
1864

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᒫᑦᓯ 23, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓂ ᓂᖏᐅᖓᓐ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ 
ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ)(ᑐᓵᔨᒃᑯᑦ): 
ᑕᐃᒪ ᑐᒃᓯᐊᓂᒃᑯᑦ ᒪᑐᐃᖅᓯᖁᒐᒃᑯ, ᒥᔅᑕ ᐃᐊᓕᐊᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᐅᓪᓛᑦᑎᐊᕙᒃᑯᑦ, ᐃᓐᓇᐃᑦ ᐳᓛᖅᑎᕗᑦ, ᓯᕗᓕᖅᑎ, 
ᒥᓂᔅᑕᐃᑦ, ᐊᒻᒪᓗᒃᑕᐅᖅ ᒪᓕᒐᓕᐅᖅᑎᑦ, 
ᓄᓇᕗᑦᒥᐅᓕᒫᑦᑎᐊᑦᑕᐅᖅ, ᐅᓪᓛᑦᑎᐊᕙᒃ ᑕᒫᓂ. 
 
ᓯᕗᓪᓕᖅ ᑲᑎᒪᔾᔪᑎᑦᑎᓐᓂ ᐊᐃᑉᐸᖓ, 2. 
ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳᖅ ᑮᑦ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 141 - 3(2): 

ᐃᓕᓐᓂᐊᕐᕌᓂᑦᑐᖅ ᓯᕗᓕᒃᑎᔅᓴᐃᑦ 
ᐃᓕᓐᓂᐊᕐᕈᑕᐅᓂᖓᓂᒃ (ᐲᑐᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓛᒃᑯᑦ. ᐅᓪᓗᒥ ᓂᑯᕕᑦᑐᖓ 
ᖁᕕᐊᓲᑎᖃᕈᒪᓪᓗᖓ ᑐᕙᐃᓐ ᑐᕘᑕᓐ, ᑖᓐᓇ 
ᐃᓕᓐᓂᐊᕌᓂᕋᑖᓚᐅᖅᑐᖅ ᓯᕗᓕᒃᑎᔅᓴᐃᑦ 
ᐃᓕᓐᓂᐊᕐᕈᑕᐅᓂᖓᓂᒃ. 
 
ᑖᓐᓇ ᑐᕙᐃᓐ ᐊᐅᓚᑦᓯᔨᐅᔪᑦ ᐋᖅᑭᐅᒪᑎᑦᓯᔨᓂ 
ᑖᒃᑯᓇᓂ ᒪᓕᒐᓕᕆᔨᒃᑯᓐᓂ. ᐅᖃᖅᑏ, ᑐᕙᐃᓐ  

ᑕᑯᒃᓴᐅᑎᑦᑎᓯᒪᒻᒪ ᓯᕗᓕᒃᑎᑦᓯᐊᕙᐅᓂᕐᒥᓂᒃ 
ᐊᒻᒪᓗ, ᐃᑲᔪᕈᒪᑦᓯᐊᓂᕐᒥᓂᒃ ᓄᓇᕗᑦᒥᐅᑦ 
ᐱᐅᓂᖅᐹᐅᖑᔪᓐᓇᖅᑐᓂᒃ 
ᐃᓕᓐᓂᐊᕐᕈᑎᒃᓴᖃᖁᓪᓗᒋᑦ. ᑖᒃᑯᐊ 
ᑲᔪᓯᒍᓐᓇᖅᓯᓚᐅᖅᑐᑦ ᑖᒃᑯᓂᖓ 
ᐃᓕᓐᓂᐊᖅᑕᒥᓂᒃ. ᐆᑦᑑᑎᔅᓴᑦᑎᐊᕙᐅᓪᓗᓂᓗ 
ᒪᒃᑯᑦᑐᖁᑎᑦᑎᓐᓄᑦ. 
 
ᐅᖃᖅᑏ, ᖁᔭᓕᒍᒪᒻᒥᒐᒪ ᑖᒃᑯᓄᖓ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᑭᓕᖅᓯᓚᐅᕐᓂᖓᓄᑦ 
ᑖᒃᑯᓂᖓ ᓯᕗᓕᒃᓴᒧᑦ ᐃᓕᓐᓂᐊᕐᕈᑕᐅᔪᓂᒃ. ᑖᓐᓇ 
ᐃᓕᓐᓂᐊᒃᕐᕈᑕᐅᔪᖅ ᐃᓄᓐᓄᑦ 
ᐃᖅᑲᓇᐃᔭᕈᑕᓂᐊᕐᖓᑦ ᐊᐅᓚᑦᓯᔨᐅᓂᒃᑯᑦ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᓕᒫᒃᑲ 
ᖁᕕᐊᓱᖃᑎᒋᔪᒪᕙᒃᑲ ᑐᕙᐃᓐ ᑐᕘᑕᓐᒥᒃ 
ᐱᐊᓂᕋᑖᓚᐅᖅᑕᖓᓂᒃ ᒫᓐᓇᒫᖅ. ᑖᓐᓇ ᒫᓃᒻᒪᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᖁᕕᐊᓲᑎᕙᒋᑦ. ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ 
ᐄᕙ ᐋᕆᐊᒃ. 

ᑐᓴᐅᒪᖃᑦᑕᐅᑎᓂᖅ 
ᐱᐅᓯᕙᓪᓕᐊᔭᕆᐊᖃᓐᓂᖓ (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ: ᐅᖃᖅᑎᑦᑎᔩ, 
ᖁᔭᓐᓇᒦᒃ. ᑕᕝᕙᓂ ᐃᓗᐊᓂ ᑐᕌᒐᑦᑕ ᑕᒪᑉᑕ 
ᑲᑐᔾᔨᓗᑕ, ᐋᖅᑭᒃᓱᐃᓗᑕ ᓯᕗᓂᒃᓴᑎᓐᓂ, ᑕᕝᕙᓂ 
ᑖᒃᑯᐊ ᒥᓂᔅᑕᐅᖃᑎᒃᑲᓗ ᓇᓗᓇᐃᖅᓯᓯᒪᒐᑦᑕ 
ᖃᓄᖅ ᑕᒪᓐᓇ ᑐᓴᐅᒪᖃᑦᑕᐅᑎᓂᖅ 
ᐱᐅᓯᕙᓪᓕᐊᔭᕆᐊᖃᓐᓂᖓᓂᒃ ᐊᒻᒪ 
ᐱᒻᒪᕆᐅᑎᒋᔭᑦᑎᓐᓂᒃ ᑕᒪᑐᒪ ᒥᒃᓵᓄᑦ. 
ᐅᓪᓗᒥᓕᑕᐃᒪ ᖁᕕᐊᓱᒃᐳᖓ ᑐᓴᖅᑎᑦᑎᒐᒪ, 
ᑐᓴᖅᑎᑦᑎᔪᓐᓇᕋᒪ ᑕᕝᕙᓂ 
ᓂᕈᐊᖅᑕᐅᖃᑎᒋᓯᒪᔭᓐᓂ ᐃᒡᓗᒥ, ᑲᑎᒪᕕᑦᑎᓐᓂ 
ᐊᒻᒪᓗ ᓄᓇᕗᑦᒥᐅᓕᒫᓂᒃ, ᑕᒪᓐᓇ 
ᑐᓴᐅᒪᖃᑦᑕᐅᑎᓂᒃ ᐱᐅᓯᕙᓪᓕᐊᓂᐊᕐᓂᖓᓄᑦ 
ᐊᒃᓱᕉᑎᒋᔭᕗᑦ ᐱᕙᓪᓕᐊᓕᕋᑦᑎᒍ.  
 



ᐊᐃᑉᐱᖅ, ᒫᑦᓯ 23, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᑕᐃᒪ ᐅᓪᓗᒥ ᑕᕝᕙᓂ ᐊᓪᓚᕕᓐᓂ 
ᓴᖅᑭᑎᑦᑎᓂᐊᕐᕋᒪ ᓯᕗᓕᖅᑎᐅᑉ ᖃᕋᓴᐅᔭᒃᑯᑦ 
ᖃᐅᔨᒋᐊᕐᕕᖓ, ᐅᕙᓂ, ᑭᓯᐊᓂ ᖃᓪᓗᓈᑎᑐᑦ 
ᓇᕿᒃᑕᕐᓗᒎᒐᔭᕐᒪᑦ: www.premier.gov.nu.ca -
ᓃᒃᑲᔭᖅᑐᖅ ᑖᓐᓇ. ᑕᕝᕙᓂ ᐃᓗᐊᓂ 
ᑐᑭᓯᒋᐊᕈᓐᓇᓂᐊᖅᐳᑎᑦ ᖃᓄᐃᑦᑐᑐᐃᓐᓇᕐᓂᑦ 
ᐱᕙᓪᓕᐊᓯᒪᔪᓂᑦ ᑕᕝᕙᓂ ᓄᓇᕗᑦ ᒐᕙᒪᒃᑯᖏᓐᓂᑦ. 
ᐊᒻᒪᓗ, ᐅᖃᐅᓯᕆᖃᑦᑕᖅᓯᒪᔭᒃᑲ 
ᐅᖃᓪᓚᒋᐊᖅᑐᖅᑎᑕᐅᓪᓗᖓ, ᐊᒻᒪᓗ ᑕᕝᕙᓂ ᐃᓪᓗᒥ 
ᐅᖃᐅᓯᕆᖃᑦᑕᑕᒃᑲ ᒥᓂᔅᑕᐅᓪᓗᖓ, ᐊᒻᒪᓗ 
ᐊᔾᔨᓐᖑᐊᑦ ᓂᐱᓕᐅᖅᓯᒪᔪᑦ, ᐊᒻᒪᓗ ᑕᕆᔭᕋᔅᓴᐃᑦ 
ᑖᔅᓱᒪ ᐃᓗᐊᓃᑦᑐᑦ ᑐᑭᓯᒋᐊᕈᑏᑦ. 
 

ᐊᒻᒪᑦᑕᐅᖅ ᖁᕕᐊᓱᒃᑭᕗᖓ ᑕᕝᕙᓂ 
ᐱᒋᐊᓕᓵᕐᓂᖓᓂᑦ ᓯᕗᓕᖅᑎᐅᑉ ᖃᕋᓴᐅᔭᑎᒍᑦ 
ᐱᕙᓪᓕᐊᔪᓂᑦ ᑐᑭᓯᒋᐊᕐᕕᒃ, ᑕᖅᑭᑕᒫᑦ ᑕᕝᕙᓂ 
ᖃᕋᑕᐅᔭᑎᒎᕐᓗᓂ ᑕᑯᒃᓴᐅᖃᑦᑕᓂᐊᖅᑐᑦ. ᐊᒻᒪᓗ 
ᑭᓇᑐᐃᓐᓇᖅ ᐊᑎᓕᐅᕈᓂ ᑕᕝᕙᓂ, ᑕᕝᕘᓇ 
ᖃᕋᓴᐅᔭᒃᑯᑦ ᐱᔪᓐᓇᖅᑕᖏᑦ. ᐱᓇᓱᒃᑯᓂ ᐊᑎᓕᐅᕈᓂ 
ᑕᕝᕙᓂ. 
 

ᐊᒻᒪᓗ, ᑭᖑᓪᓕᖅᐹᒥᒃ, ᖃᐅᔨᒪᒐᒪ 
ᑐᓴᐅᒪᑦᑎᐊᕐᖢᖓᓗ ᓄᓇᕗᒻᒥᐅᑦ ᓈᓚᐅᑎᖏᓐᓂᑦ 
ᓄᓇᓕᓐᓂᑦ ᐊᑐᖅᑕᐅᔪᒻᒪᕆᐊᓘᒻᒪᑕ 
ᑐᑭᓯᐅᒪᖃᑦᑕᐅᑎᓂᕐᒧᑦ ᐊᒻᒪᓗ ᑐᓴᐅᒪᖃᑦᑕᐅᑎᓂᕐᒧᑦ. 
ᑕᐃᒪᓕ, ᐅᐱᒍᓱᒻᒪᕆᑉᐳᖓ ᑕᐃᒪᓐᖓᓂᑦ ᓰᑏᐱᕆ 
2009, ᑖᓐᓇ ᐊᑯᓂᒻᒪᕆᐊᓗᒃ ᓈᓚᐅᑎᑎᒍᑦ 
ᑐᓴᖅᓴᐅᖃᑦᑕᖅᑐᑦ, ᔫᓇ ᑭᐊᓕ, 
ᐊᐱᖅᓱᖃᑦᑕᖅᓯᒪᓕᕐᒪᑦ ᑖᒃᑯᓂᖓ ᒥᓂᔅᑕᐅᔪᓂᑦ 
ᐱᓕᕆᐊᖏᑕ ᒥᔅᓵᓄᑦ ᓄᓇᕗᒻᒥᐅᑦ ᐱᓪᓗᒋᑦ. ᐊᒻᒪᓗ, 
ᑖᒃᑯᐊ ᓂᐱᓕᐅᖅᓯᒪᔭᖏᑦ ᓄᓇᓕᓐᓂᑦ ᓈᓚᐅᑎᒃᑯᑦ 
ᑐᓴᖅᓴᐅᑎᑕᐅᕙᕐᖢᑎᑦ ᓄᓇᕗᓕᒫᒥ. ᐊᒻᒪᓗ, ᑕᕝᕙᓂ 
ᖃᕋᓴᐅᔭᒃᑯᑦ ᑐᑭᓯᒋᐊᕐᕕᓐᓂᑦ 
ᐊᑐᐃᓐᓇᐅᓂᐊᕆᓪᓗᑎᑦ.  
 

ᐅᖃᖅᑎᑦᑎᔩ, ᑕᒪᔾᔭ ᑕᒪᒃᑯᐊ ᑐᓴᐅᒪᖃᑦᑕᐅᑎᓂᕐᒧᑦ 
ᐱᒋᐊᓕᑕᐃᓐᓇᖅᑰᔨᕗᒍᑦ. ᐊᒻᒪᓗᑦᑕᐅᖅ, ᑕᕝᕙᓂ 
ᐊᕐᕌᒍᓂᑦ ᐊᒡᒋᖅᑐᓂᑦ ᑕᒪᒃᑯᐊ ᐱᐅᓯᕙᓪᓕᐊᔪᑦ 
ᑐᓴᐅᒪᖃᑦᑕᐅᑎᓂᕐᒧᑦ, ᑐᓴᖅᑎᑦᑎᕙᓪᓕᐊᓂᕐᒧᑦ 
ᒐᕙᒪᐃᑦ ᖃᓄᐃᓘᖅᑕᖏᓐᓂᑦ ᐊᒻᒪᓗᑦᑕᐅᖅ 
ᑐᓴᕋᓱᖔᕐᓂᕐᒧᑦ ᑕᒪᒃᑯᓇᖓᑦ ᓄᓇᕗᒻᒥᐅᓂ 
ᐃᓂᖃᓂᖃᕐᒪᑦ.  
 

ᑐᓴᖅᑎᑦᑎᕙᓪᓕᐊᓂᖅ ᐊᒻᒪᓗ ᑐᓴᕋᓱᑉᐸᓪᓕᐊᓂᖅ 
ᐱᒻᒪᕆᐊᓗᒋᒐᑦᑎᒍᑦ ᑕᕝᕙᓂ ᒐᕙᒪᐅᔪᑎᒍᑦ. ᐊᒻᒪᓗ 
ᑎᓕᕆᒃᑲᓂᖅᐳᖓ, ᑲᔪᖏᖅᓴᐃᕗᖓ, ᐃᓄᓐᓂᑦ 
ᑕᒪᒃᑯᐊ ᖃᓄᒃᑲᓐᓂᖅ ᑕᒪᓐᓇ 
ᐱᐅᓯᕚᓪᓕᑲᓐᓂᕈᓐᓇᕐᒪᖔᑦ, ᐃᓱᒪᒋᔭᓯ ᐊᒻᒪᓗ 
ᖃᓄᐃᒃᑲᓐᓂᖁᔭᓯ ᑐᓴᕈᒪᑐᐃᓐᓇᖅᐸᕗᑦ. 
ᐊᒻᒪᓗᑦᑕᐅᖅ, ᓄᓇᕗᑦ ᒐᕙᒪᒃᑯᖏᑦ 
ᖃᓄᐃᑉᐸᓪᓕᐊᓂᖏᓐᓂᑦ ᐅᖃᑐᐃᓐᓇᔾᔮᖏᒻᒪᑕ, ᐊᒪᓗ 
ᑐᓴᕈᒪᖔᕐᓂᐊᕐᒥᒐᑦᑕ ᓄᓇᕗᒻᒥᐅᓂᑦ. ᑕᒪᓐᓇ  

ᖁᕕᐊᒋᓂᐊᖅᐸᕗᑦ ᑐᓴᖅᐸᓪᓕᐊᓂᕆᔭᕗᑦ 
ᓄᓇᕗᒻᒥᐅᓂᑦ. 
 
ᐅᖃᖅᑎᑦᑎᔩ, ᒐᕙᒪᒋᔭᕗᑦ ᐃᓕᔅᓯᓐᓂᑦ ᓄᓇᕗᒻᒥᐅᓂᑦ 
ᑭᒡᒐᖅᑐᐃᒻᒪᑕ. ᐊᒻᒪᓗᑦᑕᐅᖅ ᑐᓴᐅᒪᖃᑦᑕᐅᑎᓂᖅ 
ᑕᒪᓐᓇ ᐱᕕᔾᔪᐊᕇᓐᓇᕐᓂᐊᕋᑦᑎᒍᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᓗᐃ ᑕᐹᕐᔪᒃ. 

Scientist & Engineer Research 
Council of Canada ᐱᔾᔪᓯᐊᖅ (ᑕᐹᕐᔪᒃ) 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᓪᓗᒥ ᓇᖏᖅᓯᔾᔪᑎᒋᔭᕋ ᑐᓴᐅᒪᖁᔨᒧᑦ ᑭᕙᓪᓕᕐᒥᑦ 
ᐃᓕᓴᐃᔨᐅᕙᑦᑐᑦ ᒪᑯᓂᖓ ᑭᓱᑐᐃᓐᓇᕐᓂᑦ: 
ᖃᐅᔨᓴᕐᓂᕐᒥᒃ, ᐅᕝᕙᓗᑭᐊᖅ ᐅᖃᕈᓐᓇᖅᐳᖓ, 
ᖃᓪᓗᓈᑦ ᖃᐅᔨᒪᔭᑐᖃᖏᑎᒍᑦ. 
 
>>ᐃᓪᓚᖅᑐᑦ 
 
ᑖᒃᑯᐊ ᑭᕙᓪᓕᕐᒥᐅᑦ ᐃᓕᓴᐃᔨᐅᕙᑦᑐᓂᓛᒃ, 
ᐃᓕᓴᕆᔭᐅᑦᑎᐊᖅᑐᐊᓘᕐᓚᐅᕐᒪᑕ ᐃᒪᓐᓇᒻᒪᕆᒃ 
2009-ᒥᑦ ᑖᒃᑯᓚᖓᑦ ᐃᒪᓐᓇ ᐊᑎᖃᖅᑐᓂᑦ 
ᖃᓪᓗᓈᑑᖓᔪᓂᑦ Natural Scientist & Engineer 
Research Council of Canada ᑖᒃᑯᐊ ᑕᒪᒃᑯᓂᖓ 
ᖃᐅᔨᓴᖅᑎᑦᑎᑎᓂᕐᒧᑦ ᑭᕙᓪᓕᕐᒥᑦ ᑕᐅᕙᓂᑦ 
ᐱᓕᕆᓪᓚᕆᑦᑐᓂᑦ. 
 
ᑖᒃᑯᐊ ᐃᓕᓴᖅᓯᑦᑎᐊᓚᐅᕐᖓᑕ ᐅᐱᒍᓱᑦᑐᑎᓪᓗ. 
ᑖᒃᑯᐊ 1994-ᒥᑦ ᐱᒋᐊᓚᐅᖅᓯᒪᔪᑦ 
ᐃᓕᓴᖅᓯᖃᑦᑕᕐᖢᑎᑦ ᑕᒪᒃᑯᓂᖓ ᓲᕐᓗ 
ᐃᑲᔪᒻᒪᕆᔅᓯᒪᔪᓄᑦ ᑕᒪᒃᑯᓂᖓ science-ᒥᑦ ᓲᕐᓗ 
ᖃᐅᔨᓴᕐᓂᓪᓚᕆᒻᒥᑦ, ᑕᒪᒃᑯᐊ ᐱᓕᕆᑎᑦᑎᓪᓗᒋᑦ 
ᑕᒫᓂ ᑲᓇᑕᒥ. ᑕᒪᒃᑯᐊᓗ ᓲᖃᐃᒻᒪ ᐃᓄᒋᔭᐅᔪᑦ 
ᑕᒪᒃᑯᓂᖓᑦᑕᐅᖅ ᖃᐅᔨᒪᑦᑎᐊᕆᐊᖃᕐᒪᑕ 
ᑭᓱᑐᐃᓐᓇᐅᑉ ᐊᐅᓚᓂᕆᔭᖏᓐᓂᑦ. ᑖᒃᑯᐊ ᑭᕙᓪᓕᕐᒥᑦ 
ᐃᓕᓴᐃᔨᐅᕙᑦᑐᑦ ᑕᐃᒪᓐᓇᐃᑦᑑᔪᓂᑦ, ᑕᐃᒪ 
ᐃᑲᔪᖅᓯᒪᒻᒪᕆᒻᒪᑕ ᐃᓕᓐᓂᐊᖅᑎᑕᒥᓐᓂᑦ 
ᖃᓄᑐᐃᓐᓇᑦᑎᐊᖏᓛᖅ ᐃᓱᒪᕈᓘᔭᖅᑐᑎᑦ 
ᖃᓄᕈᓘᔭᒻᒪᕆᒃ, ᑕᒪᒃᑯᐊ ᖃᓄᖅ ᐊᐅᓚᓲᖑᒻᒪᖔᑕ 
ᐊᒻᒪᓗ ᐊᕐᕌᒍᑕᒫᖅᓯᐅᑎᓄᑦ ᑕᒪᒃᑯᐊ 
ᑐᓂᐅᔭᐅᓲᖑᒻᒪᑕ ᑖᒃᓇᖓᑦ Science Engineering 
Technology Challenge, ᑖᒃᑯᐊ 
ᓵᓚᒃᓴᖃᑕᐅᓇᓱᖃᑦᑕᕐᒪᑕ ᐊᕐᕌᒍᑕᒫᖅᓯᐅᑕᐅᓪᓗᓂ 
ᑖᓐᓇ ᐃᓕᓴᐃᔨᓄᓪᓗ ᐃᑲᔪᖅᑕᐅᕙᑦᑐᑎᑦ. 

ᐅᖃᖅᑎᑦᑎᔩ, ᑖᓐᓇ ᓵᓚᔅᓴᐅᑕᐅᓚᐅᖅᑐᖅ 
ᐃᓕᓴᕆᔭᐅᔾᔪᑎ $25,000-ᓂᒃ 
ᑐᓂᓯᔾᔪᔾᔭᐅᓚᐅᕐᒥᔪᖅ, ᐊᒻᒪᓗ 
ᓇᓗᓇᓐᖏᑎᐊᒻᒪᕆᑦᑐᖅ ᑖᒃᑯᐊ ᑭᕙᓪᓕᕐᒥ 
ᐃᓕᓴᐃᔩᑦ ᑕᒪᒃᑯᓄᖓ Science -ᒥ ᑕᒪᓐᓇ 
ᐊᑐᖅᑕᐅᑎᓐᓂᐊᖅᑕᖓ.  
 
ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑭᒡᒐᑐᐃᓪᓗᖓ, 
ᐅᖃᖅᑎᑦᑎᔩ, ᑖᒃᑯᐊ ᐅᐱᒋᔪᒪᕙᒃᑲ ᑭᕙᓪᓕᕐᒥ 
ᐃᓕᓴᐃᔨᐅᕙᑦᑐᑦ ᑕᒪᒃᑯᓄᖓ ᓲᕐᓗ ᖃᐅᔨᓴᕐᓂᕐᒥᒃ, 
ᐊᒻᒪᓗ ᐊᑭᓕᖅᓱᖅᑕᐅᖏᑦᑐᑦ ᐊᒥᓲᓪᓗᑎᒃ 
ᐃᑲᔪᒻᒪᕆᖃᑦᑕᕐᒪᑕ, ᐊᒻᒪᓗ ᑖᒃᑯᐊ ᓲᕐᓗ 
ᑲᑎᒪᔨᖃᑦᖢᑎᒃ. ᐃᓕᒃᓯᓐᓄᑦ ᐃᑲᔪᖅᓯᖅᑕᐅᔪᒪᕗᖓ 
ᑖᒃᑯᐊ ᐅᐱᒋᔪᒪᒻᒪᕆᑦᖢᒋᑦ 
ᐃᓕᓴᕆᔭᐅᑦᑎᐊᖅᑐᐊᓘᒻᒪᑖᓯᑦ ᐊᒻᒪᓗ 
ᐱᓕᕆᓪᓚᕆᑦᑐᑎᒃ. ᓯᕗᓂᕆᓂᐊᖅᑕᑎᓐᓂ ᐊᑏ 
ᑕᐃᒪᓐᓇᐃᓕᐅᑐᐃᓐᓇᕐᓕᑦ ᖃᐅᔨᓴᒻᒪᕆᓪᓗᑎᒃ 
ᑭᓱᑐᐃᓐᓇᐃᖅ ᑕᒪᒃᑯᐊ ᓯᕗᓂᕆᓂᐊᖅᑕᑎᓐᓂ 
ᖃᐅᔨᓴᖅᑕᐅᓂᒃᑯᑦ ᐃᑲᔪᖁᓪᓗᒋᑦ. ᑖᒃᑯᐊᓗ 
ᑭᕙᓪᓕᕐᒥᐅᑦ ᐊᒻᒪᓗ ᐃᓕᓴᐃᔨᖏᑦ. 
 
ᐅᐱᒋᕙᒃᑲ ᐊᒻᒪᓗ ᖁᕕᐊᒋᕙᒃᑲᓗ 
ᐃᓕᓴᕆᔭᐅᑦᑎᐊᖅᑐᐊᓘᒻᒪᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᖏᑦ. 
ᐊᖓᔪᖅᑳᖅ ᑖᓂᐅᓪ ᓯᐊᑦᓴᒃ. 

ᓄᓇᕗᑦ ᓯᕗᓂᔅᓴᕗᑦ ᐃᓕᓐᓂᐊᕋᔅᓴᖅ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᓯᒋᐊᔅᓴᖅ 
ᖁᕕᐊᓱᒃᑐᖓ ᑖᒃᑯᐊ ᐃᓕᓐᓂᐊᖅᑏᑦ ᓯᕗᓂᒃᓴᕘᒥ 
ᐃᓕᓐᓂᐊᖅᑐᑦ ᓱᓕ ᐃᑲᔪᖅᑐᐃᓯᒪᒻᒪᕆᒻᒪᑕ 
ᓄᓇᕗᑦᒥ ᓇᑦᓯᓂᐊᖅᑎᓂᒃ, ᐃᓛᒃ ᐊᖑᓇᓱᒃᑎᓂᒃ. 
ᐊᕙᑎᓕᕆᔨᒃᑯᑦ ᐅᐱᒍᓱᑉᐳᑦ ᐃᑲᔪᖅᓱᓚᐅᕐᒪᑕ 
ᐃᓕᓐᓂᐊᖅᑎᓂᒃ ᑖᒃᑯᐊ ᐊᑐᖅᓱᑎᓪᓗ ᕿᓯᕐᓂᒃ 
ᐊᓐᓄᕌᖅᓯᒪᑎᓪᓗᒋᑦ ᒫᑦᓯ ᓐ-ᒥᒃ 18-ᒧᑦ. 
 
ᑖᒃᑯᐊ ᐱᖓᓲᔪᖅᑐᓐ ᖃᐃᖁᔭᐅᓚᐅᕐᖓᑕ ᑲᓇᑕᒥ 
ᑭᒡᒐᖅᑐᐃᕕᒻᒥ ᑕᐃᑲᓂ ᐳᕌᔅᓱᒥ ᑕᕆᐅᑉ ᐊᑭᐊᓂ 
ᐃᓚᐅᖁᓪᓗᒋᑦ ᐅᑭᐅᖅᑕᖅᑐᒨᖓᔪᓂᒃ. 
ᐃᓚᐅᓚᐅᕐᒥᔪᑦ ᑲᑎᒪᓂᖃᑦᑎᓪᓗᒋᑦ Royal 
Museum of Arts-ᑯᓐᓂ, ᐃᓄᒃᑎᑐᑦ  

ᐃᓕᓐᓂᐊᖅᑐᓂ ᐳᓛᕆᐊᖅᓱᑎᒃ ᐱᐅᕆᔅᒥ ᑖᕙᓂ, 
ᐊᒻᒪᓗ ᐃᓄᒃᓱᒃ ᑲᑐᔾᔨᖃᑎᒌᑦ. ᐃᓕᓐᓂᐊᖅᑏᑦ 
ᐅᖃᐅᓯᖃᕈᓐᓇᓚᐅᖅᑐᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓂᒃ, ᐊᐅᓚᑦᔪᑎᓂᒃ, 
ᐊᖏᖃᑎᒌᓐᓂᒃᑯᑦ ᐃᓱᒪᓕᐅᖃᑦᑕᕐᓂᖏᓐᓂ. ᐊᒻᒪᓗ 
ᐃᓄᐃᑦ ᐱᖅᑯᓯᑐᖃᖏᓐᓂᒃ.  
 
ᖁᕕᐊᓱᑉᐳᒍᑦ ᑕᒪᒃᑯᐊ ᒪᒃᑯᑦᑐᑦ ᑕᕆᐅᑉ 
ᐊᑭᐊᓃᓚᐅᕐᒪᑕ ᐃᒪᓐᓇ ᐆᒪᕆᑦᓯᐊᖅᑐᑎᒃ 
ᐃᑲᔪᕋᓱᐊᖅᑐᑎᒃ ᓴᖅᑭᔮᖅᑎᑎᓪᓗᑎᒃ ᐃᓄᐃᑦ 
ᐃᓕᖅᑯᓯᖏᓐᓂᒃ, ᑕᑯᒃᓴᐅᑎᑦᓯᓪᓗᑎᒃ 
ᓇᑦᑎᓕᕆᓂᕐᒥᒃ ᑕᒪᓐᓇ ᐃᓱᒫᓘᑕᐅᑎᓪᓗᒍ ᐃᓄᐃᑦ 
ᒪᒃᑯᑦᑐᖏᓐᓄᑦ.  
 
ᐅᑯᐊ ᐃᓕᓴᕆᕙᒃᑲ ᐃᓕᓐᓂᐊᖅᑏᑦ: ᑭᐊᕙᓐ 
ᐃᓯᖅᑕᖅᔫᒃ, ᑖᓐᓇ ᖃᒪᓂᖅᑐᐊᕐᒥᐅᖅ; ᓖᓇᓐ 
ᓕᓐᑎᐅᓪ, ᐊᕐᕕᐊᓂ; ᑭᐅᕋᓐ ᑕᑉᑑᓇ ᐊᒻᒪᓗ ᓵᓕ, 
ᐊᑐᕚᒥ; ᒫᑎᐅ ᕼᐋᓪ, ᐊᑐᕚᒥᒃ; ᐊᒻᒪᓗ ᑲᑎᓖᓐ 
ᒥᐅᕆᑦ, ᑲᖏᖅᖠᓂᕐᒥ; ᒥᔅᑕ ᒧᐊᓕ ᕼᐋᓐᓴᓐ ᐊᒻᒪᓗ 
ᒥᔅᑕ ᓯᖅᑯᐊᖅ, ᐃᓚᐅᓚᐅᕐᒥᔫᒃ ᑖᒃᑯᓄᖓ 
ᐃᓕᓴᐃᔨᐅᓪᓗᑎᒃ. 
 
ᐅᐱᒍᓱᑉᐳᖓ ᑖᒃᑯᐊ ᐃᓕᓐᓂᐊᖅᑏᑦ 
ᐊᓐᓄᕌᖅᓯᒪᓚᐅᕐᖓᑕ ᕿᓯᕐᓂᒃ, ᐅᐱᒍᓱᒃᑐᑎᓪᓗ 
ᓄᓇᓕᒻᒥᓂᒃ ᐅᖃᐅᓯᖃᓚᐅᖅᓱᑎᓪᓗ ᑕᒪᒃᑯᓂᖓ 
ᓇᑦᓯᓂᐊᕐᓂᐅᖃᑦᑕᖅᑐᒥ. ᐅᕙᖓ ᖁᔭᓐᓇᒦᕈᒪᕗᖓ 
ᓇᒻᒥᓂᖅ ᐃᓕᓐᓂᐊᖅᑎᓂᒃ 
ᓴᖅᑭᔮᖅᑎᑎᑦᑎᓚᐅᕐᒪᑕ ᐃᓕᓐᓂᐊᖅᑎᑦᓯᓪᓗᑎᓪᓗ 
ᑕᐅᕙᓂ ᑕᕆᐅᑉ ᐊᑭᐊᓂ 
ᐃᖏᕐᕋᓯᐊᕐᓂᖃᑦᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᐊᖓᔪᖅᑳᖅ ᕼᐊᓐᑐ ᑐᑐ. 

ᑐᓴᖅᑎᑦᑎᓂᖅ ᐱᕙᓪᓕᐊᓂᖓᓂᑦ CaNor-
ᑯᓐᓂᑦ ᑮᓇᐅᔭᖃᖅᑎᑕᐅᓂᖅ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᐅᓪᓚᒃᑯᑦ, 
ᐅᖃᖅᑏ. ᓂᑯᕕᑦᑐᖓ ᐅᓪᓗᒥ ᑐᓴᖅᑎᑦᑎᒍᒪᓪᓗᖓ 
ᓯᕗᒧᐊᑉᐸᓪᓕᐊᓂᖓᓂᒃ ᖁᓪᓕᖅ ᑯᐊᐳᕋᐃᓴᓐᑯᑦ, 
ᑖᒃᑯᐊ ᐱᐅᓯᕚᓪᓕᑎᑦᓯᓂᖏᑦ ᑖᒃᑯᓂᖓ 
ᓄᓇᓕᓐᓂᒃ ᑮᓇᐅᔭᖃᑦᑎᑕᐅᓪᓗᑎᒃ ᐃᑲᔪᖅᑎᒌᓄᑦ 
ᑕᕝᕙᓂ. ᑕᐃᒪ ᑐᓴᖅᑎᓯᔾᔪᑕᐅᓚᐅᖅᑐᖅ ᒫᓐᓇᒫᖅ 
ᑕᕝᕙᓂ ᑕᖅᑭᒥ ᒥᓂᔅᑕ ᓕᐅᓇ ᐊᒡᓘᒃᑲᕐᒧᑦ, 
ᑕᐃᑲᓂ ᐃᖃᓗᓐᓂ, ᐱᑲᓂ 
ᐊᐅᓚᐅᑎᖃᐅᑎᐊᓗᐊᓂ. 
 
ᓯᕗᓪᓕᖅᐹᒥᒃ ᐅᖃᖅᑏ, ᖁᔭᓐᓇᒦᕈᒪᒐᒃᑯ ᒥᔅᑕ 
ᐲᑕᓴᓐ ᐅᖃᐅᑎᓚᐅᕐᒪᖔᒪ ᐅᕙᓐᓂᒃ ᑭᒡᒐᑐᖅᓱᓂ. 
ᖁᔭᓐᓇᒦᕈᒪᒻᒥᔭᕋ ᒥᓂᔅᑕ ᑕᑉᑑᓇ, ᓯᐊᑦᓴᒃᓗ ᑖᒃᑯᐊ 
ᐃᑲᔪᖅᓱᓚᐅᕐᒥᒻᒪᑕ ᑕᒪᓐᓇ ᑐᓴᖅᑎᑎᔾᔪᑕᐅᑎᓪᓗᒍ. 
 
ᑕᐃᒪ ᐱᒋᐊᓐᖓᓐᓂᖓᓂᒃ ᑕᖅᑭᐅᓚᐅᖅᑐᒥ 
ᑳᓄᐊᒃᑯᑦ ᑐᓴᖅᑎᑦᓯᓚᐅᕐᒪᑕ $5,800,000 
ᑮᓇᐅᔭᐃᕈᑕᐅᓂᐊᕐᓂᖏᓐᓄᑦ ᖁᓪᓕᖅ 
ᐆᒪᖅᑯᑎᓕᕆᔨᒃᑯᓐᓄᑦ ᐱᐊᓂᒃᑕᐅᓗᑎᒃ ᑖᒃᑯᐊ 8, 
ᓄᓇᓕᓐᓂ ᐊᐅᓚᐅᑎᖃᕝᕕᐅᔪᑦ. ᑖᒃᑯᐊ ᑲᑎᓪᓗᒋᑦ 
ᑮᓇᐅᔭᐃᕈᑕᐅᔪᑦ ᐊᑭᖏᑦ $13,000,000 
ᐅᖓᑖᓃᒻᒪᑕ, ᑖᒃᑯᐊ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ 
ᐊᔾᔨᒌᖏᓐᓂᖏᓐᓂᒃ ᐊᑭᓖᓂᐊᖅᑎᓪᓗᒋᑦ. 
 
ᑖᒃᑯᐊ ᑯᐊᐳᕋᐃᓴᓐᑯᑦ ᐱᒋᐊᖅᓴᐅᑎᒋᓚᐅᖅᑐᑦ 
ᑖᒃᑯᓂᖓ ᐱᐅᓯᕚᓪᓕᖅᑎᕆᕙᓪᓕᐊᓪᓗᑎᒃ. 
ᓅᕖᕙᐅᓚᐅᖅᑐᒥ ᒪᕐᕉᒃ ᐃᓂᖏᖅᑕᐅᓚᐅᖅᑑᒃ 
ᖃᐅᓱᐃᑦᑐᒥᒃ ᐊᐅᓚᐅᑎᖃᕐᕖᒃ. ᑕᒫᓂ ᐊᕐᕌᒍᒥ 
ᐱᐊᓂᒃᓯᒪᔪᒍᑦ ᑕᒪᒃᑮᓐᓂᒃ ᒥᑦᑎᒪᑕᓕᒃᒥ ᐊᒻᒪᓗ 
ᐅᖅᓱᖅᑑᒥ, ᔮᓄᐊᓕᒥ, ᑖᒃᑯᐊ ᐊᓯᔾᔨᖅᑐᒋᑦ ᐊᑐᓂᒃ 
ᐊᐅᓚᐅᑎᐅᔪᑦ. ᑕᒪᓐᓇ ᐱᐅᓯᕚᓪᓕᖅᑐᒍᑦ 
ᐆᒪᖅᑯᑎᑐᓐᓂᐅᖃᑦᑕᖅᑐᖅ. 
 

ᐅᖃᖅᑏ, ᐃᖃᓗᒃᑑᑦᑎᐊᒥᓪᓕ ᓯᕗᓪᓕᒻᒥ 
ᐱᓕᕆᐊᖑᓂᖓ ᐱᐊᓂᒃᑕᐅᓚᐅᖅᑐᖅ ᑕᖅᑭᒥ. 
ᐃᓇᖏᖅᑕᐅᓪᓗᓂ ᐊᑐᐅᓯᖅ ᐊᐅᓚᑎᖃᕝᕕᒃ. 
ᐱᖃᑖᓂᑦ ᐱᓕᕆᐊᖑᓂᐊᖅᑐᖅ 
ᐱᐊᓂᒃᑕᐅᓂᐊᖅᑐᖅ ᑕᒫᓂ ᐅᑦᑐᕙ  ᐊᕐᕌᒍᒥᑦ.  
 
ᑎᑭᕌᖅᔪᐊᖅ ᑭᖑᓪᓕᐊᓂᐊᖅᑐᖅ ᐊᐅᓚᑎᖏᑦ 
ᐱᐅᓯᕚᓪᓕᖅᑕᐅᓪᓗᑎᒃ ᐋᖅᑭᑦᑕᐅᓗᑎᒃ, ᓯᑕᒪᖓᑦ 
ᐊᐅᓚᐅᑎᓂᐅᓂᖅᑐᑦ ᐋᒡᒐᓯ ᐱᐊᓂᑦᑕᐅᓗᓂ. 
ᓯᑎᐱᕆᒥ, ᐃᒡᓗᓕᒑᔾᔪᒃ, ᐃᓇᖏᑦᑕᐅᓂᐊᖅᑐᑦ 
ᐊᐅᓚᐅᑎᖏᑦ ᐊᒻᒪᓗ ᒪᕐᕉᒃ ᐊᐅᓚᐅᑏᒃ ᑕᐃᑲᓂ 
ᐊᕝᕕᐊᒻᒥ, ᐊᒻᒪᓗ ᐊᑕᐅᓯᖅ ᑲᖏᖅᖠᓂᒻᒥᑦ 
ᑎᓯᐱᕆᐅᓕᖅᐸᑦ ᑕᒫᓂ ᐊᕐᕌᒍᒥ. 
 
ᐅᖃᖅᑏ, ᑖᒃᑯᐊ ᐃᓇᖏᑦᑕᐅᓂᖏᑦ 
ᐊᐅᓚᐅᑎᑐᖃᐃᑦ 
ᐱᐅᓯᕚᓪᓕᑐᐃᓐᓇᕈᑕᐅᓂᐊᖏᑦᑐᑦ 
ᐆᒻᒪᖅᑯᑎᑐᓐᓂᖏᓐᓂ ᐊᑐᓂᑦ ᓄᓇᓖᑦ, 
ᑭᓯᐊᓂᑦᑕᐅᖅ, ᒥᑭᓪᓕᕚᓪᓕᖅᑎᔅᓯᓂᐊᖅᑐᖅ 
ᑯᐊᐳᕇᓴᒃᑯᑦ ᐅᖅᓱᐊᓗᒃᑐᓐᓂᖏᓐᓂᒃ 1,620,000 
ᖃᓪᓗᑏᑦ (litres) ᐊᕐᕌᒍᑕᒫᖅ. 
ᒥᑭᓪᓕᕚᓪᓕᖅᑎᑦᓯᓪᓗᓂ ᐳᔪᓪᓗᒻᒥᒃ ᑕᒃᐸᐅᖓ 
ᓯᓚᒨᖅᐸᓪᓕᐊᔪᒥᒃ. ᑖᒃᑯᐊ ᓄᑖᑦ 
ᐊᐅᓚᐅᑎᖃᐅᑎᐅᓂᐊᖅᑐᑦ ᐊᑕᓂᐊᖅᑐᑦ 
ᑕᒪᒃᑯᓂᖓ ᐅᖅᑰᓴᐅᑎᓕᕆᔾᔪᑎᓄᑦ. ᐊᒻᒪᓗ 
ᓯᕗᓂᒃᓴᒥᒃ ᐸᓐᓇᐅᑕᐅᔪᑦ ᐅᖅᑰᓴᐅᑎᖏᓄᑦ 
ᐊᑕᑎᑕᐅᓂᐊᖅᑐᑦ ᑕᒪᓐᓇ ᔭᒑᑐᐃᓐᓇᖁᓇᒍ 
ᐆᓇᓐᓂᖅ. 
 
ᐅᖃᖅᑏ, ᑕᒪᓐᓇ ᐆᒃᑑᑎᒋᔭᐅᔪᖅ ᐃᓚᖓ ᖁᓪᓕᖅ 
ᑯᐊᐳᕇᓴᒃᑯᑦ ᐋᖅᑭᒃᓰᕙᓪᓕᐊᒻᒪᑕ 
ᓇᓗᓇᐃᔭᐃᕙᓪᓕᐊᓪᓗᑎᓪᓗ 
ᐱᐅᓯᕚᓪᓕᕆᐊᖃᖅᑐᓂᒃ ᐱᔨᑦᓯᕋᐅᑎᓂᒃ. ᑕᒪᒃᑯᐊ 
ᓯᓚᒨᖅᑲᐃᖃᑦᑕᖅᓯᒪᔭᕗᑦ ᐳᔪᓪᓗᒃ ᓄᖑᖁᓪᓗᒍ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ, ᐊᖓᔪᖅᑳᖅ ᑕᒑᖅ ᑰᓕ. 

ᐅᓪᓗᕆᔭᐅᑎᑕᐅᓂᖓ ᐳᕙᓪᓗᓂᕐᒧᑦ (ᑰᓕ)) 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. ᑖᓐᓇ 
ᐅᑉᓗᖅ ᒪᔾᔨ 24-ᖑᓂᐊᖅᑐᖅ ᖃᐅᒃᐸᑦ 
ᐅᑉᓗᕆᔭᐅᑎᑕᐅᒻᒪᑦ ᐳᕙᒡᓗᓐᓂᐅᑉ ᒥᒃᓵᓄᑦ. ᑖᓐᓇ 
ᑐᑭᖃᖅᑎᑕᐅᔪᖅ ᑐᑭᓯᐅᒪᒃᑲᓐᓂᕆᐊᖃᓐᓂᑦᑎᓂᒃ 
ᑕᒪᓐᓇ ᐳᕙᒡᓗᓐᓂᐅᓲᖅ ᓱᓕ ᑲᔪᓯᒻᒪᑦ ᓯᓚᔾᔪᐊᒻᒥᐅᑦ 
ᐃᓚᖏᓐᓄᑦ ᐊᒻᒪᓗ ᑐᖁᔾᔪᑕᐅᒍᓐᓇᖅᖢᓂ. 
 

ᐳᕙᒡᓗᓐᓂᖅ ᓲᓪᓗ ᐱᒻᒪᕆᐅᒻᒪᑦ ᐋᓐᓂᐊᕈᑕᐅᕙᒃᖢᓂ. 
ᑕᒪᑐᒧᖓ ᖃᓂᒪᑦᑕᐃᓕᓂᒻᒧᑦ ᐃᑉᐱᓐᓇᓪᓚᕆᒻᒪᑦ 
ᑕᒫᓂ ᓄᓇᕘᒥᑦ. ᐊᒻᒪ ᑖᒃᑯᐊ ᐃᖅᑲᓇᐃᔭᕝᕕᕗᑦ 
ᖃᓂᒪᑦᑕᐃᓕᓂᖅ ᐃᓄᓕᕆᔨᒃᑯᑦ, ᓱᓕ 
ᐱᓕᕆᐊᖃᓪᓚᕆᒃᑲᑦᑕ ᐊᒃᓱᕉᑎᖃᖅᖢᑕ ᑕᒪᓐᓇ 
ᑲᔪᓯᓐᖏᓐᓂᖅᓴᐅᓇᔭᒻᒪᖔᑦ. ᐊᒻᒪᓗ ᑕᐃᒃᑯᐊ 
ᑕᐃᒪᓐᓇᐃᑦᑐᒥᒃ ᐃᓕᑕᕆᔭᐅᔪᑦ ᖃᓄᖅ 
ᐃᑲᔪᖅᑕᐅᔪᓐᓇᑦᑎᐊᒻᒪᖔᑕ, ᑕᒪᑐᒥᖓ 
ᐋᓐᓂᐊᖃᖅᑐᑦ. 
 

ᐅᖃᖅᑏ, ᓄᓇᕘᒥᑦ ᐳᕙᒡᓗᓐᓂᖅ ᐱᓕᕆᐊᕗᑦ 
ᐋᖅᑭᒃᑕᐅᓚᐅᒻᒪᑦ 2000-ᖑᑎᓪᓗᒍ ᑕᒪᒃᑯᐊ ᓇᖕᒥᓂᖅ 
ᑕᐃᒪᐃᑦᑐᒥᒃ ᐋᓐᓂᐊᓂᖃᖅᑐᑦ ᑲᒪᒋᔭᐅᑦᑎᐊᓪᓗᑎᒃ, 
ᐊᒻᒪᓗ ᐊᖓᔪᖅᑳᖃᑦᑎᐊᓪᓗᑎᒃ 
ᐱᓕᕆᐊᕆᔭᐅᑦᑎᐊᓪᓗᑎᒃ ᐃᑲᔪᖅᑕᐅᓗᑎᒃ 
ᐃᖢᐊᖅᓴᖅᑕᐅᑦᑎᐊᖃᑦᑕᓪᓗᑎᒃ, ᐊᒻᒪᓗ ᓱᕈᓯᖏᑦ 
ᕿᒥᕐᕈᔭᐅᑦᑎᐊᖃᑦᑕᓪᓗᑎᒃ ᐋᓐᓂᐊᓕᖏᒃᑲᓗᐊᒻᒪᖔᑕ. 
ᐊᒻᒪᓗ ᑕᐃᒃᑯᐊᓗ ᐊᑦᑕᕐᓇᖅᑐᒦᑦᑐᖃᖅᐸᑦ, ᐃᒻᒪᖄ 
ᓱᕈᓰᑦ ᒥᑭᓗᐊᖅᑐᑦ, ᐅᔾᔨᖅᑐᕆᐊᖃᑦᑎᐊᕋᑦᑎᒍᑦ ᑕᒫᓂ 
ᑐᑭᓯᐅᒪᑎᑦᑎᑦᑎᐊᓪᓗᑕᓗ. 
 

ᐃᒫᒃ, ᐊᒥᓲᑎᒋᓚᐅᖅᑐᑦ 54-ᖑᓚᐅᒻᒪᑕ ᐳᕙᒡᓗᒃᑐᑦ 
ᓇᓗᓇᐃᖅᑕᐅᔪᑦ 2009-ᖑᑎᓪᓗᒍ. ᒫᓐᓇ, 13-ᖑᔪᑦ 
ᐃᓕᑕᕆᔭᐅᓯᒪᓕᒻᒥᔪᑦ ᑕᒡᕙᓂ ᕕᕝᕗᐊᕆ 16-
ᖑᖅᑲᐅᑎᓪᓗᒍ 2010. 
 

ᐅᖃᖅᑏ, ᓄᓇᕗᑦ ᐱᕚᓪᓕᖅᓯᒪᔫᒐᓗᐊᖅ ᑕᒪᓐᓇ, 
ᑕᐃᒃᑯᐊ ᐄᔭᒐᓄᑦ ᑐᓂᐅᖅᑲᐅᑕᐅᖃᑦᑕᖅᑐᑦ 
ᐳᕙᒡᓗᓐᓂᒻᒧᑦ ᒫᓐᓇ ᐃᖏᕐᕋᑦᓯᐊᓂᖓᓂᒃ. ᓲᓪᓗ, 98-
ᐳᓴᖑᔪᑦ ᐳᕙᒡᓗᓐᓂᖃᖅᑐᑦ ᐃᑲᔪᖅᑕᐅᓯᒪᓕᖅᑐᑦ 
ᓄᓇᕗᒻᒥᑦ. ᓲᓪᓗ, ᑲᓇᑕᒥᓗ 92-ᐳᓴᑐᐃᓐᓇᐃᑦ 
ᐃᑲᔪᖅᑕᐅᓯᒪᔪᑦ ᑲᓇᑕᓕᒫᒥᑦ. ᑖᓐᓇ ᓄᓇᒋᔭᕗᑦ 
ᓄᓇᕗᑦ ᐳᕙᒡᓗᓐᓂᐅᑉ ᒥᒃᓵᓄᑦ ᒪᓕᒐᐃᑦ ᑖᒃᑯᐊ 
ᐋᖅᑭᒃᓯᒪᑦᓯᐊᖅᑕᕗᑦ ᐊᒻᒪᓗ ᐄᔭᒐᐃᑦ 
ᐊᑐᖅᑕᐅᔭᕆᐋᓖᑦ, ᐊᒻᒪᓗ 
ᑲᔪᓯᒃᑲᓐᓂᖅᑯᓐᖏᓚᕆᒃᖢᒋᑦ ᑕᐃᒃᑯᐊ ᑕᐃᒪᐃᑐᕕᓃᑦ. 
ᓲᓪᓗ, ᐅᑎᕐᕕᐅᓯᒪᔪᑦ ᐋᓐᓂᐊᕝᕕᒻᒧᑦ 2-
ᐳᓴᑐᐃᓐᓇᐅᒐᓗᐊᑦ. 
 

ᑕᒪᓐᓇ ᐊᒃᓱᕈᓐᓇᓪᓚᕆᒃᑲᓗᐊᖅᑎᓪᓗᒍ 
ᐱᕚᓪᓕᖅᓯᒪᔪᒍᑦ ᓄᓇᕗᒻᒥ. ᑭᓯᐊᓂ 
ᐊᒃᓱᕈᓐᓇᖅᑐᖅ ᐱᑦᔪᑎᖃᑦᖢᑕ  

ᓴᓗᒪᓇᓱᐊᕆᐊᖃᓪᓚᕆᒃᑲᑦᑕ ᑕᒫᓂ, ᐃᒪᕐᓗ 
ᐃᓛᓐᓂᒃ ᐊᒥᒐᖅᐸᑦᖢᓂ. ᐊᒻᒪ, ᓄᓇᕗᑦ 
ᖁᑦᑎᓂᖅᐹᖑᖃᑕᐅᒻᒪᑦ ᑲᓇᑕᒥ ᐳᕙᓪᓗᓐᓂᐅᑉ 
ᒥᒃᓵᓄᑦ. ᐃᒻᒪᖄ, 25-ᖏᖅᓱᕐᓗᐊᕐᓗᒍ 
ᐊᒥᓲᓂᖅᓴᐅᒻᒪᑕ ᐳᕙᓪᓗᖃᑦᑕᖅᑐᑦ ᑕᒫᓂ.  
 
ᐃᒪᓐᓇ ᐱᐅᓂᖅᐹᖑᔪᖅ ᐳᕙᓪᓗᓐᓂᖅ ᓲᕐᓗ 
ᑲᔪᓯᓐᖏᐹᓪᓕᕐᓂᐊᖅᐸᑦ ᑐᑭᓯᐅᒪᑦᑎᐊᕐᕆᖃᑦᑐᒍᑦ. 
ᑕᐃᒪᐃᑦᑐᖃᕋᓱᒋᒍᑦᑕ ᖃᐅᔨᓴᖅᑕᐅᓵᓕᖃᑦᑕᕐᓗᑕ, 
ᐊᒻᒪᓗ ᑖᓐᓇ ᑲᔪᓯᓐᖏᔾᔪᑕᐅᓇᔭᖅᑐᖅ 
ᓯᕗᓪᓕᖅᐹᒥᒃ ᑭᓯᐊᓂ ᐃᖢᐊᖅᓴᐅᑎᓂᒃ 
ᐊᑐᖅᑎᐊᒻᒪᕆᓪᓗᑕ. 
 
ᐅᖃᖅᑏ, ᐃᓪᓗᖃᑦᑎᐊᖏᓐᓂᖅ ᐊᒻᒪ ᑕᒪᒃᑯᐊ 
ᐃᒻᒪᖄ ᓂᕿᖃᑦᑎᐊᖃᑦᑕᖏᓐᓂᖅ ᐊᒻᒪ 
ᐃᒪᖃᑦᑎᐊᖏᓐᓂᕐᓗ ᐱᑦᔪᑕᐅᓗᐊᖅᑐᖅ ᓄᓇᕗᑦᒥ 
ᐳᕙᓪᓗᓂᕐᒧᑦ. ᑕᒪᓐᓇ ᐅᓇᑕᕐᓂᐊᕐᕈᑦᑎᒍ ᓲᕐᓗ 
ᐃᒫᒃ ᐱᓕᕆᐊᕆᑦᑎᐊᕐᓂᐊᕐᕈᑦᑎᒍ ᐃᑲᔪᖅᑎᒌᓪᓗᑕ 
ᑭᓯᐊᓂ ᑐᑭᓯᐅᒪᖃᑎᒌᓪᓗᑕᐅᒻᒪᑦ, ᑖᓐᓇ ᑕᕝᕙ 
ᐅᓪᓗᖅ, ᒫᑦᓯ 24, ᐳᕙᓪᓗᓐᓂᐅᑉ ᐅᓪᓗᖓᓂᒃ 
ᑕᐃᔭᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᖏᑦ. ᐊᖓᔪᖅᑳᖅ ᕼᐊᓐᑐ ᑐᑐ. 

ᐃᓪᓗᓕᕆᔨᖅᔪᐊᒃᑯᑦ ᑐᑭᓯᒋᐊᕈᑎᑦ 
ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐊᑐᐊᒐᐃᑦ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓗᒥ ᓂᑯᕕᑦᑐᖓ, ᒥᓂᔅᑕᐅᓪᓗᖓ 
ᐱᓕᕆᐊᖃᑦᑐᖅ ᓄᓇᕗᑦᒥ ᐃᓪᓗᓕᕆᔨᖅᔪᐊᒃᑯᓐᓂᒃ, 
ᑐᓴᖅᑎᑦᑎᔪᒪᓪᓗᖓ ᓄᓇᕗᑦᒥ ᐃᓪᓗᓕᕆᔨᖅᔪᐊᒃᑯᑦ 
ᐱᒻᒪᕆᐅᑎᑦᓯᒻᒪᑕ ᐱᓕᕆᐊᕐᒥᓂᒃ 
ᐱᓕᕆᖃᑎᖃᑦᑎᓪᓗᒋᑦ ᓄᓇᓖᑦ 
ᐃᓪᓗᓕᕆᔨᖏᓐᓂᒃ. 
 
ᑕᐃᒪᐃᒻᒪᑦ, ᐅᖃᖅᑏ, ᓄᓇᕗᑦ ᐃᓪᓗᓕᕆᔨᖅᔪᐊᒃᑯᑦ 
ᐊᑐᓕᖁᔨᕗᑦ ᑕᒪᒃᑯᐊ ᓄᓇᓖᑦ ᐃᓪᓗᓕᕆᔨᖏᑕ 
ᐃᖅᑲᓇᐃᔭᖅᑎᖏᑦ ᑲᑎᒪᔨᖏᓪᓗ ᐊᑐᓂᒃ 
ᐊᕕᑦᑐᖅᓯᒪᔪᓂᒃ ᐅᓪᓗᒥ ᐊᓐᖑᑎᒋᐊᖅᑎᑦᓯᖁᓪᓗᒋᑦ 
ᑐᑭᒧᐊᒍᑕᐅᖃᑦᑕᖅᑐᓂᒃ ᐊᑐᖅᑕᐅᖃᑦᑕᖅᑐᑦ 
ᐱᓕᕆᐊᖏᓐᓄᑦ ᓄᓇᓖᑦ ᐃᓪᓗᓕᕆᔨᖏᑦᑕ. 
ᐃᓪᓗᓕᕆᔨᖅᔪᐊᒃᑯᑦ ᐱᐅᓯᕚᓪᓕᑎᑦᑎᒍᒪᒻᒪᑕ 
ᐱᔪᓐᓇᕐᓂᖏᓐᓂᒃ ᓄᓇᓖᑦ ᐃᓪᓗᓕᕆᔨᖏᑦᑕ,  

ᑖᒃᑯᐊ ᐃᓪᓗᓕᕆᔨᖅᔪᐊᒃᑯᑦ ᐃᖅᑲᓇᐃᔭᖅᑎᖏᑦ 
ᐃᓕᓐᓂᐊᖅᑎᑦᓯᖃᑦᑕᖅᑐᑦ ᑖᒃᑯᓂᖓ 
ᑲᑎᒪᔨᖏᓐᓂᒃ ᐃᓪᓗᓕᕆᔩᑦ. ᕿᒥᕐᕈᓪᓗᑎᒃ, 
ᐅᖃᐅᓯᖃᑦᖢᑎᓪᓗ ᑲᑎᒪᔩᑦ ᐊᑐᕆᐊᖃᑦᑕᖏᓐᓂᒃ. 
ᑐᕌᒐᖏᓪᓗ ᐅᖃᐅᓯᐅᓪᓗᑎᒃ, ᐊᐅᓚᑦᓯᓂᖏᓪᓗ, 
ᐊᒻᒪᓗ ᓵᑕᐅᖃᑦᑕᕆᐊᖃᓐᓂᖏᑦ ᐃᓪᓗᓕᕆᔩᑦ.  
 
ᐃᓪᓗᓕᕆᔨᖅᔪᐊᒃᑯᑦ ᐃᓕᑕᖅᓯᓯᒪᔪᑦ 
ᐃᖅᑲᓇᐃᔭᖅᑏᑦ ᐊᑐᓂᒃ ᓄᓇᓖᑦ 
ᐃᓪᓗᓕᕆᔨᖏᓐᓂᒃ. ᐃᖅᑲᓇᐃᔭᖅᑎᒻᒪᕆᐅᒻᒪᑕ 
ᑖᒃᑯᓂᖓ ᐱᓕᕆᔾᔪᔨᖃᑦᑕᖅᖢᑎᒃ 
ᐃᓪᓗᓕᕆᔨᖅᔪᐊᑯᓐᓂᒃ ᐃᓪᓗᓕᕆᔨᑎᒍᑦ. 
ᐱᓕᕆᐊᕐᖏᑦ ᐊᑑᑎᖃᑦᑎᑕᐅᔪᑦ 
ᐃᓪᓗᓕᕆᔨᖅᔪᐊᑯᓐᓄᑦ. ᐅᓪᓗᒥᒧᑦ 
ᐊᓐᖑᑎᒋᐊᖅᑎᑦᓯᓂᖅ ᐃᓪᓗᓕᕆᔨᒃᑯᑦ 
ᐊᑐᖃᑦᑕᖅᑕᖏᓐᓂᑦ ᐱᐅᓯᕚᓪᓕᕈᑕᐅᓂᐊᖅᑐᑦ 
ᐃᓪᓗᓕᕆᔨᖅᔪᐊᑯᓐᓂᑦ ᓄᓇᓕᓐᓂ 
ᐃᓪᓗᖃᑦᑎᑦᓯᓂᕐᒥᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 3: 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖁᑦᑎᑦᑐᖅ, ᒥᔅᑕ ᐃᐊᓕᐊᑦ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᑐᑭᓯᑎᑦᑎᒋᐊᕐᓂᖅ 
ᓂᕈᐊᖅᑕᐅᕕᒋᓯᒪᔭᖏᓐᓄᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᑭᖑᓪᓕᖅᐹᕆᑎᓪᓗᒍ ᑲᑎᒪᓂᑦᑎᓐᓂ, ᑖᒃᑯᐊ 
ᑐᖁᑕᐅᕕᖃᑦᓯᐊᖁᓂᐊᖅᑲᒃᑲ, ᑖᒃᑯᐊᓗ ᑲᔾᔮᕐᓗᑎᒃ 
ᐅᐱᓐᖔᕌᐱᐅᓂᐊᖅᑐᒥ. 
ᓄᓇᒦᑦᑐᐃᓐᓇᒐᓚᐅᓕᕐᓂᐊᕐᒥᒐᑦᑕ 
ᓯᓚᑦᓯᐊᖑᑎᓪᓗᒍ. 
 
ᐊᐃᕇᓐ ᐅᕕᓕ ᓂᕈᐊᖅᑕᐅᕕᒋᓯᒪᔭᕋᓂ ᐃᑲᔪᖅᑎᒐ 
ᐃᖅᑲᓇᐃᔭᖅᑲᓐᓂᓕᕐᖓᑦ ᓄᖅᑲᖓᓚᐅᖅᖢᓂ  

ᕿᑐᓐᖓᑖᕆᐊᖅᑐᖅᓯᒪᓚᐅᖅᖢᓃᓛᒃ. ᐊᒻᒪᑦᑕᐅᖅ, 
ᓚᐃᓴ ᐅᕕᐊᒃᓯᑯ ᐅᑎᖅᓯᒪᓕᕐᒥᔪᖅ. ᑖᓐᓇᑦᑕᐅᖅ 
ᓂᕈᐊᖅᑕᐅᕕᒋᓯᒪᔭᓐᓄᑦ ᐃᑲᔪᖅᑎᒐ. ᑖᒃᑯᐊ 
ᓂᕈᐊᖅᑕᐅᕕᒋᓯᒪᔭᒃᑲ ᐅᖄᓚᒐᓱᑉᐸᑕ 
ᑐᖁᑕᐅᕕᐊᓂ ᑕᒫᓃᔾᔮᖏᓐᓇᒪ 
ᓄᓇᒦᑐᐃᓐᓇᕐᓂᐊᕐᕋᒪ ᐊᐅᓛᖅᓯᒪᓗᖓ. 
ᖁᔭᓐᓇᒦᒃ, ᐅᖃᖅᑏ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᐱᖓᓐᓇᖓᓄᑦ ᐊᒻᒪᓗ 
ᑎᑭᕋᔾᔪᐊᕐᒧᓪᓗ, ᒥᔅᑕ ᑯᓱᒐᖅ. 

ᑰᑉ ᐃᖅᑲᐅᒪᓂᖓᓄᑦ ᑎᑭᕋᖅᔪᐊᒥᑦ 
(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᑭᕋᐅᒍᓐᓃᕌᖓᑦ ᓄᓇᖏᑦ ᑕᐃᒪ. 
ᐅᑉᓛᒃᑰᖅᖢᒋᓂᓛᑦ ᑎᑭᕋᔾᔪᐊᕐᒥᐅᑦ, 
ᑲᖏᖅᖠᓂᕐᒥᐅᑕᐃᓪᓗ. 
 
ᑕᕝᕙᓂ ᑲᑎᒫᓂᓐᓂᐊᓕᖅᑎᓪᓗᑕ 
ᖁᔭᓐᓇᒦᕈᒪᑉᓗᒋᑦ ᑕᐃᒃᑯᐊ ᑭᒡᒐᑐᖅᑕᒃᑲ ᓄᓇᓖᑦ. 
ᐊᒻᒪ ᐱᓕᕆᔨᒋᔮᒃᑲᒃ ᐅᑯᐊᒃ 
ᐱᓐᖑᐊᕆᔪᒪᓐᓇᖅᑐᐊᓘᒻᒪᑕ ᐱᓕᕆᔨᒋᔮᒃᑲᒃ: ᔮᓐ 
ᐊᔭᕈᐊᕐᓗ; ᐊᒻᒪ ᑕᐃᕕᑦ ᕿᑎᖅᖠᓪᓗ. 
ᖃᐅᔨᒪᖁᓪᓗᒋᓪᓗ ᑎᑭᕋᔾᔪᐊᕐᒥᐅᑦ, 
ᑲᖏᖅᖠᓂᕐᒥᐅᓪᓗ ᑕᓪᓕᒫᖑᓕᖅᐸᑦ 
ᑲᖏᖅᖠᓂᕐᒨᖓᐅᓂᐅᔭᕋᒪ. ᐊᒻᒪ 
ᓴᓇᑦᑕᐃᓕᐊᕈᓯᒻᒥ, ᑎᑭᕋᔾᔪᐊᒻᒨᓐᖓᐅᓂᐊᖅᖢᖓ 
ᔮᓂ ᑰᑉ ᐃᖅᑲᐅᒪᓂᖓᓄᑦ ᕼᐋᑭᓐᓂᐅᔭᒻᒪᑕ 
ᑕᐃᒃᑲᓂ ᑕᐃᒃᑯᓐᖓᐅᖃᑕᐅᓯᒪᓂᐅᔭᕋᒪ. 
ᕿᑎᒡᓗᖔᐅᖏᒻᒥᔫᒐᓗᐊᓪᓕᐊᓯ, ᐅᖃᖅᑎᑦᓯᔩ. 
ᓯᐊᕐᕆᔮᓐᓂᖅ ᐊᔪᖅᑐᑦ ᕼᐋᑭ 
ᑐᐊᓂᒪᑦᑎᑕᐅᓇᔭᖅᐸᑕ ᓴᒡᕙᕋᔭᓗᐊᒻᒥᔪᖓ, 
ᒪᑭᑕᔪᓐᓇᓐᖏᑐᐃᓐᓇᖅᐳᖓ. 
 



ᐊᐃᑉᐱᖅ, ᒫᑦᓯ 23, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1870

ᑕᐃᑯᓐᖓᕈᒫᕋᒪᐃᓛᒃ ᓴᓇᑦᑕᐃᓕᐅᕌᓂᒃᐸᑦ 
ᑲᖏᖅᖠᓂᒻᒧᑦ ᐅᑎᕋᔭᖅᖢᖓ 
ᖃᐅᔨᕙᒌᖁᑐᐃᓐᓇᖅᖢᒋᑦ. ᐅᑉᓛᒃᑰᖅᖢᒋᓪᓗ. 
ᖁᔭᓐᓇᒦᒃ ᐅᖃᖅᑎᑦᓯᔩ 
ᓂᑉᓕᖅᑎᖅᑐᓐᓇᖅᑲᐅᒐᕕᖓ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑯᓱᒐᖅ. ᒪᓕᒐᓕᐅᖅᑎ 
ᐅᖃᐅᓯᖏᑦ. ᑐᓄᓂᒻᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ 
ᐊᕐᕚᕐᓗᒃ. 

ᐅᐱᒍᓱᓐᓂᖅ ᐃᓐᓇᑐᖃᕐᓂᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑐᓐᖓᓱᑦᑎᐊᕆᑦᑎ ᐃᓐᓇᐃᑦ. ᐅᓪᓗᒥ 
ᑭᖑᓪᓕᖅᐹᖅᓱᖅᑰᓕᕋᑦᑕ. ᑕᖅᑭᑦ ᐅᖓᑖᓄᑦ 
ᐊᐅᓚᖅᓯᒪᓕᕋᒪ ᐅᖃᐅᔾᔭᐅᖅᑲᐅᒐᒪ ᐃᑉᐸᒃᓴᖅ 
ᐃᖅᑲᐃᔨᓐᓄᑦ: ᐊᑯᓄᓗᐊᕉᖅ ᐊᐅᓪᓚᖅᓯᒪᓕᕋᒪ 
ᐊᖏᕐᕋᓚᐅᓐᓂᐊᕆᕗᖓ. ᑭᓯᐊᓂ ᐅᓪᓗᒥ 
ᖁᔭᓐᓇᒦᕈᒪᓪᓗᖓ ᑖᒃᑯᓂᖓ ᐃᓐᓇᓐᓂᒃ. ᐊᒻᒪᓗ 
ᐃᖅᑲᓇᐃᔭᕋᓱᒃᐸᒃᑐᓂᒃ ᐃᓄᐃᑦ ᐱᔾᔪᑎᒋᓪᓗᒋᑦ. 
 
ᐅᖃᐅᔾᔭᐅᕙᒃᑐᖓ ᐃᓛᓐᓂᒃᑯᑦ ᐃᓱᒪᓕᐋᓘᕖᑦ? 
ᐃᓚᖏᓪᓗ ᐅᖃᓲᖑᓪᓗᑎᒃ: ᐊᓕᐋᓇᐃᑦ 
ᐅᒻᒪᑎᖕᓂᓐᖔᖅᑐᒥᒃ ᐅᖃᓪᓚᓲᖑᔪᑎᑦ. ᐅᖃᖅᑏ, 
ᐃᓕᓐᓄᖅᑲᐃ ᓂᓪᓕᓪᓗᖓ: ᐃᓱᒪᖃᓐᖏᓐᓇᒪ. 
ᐆᒻᒪᑎᒐᓗ ᓈᒻᒪᒃᓯᓕᓚᐅᖅᓯᒪᓇᓂ. ᑭᓯᐊᓂ 
ᐱᕈᖅᓴᓚᐅᕋᒪ ᐃᓐᓇᓐᓂᒃ 
ᓴᓂᑦᑎᐊᒻᒥᐅᑕᖃᐃᓐᓇᖅᖢᖓ ᐃᑦᑐᓐᓂᒃ 
ᐱᓗᐊᖅᑐᒥᒃ, ᑖᒃᑯᑎᑐᑦᑕᐅᖅ ᐃᓐᓇᖅᑎᑐᑦ 
ᑕᕝᕙᓃᑦᑐᑎᑦ ᐃᓕᖅᑯᓯᓕᒻᒥᒃ. ᖃᓄᑐᐃᓐᓇᖅ 
ᐅᖃᖅᐸᓪᓕᐊᖏᓐᓇᐅᔭᖅᑐᖅ ᐃᓅᓯᐅᑉ ᒥᒃᓵᓄᑦ, 
ᓯᕗᓂᒃᓴᑦᑎᓄᑦ, ᐊᒻᒪᓗ ᑕᐃᔅᓱᒪᓂ ᒪᒃᑯᒃᑎᓪᓗᒍ 
ᐊᑖᑕᖓ, ᐊᕙ, ᖃᓄᖅ ᐃᓅᓯᖃᓚᐅᒻᒪᖔᑦ. 
 
ᐅᖃᓪᓚᒐᓱᒃᑲᓗᐊᕌᖓᑦᑕ ᓇᓗᖅᑯᑎᓲᖑᔪᒍᑦ. 
ᓇᓗᓕᕌᖓᑦᑕ ᖃᓄᓪᓕᑭᐊᕐᖓᐃᑦ, ᐃᓐᓇᐃᑦ  
ᐅᖃᓪᓚᒃᐸᓚᐅᖅᓯᒪᔪᑦ? ᑭᓯᐊᓂᓕ 
ᐃᖅᑲᐃᖏᓐᓇᐅᔭᖅᑐᒍᑦ ᐆᒥᖓ ᐃᓅᓯᖅ  

ᓈᒻᒪᒍᓐᓃᕋᓗᐊᖅᑎᓪᓗᒍ 
ᓴᐱᓕᖃᑦᑕᖁᔭᐅᓐᖏᖦᖢᑕ. 
 
ᐊᑖᑕᒐᐃᓐᓇ ᐊᑲᕆᕙᓚᐅᖅᓯᒪᖏᒻᒥᔭᕋ, 
ᐅᖃᓚᐅᓲᖑᕙᓚᐅᖅᓯᒪᒻᒪᑦ ᑭᓱᑐᐃᓐᓇᖅ 
ᓇᓗᓇᖅᓯᔪᐋᓘᔭᕌᖓ ᐆᒃᑲᕈᔾᔭᐅᒍᑦᑕᓘᓐᓃᑦ, 
ᖄᔾᔪᔾᔭᐅᒍᑦᑕᓘᓐᓃᑦ, ᖃᒧᑕᐅᔭᓪᓘᓐᓃᑦ ᓱᕋᒃᐸᑦ, 
ᖃᒧᑏᓪᓘᓐᓃᑦ ᓇᐱᒃᐸᑎᒃ, ᐱᖅᓯᓗᐊᓐᓂᑯᒧᓪᓘᓐᓃᑦ 
ᑭᓱᑐᐃᓐᓇᕗᑦ ᑎᒃᑕᐅᒃᐸᑕ, ᑭᓱᖃᔮᕈᓐᓃᕈᑦᑕ, 
ᐊᐱᕆᒃᐸᑦ ᕿᑐᓐᖓᒥᓄᑦ ᐋᒪᐃᖅᑕᐅᒍᓂ 
ᐅᖃᖅᐸᓚᐅᒻᒪᑦ, ᐋᒪᐃᖅᐳᑎᑕᕝᕙ 
ᓴᐱᓕᓕᕇᒻᒥᒐᕕᑦ. ᐋᒪᐃᖅᑕᐃᓕᒪᓪᓗᑕ 
ᐱᕈᖅᓴᒐᑦᑕ. 
 
ᖁᔭᓐᓇᒦᕈᒪᑐᐃᓐᓇᖅᐳᖓ ᑖᒃᑯᓄᖓ ᐃᓐᓇᓐᓄᑦ. 
ᓂᓪᓕᔫᒥᔮᖃᑦᑕᖁᓪᓗᒋᑦ ᑖᒃᑯᓄᖓ ᒪᒃᑯᒃᑐᓄᑦ 
ᐊᑐᖅᑐᐃᓐᓈᓗᒻᒪᑕ ᐅᖃᐅᓯᕆᕙᒃᑕᖏᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᓗ. ᒪᓕᒐᓕᐅᖅᑏ 
ᐅᖃᐅᓯᖏᑦ. ᒪᓕᒐᓕᐅᖅᑎ ᓇᓄᓕᒻᒧᑦ, ᒥᔅᑕ 
ᓂᖏᐅᖓᓐ. 

ᐅᐱᒍᓱᓐᓂᖅ ᑐᓵᔩᑦ ᐃᑲᔪᕐᓂᖏᓐᓄᑦ 
(ᓂᖏᐅᖓᓐ)  

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ 
ᓇᖏᖅᓯᔪᖓ ᐅᐱᒍᓱᒍᒪᓪᓗᖓ, ᐊᒻᒪ 
ᐃᓚᓕᐅᕈᒪᓪᓗᒋᑦ ᑖᒃᑯᐊ ᑐᓵᔨᐅᖃᑦᑕᖅᑐᐃᑦ 
ᐃᑲᔪᖅᑐᒻᒪᕆᐅᖃᑦᑕᒻᒪᑕ ᑕᒡᕙᓂ ᒪᓕᒐᓕᐅᕝᕕᒻᒥ. 
 
ᐅᖃᖅᑎᑦᑎᔩ, ᐱᒻᒪᕆᐅᔪᖁᑎᒋᓇᖅᐸᒻᒪᑦ ᓇᒻᒥᓂᖅ 
ᐅᖃᐅᓯᑦᑎᓂᑦ ᐊᑐᓪᓗᑕ 
ᐅᖃᕈᓐᓇᖅᑎᑕᐅᖃᑦᑕᕋᑦᑕ, ᖁᒃᓴᓱᑐᐃᓐᓇᖏᖦᖢᑕ 
ᐊᓯᑦᑕ ᐅᖃᐅᓯᔅᓴᕆᔭᖏᓐᓄᑦ 
ᑐᑭᓯᓇᖅᓯᑎᑕᐅᓂᐊᖅᑎᓪᓗᒋᑦ. ᐅᖃᖅᑎᑦᑎᔩ,  

ᐅᐱᓐᓇᖅᐸᒻᒪᓂᓛᒃ ᓇᖕᒥᓂᖅ ᐅᖃᐅᓯᔅᓴᔭᓪᓚᑦᑖᒻᒥᒃ 
ᐊᑐᖅᓱᓂ ᐊᔪᓐᓇᖏᓐᓂᖅᓴᐅᓲᖑᒻᒪᑦ 
ᐆᒻᒪᑎᒦᓐᖔᖅᑐᒥᒃ ᐅᖃᓪᓚᒋᐊᖅ. 
 
ᐅᖃᖅᑎᑦᑎᔩ, ᒫᓐᓇᕋᑖᖑᓚᐅᖅᑐᖅ ᐅᖃᓕᒫᖅᖢᖓ 
ᑕᐃᒃᑯᐊ ᐅᖃᓕᒫᕋᑦᓴᓕᐊᖑᖃᑦᑕᖅᑐᑦ 
ᐅᖃᓯᕆᔭᒥᓂᖅᐳᑦ ᐃᓄᒃᑎᑐᑦ ᐅᖃᓪᓚᒃᖢᖓ, 
ᒥᓂᔅᑕᕆᔭᐅᔪᖅ ᑕᓂᑎᓕᕆᓂᒻᒧᑦ ᐅᖃᐅᓯᓕᕆᓂᒻᒧᑦ 
ᐃᓐᓇᓐᓄᑦ ᐊᒻᒪ ᒪᒃᑯᑦᑐᓄᑦ ᐅᖃᓪᓚᖃᑎᒋᓪᓗᑎᒍᑦ 
ᐊᐱᖅᓱᖃᑦᑕᖅᓱᑎᒍᑦ ᐊᔅᓱᐊᓘᒃ ᐅᐱᒍᓱᓚᐅᕋᒪ 
ᖃᓪᓗᓈᑎᑑᖅᑕᐅᔪᒥᓂᕐᓂᑦ ᐅᖃᓕᒫᓕᕋᒪ 
ᑕᐃᒫᓪᓚᕆᐊᓗᒃ ᓇᓗᓇᐃᔭᑦᑎᐊᖅᓯᒪᔪᑦ 
ᐅᖃᐅᓯᕆᖅᑲᐅᔭᒻᒪ ᐃᓗᓕᖁᑎᓪᓚᑦᑖᖏᓐᓂᑦ 
ᐅᖃᖅᓯᒪᔫᔮᖅᑎᓪᓗᒍ ᑕᑯᓕᕋᒪ ᐊᔅᓱᐊᓗᒃ 
ᐅᐱᒍᓱᔾᔫᒥᓚᐅᕋᒪ. 
 
ᐅᖃᖅᑎᑦᑎᔩ, ᑐᓵᔨᐅᖃᑦᑕᖅᑐᑦ ᐊᒃᓱᐊᓗᒃ 
ᐱᔭᕆᐊᑐᔪᒥᑦᑕᐅᖅ ᐱᓕᕆᐊᖃᕐᒪᑕ. ᑐᓵᔨᐅᖃᑦᑕᑐᓪᓗ 
ᑐᑭᓯᐅᔭᐅᔪᓐᓇᖅᑲᐅᖏᑦᑐᒥᑦ 
ᑐᑭᓯᐊᓕᖅᑎᑦᑎᔨᐅᓪᓗᑎᑦ. ᑕᐃᒫᒃ 
ᐊᐃᕙᖃᑎᒌᑦᑕᕌᖓᑕ ᐅᕝᕙᓘᓐᓃᑦ 
ᑐᓴᐅᒪᔭᐅᔭᕆᐊᖃᖅᑐᓂᑦ ᑕᕝᕙᓐᖓᑦ 
ᒪᓕᒐᓕᐅᕐᕕᒦᓐᖔᖅᑐᓂᑦ 
ᐅᖃᐅᑕᐅᔪᖅᑕᖃᕆᐊᖃᓕᕌᖓᑦ 
ᐊᖅᑯᑎᒋᔭᐅᓪᓚᕆᖃᑦᑕᕐᖓᑕ ᑕᕝᕙᓂ ᓄᓇᕗᑦᒥ. 
ᑕᒪᓐᓄᓗ ᐃᓕᖅᑯᓯᕆᔭᖅᐳᑦ ᐅᖃᐅᓯᕐᓂᑦ 
ᐊᔾᔨᒌᖏᑦᑐᓂᒃ ᑕᑯᖃᑦᑕᖅᓯᒪᑎᓪᓗᑕ, ᑕᕝᕗᖓᓗ 
ᐃᓕᖅᑯᓯᒧᑦ ᐃᑎᖅᐸᓪᓕᐊᓂᐊᖅᑎᓪᓗᑕ, 
ᑐᓵᔨᐅᖃᑦᑕᕐᓂᖅ ᐊᓪᓛᑦ 
ᐱᒻᒪᕆᐅᓕᖅᐸᓪᓕᐊᑐᐃᓐᓇᓕᒑᒻᒪᑦ. 
 
ᑕᐃᒪᐃᒻᒪᑦ ᓄᓇᕗᒻᒥᐅᑕᐅᔪᓕᒫᑦᑕᐅᖅ ᑕᒪᑐᒥᖓ 
ᐃᓱᒪᖅᓴᓯᐅᒃᑲᓐᓂᖅᐸᑕ ᑐᓵᔨᓐᖑᖅᓴᓂᕐᒧᑦ, ᐃᓇᑉᐸᒃᑲ 
ᖁᔅᓴᓱᖏᑦᑎᐊᕐᓗᑎᑦ ᑕᒪᑐᒥᖓ 
ᓯᕗᓂᖃᖅᐸᓪᓕᐊᖁᓪᓗᒋᑦ. ᑕᐃᒪᐃᓘᖅᐸᑕ ᐊᔅᓱᐊᓗᒃ 
ᐅᐱᓐᓇᕐᓂᐊᕐᒪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᓐᓂᖅᑑᒧᑦ 
ᒪᓕᒐᓕᐅᖅᑎ, ᒥᔅᑕ ᖁᒻᒧᐊᑦᑐᖅ. 

ᓱᕈᓯᑯᓗᒃ ᐅᒋᐊᖅᑕᐅᔪᖅ ᕿᒻᒥᓄᑦ 
ᐸᓐᓂᖅᑑᒥᑦ (ᖁᒻᒧᐊᑦᑐᖅ) 

 
ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓛᕐᓕ 
ᓇᖏᖅᓯᔪᖓ ᐃᓚᖓᒍᑦ  

ᐅᖃᐅᓯᕆᔪᒪᖏᒃᑲᓗᐊᖅᑐᒍ ᑕᐃᒫᒃ ᑭᓯᐊᓂᐅᓪᓗᓂ. 
ᐃᑉᐸᔅᓴᖅ ᐅᓪᓛᒃᑯᑦ, ᑐᓴᖅᑎᑕᐅᓚᐅᕋᑦᑕ 
ᓄᓇᑦᑎᓐᓂᑦ ᕿᔅᓵᓇᖅᑐᒧᑦ 
ᑎᑭᑕᐅᑲᓪᓚᑦᑐᑯᓘᓐᓂᓚᐅᕋᑦᑕ. 
 
ᑕᑉᐱᑲᓂ ᓄᓇᑦᑎᓐᓂᑦ ᑖᒃᑯᐊ ᓇᒻᒥᓂᕆᔭᐃᑦ, 
ᑖᔅᓱᒧᖓ ᓱᕈᓯᑯᓗᒻᒧᑦ ᐱᓗᐊᖑᐊᖅᑐᑦ. ᓱᕈᓯᑯᓗᒻᒥᑦ 
ᐃᑉᐸᔅᓴᖅ ᐅᒋᐊᖅᑕᐅᔪᖃᕐᓂᓚᐅᕐᖓᑦ ᐅᓪᓛᒃᑯᑦ 
ᑕᑉᐱᑲᓂ. ᑖᒃᑯᐊ ᐊᖏᔪᖅᑳᕆᔭᖏᑦ ᐃᖅᑲᐅᒪᔭᕗᑦ. 
ᐃᒫᓗ ᐊᕐᕌᒍᓕᑯᓗᑐᐃᓐᓇᐅᓪᓗᓂ ᑎᓴᒪᓂᑦ, 
ᑎᒍᐊᕆᔭᐅᓪᓗᓂ, ᐃᕐᖑᑕᕆᔭᐅᓪᓗᓂ, 
ᐱᓐᓇᕆᔭᐅᖅᔪᐊᖅᑐᖅ ᑖᒃᑯᓇᖓᑦ 
ᐊᖏᔪᖅᑳᖏᓐᓂᑦ. ᐊᔪᕐᓇᕐᒪᑦ ᑕᕝᕗᖓ 
ᑐᓴᑲᓪᓚᓚᐅᕋᑦᑕ ᑐᓴᕈᒥᓇᖏᑦᑑᒐᓗᐊᒥᑦ. 
 
ᑖᒃᑯᐊ ᐊᖏᔪᖅᑳᕆᔭᖏᑦ ᐃᖅᑲᐅᒪᔭᕗᑦ, 
ᓇᒻᒥᓂᑯᓗᖏᑦ ᓄᓇᑦᑎᓐᓂᒥᐅᑕᐃᑦ. 
ᓇᔫᑎᖏᒃᑲᓗᐊᕐᓗᑕ, ᑭᓯᐊᓂ ᑐᔅᓯᐊᓂᑦᑎᒍᑦ 
ᓇᔫᑎᓂᐊᕐᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑲᖏᕐᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 

ᑐᑭᓯᑎᑦᑎᒋᐊᕐᓂᖅ ᓂᕈᐊᖅᑕᐅᓯᒪᕕᖓᓄᑦ 
ᐱᓕᕆᐊᓂᑦ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᐅᖃᖅᑏ, ᓂᑯᕕᑉᐳᖓᑦᑕᐅᖅ ᑲᖏᕐᖠᓂᕐᒥᐅᖁᑎᕗᑦ 
ᐱᐅᒎᒪᖏᑎᐊᖅᑕᕗᑦ ᐊᒻᒪᓗ ᑕᐃᒃᑯᐊ 
ᐃᓐᓇᖁᑎᕗᑦ ᑲᖏᕐᖠᓂᕐᒥᑦ. ᐊᒻᒪ ᐱᓗᐊᖅᑐᒥᑦ 
ᖃᐅᔨᒪᑦᑎᐊᖁᓪᓗᒋᑦ ᑕᐃᒪ ᐃᖅᑲᓇᐃᔭᖅᑎᒐ 
ᑕᐃᑲᓂ ᒫᓇᓵᖅ ᑎᓕᓚᐅᖅᑕᕋ ᐴᓇᑎᐊᑦ ᑏᓐ, 
ᑕᐃᑲᓂ ᑎᑎᕋᕐᕕᒻᒦᖃᑦᑕᓂᐊᕐᒪᑦ 
ᐅᖃᓗᕝᕕᐅᖃᑦᑕᕐᓕ ᐊᒻᒪᓗ 
ᑐᓴᐅᒪᑏᓐᓇᑎᐊᕐᖢᓂᖓ ᖃᐅᑕᒫᑦ. 
 
ᐊᒻᒪᓗ ᒫᓐᓇ ᐃᓕᑕᖅᓯᔪᒪᒐᒪ ᐅᖃᖅᑏ, 
ᐱᕙᓪᓕᐊᓯᒪᔪᓂᑦ ᑲᖏᕐᖠᓂᕐᒥᑦ ᐊᒥᓱᒐᓚᐅᓕᕐᒪᑕ 
ᕿᑎᑦᑐᑦ ᑕᐃᒃᑯᐊ ᑕᐃᔭᐅᖃᑦᑕᕐᒪᑕ ᑖᔅᓱᒧᖓ  

ᕿᑎᑦᑐᓕᕆᔨᐅᓂᖅᓴᒻᒪᕆᐊᓘᒻᒪᑦ 
ᒪᓕᒐᓕᐅᖅᑎᐅᖃᑎᒐ ᖃᖏᕐᖠᓂᕐᒥᑦ 
ᖁᔭᓐᓇᒦᑦᑎᐊᖅᐸᕋ. 
 
ᐊᒻᒪ ᒫᓐᓇᓵᖅ ᑭᕙᓪᓕᕐᒥ ᓇᒻᒥᓂᖃᖅᑐᑦ 
ᑲᑎᒪᖅᔪᐊᖃᑦᑕᖃᐅᒻᒪᑕ. 
ᑐᓴᐅᒪᕝᕕᒋᖃᑦᑕᑎᐊᖅᑐᑎᒍᓗ ᖃᓄᐃᓘᕐᒪᖔᑕ 
ᐊᒃᓱᕉᑕᐅᔪᓂᑦ ᓇᒻᒥᓂᖃᖅᑐᓄᑦ. ᐊᒻᒪᓗ, 
ᓯᕗᓪᔨᓕᖅᐹᒥᑦ ᖁᔭᓐᓇᒦᕈᒪᓗᐊᖅᑐᖓ 
ᐊᑖᑕᒋᔭᐅᑎᓪᓗᖓ, ᐃᕐᓂᕋᐃᓐᓇ ᓴᐹᔅᓴᓐ ᑰᓕ 
ᐃᓕᑕᕆᔭᐅᓚᐅᕐᒪᑦ ᓇᒻᒥᓂᖁᑎᒥᓄᑦ 
ᐊᔅᓱᕉᑎᖃᕐᓂᖓᓂᑦ ᑖᓐᓇ ᑲᔪᓯᓂᖓᓂᑦ. ᐊᒻᒪᓗ, 
ᑲᔪᓯᑦᑎᐊᕐᓂᖓᓂᑦ ᐃᓪᓗᓕᐅᕐᕕᒃᑖᖅᓯᒪᓕᕐᒪᑦ, 
ᑖᓐᓇ ᖁᔭᓐᓇᒦᕈᑎᒋᑦᑎᐊᖅᑐᑎᒍᑦ ᓵᓕᓗ, ᐊᒻᒪᓗ 
ᑕᐃᒃᑯᐊ ᐃᓚᑯᓗᑉᐳᑦ ᖁᔭᓐᓇᒦᖃᑦᑕᖅᑲᐅᔪᑦ. 
 
ᐊᒻᒪ ᐱᓗᐊᖅᑐᒥᒃ ᖁᔭᓐᓇᒦᕈᒪᓪᓗᒋᑦ ᕘᔅᑦ ᐃᐅ. 
ᐅᖃᐅᑎᔭᐅᓚᐅᕋᑦᑕ, ᑕᐃᒪ ᐱᖓᓱᐃᕐᖢᑎᑦ 
ᑕᒪᐅᖓᑲᓐᓂᖃᑦᑕᓐᓂᐊᓕᕐᒪᑕ ᑭᕙᓪᓕᕐᒥᑦ, ᐅᓪᓗᑦ 
ᐱᖓᓱᑦ ᐃᓚᒋᐊᖅᑕᐅᓪᓗᑎᑦ. ᐃᒻᒪᖃ 6-
ᖏᖅᓱᕐᓗᓂ ᐱᓇᓱᐊᕈᑎᑕᒫᖅ 
ᑕᒪᐅᖓᖃᑦᑕᕐᓂᐊᓕᕐᒪᑦ ᒫᑦᓯ 29-ᖑᓕᖅᐸᑦ. ᑖᒃᑯᐊ 
ᐱᕚᓪᓕᐅᑎᒻᒪᕆᐊᓘᒻᒪᑦ ᑭᕙᓪᓕᕐᒥᐅᓄᑦ, ᑖᓐᓇ 
ᖁᔭᓐᓇᒦᕐᖢᒍ. ᐊᒻᒪᓗ, ᓯᕗᓂᑦᑎᓐᓂᑦ ᑕᐃᒃᑯᐊ 
ᐃᒻᒪᖄᓘᓐᓃᑦ ᐋᓐᓂᐊᕕᒻᒨᓐᖓᐅᔪᑦ 
ᑕᒪᐅᖓᖃᑦᑕᕈᓐᓇᖅᓯᑲᓪᓚᖃᑦᑕᑐᐃᓐᓇᕆᐊᖃᕈᒪᓖ
ᖅᑐᑦ. 
 
ᐊᒻᒪ, ᖁᔭᓐᓇᒦᒐᒃᓴᖃᖅᑲᐅᔪᖓ ᐃᓐᓇᕐᓂᑦ 
ᑐᓵᑎᓪᓗᒋᒡᒎᖅ ᑲᖏᕐᖠᓂᕐᒥᑦ, ᐃᓄᐃᑦ ᒪᑯᐊ 
ᐃᓕᑕᕆᐅᒪᑦᑎᐊᕆᐊᖃᕋᑦᑎᒍᑦ ᒐᕙᒪᒃᑯᓐᓃᑎᓪᓗᑕ 
ᐱᓗᐊᖅᑐᒥᑦ, ᐃᓚᖓᓂ ᐃᓱᒪᓲᖑᒐᑦᑕ 
ᐃᓄᐃᓂᒃᑯᐊᖃᐃ ᓂᖅᔪᑎᑦ ᒥᔅᓵᓄᑦ 
ᐃᓱᒪᑦᑎᐊᕋᓗᐊᖅᐱᑕ? 
ᐊᑭᕋᖅᑐᑐᐃᓐᓇᖏᒃᑲᓗᐊᖅᐱᑖ ᒐᕙᒪᒃᑯᓐᓂᑦ? 
 
ᐃᓐᓇᕐᓂᑦ ᑐᓴᖅᑎᑕᐅᖃᑦᑕᖅᑲᐅᒐᑦᑕ ᑭᕙᓪᓕᕐᒥᑦ 
ᑐᑦᑐᓐᓇᓱᓕᕐᒪᑕ ᐆᒪᔪᓕᕆᔨ, 
ᓂᕿᔅᓴᕆᔭᐅᓂᐊᖅᑐᓂᑦ ᐊᔪᖅᓴᓗᐊᖅᑐᓄᑦ, 
ᐃᓐᓇᐃᑦ ᐅᖃᖅᑲᐅᔪᑦ ᐊᔪᓐᓇᖏᑉᐸᒡᒎᖅ 
ᐃᓪᓚᐅᓕᓐᓂᒃ ᐱᓇᓱᓗᐊᖏᒃᑲᓚᐅᖅᑕ 
ᐊᖏᓗᐊᓕᕐᒪᑕ ᐃᓪᓚᐅᖏᑦ. ᑖᓐᓇ 
ᐆᒪᔪᖁᑎᑦᑎᓐᓂᒃ ᐊᑐᑦᑎᐊᖅᑐᒻᒪᕆᐊᓗᒃ 
ᑐᓴᒐᔅᓴᑦᑎᐊᖅ. ᐃᓱᒪᒻᒪᑕ ᑕᒪᓐᓇ  

ᐊᑑᑎᖃᓐᓂᖓᓂᒃ. ᑕᐃᒃᑯᐊ ᐃᓐᓇᐃᑦ 
ᐃᓱᒪᑎᓪᓗᒋᑦ ᖁᔭᓐᓇᒦᕈᒪᓪᓗᒋᑦ ᖃᐅᔨᒪᖁᕙᑦᓯ. 
ᑕᒪᑉᑕ ᐊᓕᐊᓇᐃᒋᓚᕗᑦ. ᑕᐃᒪ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᒃᑯᑦ): 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐃᖃᓗᒃᑑᑦᑎᐊᕐᒧᑦ, ᒥᔅᑕ  ᐲᑕᓴᓐ. 

ᑐᑭᓯᑎᑦᑎᒋᐊᕐᓂᖅ 
ᓂᕈᐊᖅᑕᐅᕕᒋᓯᒪᔭᖓᓄᑦ (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᓂᑯᕕᑉᐳᖓ ᖁᔭᓐᓇᒦᕈᒪᓪᓗᖓ 
ᓂᕈᐊᕐᕕᒋᔭᓐᓂᒃ ᐃᖃᓗᒃᑑᑦᑎᐊᕐᒥ, ᕿᖓᐅᕐᒥ. 
ᐃᑲᔪᖅᑐᐃᖏᓐᓇᖃᑦᑕᕐᖓᑕ ᐱᓇᓱᐊᕈᓯᕐᒥ 
ᐊᒥᓱᑲᓪᓚᐅᔪᓂᒃ. ᐊᑯᓂᐊᓘᔮᓕᖅᑑᒐᓗᐊᖅ, 
ᑎᑎᕋᖅᐸᑦᑐᑎᒃ ᖃᕋᓴᐅᔭᒃᑯᓪᓗ, ᐅᖄᓚᕙᑦᑐᑎᓪᓗ 
ᑕᕝᕙᓂ ᐱᓕᕆᑎᓪᓗᑕ ᒪᓕᒐᓕᐅᕐᕕᒻᒥ. 
 
ᖁᔭᓐᓇᒦᕈᒪᔭᒃᑲ ᐃᑲᓗᓐᓂ ᓯᑎᒃᑯᑦ ᐅᕙᑦᑎᓐᓂᒃ 
ᐃᑲᔪᖅᑐᐃᖏᓐᓇᖃᑦᑕᕐᖓᑕ. ᐊᖏᕐᕋᖅᓯᒪᕙᒃᑲᑦᑕ 
ᒫᓂ ᐊᖏᕐᕋᓪᓚᕆᒋᖏᑕᕋᓗᐊᖅᑐᒍ. ᐱᓗᐊᖅᑐᒥᒃ 
ᒥᓂᔅᑕ ᑕᑉᑑᓇᓗ ᑕᒫᓃᖃᑦᑕᕋᓐᓄᑦ. 
 
ᖁᔭᓐᓇᒦᕈᒪᒻᒥᔭᒃᑲ ᑕᐃᒃᑯᐊ ᐃᑲᔪᖅᑎᒋᔭᒃᑲ ᐄᕙ 
ᑐᑭᐊᖅ, ᐊᐃᕇᓐ ᓇᑉᑕᓈᑦᑎᐊᖅ. ᑕᐃᓐᓇ ᐄᕙ 
ᐊᑯᓂᑲᓪᓛᓗᒃ ᐃᑲᔪᖅᑎᒋᓕᖅᑕᕋ ᓄᖅᑲᕈᒫᓕᖅᑐᖅ 
ᒪᐃ ᓄᓐᖑᐊᓂ ᐊᓯᖏᓐᓄᑦ ᐱᓕᕆᕙᒻᒥᒻᒪᑦ. ᐃᓛᒃ, 
ᐃᓐᓇᕆᔭᐅᔪᓄᓪᓗ ᐃᖃᓗᒃᑑᑦᑎᐊᕐᒥ 
ᐱᓕᕆᕙᑦᑐᓂ. ᓄᖅᑲᓛᓕᕐᖓᑦ 
ᐃᓐᓇᒻᒪᕆᒋᔭᐅᓛᕐᓕᕐᖓᑦᑕᐅᖅ ᓄᖅᑲᖅᑲᑦ. 
ᐊᒃᓱᐊᓗᒃ ᐱᓕᕆᑦᑎᐊᖅᓯᒪᔪᖅ ᐅᕙᓐᓄᑦ. 
 
ᖁᔭᓐᓇᒦᕈᒪᔭᒃᑲ ᐃᑲᔪᖅᑎᒋᔭᕋ ᑕᑉᐹᓂ ᓂᒃ  

ᐹᔅᑲᐅᓯᑭ, ᒫᓐᓇ ᑕᑯᓐᓈᖅᑐᖅ 
ᑲᓐᖑᑎᓐᓂᐊᑐᔅᓴᐅᖏᒃᑲᓗᐊᖅᑯᖅ. 
 
ᐄ, ᐃᒫᑦᑕᐅᖅ ᖁᕕᐊᓱᐃᓐᓇᖏᒃᑲᓗᐊᕐᕆᓪᓗᓄ 
ᑭᓯᐊᓂ ᐅᕙᓐᓄᑦ ᐱᓕᕆᑦᑎᐊᖃᑦᑕᕐᖓ. ᐊᒻᒪᓗ 
ᒥᓂᔅᑕᐅᓪᓗᖓ ᖁᔭᓐᓇᒦᕈᒪᒻᒥᔭᒃᑲ 
ᐃᖅᑲᓇᐃᔭᕐᕕᒋᔭᒃᑲ, ᑮᓇᐅᔭᓕᕆᔨᒃᑯᓐᓂᒃ, 
ᒪᓕᒐᓕᕆᔨᒃᑯᓐᓂᒃ. ᑕᒪᒃᑯᐊ ᐃᑲᔪᖅᑐᐃᖃᑦᑕᖅᑐᑦ 
ᐅᕙᓐᓂᒃ. 
 
ᐅᐱᓐᖔᖃᑦᑎᐊᕐᓂᐊᖅᑐᔅᓴᐅᒐᓗᐊᕐᕆᕗᑦ. ᔫᓐᒥ 
ᑕᑯᓛᕆᕗᒍᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᒧᑦ 
ᒪᓕᒐᓕᐅᖅᑎ, ᒥᔅᑕ ᓯᐅᑦᓴᒃ. 

ᑐᓴᕋᔅᓴᖅ ᐊᕐᕕᐊᕐᒥᐅᑕᓄᑦ (ᓯᐅᑦᓴᒃ) 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᐅᓪᓗᒥᑦᑕᐅᖅ ᓂᑯᕕᑉᐳᖓ 
ᐅᓪᓛᒃᑰᕈᒪᓪᓗᖓ ᓂᕈᐊᕐᕕᓐᓄᑦ ᐊᕐᕕᐊᕐᒥᒃ. 
ᑕᐃᒃᑯᐊ ᖃᓄᐃᖏᑦᑎᐊᖁᒋᕙᒃᑲ ᐊᒻᒪᓗ 
ᑭᒡᒐᑐᑦᑎᐊᕋᓱᑉᐸᑕᒃᑲ ᑕᕝᕙᓂ ᒐᕙᒪᒃᑯᓐᓂ 
ᒪᓕᒐᓕᐅᕐᕕᒥᓗ. 
 
ᖁᔭᓐᓇᒦᕈᒪᒻᒥᔭᕋ ᐃᑲᔪᖅᑎᒐ ᒥᐅᕆ ᐸᒥᐅᓕᒃ. 
ᐊᒃᓱᕈᖅᑎᐊᐸᒻᒥᒻᒪᑦ ᑕᕝᕙᓂ ᐅᕙᓂ ᑭᒡᒐᑐᖅᑐᓂ 
ᓄᓇᑦᑎᓐᓂ. ᐊᕐᕕᐊᕐᒥᐅᓕᒫᓪᓗ ᐊᖏᕐᕋᓛᓕᖅᑐᖓ 
ᒫᓐᓇᕈᓗᒃ ᑲᑎᒪᒌᖅᓯᒪᓕᕈᑦᑕ. 
 
ᐃᓕᓴᖅᓯᒍᒪᒻᒥᔪᖓ, ᐅᖃᖅᑏ, ᑖᒃᑯᐊ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔩᑦ, 
ᐃᓪᓗᓕᕆᔨᕐᑯᓐᓄᑦ ᑲᑎᒪᔩᑦ ᐊᒻᒪᓗ  

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑲᑎᒪᔨᖏᑦ; 
ᐊᒃᓱᕈᑦᑎᐊᐸᑦᑐᑦ ᐊᕐᕕᐊᕐᓂ ᐃᓱᒫᓘᑕᐅᔪᓂᒃ 
ᓴᖅᑮᔪᓐᓇᕐᓗᑎᒃ. ᖁᔭᓐᓇᒦᖅᐹᓗᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 
ᒪᓕᒐᓕᐅᖅᑏ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᑲᓇᓐᓇᖓᓄᑦ, ᒥᔅ ᐋᕆᐊᒃ. 

ᐅᐱᒍᓱᓐᓂᖅ ᐃᖅᑲᓇᐃᔭᖅᑎᓂᑦ 
ᓂᕈᐊᖅᑕᐅᕕᒋᓯᒪᔭᖓᓂᓪᓗ (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᑦᔩ, ᐅᕙᒐᑦᑕᐅᖅ ᐅᓪᓛᑰᑉᐸᒃᑲ 
ᓂᕈᐊᖅᑕᐅᕕᒋᓯᒪᔭᒃᑲ ᐊᒻᒪᓗ ᑐᓐᖓᓱᑦᑎᐊᕐᓕᑦ. 
ᐅᐱᓐᖔᖃᑦᑎᐊᕐᓂᐊᕐᓕᕆᒥᒐᑦᑕ 
ᐅᐱᓐᖓᐸᓪᓕᐊᑎᓪᓗᒍ. 
 
ᐊᒻᒪ ᖁᔭᓐᓇᒦᕈᒪᔭᒃᑲ ᐅᖄᓚᖃᑦᑕᕐᒪᑕ ᑕᑲᓄᖓ 
ᐊᓪᓚᕕᓐᓄᑦ. ᐊᒻᒪᓗ ᖁᔭᓐᓇᒦᕈᒪᒻᒥᔭᕋ ᐃᓕᓴᐱ 
ᕌᐴᑦᔅ ᑕᑲᓇᓂ ᑭᐅᖃᑦᑕᕐᒪᑦ ᐱᓕᕆᒻᒪᕆᑦᖢᓂᓗ 
ᐅᕙᓂ ᐊᒡᓚᕕᓐᓂ ᐊᐃᑉᐸᖓᓃᑎᓪᓗᖓ ᑕᑲᓇᓂ 
ᐱᓕᕆᕕᔾᔪᐊᖃᑦᑕᒥᒻᒪᑦ ᖁᔭᒋᑦᑎᐊᖅᐸᕋ. 
 
ᐊᒻᒪᓗᒃᑕᐅᖅ, ᖁᔭᒋᕙᒃᑲ ᐃᖅᑲᓇᐃᔭᖅᑎᕗᑦ 
ᑕᕝᕙᓂ ᒐᕙᒪᒃᑯᓐᓂ ᐱᓗᐊᖅᑐᒥᒃ ᑕᒪᒃᑯᓄᖓ 
ᒥᓂᔅᑕᐅᔪᓄᑦ ᐃᖅᑲᓇᐃᔭᖅᑎᐅᔪᑦ ᓯᓂᓐᓂᖏᑦ 
ᓇᐃᓪᓕᒋᐊᖃᑦᑕᕐᒪᑕ ᑲᑎᒪᓕᕌᖓᑦᑕ ᑕᕝᕙᓂ 
ᐱᓕᕆᓗᐊᕐᓂᑯᒧᑦ. ᖁᔭᓐᓇᒦᑦᑎᐊᖅᐸᕗᑦ. 
 
ᐊᒻᒪᓗᒃᑕᐅᖅ, ᑖᒃᑯᐊ ᑐᓐᖓᓇᐃᓐᓇᖅᖢᑎᒃ 
ᒪᓕᒐᓕᐅᕐᕕᐅᑉ ᐃᖅᑲᓇᐃᔭᖅᑎᖏᑦ,  

ᖃᐅᔨᒋᐊᕈᒪᑐᐊᕌᖓᑦᑕ ᐊᑐᐃᓐᓇᐅᖏᓐᓇᕐᒪᑕ 
ᖁᔭᒋᕙᒃᑲ ᐃᖅᑲᓇᐃᔭᖅᑎᑎᑦ, ᐅᖃᖅᑎᑦᑎᔩ.  
 
ᐊᒻᒪᑦᑕᐅᖅ, ᑲᑎᒪᑦᑎᐊᖅᑐᐊᓘᕋᑖᕋᑦᑕ, 
ᑲᑎᒪᒍᓐᓃᕋᓗᐊᕐᕌᖓᑦᑕᓗ ᐅᕙᓂ ᐃᒡᓗᒥ ᑕᖅᑳᓂ 
ᓯᓚᑖᓂ ᒪᓕᒐᓕᐅᖅᑏᑦ, 
ᒪᓕᒐᓕᐅᖅᑎᑐᐃᓐᓇᐅᒐᓗᐊᑦ 
ᐅᖃᓪᓚᖃᑎᒌᑦᓯᐊᕈᓐᓇᖃᑦᑕᕋᑦᑕ. ᑕᒪᓐᓇ ᓈᒻᒪᒻᒪᑦ, 
ᖁᔭᒋᒋᕙᒃᑲ ᒪᑐᐃᖓᓂᖏᑦ. ᓄᓇᕗᒻᒥᐅᓕᒫᑦ 
ᐱᓪᓗᒋᑦ ᑲᑎᒪᖃᑦᑕᕋᑦᑕ ᑕᕝᕙᓂ ᓯᕗᓂᒃᓴᕗᑦ 
ᑕᐅᑐᓐᖑᐊᕐᖢᒍ. 
 
ᐊᒻᒪᓗᑦᑕᐅᖅ ᖁᕕᐊᓱᒻᒪᕆᑉᐳᖓ ᐃᓐᓇᕐᓂᒃ ᑕᒫᓂ 
ᓄᓇᕗᑦ ᒐᕙᒪᒃᑯᖏᓐᓂ ᑲᑎᒪᔨᐅᑎᓪᓗᑕ 
ᐃᖅᑲᓇᐃᔭᖅᑎᓪᓗᑕ ᐃᓐᓇᕐᓄᑦ ᑕᒪᐅᓐᖓ 
ᓵᖓᔭᖃᕈᓐᓇᕋᑦᑕ ᓇᓗᓕᕌᖓᑦᑕ ᑭᓱᑐᐃᓐᓇᕐᒥᒃ 
ᓇᓗᓇᓐᖏᒻᒪᑦ ᓇᓗᓕᕐᓂᕋᕋᓗᐊᕈᑦᑕ ᐃᓐᓇᕐᓂᒃ 
ᐃᑲᔪᖅᑎᖃᐃᓐᓇᕈᓐᓇᓕᕋᑦᑕ. ᑕᒪᓐᓇ 
ᖁᔭᒋᒻᒪᕆᑉᐸᕋ. 
 
ᔫᓂᐅᓕᖅᐸᑦ ᑕᑰᑎᐊᓗᓛᕐᒥᒐᑦᑕ ᑭᓯᐊᓂ 
ᓄᖅᑲᖓᑦᑎᐊᓚᐅᑲᓐᓂᐊᖅᐳᓯ ᐅᐱᕐᖔᖑᔪᒥ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, 
ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 213 - 3(2): 

ᖁᔭᓕᓂᖅ ᑕᒪᐃᓐᓂᒃ ᒪᓕᒐᓕᐅᕐᕕᒻᒥ (ᑐᑐ) 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᕙᖓᑦᑕᐅᖅ ᐅᓪᓗᒥ 
ᑭᖑᓪᓕᖅᐹᕆᒐᑦᑎᒍ ᑲᑎᒪᓂᕗᑦ ᔫᓂ 1-
ᖑᒐᓱᓐᓂᖓᓂ ᓄᖅᑲᖔᑦᑎᐊᕐᓂᐊᖁᔨᒋᕗᖓᑦᑕᐅᖅ  

ᑕᒪᑦᑎᓐᓂᒃ. ᓂᕆᐅᑉᐳᖓᓗ ᐅᐲᕐᖔᒥ 
ᓯᓚᑦᑎᐊᕙᑦᑎᐅᕐᓂᐊᖅᑐᓯ ᐊᐅᓪᓛᖃᑦᑕᕐᓗᓯᓗ. 
 
ᐅᕙᖓᓕ 
ᐊᐅᓪᓛᖅᓯᒪᕕᖁᑎᓐᓄᐊᓛᕈᒪᒐᓗᐊᖅᑐᖓ 
ᐊᐳᑎᖃᕐᓂᖓᓂ. ᐊᕐᕌᓂᓕ ᐱᕕᖃᓚᐅᓐᖏᑦᑎᐊᕋᒪ 
ᐃᓛᒃ ᐊᑕᐅᓯᐊᖅᑐᖓ ᐃᑲᕐᕋᓂᒃ ᐱᖓᓱᑐᐃᓐᓇᕐᓂᑦ 
ᓄᓇᓕᐊᑲᐃᓐᓇᔪᒐᓗᐊᖅᑐᖓ. 
 
ᐅᖃᖅᑏ, ᐃᓘᓐᓇᓯ ᖁᔭᓕᔪᒪᒻᒥᔪᖓ ᑕᕝᕙᓂ 
ᒪᓕᒐᓕᐅᕐᕕᒻᒥ ᐅᓪᓗᒥ ᑕᒪᓐᓇ ᐅᐱᒋᑦᑎᐊᕋᒃᑯ 
ᑕᑯᑎᑦᑎᒍᑎᑦᑎᐊᕙᐅᓇᓱᒋᓪᓗᒍᓗ 
ᐊᖏᖃᑎᒌᑦᑐᓂᑦ ᒐᕙᒪᖃᕐᓂᕐᒥᒃ ᐊᒻᒪ 
ᐊᐅᓚᓂᕆᓯᒪᓕᖅᑕᖓᓂᒃ ᑕᕝᕙᓂ ᑲᑎᒪᓂᑦᑎᓐᓂ, 
ᑕᒪᓐᓇᓗ ᑕᑯᒋᐊᒃᓴ ᐅᕙᖓ ᖁᕕᐊᒋᓪᓗᒍ. 
ᐅᑭᐅᒐᓴᐅᓕᖅᑐᓂᑦ ᐊᐱᖅᓱᖃᑦᑕᓚᐅᕋᒪ 
ᐱᔭᕐᓂᖏᑦᑐᓂᑦ ᒫᓐᓇᓕ ᑭᐅᖃᑦᑕᕆᐊᖃᓕᖅᑐᖓ 
ᐱᔭᕐᓂᖏᑦᑐᓂᑦᑕᐅᖅ. ᑕᒪᓐᓇ 
ᓂᕈᐊᖅᑕᐅᖃᑦᑕᕐᓂᐅᑉ ᐃᓕᖅᑯᓯᕆᕙᐅᒃ ᑕᒪᓐᓇ 
ᐃᓚᖏᓐᓄᑦ ᒪᓕᒐᓕᐅᖅᑎᓄᑦ 
ᓈᒻᒪᒋᔭᐅᓐᖏᒃᑲᓗᐊᖅᑎᓪᓗᒍ. 
ᓂᕆᐅᑦᑎᐊᕋᓗᐊᖅᑐᖓ ᐊᒻᒪ ᖁᔭᒋᓪᓗᒋᑦ ᑕᒪᒃᑯᐊ 
ᐊᐱᖅᑯᑎᓂᑦ ᐅᓐᓃᑦ ᐃᓛᓐᓂᒃᑯᑦ 
ᐱᔭᕐᓂᖏᓚᐅᖅᐸᒃᑲᓗᐊᖅᑎᓪᓗᒋᑦ. 
 
ᐊᒻᒪᓗ ᐅᖃᖅᑏ, ᖁᔭᓐᓇᒦᕈᒪᒻᒥᔭᒃᑲ 
ᐃᖅᑲᓇᐃᔭᖅᑎᖁᑎᕗᑦ ᑎᑎᕋᕐᕕᖏᓐᓂ ᐊᒻᒪᓗ 
ᑕᕝᕙᓂ ᒪᓕᒐᓕᐅᕐᕕᒻᒥ ᑐᓵᔨᖁᑎᕗᑦ 
ᑐᓵᔾᔪᑎᓕᕆᔨᕗᓪᓗ ᑕᑉᐹᓂ ᐃᒃᓯᕙᔪᐃᑦ ᐊᒻᒪᓗ 
ᑎᑎᕋᖅᑎᐅᑉ ᐃᖅᑲᓇᐃᔭᖅᑎᖁᑎᖏᑦ. 
 
ᑖᒃᑯᐊᓕ ᐅᑭᐅᒐᓴᐃᑦ ᓈᓯᒪᓕᕐᒪᑕ 
ᖃᐅᔨᒪᑦᑎᐊᖅᑰᓕᖅᑐᑦ ᐸᐃᑉᐹᓂᒃ 
ᐊᑐᓗᐊᖅᑕᐃᓕᓯᒃᑳᖑᓕᕐᒪᑕ ᐅᓪᓗᒥ ᐱᓗᐊᖅᑐᒥ 
ᑭᖑᓪᓕᐹᖅᓯᐅᖅᑎᓪᓗᑕ. ᑎᑎᕋᕐᕕᖁᑎᕈᓗᒐᓕ 
ᓄᖑᑲᓴᑦᑎᐊᓕᖅᑐᖅ ᐊᓪᓛᑦ ᑕᐃᒪ ᒪᓕᒐᓕᐅᖅᑏᑦ 
ᑎᑎᖅᑲᒥᒃ ᖃᐃᑦᑎᔭᐅᑲᓪᓚᑉᐸᑕ ᐅᕙᓐᓃᖔᖅᑐᒥᒃ 
ᑕᐃᒪ ᖃᐅᔨᒪᓕᕐᓂᐊᖅᐳᓯ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖁᓪᓗᖅᑑᒧᑦ, ᒥᔅᑕ ᑕᑉᑑᓇ. 

ᖁᔭᓕᓂᖅ ᐃᖅᑲᓇᐃᔭᖅᑎᓂᑦ 
ᓂᕈᐊᖅᑎᓂᓪᓗ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑕᐃᒪᑦᑕᐅᖅ ᓂᕈᐊᖅᑎᒋᓯᒪᔭᒃᑲ 
ᖃᓄᐃᓐᖏᑦᑎᐊᖁᒐᓗᐊᖅᐸᒃᑲ 
ᑐᖁᑕᐅᕕᐊᑦᑎᐊᖑᓛᓕᕐᒥᒻᒪᑦ. ᐃᑲᔪᖅᑎᖃᓕᕐᒥᒐᒪ 
ᓄᑖᒥᒃ ᖁᕐᓗᖅᑑᒥ ᐋᓂ ᐴᓪᑦ ᐊᒃᓱᐊᓗᒃ 
ᐅᐱᕐᖓᓵᑦᑎᐊᖑᓂᐊᖅᐸᓪᓚᐃᔪᖅ. 
 
ᔫᓂ 1-ᖑᕋᓱᓐᓂᖓᓂ ᑭᖑᓪᓕᖅᐹᕆᓕᕋᑦᑎᒍ 
ᐃᖅᑲᓇᐃᔭᖅᑎᒃᑲ ᖁᔭᓐᓇᒦᕈᒪᔭᒃᑲ 
ᒪᓕᒐᓕᐅᖅᑏᓪᓗ. ᐊᒃᓱᕈᑦᑎᐊᖅᑐᑎᑦ 
ᐃᖅᑲᓇᐃᔭᖃᑦᑕᕐᖓᑕ ᑲᑎᒪᓂᐊᖅᑎᓪᓗᑕ ᑕᕝᕙᓂ 
ᐱᓗᐊᖅᑐᒥ. 
 
ᐄ, ᐊᑲᐅᓐᖏᓕᐅᕈᑎᖃᕈᔪᑉᐸᒃᑲᓗᐊᖅᑎᓪᓗᒋᑦ 
ᑕᑯᒃᓴᐅᖏᓐᓇᕈᓐᓇᖏᑦᑑᒐᓗᐊᑦ ᖁᕐᓗᖅᑑᒥ 
ᑏᕖᒃᑯᑦ ᑕᒪᒃᑯᐊ ᑲᑎᒪᓂᖅᐳᑦ  ᑭᓯᐊᓂ 
ᖁᕐᓗᖅᑑᒥᐅ ᓈᓚᑦᑎᐊᖃᑦᑕᕐᖓᑕ 
ᖃᓄᐃᓘᕐᒪᖔᑕ. ᑎᑎᕋᕐᕕᐅᕙᒻᒥᒐᒪ 
ᖁᔭᓐᓇᒦᕈᒪᔭᒃᑲ. 
 
ᖁᔭᓐᓇᒦᒃᑲᓂᕐᓗᒋᑦ ᐃᖅᑲᓇᐃᔭᖅᑎᒃᑲ 
ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ 
ᐅᖃᐅᓯᖏᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
(ᑐᓵᔨᒃᑰᕈᓐᓃᖅᑐᖅ) ᑕᓪᓕᒪᖓᑦ. ᐃᓕᓴᖅᓯᓂᖅ 
ᒪᓕᒐᓕᐅᕐᕕᒻᒥ ᐳᓛᖅᑐᓂᒃ. ᒥᔅᑐ ᑕᐹᕐᔪᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᑖᒃᑯᐊᖏᓛᒃ ᐃᓕᓴᕆᔪᒪᓪᓚᕆᑦᑐᒋᑦ 
ᒫᓐᓇ ᐱᖓᔪᒋᓕᖅᑕᖓᓂ ᐃᓄᐃᑦ 
ᖃᐅᔨᒪᔭᑐᖃᖏᑕ ᑲᑎᒪᔨᓂᒃ ᑕᕝᕙᓃᑦᑐᖃᒻᒪᑦ. 
 
ᑖᒃᑯᐊ ᐃᓐᓇᐅᑎᑦᑎᐊᕙᐃᑦ ᑕᒫᓂ 
ᓄᓇᕗᑦᒦᖔᖅᑐᑦ ᓇᑭᕈᓘᔭᓪᓛᓗᒃ ᑖᒃᑯᐊ 
ᒐᕙᒪᒃᑯᓐᓂᒃ ᐃᑲᔪᖃᑦᑕᖅᓯᒪᒻᒪᑕ. ᖃᓄᖅ ᐃᓄᐃᑦ 
ᐱᐅᓯᖏᑦᑕ ᐃᓕᖅᑯᓯᖏᓐᓂᒃ 
ᑐᓐᖓᕕᖃᕐᓂᐊᕐᓂᕋᑦᑎᓪᓗᒋᑦ ᒐᕙᒪᒋᔭᕗᑦ 
ᑕᒪᒃᑯᓄᖓ ᐃᓐᓇᕆᔭᑦᑎᓐᓄᑦ 
ᐊᐱᕆᖃᑦᑕᕆᐊᖃᕋᑦᑕ ᖃᓄᒃᑲᓐᓂᐅᔭᕆᐊᖃᒻᒪᖔᑦ. 
ᑕᒪᒃᑯᐊ ᐃᓄᐃᑦ ᐱᐅᓯᖏᑦᑕ 
ᐃᓕᖅᑯᓯᑦᑎᐊᕙᖓᓐᓂᒃ ᓲᕐᓗ ᐊᑐᕋᓱᓐᓂᐊᑎᓪᓗᑕ.  
 
ᑖᒃᑯᐊ ᐅᓪᓗᒥᐅᔪᖅ, ᐅᖃᖅᑎᑦᑎᔩ, ᑖᒃᑯᐊ 
ᐃᓕᑕᕆᔪᒪᔭᒃᑲ ᒐᕙᒪᒃᑯᓐᓂ ᐃᓛᒃ 
ᓈᓚᖃᑦᑕᖅᖢᑎᓪᓗ, ᐊᒻᒪᓗ ᓯᓚᑐᓂᖏᓐᓂᒃ 
ᐊᑐᕈᒪᑦᑎᐊᒻᒪᕆᒃᑲᑦᑕ. ᑖᒃᑯᐊ ᑕᒫᖓᑐᐃᓐᓇᒥᐊᖅ 
ᑎᒍᔭᐅᓯᒪᖏᒻᒪᑕ. ᑭᓯᐊᓂ ᓂᕈᐊᖅᑕᐅᓯᒪᒻᒪᑕ 
ᐱᔪᓐᓇᕐᓂᖏᑦ, ᐊᔪᓐᖏᓐᓂᓪᓗ ᑕᐅᑐᒃᑕᐅᓯᒪᒐᒥᒃ. 
 
ᐅᖃᖅᑎᑦᑎᔩ, ᐅᓪᓗᒥ ᑖᒃᑯᐊ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑲᑎᒪᔨᖏᑦ ᐱᓇᓱᐊᕈᓯᑦᑎᓐᓂ 
ᑕᒫᓂ ᑲᑎᒪᓂᐊᕐᒪᑕ, ᐊᒻᒪᓗ ᑕᐃᒪ 
ᑐᓐᖓᓱᑦᑎᐊᖁᕙᒃᑲ ᑕᕝᕗᖓ ᑲᑎᒪᔭᖅᑐᑎᓪᓗᒋᑦ. 
ᑕᒪᓐᓇᐃᓛᒃ ᐱᓕᕆᐊᕆᖃᑦᑕᖅᑕᖓ 
ᐃᑉᐱᓇᖅᑐᒻᒪᕆᐊᓘᖃᑦᑕᕐᒪᑦ. 
 
ᐅᕙᓃᑦᑐᓄᑯᐊ ᖃᕙᕈᐊᑦ ᐊᑦᓯᐊ, ᑭᓐᖓᕐᓂᐅᑕᖅ, 
ᑕᐃᑲ; ᐊᓐᓇᐅᔭᖅ ᐊᓗᑭ, ᑕᕝᕙᓃᖏᑦᖢᓂ, 
ᑕᓗᖅᔪᐊᕐᒥᐅᑕᖅ ᑖᒃᑯᓄᖓ ᐃᓚᒋᔭᐅᔪᖅ; ᐋᓕᔅ 
ᐊᔭᓕᒃ, ᖁᓪᓗᖅᑑᕐᒥᐅᑕᖅ; ᐋᓐᑐᕈ ᑕᐅᑑᒃ, 
ᐃᓪᓗᓕᒑᖅᔪᕐᒥᐅᑕᖅ, ᑖᓐᓇᓕ ᓇᔭᓐᓂᒃ  

ᐃᓂᖅᑎᖅᑕᐅᕙᓚᐅᖅᑐᖅ ᐃᓕᓐᓂᐊᕐᕆᐊᖅᑎᓪᓗᑕ: 
“Andre, leave the girls alone”, 
ᐅᐊᑲᓪᓚᐅᓚᐅᕐᒪᑦ. 
 
>>ᐃᓪᓚᖅᑐᑦ 
 
ᒐᒪᐃᓕ ᕿᓗᖅᑭᓵᖅ, ᑖᓐᓇ ᒥᑦᑎᒪᑕᓕᒃᒥᐅᑕᖅ; 
ᔭᐃᑯᐱ ᐃᖃᓗᔾᔪᐊᖅ, ᑲᖏᖅᖢᒑᐱᒻᒥᒃ; ᑯᓄᒃ 
ᐆᔪᑯᓗᒃ, ᐃᒃᐱᐊᖅᔪᒻᒥᑦ; ᓕᐅᓂ ᖁᓐᓄᖅ, 
ᐃᒡᓗᓕᒃᒥᐅᑕᖅ; ᒪᕆ ᐊᖑᑎ, ᑰᒑᖅᔪᕐᒥᐅᑕᖅ; 
ᐲᑐᓘᓯ ᖄᐱᒃ, ᐸᖕᓂᖅᑑᕐᒥᐅᑕᖅ; ᕋᐃᒋᓕ 
ᐊᕐᓇᖅᑯᑦ, ᕿᑭᖅᑕᖅᔪᐊᕐᒥᐅᑕᖅ; ᓵᒥ ᐲᑕ, 
ᐃᖃᓗᒻᒥᐅᑕᖅ; ᓯᒥᐅᓂ ᐊᖅᐱᒃ, ᑭᒻᒥᕈᒻᒥᐅᑕᖅ; 
ᐊᒻᒪᓗ  ᐃᖅᓱᖅᑐᖅ ᐃᑦᑐᖅ, ᓴᓪᓕᕐᒥᐅᑕᖅ; ᐊᒻᒪ, 
ᑕᕝᕙᓃᖏᑦᑐᖅ, ᓚᐃᓴ ᓂᖏᐅᖅ. 
 
ᐅᖃᖅᑎᑦᑎᔩ, ᑖᒃᑯᐊ ᑲᑎᒪᔨᐅᔪᑦ ᐊᒃᓱᒻᒪᕆᐊᓗᒃ 
ᑕᑎᒋᕙᑦᑕᕗᑦ. ᐊᒻᒪᑦᑕᐅᖅ ᐃᖅᑲᓇᐃᔭᖅᑎᖃᕋᑦᑕ 
ᑕᕝᕙᓃᑦᑐᓂᑦᑕᐅᖅ: ᓱᕕᓇᐃ ᒪᐃᒃ; ᐅᓕᓇ ᓇᐅᔪᒃ; 
ᑲᑕᐅᓯ ᐊᑕᒍᑦᓯᐊᖅ; ᐊᒻᒪᓗ, ᑐᑦᑕᕕᒃᑯᓄᖅᑲᐃ 
ᐃᓚᐅᔪᑦ: ᐋᓐ ᒧᓕᓐ; ᕉᑕ ᑲᓂᕼᐋᒻ; ᑑᒪᓯ ᐸᓂᒃᐸᒃ. 
ᐊᒻᒪᓗ, ᑖᒃᑯᐊ ᐃᓐᓇᓄᓪᓗ ᑕᕝᕙᓂ 
ᐱᓕᕆᖃᑕᐅᖃᑦᑕᕐᒪᕆᑦᑐᑦ, ᐃᓚᐃᔭ ᐃᖅᖢ 
ᑕᕝᕙᓃᖃᑕᐅᓪᓗᓂ. 
 
ᑖᒃᑯᐊ ᑐᓐᖓᓱᒃᑎᑕᐅᓕᒃ. ᐊᒻᒪᓗ ᐅᓐᓄᒃ 
ᑕᑯᓂᐊᖅᐸᕗᑦ. ᑕᐃᒪ ᓂᕆᔭᖅᑐᖁᓐᓇᐅᒐᓗᐊᖅ 
ᑕᐃᑲᓂ ᐅᖃᒪᔭᖃᑎᒋᑦᑎᐊᕐᓂᐊᕐᕋᑦᑎᒍ. 
 
ᐅᖃᖅᑎᑦᑎᔩ, ᑖᒃᑯᐊ ᑐᓐᖓᓱᖁᕙᒃᑲ ᑕᕝᕗᖓ 
ᐃᒡᓘᑉ ᐃᓗᐊᓄᑦ. 
 
ᐊᒻᒪ, ᖁᔭᓐᓇᒦᕈᒪᒋᓪᓗᒋᑦ ᑖᒃᑯᐊ 
ᐃᖅᑲᓇᐃᔭᖅᑎᒃᑲ: ᐊᐃᓖᓐ ᕿᓚᕙᖅ; ᐊᒻᒪᓗ ᓃᓇ  

ᑲᓇᔪᖅ. ᐃᑲᔪᖅᑎᐊᖅᓯᒪᒻᒪᑕ ᑕᒪᒃᑯᓄᖓ 
ᐱᓕᕆᑎᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 
ᑐᓐᖓᓱᑦᑎᐊᕐᕆᑦᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ 
ᐳᓛᖅᑐᓂᒃ ᒪᓕᒐᓕᐅᕐᕕᒻᒥ. ᒥᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕᓴ ᑕᑉᑑᓇ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᒃᑯᑦ): ᐅᓪᓗᒥ ᖁᕕᐊᓱᑉᐳᖓ 
ᑭᖑᓪᓕᖅᐹᓕᕋᑦᑕ, ᐊᒻᒪᓗ ᐃᓕᑕᖅᓯᔪᒪᓪᓗᖓ 
ᓄᓇᑦᑎᓃᓐᖔᖅᓯᒪᔪᒥᒃ. ᑖᓐᓇ 
ᑕᖃᓚᐅᖅᓯᒪᔫᔮᖏᑦᑐᖅ 
ᑲᑎᒪᔨᕋᓛᓃᖃᑦᑕᓲᖑᓪᓗᓂᓗ ᓄᓇᓕᓐᓂ 
ᒪᓕᒐᓕᕆᔨᒃᑯᓐᓄᑦ, ᓯᕗᓂᒃᓴᖃᑦᑎᐊᓂᕐᒧᑦ, ᐊᒻᒪ 
ᑐᒃᓯᐊᕕᒻᒥ ᑕᐃᑲᓂ ᐱᓕᕆᕙᑦᑐᓂᒃ. 
ᐊᒃᓱᕈᐃᓐᓇᖅᑐᖅ ᖁᓪᓗᖅᑑᕐᒥᐅᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒥᒃ, ᖁᓪᓗᖅᑑᕐᒥᐅᖅ. 
ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᒪᕐᕉᓐᓂᒃ ᐃᓕᓴᖅᓯᒍᒪᒻᒥᔪᖓ, ᑳᑕᐃᓯ ᐊᑕᒍᑦᓯᐊᖅ, 
ᐊᑯᓂᐊᓗᒃ ᖃᐅᔨᒪᓕᖅᑕᕋ ᐃᒃᐱᐊᔪᒻᒥᐅᑕᔅᓴᔭᐅᔪᖅ. 
 
ᐊᒻᒪᓗ ᑐᓵᔨᐅᖃᑕᐅᓪᓗᓂ ᒥᔅᑕ ᓂᖏᐅᖓᓐ 
ᐅᖃᐅᓯᕆᖅᑲᐅᔭᖓᓂ ᑐᓵᔨᐅᕙᒻᒪᑦ 
ᓄᓇᑦᑎᓐᓄᑑᖏᑦᑐᖅ ᑭᓯᐊᓂᑦᑕᐅᖅ 
ᐃᑲᔪᖅᐸᑭᓪᓗᓂ ᑕᒪᒃᑯᓂᖓ ᐅᕕᒃᑲᕆᔭᐅᔪᓂᒃ 
ᐃᒃᐱᐊᖅᔪᒻᒥ ᐃᒫᒃ ᑐᓵᔨᕈᕋᓱᓐᓂᕐᒧᑦ 
ᑐᑭᓕᐅᕆᓂᕐᒧᑦ. ᑐᓐᖓᓱᒋᑦ. 
 
ᐊᒻᒪᓗ ᑯᓄ ᐆᔪᑯᓗᒃ, ᐃᓚᒋᔭᐅᔪᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑲᑎᒪᔨᕋᓛᖑᔪᓄᑦ.  

ᓄᓇᑦᑎᓂᑦᑕᐅᖅ ᐱᓕᕆᔪᒻᒪᕆᐅᖃᑦᑕᖅᑐᖅ 
ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ 
ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓄᑦ, ᑐᓐᖓᓱᒋᑦᓯ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᓴᕆᔭᐅᓂᖏᑦ 
ᒪᓕᒐᓕᐅᕝᕕᓕᐊᖅᓯᒪᔪᑦ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. 
ᑐᓐᖓᓱᑦᑎᒍᒪᔭᕋ ᓴᑭᒐ ᖃᕙᕙᐅᖅ ᐋᑦᓯᐊᖅ, 
ᑭᓐᖓᒥᐅᑦ. ᐊᒻᒪᓗ ᓯᒥᐅᓂ ᐅᒃᐱᒃ, ᑭᒻᒥᕈᒻᒥᑦ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᒋᑦᑎ 
ᒪᓕᒐᓕᐅᕝᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕝᕕᒻᒥᑦ 
ᐳᓛᖅᑐᓂᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᕐᒥᑦᑎᐊᖅ 
ᑖᒃᑯᐊ ᐃᓕᓴᕆᔭᒃᑲ, 
ᑕᑯᓚᐅᖅᓯᒪᔭᐃᓐᓇᑦᑎᐊᕆᒐᒃᑭᑦ. ᑖᓐᓇᓗ 
ᓂᖓᐅᑯᓗᒐ ᐃᖅᓱᒃᑐᐃᑦᑐᖅ, ᓴᓪᓕᒻᒥᐅᑕᖅ. 
ᐊᑦᑕᖕᒪ ᐅᐃᒋᒻᒪᒍ ᐊᑖᑕᒪ ᓇᔭᖓᑕ. 
 
ᐊᒻᒪᓗ ᒐᒪᐃᓕ ᕿᓗᖅᑭᓴᖅ ᒥᑦᑎᒪᓕᒻᒥᑦ. 
ᑕᒪᒻᒥᑦᑎᐊᓪᓕ ᐃᓕᓴᕆᒐᓗᐊᕋᒃᑭᑦ ᑕᕝᕙᓂ 
ᑐᓐᖓᓱᑦᑎᐊᖁᕙᒃᑲ ᐅᓐᓄᒃ ᑕᑯᓂᐊᖅᐸᕗᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᐃᓕᓴᖅᓯᓂᖅ 
ᒪᓕᒐᓕᐅᕝᕕᒻᒥᑦ ᐳᓛᖅᑐᓂᒃ. ᒥᔅᑕ ᖁᒻᒧᐊᒃᑐᖅ. 
 

ᖁᒻᒧᐊᒃᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑐᓴᕋᑖᖏᓐᓇᒃᑯᑦ ᓄᓇᑦᑎᓂᒻᒥᐅᖅ ᒪᐅᖓ 
ᐃᖅᑲᓇᐃᔭᕆᐊᖅᓯᒪᔫᒃ ᒪᕐᕈᒻᒪᕆᑯᓘᒃ 
ᑕᕝᕙᓃᒻᒥᒻᒪᑎᒃ: ᑕᐃᕕᑦ ᕖᕕ ᐊᒻᒪᓗ ᓱᕕᓇᐃ 
ᒪᐃᒃ. 
 
ᐊᒻᒪᓗ ᑖᓐᓇ ᐃᓐᓇᕆᔭᕗᑦ ᑕᒪᐅᓐᖓᖅᓯᒪᔪᖅ 
ᐸᖕᓂᖅᑑᒻᒥᐅᑕᖅ, ᑐᓐᖓᓱᑦᑎᒃᑲᓐᓂᕈᒪᓪᓗᒍ, 
ᐲᑐᓘᓯ ᖄᐱᒃ. ᐊᒻᒪᓗ ᑖᓐᓇ 
ᓄᓇᑦᑎᓐᓂᒥᐅᔅᓴᐅᔭᐅᕙᔪᒻᒥᔪᖅ 
ᕿᑭᖅᑕᔾᔪᐊᒥᐅᑕᐅᓕᖅᑐᖅ, ᕋᐃᒋᓕ ᐊᓐᓇᖅᑯᖅ. 
ᑐᓐᖓᓱᒋᓯ. ᖁᔭᓐᓇᒦᒃ ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᒃᑐᖅ. 
ᒪᓕᒐᓕᐅᕝᕕᒻᒧᑦ ᑐᓐᖓᓱᑦᑎᐊᕆᑦᑎ. 
ᒪᓕᒐᓕᐅᕝᕕᒻᒧᑦ ᐳᓛᖅᑐᓂᒃ ᐃᓕᓴᖅᓯᓂᖅ. ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐃᓕᑕᖅᓯᖃᑕᐅᔪᒪᓪᓗᖓᑦᑕᐅᖅ ᓄᓇᖃᑎᒐᓂ 
ᐃᖅᓱᑦᑐᐃᑦᑐᖅ. ᑖᓐᓇ ᕼᐋᒻᓚᒃᑯᓐᓄᓪᓗ 
ᑲᑎᒪᔨᐅᖃᑦᑕᖅᓯᒪᓂᑰᓪᓗᓂ ᓄᓇᑦᑎᓂ, 
ᑲᑎᒪᔨᐅᕝᕕᓐᓄᑦ ᐊᔾᔨᒌᖏᑦᑐᓄᑦ 
ᐃᓚᐅᖃᑦᑕᖅᓯᒪᓪᓗᓂ ᐆᒪᔪᓕᕆᔨᒃᑯᓐᓄᓪᓗ. 
ᓄᓇᓕᒋᔭᑦᑎᓐᓂ ᐃᑲᔪᖃᑕᐅᖃᑦᑕᓲᒻᒪᕆᒃ. 
 
ᐊᒻᒪ ᐋᓐᑐᕋᐃ ᑕᐅᑐ, ᑐᓐᖓᓱᑦᑎᒍᒪᓪᓗᒍᑦᑕᐅᖅ 
ᐃᒡᓗᓕᒑᔾᔪᒥᐅᑕᖅ. 
ᑲᑎᒪᔨᐅᑐᐃᓐᓇᓐᓂᑰᖏᑦᑎᐊᖅᑐ ᑖᓐᓇ ᖃᐅᔨᒪᔭᕋ 
ᐃᒻᒪᑐᖃᓂᑦ. ᖃᓄᐃᑦᑐᑐᐃᓐᓇᓐᓄᑦ ᐱᓕᕆᕝᕕᓄᑦ 
ᐊᔾᔨᒌᓐᖏᑦᑐᓄᑦ ᓯᕗᓕᖅᑎᐅᓂᓐᓄᓪᓗ 
ᑎᒥᖁᑎᒋᔭᐅᔪᓄᓪᓗ ᐃᓄᓐᓄᑦ 
ᐃᓚᐅᖃᑕᐅᓯᒪᓪᓚᕆᖃᑦᑕᖅᓯᒪᓂᑰᒋᓪᓗᓂ 
ᑕᐃᒪᐃᑦᑑᒻᒪᑦ. 

ᑕᕝᕗᖓᑐᖅ ᑐᓐᖓᓱᑦᑎᐊᕆᑦᑎ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 
ᐃᓕᓴᖅᓯᓂᖅ ᒪᓕᒐᓕᐅᕝᕕᒻᒥ ᐳᓛᖅᑐᓄᑦ. ᒥᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᑖᓐᓇ ᐅᖃᐅᓯᕇᓐᓇᓲᕆᒐᒃᑯᑦ ᑐᕙᐃᓐ 
ᑐᕘᑎᓐ ᑕᕝᕙᓂ ᒪᓕᒐᓕᕆᔨᒃᑯᓐᓂᑦ 
ᐅᖃᐅᓯᕇᓐᓇᓲᕆᒐᒃᑯᑦ ᐱᔨᑦᑎᖅᐸᑦᑐᓂ 
ᐅᖃᐅᓯᕆᖅᑲᐅᔭᓐᓂᓪᓗ ᐃᑲᔪᖅᐹᓪᓕᖅᓯᒪᒻᒪᕆᒪᑦ 
ᑮᓇᐅᔭᓕᕆᓂᒻᒧᑦ ᐋᖅᑭᒃᓱᖅᑕᐅᑎᓪᓗᒋᑦ. 
ᑐᓐᖓᓱᑦᑎᑦᑐᒪᔭᕋ ᒪᓕᒐᓕᐅᕝᕕᒻᒧᑦ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓐᖓᓱᒋᑦ 
ᒪᓕᒐᓕᐅᕝᕕᒻᒧᑦ. ᐃᓕᓴᕆᔭᐅᓂᖏᑦ 
ᒪᓕᒐᓕᐅᕝᕕᓕᐊᖅᓯᒪᔪᑦ. ᒥᔅ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐊᒻᒪᑦᑕᐅᖅ, ᐅᕙᖓ ᑕᒪᒻᒥᑦᑎᐊᖅ ᑕᕝᕗᖓ 
ᑐᓐᖓᓱᒃᑎᑉᐸᒃᑲ ᑕᕝᕙᓃᑦᑐᑦ. ᐱᓗᐊᖅᑐᒥᑦᑕᐅᖅ, 
ᑖᓐᓇ ᓂᕈᐊᖅᑕᐅᓯᒪᕝᕕᓐᓃᑐᖅ, ᑐᕙᐃᓐ ᑐᕘᑎᓐ 
ᑐᓐᖓᓱᒃᑎᖁᒋᕙᕋ ᐊᒻᒪᓗ ᕉᑕ ᑲᓂᖕᕼᐊᒻ, 
ᐊᒻᒪᓗᑦᑕᐅᖅ ᐃᓚᐃᔾᔭ ᐃᖅᖢᒃ, 
ᓂᕈᐊᑦᑕᐅᕕᓐᓃᒻᒥᒻᒪᑦ ᑕᒫᓂ. ᑕᒪᒻᒥᑦᑎᐊᖅ 
ᑐᓐᖓᓱᒋᑦᑎ, ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ 
ᒪᓕᒐᓕᐅᕝᕕᒻᒧᑦ ᐳᓛᖅᑐᓂᒃ. 
 

ᐅᕙᖓᑦᑕᐅᖅ ᑖᒃᑯᐊ ᐃᓕᓴᕆᔭᐅᖅᑲᐅᔫᒐᓗᐊᑦ 
ᐃᓕᓴᕆᒃᑲᓐᓂᕈᒪᒻᒥᒐᒃᑭᑦ 
ᓂᕈᐊᖅᑕᐅᕕᒋᓯᒪᔭᓐᓃᓐᖔᕐᒪᑎᒃ, ᕋᐃᒋᓕ 
ᐊᓐᓇᖅᑯᖅ, ᕿᑭᖅᑕᔾᔪᐊᒻᒥᐅᑕᖅ, ᐊᒻᒪ ᔭᐃᑯᐱ 
ᐃᖃᓗᒡᔪᐊᖅ. 
 
ᑖᓐᓇ ᔭᐃᑯᐱ ᐃᖃᓗᒡᔪᐊᕐᖏᓛᒃ ᓄᓇᑦᑎᓐᓂ 
ᐱᓕᕆᔪᒻᒪᕆᐅᖃᑦᑕᒻᒥᒻᒪᑦ ᑕᕝᕗᖓᑐᐊᖅ 
ᑲᑎᒪᔨᐅᕝᕕᑐᐊᕆᒻᒥᓇᓂᐅᒃ ᑖᓐᓇ 
ᐃᖃᓗᓐᓅᕈᑎᒋᓯᒪᔭᓂ. 
ᐊᔪᕆᖅᓱᐃᔨᒌᓐᓇᖅᑐᑎᒍᓪᓗ ᑲᖏᖅᑐᒑᐱᒻᒥ. 
ᐃᑲᔪᓪᓚᕆᖃᑦᑕᒻᒥᒻᒪᑦ ᖃᓄᑐᐃᓐᓇᖅ, ᔭᐃᑯᐱ 
ᕿᖃᓗᒡᔪᐊᖅ ᐃᓕᓴᕆᔭᐅᖁᓪᓚᕆᒻᒥᔭᕋ.  
 
ᐊᒻᒪᑦᑕᐅᖅ ᑖᓐᓇ ᐱᕈᖅᓴᖃᑎᒋᓚᐅᖅᓯᒪᒻᒥᔭᕋ 
ᑕᕝᕙᓃᒻᒥᒻᒪᑦ, ᒪᓕᒃᑎᒐ ᑑᒪᓯ ᐸᓂᒃᐸᒃ, 
ᐃᓕᓴᕆᑦᑎᐊᒻᒥᕙᕋ ᐃᖃᓗᒻᒥᐅᑕᐅᓕᖅᑑᒐᓗᐊᖅ. 
ᖁᔭᓐᓇᒦᒃ ᑐᓐᖓᓱᑦᑎᐊᖃᑦᑕᕆᑦᑎ ᑕᕝᕗᖓ 
ᐳᓛᕆᐊᖃᑦᑕᖅᑐᓯ. 
 
>>ᐸᑕᑐᖅᑐᑦ 
 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 
ᒥᔅᑕ ᓯᐊᓪ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 341 - 3(2): ᐅᖅᑰᔾᔪᑎᓄᑦ 

ᐅᖅᓱᐊᓗᖃᑎᓂᑦ ᑕᐅᖅᓰᔾᒧᑎᒃ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᐅᔪᒧᑦ ᓄᓇᕗᒻᒥ 
ᐃᓪᓗᓕᕆᔨᖅᔪᐊᑯᓐᓄᑦ. 
 
ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 
ᐱᕙᓪᓕᐊᓕᖅᑎᓪᓗᒋᑦ ᓄᑖᓂᑦ ᐅᖅᓱᖃᐅᓯᒃᓴᓂᑦ 
ᑭᖑᕝᕖᖃᑦᑕᓂᕐᒧᑦ ᓇᒻᒥᓂᖅ ᐃᓪᓗᖃᖅᑐᓄᑦ 
ᓄᓇᕗᒻᒥ, ᖃᓄᖅ ᖃᐅᔨᓚᐅᖅᐸ ᖃᓄᑎᒋᑦ  

ᐊᒥᓲᑎᒋᒻᒪᖔᑕ ᓇᒻᒥᓂᖃᖅᑐᑦ ᓄᓇᕗᒻᒥ? 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑲᒪᔪᖅ ᐃᓪᓗᓕᕆᔨᖅᔪᐊᑯᓐᓄᑦ, ᕼᐊᓐᑐ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖃᐅᔨᒪᓪᓚᕆᖏᑦᑐᖓ ᐃᒫᒃ 
ᕿᒥᕈᔭᐅᓐᓂᕐᒪᖔᖅ ᑖᓐᓇ ᓇᒻᒥᓂᖃᖅᑐᑦ 
ᐊᒥᓲᓂᖏᓐᓂᑦ. ᕿᒥᕈᑎᓪᓗᒋᑦ, ᐸᕐᓇᓯᒪᒻᒪᑕ 
ᐊᕐᕌᒍᓄᑦ ᐊᒥᓱᓄᑦ, ᑕᐃᒫᒃ ᐊᓯᔾᔩᖃᑦᑕᓂᕐᒧᑦ 100-
ᓂᖅᑲᐃ ᐅᖅᓱᖃᐅᑎᓂᑦ ᐊᕐᕌᒍᒥᑦ ᐊᑕᐅᓯᕐᒥᑦ, 
ᒪᓕᓪᓗᒋᑦ ᑮᓇᐅᔭᑦ ᐊᑐᐃᓐᓇᐅᓂᖏᑦ. 
 
ᑭᓯᐊᓂᓕ ᐃᓚᖏᓐᓂᑦ ᓇᒻᒥᓂᖃᖅᑐᖅ ᐃᒫᒃ 
ᐱᔪᓐᓇᖏᑐᐃᓐᓇᕆᐊᖃᕋᔭᕐᒥᔪᖅ ᑮᓇᐅᔭᖏᓐᓄᑦ 
ᒪᓕᓪᓗᒋᑦ. ᐃᒫᒃ, ᐊᓯᔾᔨᖃᑦᑕᓂᐊᖅᑐᖅ 100-
ᖑᒐᔭᖅᑐᖃᐃ ᐊᓯᔾᔨᖃᑦᑕᕋᓗᐊᕐᓗᑎᑦ ᐊᒥᒨᓂᖏᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᑦ ᐃᓚᒋᐊᕈᑦ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᑐᓴᖅᑎᒍᓐᓇᖅᐹᖓ ᒥᓂᔅᑕᐅᔪᖅ ᖃᑦᑎᓂᑦ 
ᓈᓴᐅᑎᓂᑦ ᐊᑐᕐᒪᖔᑕ ᓄᓇᖁᑎᓐᓄᑦ ᑭᓐᖓᕐᓄᑦ 
ᑭᒻᒥᕈᒻᒧᓪᓗ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᕋᑖᕋᒪᐃᓚᒃ, ᖃᐅᔨᒪᓪᓚᕆᖏᓇᒃᑭᑦ 
ᖃᑦᑎᓪᓚᕆᐅᓚᐅᕐᒪᖔᑕ ᓄᓇᓕᓐᓂᑦ 
ᖃᐅᔨᔭᐅᓚᐅᖅᑐᑦ ᑕᐃᒃᑯᓂᖓ ᐊᑐᕐᒃᒪᖔᑎᒃ. 
 

ᐊᒻᒪᓗ ᐅᖃᐅᓯᕆᖃᑦᑕᓚᐅᖅᓯᒪᒻᒥᔭᕋ 
ᒪᓕᒐᓕᐅᖅᑎᐅᓪᓗᖓ, ᑕᒪᓐᓇᐃᓛᒃ 
ᐱᑕᖃᕆᐊᖃᓪᓚᕆᓚᐅᕐᖓᑦ. ᐃᓚᖏᑦ 
ᐊᑭᓖᓲᖑᒻᒪᑕ ᐊᖏᔪᐊᓗᒻᒥᑦ ᐊᓯᔾᔩᓇᓱᑦᑎᓪᓗᒋᑦ 
ᐅᖅᓱᐊᓗᖃᐅᑎᖏᓐᓂᑦ ᑕᒪᒃᑯᓄᖓ 
ᐃᑲᔪᖅᑕᐅᒋᐊᕈᒪᓕᕐᖓᑕ. 
 
ᐊᒻᒪᓗ ᐃᓪᓗᓕᕆᔨᖅᔪᐊᒃᑯᑦ ᐊᓯᔾᔩᖃᑦᑕᓛᕐᒥᔪᑦ 
ᑕᐃᒃᑯᓂᖓᑦᑕᐅᖅ ᐃᓪᓗᓕᕆᔨᒃᑯᓐᓄᑦ 
ᐃᓪᓗᖁᑎᒋᔭᐅᔪᓄᑦ ᐅᖅᓱᐊᓗᖃᐅᑎᖏᓐᓂᑦ. ᐃᒫ, 
ᑯᕕᔪᖃᒐᓚᖃᑦᑕᓕᖅᑎᓪᓗᒍ ᑕᐃᒪᐃᖁᓇᒋ 
ᐊᓯᔾᔨᖅᑕᐅᕙᓪᓕᐊᔪᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂᑦ ᐃᓚᒋᐊᕈᑦ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪᓕ 
ᖃᐅᔨᒍᒪᒐᓗᐊᖅᑐᖓ, ᑕᐃᒃᑯᐊ ᓇᒻᒥᓂᖃᖅᑐᑦ 
ᑭᖑᕝᕖᓯᒪᔪᑦ ᕕᕗᐊᕆ 2008-ᒥᑦ ᐊᒻᒪᓗ 
ᑐᓴᓚᐅᖅᑐᒍ ᐃᒫᒃ 
ᕿᕐᓛᖅᑐᖃᑐᐃᓐᓇᕆᐊᖃᕐᓂᖓᓄᑦ ᑕᐃᒃᑯᓄᖓ 
ᓇᒻᒥᓂᖅ ᐃᓪᓗᖃᖅᑐᓄᑦ ᒪᓕᑦᑕᐅᒐᔅᓴᑦ 
ᖃᐅᔨᓴᕈᓐᓇᓂᕐᒧᑦ ᐅᖅᓱᖃᐅᑎᖏᓐᓂᒃ. ᑕᐃᒃᑯᐊ 
ᐊᓯᔾᔩᒌᖅᓯᒪᔪᖅᑲᐃ ᐃᓱᒪᒋᔭᐅᖃᓯᐅᔾᔭᐅᓯᒪᕙᑦ? 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑖᓐᓇ ᐅᖃᐅᓯᖃᖅᐸᓪᓚᐃᔪᖅ 
ᐊᕙᑎᓕᕆᔨᒃᑯᓐᓂᑦ ᓴᖅᑭᑦᑕᐅᓚᐅᖅᓯᒪᔪᖅ 
ᐃᑲᔪᕈᑕᐅᒐᓱᑦᑐᓂᑦ ᓇᒻᒥᓂᖃᖅᑐᓂᑦ ᖃᓄᖅ 
ᖃᐅᔨᓴᕈᓐᓇᓂᕐᒥᑦ ᕿᓪᓛᓕᖏᒃᑲᓗᐊᕐᒪᖔᑕ 
ᐅᖅᓱᖃᐅᑎᖏᑦ. 

ᐅᑭᐅᖑᓕᖅᑐᓂᑦ ᑕᒪᓐᓇ ᐅᖃᖅᓯᒪᕗᖓ 
ᐃᓱᒫᓗᒋᔭᐅᕙᓪᓕᐊᑐᐃᓐᓇᖃᑦᑕᖅᓯᒪᒻᒪᑦ. ᑕᐃᒪᓕ, 
ᐃᐳᕈ 1 ᐱᒋᐊᕐᓗᒋᑦ ᑕᒫᓂ ᐊᕐᕌᒍᒥ, 
ᑐᕌᖅᑎᑕᐅᓯᒪᔪᖅ ᐊᓯᔾᔩᒍᒪᔪᓂᑦ ᑕᒪᒃᑯᓂᖓ 
ᐅᖅᓱᖃᐅᑎᐅᔪᓂᑦ. 
 
ᑕᐃᒪᓕ ᐅᖃᓚᐅᕐᓚᖓ, ᐅᖃᖅᑎ, 
ᐊᖏᕈᓐᓇᖅᑐᖓ: ᑖᓐᓇ ᐃᓪᓗᓕᕆᔨᖅᔪᐊᑯᓐᓂᑦ 
ᖃᐅᔨᓴᖅᑕᐅᖃᑦᑕᓂᐊᖅᑐᖅ 
ᐅᔾᔨᓱᖅᑕᐅᖏᓐᓇᕐᓗᓂ ᖃᓄᖅ 
ᐊᐅᓚᓂᖃᑦᑎᐊᓕᕋᓗᐊᕐᒪᖔᑦ; ᐊᒻᒪᓗ ᖃᓄᖅ 
ᐱᐅᓯᕚᓪᓕᕋᓱᓪᓗᒍ ᐊᓯᔾᔨᕆᐊᖃᕐᒪᖔᖅ. ᑕᒪᑐᒧᖓ 
ᕿᒥᕈᓇᓱᖃᑦᑕᓂᐊᕐᒥᔪᒍᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖓᔪᐊᑦ ᑭᖑᓪᓕᐹᕐᓗ ᐃᓚᒋᐊᕈᑦ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐊᒥᓱᑲᓪᓚᐅᔪᔅᓴᐅᔪᑦ ᓄᓇᕗᑦᒥ ᓇᒻᒥᓂᖃᑦᑐᑦ 
ᐊᓯᔾᔩᓚᐅᖅᑐᑦ ᐅᖅᓱᖃᐅᑎᒥᓂᒃ ᕖᕗᐊᓕ 2008. 
ᒫᓐᓇᓗ ᐊᑯᓐᖓᓂ ᐃᒫᒃ 
ᕿᓪᓛᖅᑐᖃᓚᐅᖏᓐᓂᖓᓂ. 
 
ᑕᐃᒪᓕ ᒥᓂᔅᑕᐅᔪᖅ ᑎᓕᐅᒃᑲᓂᖅᑲᕋ ᑕᐃᒃᑯᐊ 
ᐱᖃᑕᐅᔪᓐᓇᖁᓪᓗᒋᑦ. ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᓐ ᐅᖃᕋᔭᕐᖓᑦ ᖃᐅᔨᒪᑦᑎᐊᕋᓱᓪᓗᓂ, 
ᑖᓐᓇᖃᐃ ᒥᓂᔅᑕᐅᔪᖃᐃ ᑕᐃᒃᑯᐊ ᐊᓯᔾᔩᓚᐅᖅᑐᑦ 
ᕖᕗᐊᓕ 28 ᒫᓐᓇᒧᓄᑦ ᐊᑯᓐᖓᓐᓂ 
ᐱᖃᑕᐅᔪᓐᓇᕐᓗᑎᒃ?  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒥᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑖᓐᓇ ᖁᕕᐊᒋᔭᕋ ᐃᓱᒫᓗᒍᑎᒋᔭᖓ 
ᒪᓕᒐᓕᐅᖅᑎᐅᑉ. ᐅᖃᖅᑲᐅᒐᒪ, ᑖᓐᓇ 
ᓄᑖᖑᓗᐊᕈᓐᓃᑎᓪᓗᒍ ᖃᓄᐃᓕᐅᖅᐸᓕᐊᒻᒪᖔᑦ 
ᖃᐅᔨᓴᖃᑦᑕᕐᓂᐊᕐᕋᑦᑎᒍ. ᐋᖅᑭᒃᓯᒪᓂᕆᔭᖓᓕ 
ᒫᓐᓇᐅᔪᖅ, ᐃᑉᐸᔅᓴᖅ ᐅᖃᓚᐅᕐᕋᓗᐊᕐᒥᒐᒪ ᐃᒫᒃ, 
ᑕᐃᒃᑯᐊ ᑮᓇᐅᔾᔭᔅᓵᖏᑦ ᖃᑦᑎᐅᒐᓗᐊᖅᑲᑕ 
ᐃᑲᔪᖅᑕᐅᖃᑦᑕᕈᓐᓇᓂᐊᖅᑐᑦ. 
 
ᑭᓯᐊᓂ ᐋᖅᑭᒃᓯᒪᒻᒥᔫᒐᓗᐊᖅ 
ᖃᐅᔨᓇᓱᒍᑕᐅᓂᐊᖅᑐᒥᒃ. ᑕᐃᒃᑯᐊ 
ᐃᑲᔪᕐᓂᖅᓴᕆᓇᓱᐊᕐᓂᐊᖅᑕᕋᓗᐊᕗᑦ 
ᑮᓇᐅᔾᔭᔅᓴᖏᓂᖅᓴᐅᔪᑦ. ᐱᖓᓲᒻᒪᑕ ᐊᔾᔨᒌᖏᑦᑐᑦ 
ᑮᓇᐅᔾᔭᔅᓴᑉᐸᑕ, 5 ᐃᒫᒃ ᓇᐃᓴᐅᑎᒃᑯᑦ 
ᖁᕝᕙᓯᓕᕇᖅᑎᑕᐅᓂᖏᑦ ᑕᐃᒃᑯᐊ $75,000 
ᑐᖔᓂᓘᓐᓃᑦ ᑮᓇᐅᔾᔭᔅᓴᓂᖃᖅᑲᑕ $75,000 - 
$125,000 ᑕᐃᒃᑯᐊ ᐃᓚᖏᓪᓗ $125,000 
ᐅᖓᑖᓂᑉᐸᑕ. 
 
ᑕᒪᒃᑯᐊ ᓈᓴᐅᑎᑎᒍᑦ ᖃᐅᔨᔾᔪᑕᐅᖃᑦᑕᓂᐊᖅᑐᑦ. 
ᑕᐃᒃᑯᐊ ᕿᒥᕐᕈᔭᐅᑦᑎᐊᕐᓗᑎᒃ 
ᕿᓪᓛᖅᑐᖃᖏᒃᑲᓗᐊᕐᒪᖔᑕ 
ᖃᐅᔨᓴᖅᑕᐅᑦᑎᐊᕐᓗᑎᒃ ᐅᖅᓱᖃᐅᑎᖏᑦ. 
ᐅᕝᕙᓘᓐᓃᑦ, ᓇᓗᓇᐃᒃᑯᑎᖃᕋᓗᐊᕐᒪᖔᑕ ᑲᓇᑕᒥ 
ᑕᒪᒃᑯᓄᖓ ᓴᓇᕙᑦᑐᓄᑦ ᐊᑦᑕᓇᐃᖅᓯᒪᔪᓂᒃ. 
ᐊᒻᒪᓗ, ᕿᔫᖏᑦᑐᓂᒃ ᐃᓂᖃᓪᓗᑎᒃ. 
 
ᑖᒃᑯᐊ ᒪᓕᓪᓗᒋᑦ ᖃᐅᔨᓇᓱᓪᓗᑎᒃ ᑕᐃᒃᑯᐊ 
ᐱᔪᓐᓇᖅᑕᖏᓐᓄᑦ, ᖃᑦᑎᓂᒃ ᐱᔪᓐᓇᕐᒪᖔᑦ 
ᑕᐃᓐᓇ ᓇᒻᒥᓂᖃᑦᑐᖅ. ᑕᐃᒪ ᕿᒥᕐᕈᑉᐸᑕ ᐃᓛᒃ 
ᐃᑲᔪᖅᑕᐅᓂᐊᕐᓂᖅᑲᑕ ᖃᐅᔨᒪᓇᓐᖏᑦᑐᖅ 
ᖃᓄᐃᓕᖓᒻᒪᖔᑕ. 
 
ᒫᓐᓇᓕ ᐋᖅᑭᒃᓯᒪᓂᕆᔭᖓ ᐃᑲᔪᖃᑦᑕᕐᖓᑕ 
ᑕᒪᒃᑯᓂᖓ ᐃᓱᒪᒋᔭᐅᓗᐊᖏᑦᑐᓂᒃ. ᑕᐃᒪᓕ  

ᒫᓐᓇᐅᔪᖅ ᐃᒫᒃ ᓇᓗᓇᐃᖅᓯᒪᑦᑎᐊᕐᓂᐊᖅᑯᐃᑦ 
ᐃᒪᐃᑦᑐᓂᒃ ᐱᒋᐊᖃᒻᒪᖔᑕ ᑮᓈᐅᔭᑎᒍᑦ 
ᐃᑲᔪᖅᑕᐅᓗᑎᒃ. ᐄ, ᑖᒃᑯᐊ ᐋᖅᑭᒃᓯᒪᓂᕆᔭᖏᑦ 
ᒪᓕᓪᓗᒋᑦ ᐃᑲᔪᕈᑎᐅᖃᑦᑕᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ.  
 
ᐊᐱᖅᑯᑦ 342 - 3(2): ᑎᒥᒥᒍᑦ 

ᐊᔪᕈᑎᖃᖅᑐᐃᑦ ᐱᔭᕆᐊᖃᖅᑕᖏᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᖓᓐᓄᑦ ᐊᐅᓚᑦᓯᔩᑦ 
ᒐᕙᒪᐅᖃᑎᒌᓕᕆᔩᓪᓗ, ᐄᕙ ᐋᕇᐋᒃ. 
 
ᐅᖃᖅᑏ, ᑕᐃᒪ ᖃᐅᔨᓴᖅᑐᖓ ᑖᒃᑯᐊ ᐊᓯᖏᑦ 
ᐱᓕᕆᐊᖃᖃᑦᑕᕐᒪᖔᑕ ᑎᒥᒥᒍᑦ ᐱᒡᒐᕈᑎᓕᓐᓂᒃ. 
ᑖᒃᑯᐊ ᐃᓚᖏᑦ ᑲᓇᑕᒥ ᐊᕕᑦᑐᖅᓯᒪᓂᐅᔪᑦ 
ᐱᓕᕆᐊᖃᑦᑐᑦ ᒥᓂᔅᑕᐃᑦ ᑎᒥᒥᒍᑦ 
ᐱᒡᒐᕈᑎᖃᑦᑐᓂᒃ. 
 
ᑭᓱᓂᒃ ᐃᓱᒪᔅᓴᖅᓯᐅᕈᑎᖃᖅᑭᓯ ᑖᒃᑯᐊ 
ᐃᒻᒥᑰᖅᑐᒥᒃ ᐃᒪᓐᓇ 
ᐃᑲᔪᖅᑕᐅᒍᑎᒋᒋᐊᖃᑦᑕᖏᓐᓂᒃ ᐱᒡᒐᕈᑎᓖᑦ, 
ᐃᓱᒪᔅᓴᖅᓯᐅᕈᑎᖃᕈᓐᓇᖅᑭᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐊᐅᓚᑦᓯᔨᓄᑦ ᒐᕙᒪᐅᖃᑦᑎᒌᓕᕆᔨᓄᓪᓗ, 
ᓯᕗᓕᖅᑎ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ, ᖁᔭᓐᓇᒦᖅᐸᕋᓗ ᑖᒃᓱᒧᖓ 
ᐊᐱᖅᑯᑎᒧᑦ. ᑕᐃᒪ ᑕᕝᕙᓂ ᐃᖃᓗᓐᓂ 
ᐊᓪᓚᕕᒃᑕᖃᒻᒪᑦ ᐃᓕᖅᑯᓯᖅᓱᖏᑦᑐᓄᑦ 
ᐱᓕᕆᔨᐅᔪᖅ. ᐊᒻᒪᓗᒃᑕᐅᖅ, ᑖᓐᓇ 
ᑐᓴᖅᑎᑦᑐᒪᒋᕙᕋ ᐊᑐᓃᖅᑐᒥᒃ ᒥᓂᔅᑕᐅᔪᒧᑦ  

ᑖᒃᓱᒧᖓ ᐸᕐᓇᓯᒪᖏᑦᑐᒍᑦ ᒫᓐᓇᒧᑦ ᑎᑭᑦᖢᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ,. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ): 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᕆᒃᑲᓂᕐᓂᐊᖅᑲᐅᔭᕋ ᑭᖑᓪᓕᖅ. ᑖᓐᓈ ᒥᓂᔅᑕ 
ᓇᓗᓇᐃᕈᓐᓇᖅᑲ ᑕᒪᑐᒥᖓ 
ᐃᓱᒪᔅᓴᖅᓯᐅᕈᑎᖃᕈᓐᓇᕐᒪᖔᕐᒥ. 
 
ᑕᐃᒃᑯᐊ $90,000. ᓴᓂᐊᒍᑦ ᑖᒃᑯᓄᖓ ᑎᒥᒥᒍᑦ 
ᐱᒡᒐᕈᑎᓕᓐᓄᑦ ᑲᑐᔾᔨᖃᑎᒌᖏᓐᓅᖃᑦᑕᖅᑐᑦ 
ᖃᓄᒃᑲᓐᓂᖅ ᐃᒪᓐᓇ ᐊᑐᓃᖅᑐᓂᒃ 
ᐃᑲᔪᖅᑕᑐᐅᒋᐊᓕᓐᓂᒃ ᐃᑲᔫᑎᖃᖃᑦᑕᖅᑭᓯ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᐅᖃᖅᑎᑦᑎᔩ, 
ᖁᔭᓐᓇᒦᒃ. ᑕᒪᓐᓇ ᐃᓕᖅᑯᓯᖅᓱᖏᓐᓂᖅ 
ᐱᒻᒪᕆᐊᓘᑎᓐᓇᑦᑎᒍ ᓄᓇᕗᑦᒥ, ᐊᒻᒪᓗ ᑕᕝᕙᓂ 
ᐊᒡᓚᕕᑦᑎᓐᓂ EIA-ᑯᓐᓂᑦ. ᑕᐃᓐᓇ ᓄᓇᓕᖕᓂ 
ᑭᒡᒐᖅᑐᖅᑎᒧᑦ ᐊᓪᓚᒡᕕᒃᑰᒐᔭᖅᑐᖅ ᑕᒪᒃᑯᓂᖓ 
ᐱᓕᕆᖃᑦᑕᓂᐊᕐᒥᒻᒪᑦ ᐃᑲᔪᕆᐊᓕᓐᓂᒃ 
ᖃᓄᖅᑑᕈᑎᓂᒃ, ᐱᓗᐊᖅᑐᒥᒃ ᐊᑐᐊᒐᓐᓂᒃ 
ᐱᓕᕆᓗᓂ ᑕᐃᓐᓇ. ᑕᐃᒃᑯᐊ ᐃᓗᐊᓂᒻᒥᔪᑦ 
ᑕᒪᓐᓇ ᓵᓐᖓᔭᐅᓂᕆᔭᖓ ᐃᓕᖅᑯᓯᖅᓱᖏᑦᑐᐃᑦ, 
ᓄᓇᓕᖕᓂ ᑭᒡᒐᖅᑐᖅᑎᒧᑦ ᐊᓪᓚᒡᕕᐅᑉ ᐃᓗᐊᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ): ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 
ᖁᔭᓐᓇᒦᒃ, ᑭᐅᒐᕕᓐ. ᑕᐃᒪ ᑭᐅᕋᑖᖅᑎᓪᓗᑎᑦ 
ᑖᒃᓱᒥᖓ ᓇᓗᓕᕐᒥᒐᒪ: ᓯᕗᓪᓕᖅᐹᒥᒃ ᐅᖃᕋᑖᕋᕕᓐ, 
ᑖᓐᓇ ᒥᓂᔅᑕ ᑲᑎᒪᔨᓂᒃ ᐱᑕᖃᓐᓂᕋᐃᓪᓗᓂ 
ᐋᖅᑭᓱᖅᑕᐅᓯᒪᔪᓂᒃ, ᐃᒪᓐᓇ ᐃᓅᓯᕐᓄᑦ 
ᐃᑲᔪᖅᑕᐅᕕᒻᒥᒃ ᐊᑐᐊᒐᓕᐅᓂᐊᕐᓂᕋᑦᑐᒋᑦ; ᑖᓐᓇ  

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ, ᑖᒃᑯᐊ ᐃᓅᓯᕐᓄᑦ 
ᐃᑲᔪᕋᓱᖃᖅᑎᐅᔪᑦ ᐱᓕᕆᐊᒃᓴᖃᕐᓂᐊᕐᕆᕙᑦ 
ᑖᒃᑯᓄᖓ ᐱᒡᒐᕈᑎᖃᑦᑐᓂᒃ ᐃᑲᔪᖅᑎᐅᓗᑎᒃ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓇᓗᓇᐃᕆᑐᐃᓐᓇᕋᑖᖅᑐᖓ, 
ᑕᐃᓐᓇ ᓄᓇᓕᖕᓂ ᑭᒡᒐᖅᑐᖅᑎᒧᑦ ᐊᓪᓚᒡᕕᒃ 
ᐱᓕᕆᐊᖓᑦᑕ ᐃᓚᒋᔭᖓᑦᑕᐅᖅ ᑕᒪᓐᓇ 
ᐃᓕᖅᑯᓯᖅᓱᖏᓐᓂᖅ. ᑕᑲᓇᓂ ᐊᓪᓚᕕᓐᓂ 
ᐱᓕᕆᐊᕆᕙᓪᓕᐊᓇᓱᒃᑕᕗᑦ. ᑕᐃᓐᓇ ᓄᓇᓕᖕᓂ 
ᑭᒡᒐᖅᑐᖅᑎᒧᑦ ᐊᓪᓚᒡᕕᒃ ᐱᓕᕆᔨᓪᓚᕆᐅᖏᒻᒪᑦ. 
ᒪᑯᓂᖓ ᑭᓯᐊᓂ ᐊᑐᐊᒐᓕᕆᔨᐅᓂᐊᕐᒪᑦ. ᑕᐃᒃᑯᐊ 
ᐃᓗᐊᓃᒃᑲᔭᕐᒥᔪᑦ ᐊᑖᓂ. ᓲᕐᓗ, ᐊᕐᓇᐃᑦ, 
ᐊᖑᑎᓪᓗ, ᑕᒪᒃᑯᐊᓗ 
ᐃᑲᔪᒃᑲᓐᓂᕆᐊᖃᓗᐊᕐᖑᐊᖅᑐᐃᑦ ᓱᕐᓗ ᑕᒪᒃᑯᐊ 
ᐃᓕᖅᑯᓯᖅᓱᖏᑦᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ): ᐱᖓᔪᐊᑦ ᐊᒻᒪᓗ 
ᑭᖑᓪᓕᖅᐹᖑᓪᓗᓂ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᖃᖓᓕ ᖃᐅᔨᒐᔭᖅᐱᑕ ᑭᓱᐃᑦ, ᐊᑐᐊᒐᐃᑦ 
ᐋᖅᑭᓱᖅᑕᐅᒻᒪᑕ ᐃᒪᓐᓇ ᐃᑲᔪᖅᑕᐅᔾᔪᑕᐅᓂᐊᖅᑐᑦ 
ᑎᒥᒥᒍᑦ ᐱᒡᒐᕈᑎᓕᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ ᓇᓗᓇᐃᖅᓯᓯᒪᖏᑦᑐᒍᑦ, 
ᑕᒪᒃᑯᐊ ᑕᕝᕙᓂ ᓄᓇᕗᑦᒥ 
ᑕᐃᒪᓐᓇᐃᑦᑐᓕᕆᔪᖃᑦᑎᓪᓗᒍ 
ᐃᓕᖅᑯᓯᖅᓱᖏᑦᑐᓂᒃ ᑲᑎᒪᔨᑦ 
ᐊᒡᓚᕝᕕᑕᖃᑦᑎᓪᓗᒍᓗ. ᐊᒻᒪᓗᒃᑕᐅᖅ, ᒐᕙᒪᐅᓪᓗᑕ 
ᑕᒪᓐᓇ ᐃᒃᓯᓇᐅᒪᔭᕆᐊᖃᖏᓇᑦᑎᒍ 
ᐱᓕᕆᔭᕆᐊᖃᒻᒥᒐᑦᑎᒍ. ᑕᐃᒪ ᖃᐅᔨᓴᑦᑎᐊᕐᓂᖅ 
ᑕᒪᓐᓇ ᐱᒋᐊᕆᐊᖃᒻᒪᑦ ᑕᒪᕐᒥᒃ ᓄᓇᕗᑦ 
ᒐᕙᒪᒃᑯᖏᓐᓃᑦᑐᓂᒃ ᐊᒻᒪᑦᑕᐅᖅ ᑕᐃᒃᑯᐊ 
ᑕᐃᒪᓐᓇᐃᑦᑐᓕᕆᔩᑦ. ᐅᓪᓗᒥ 
ᓇᓗᓇᐃᖅᓯᓪᓚᕆᒍᓐᓇᖏᑦᑐᖓ ᒫᓐᓇ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ 
ᐊᐱᖅᑯᑎᑦ. ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 
ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 343 - 3(2): ᐃᓄᓕᒫᑦ 

ᐱᔪᓐᓇᐅᑎᖏᓐᓄᑦ ᓈᓚᒃᑏᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᖓᓐᓄᑦ 
ᒪᓕᒐᓕᕆᔨᒃᑯᓐᓄᑦ, ᑮᑦ ᐲᑕᓴᓐ.  
 
ᐅᖃᖅᑏ, ᐅᔾᔨᕈᓱᖅᑲᐅᒐᒪ ᑕᐃᒪ 
ᓴᖅᑭᑕᐅᕋᑖᓚᐅᕐᓂᖏᑦ ᑖᒃᑯᐊ ᐅᓂᒃᑳᖏᑦ 123-
3(2), ᒫᑦᓯ 2-ᖑᑎᓪᓗᒍ, ᒪᕐᕉᓐᓂᒃ 
ᐅᓂᕐᓘᑕᐅᔫᓐᓂᒃ ᓴᖅᑭᑎᑦᓯᒻᒪᑦ. ᑖᒃᑯᐊ ᒐᕙᒪᒃᑯᑦ 
ᐅᖃᐅᓯᖃᕐᓂᐊᖅᑲᑦ ᑖᒃᓱᒥᖓ 
ᐊᑐᐊᒐᓕᕆᓂᒃᑰᖓᓗᒍ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯ): ᖁᔭᓐᓇᒦᒃ. ᒥᓂᔅᑕ 
ᒪᓕᒐᓕᕆᓂᕐᒧᑦ, ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ ᑖᔅᓱᒥᖓ 
ᐊᐱᕆᕋᑖᕐᖓᑦ. ᐄ, ᑕᐃᒪ ᐅᖃᓕᒫᓲᑦ 
ᑐᐸᖦᓯᒪᖃᑦᑕᖅᑐᑦ ᐅᓐᓄᐊᓕᒫᖅ. 
 
ᓇᓗᓇᐃᕈᓐᓇᖏᓐᓇᒪ ᒫᓐᓇ 
ᐊᑐᐊᒐᓕᕆᓂᐊᕐᓂᖏᓐᓂᑦ. ᒐᕙᒪᒃᑯᑦ 
ᐱᒻᒪᕆᐅᑎᑦᑎᓂᐊᕐᖓ ᐊᑐᓕᖁᔭᐅᔪᓂᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 
ᒥᓂᔅᑕ ᐅᓂᒃᑳᕆᐊᒃᑲᓐᓂᕈᓐᓇᖅᑲ, ᑖᒃᑯᐊ 
ᐅᓐᓂᕐᓘᑕᐅᔪᑦ ᖃᓄᐃᓚᐅᕐᒪᖔᑕ ᓱᓇᒥᑦ  

ᓅᒍᓐᓇᑦᑎᐊᖏᓐᓂᕐᒧᑦ ᖃᓄᖅ ᐃᓯᕈᓐᓇᖏᓐᓂᕐᒧᑦ, 
ᓱᓇᐅᕙᒃᑭᐊᖅ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 
ᐊᐱᖅᓱᕐᖓᑦ. ᒫᓐᓇ 
ᐅᓂᒃᑳᕆᒋᐊᒃᑲᓐᓂᕈᓐᓇᖏᓐᓇᒃᑯ ᑖᒃᑯᐊ 
ᐅᓐᓂᕐᓘᑕᐅᓯᒪᔪᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 
 
ᐊᐱᖅᑯᑦ 344 - 3(2): ᑭᓐᖓᕐᓂ 

ᐃᓕᓐᓂᐊᕐᕕᐅᑉ ᓴᓇᔭᐅᓂᖓᓄᑦ ᐊᑭᖓ 
(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 
ᐊᐱᖅᑯᑎᒐ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ, 
ᓗᐃ ᑕᐹᖅᔪᒻᒧᑦ. 
 
ᑕᐃᒃᑯᐊ ᐱᔾᔪᑎᒋᓪᓗᒋᑦ ᑭᓐᖓᕐᓂᑦ 
ᐃᓚᒋᐊᕈᑕᐅᓚᐅᖅᑐᑦ ᐃᓕᓐᓂᐊᕕᒻᒧᑦ 
$15,675,000-gᓚᐅᖅᑐᖅ. $1 
ᒥᓕᐊᒃᑲᓐᓂᐅᓚᐅᕐᒪᑦ ᐱᖁᑎᖅᔪᐊᖅᑖᕈᑎᔅᓴᓄᑦ 
2010-2011-ᒧᑦ, ᐊᐱᖅᑯᑎᒐᓕ ᑖᓐᓇ ᒥᓂᔅᑕ ᓱᓕ 
ᑕᒪᓐᓇ ᐱᓕᕆᐊᖑᔪᖅ ᐊᑭᖃᒃᑲᓐᓂᓚᐅᕐᒪᖔᖅ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᓗᐃ 
ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᑖᓐᓇᐃᓛᒃ ᑭᓐᖓᓂᑦ ᓴᓇᔭᐅᔪᖅ 
ᐃᓕᓐᓂᐊᕕᔅᓴᖅ ᑕᒪᑐᒪᓂ ᐊᕐᕌᒍᒋᔭᑦᑎᓐᓂᑦ 
2009-2010, ᐊᑐᖅᑎᓪᓗᒍ $9,000,000-ᓂᑦ 
ᑮᓇᐅᔭᒥᒃ, ᒪᓂᒪᐃᕝᕕᒋᓯᒪᔭᕗᑦ ᐊᒻᒪᓗ; 
ᐊᕐᕌᒎᓂᐊᖅᑐᒥᑦ 2010-2011, $1 ᒥᓕᐊᓂᒃ  

ᑖᒃᑯᐊ ᑮᓇᐅᔭᓂᑦ ᒪᓂᒪᐃᕝᕕᒋᓯᒪᓂᐊᖅᑕᕗᑦ. 
 
ᑕᒪᒃᑯᐊ, ᓲᕐᓗ ᒫᓐᓇ ᓴᓇᔭᐅᕙᓪᓕᐊᑎᓪᓗᒍ 
ᐃᖅᑲᓇᐃᖅᑕᐅᓚᐅᖏᓐᓂᖓᓃᓛᒃ, ᐊᒻᒪᓗ 
ᓇᓪᓕᐅᒃᑯᒫᖃᕆᐊᖃᕐᓂᖓ ᐱᔾᔪᑎᒍᓪᓗᒍ. ᑖᒃᑯᐊ 
ᑕᕝᕙ ᑮᓇᐅᔭᖅᑑᑎᒋᓯᒪᔭᕗᑦ. ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᑦ ᐃᓚᒋᐊᕈᑦ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᑐᑭᓯᐅᒪᒐᒃᑯ ᑖᒃᑯᐊ ᑳᓐᑐᕌᖅᑎᑦᑎᒍᑎᔅᓴᐃᑦ $13 
ᒥᓕᐊᓐ $14 ᒥᓕᐊᓪᓗᑭᐊᖅ. ᑐᑭᓯᐅᒪᒐᒪ ᑖᒃᑯᐊ 
ᓱᓕ ᐱᓕᕆᐊᒃᓴᖃᐅᕈᓘᔭᕐᒪᑕ. ᑭᓯᐊᓂ, 
ᓴᓂᕐᕙᐃᓯᒪᔪᖃᖅᓯᒪᖏᒻᒪᑦ ᑕᒪᒃᑯᓄᖓ 
ᐱᓕᕆᐊᒃᓴᑲᓐᓂᕐᓄᑦ. ᑖᓐᓇ ᒥᓂᔅᑕ ᐊᐱᕆᒍᒪᒐᒃᑯ 
ᖃᓄᕐᓕ ᑖᒃᑯᐊ ᐃᓕᓐᓂᐊᕐᕕᐅᑉ ᐃᓗᐊᓂ 
ᐱᖁᑎᔅᓴᖏᑦ ᖃᓄᖅ ᓂᐅᕕᐊᖑᓂᐊᕐᖓᑕ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᑖᓐᓇ ᓵᓐᓃᖏᑦᑐᓂ, ᑖᒃᑯᐊ ᖃᓄᖅ 
ᐃᓗᓪᓕᓱᖅᑕᐅᓇᔭᕐᒪᖔᖅ ᑕᐃᓐᓇ 
ᐃᓕᓐᓂᐊᕕᒃᓴᖅ. 
 
ᐅᑎᕐᕕᒋᔭᕆᐊᖃᕐᓂᐊᖅᑕᕋ ᑖᓐᓇ 
ᑐᑭᓯᑦᑎᐊᓚᐅᓱᖓᕐᓗᒍ, ᑖᒃᑯᐊ 
ᐃᓗᓕᔅᓴᕆᓂᐊᖅᑕᖏᑦ ᖃᑦᑎᑐᓐᓂᐊᕐᒪᖔᑕᓗ, 
ᖃᓄᕐᓗ ᐊᑭᓕᖅᑕᐅᓂᐊᕆᐊᔅᓴᖏᓐᓂ. 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ 
ᐊᐱᖅᑯᑎᒋᔭᐃᑦ ᖃᐅᔨᒋᐊᖅᑕᐅᓚᐅᕐᓗᓂ  

ᑭᐅᔭᐅᓛᖅᐳᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ ᖁᒻᒧᐊᑦᑐᖅ. 
 
ᐊᐱᖅᑯᑦ 345 - 3(2): ᓯᐊᒻᒪᑎᖅᑕᐅᓂᑯᒥᓃᑦ 

ᒐᕙᒪᒃᑯᑦ ᓄᓇᕗᑦ ᐅᑎᖅᑎᑕᐅᓂᖏᑦ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐊᐱᕆᒃᑲᓐᓂᕈᒪᔭᕋᓕ ᑖᓐᓇ ᒐᕙᒪᒃᑯᓐᓂᑦ 
(ᑐᓵᔨᑎᒍᑦ) ᓯᕗᓕᖅᑎᐅᔪᖅ, ᐄᕙ ᐋᕆᐊᒃ. 
 
(ᑐᓵᔨᒃᑰᕈᓐᓃᖅᑐᖅ) ᐊᐱᖅᑯᑎᒋᓚᐅᕐᒥᔭᕋᓗᐊᕋ 
ᐱᓇᓱᐊᕈᓯᕆᓚᐅᖅᑕᑎᓐᓂᑦ 
ᑭᐅᔭᐅᓪᓚᑦᑖᓚᐅᖏᓐᓇᒪ, ᐊᖏᕋᕈᒪᖏᓐᓇᒪ 
ᑐᑭᓯᒃᑲᓐᓂᓚᐅᖏᓪᓗᒍ. ᐱᔾᔪᑎᖃᖅᑐᖓ 
ᐃᖅᑲᓇᐃᔮᑦ ᐸᓐᓂᖅᑑᒧᑦ 
ᐊᐅᓛᖅᑕᐅᓂᕆᖃᑦᑕᖅᓯᒪᔭᖏᑦ 
ᓯᐊᒻᒪᑎᖅᑕᐅᓂᕆᓚᐅᖅᓯᒪᔭᖏᑦ 71-
ᖑᓚᐅᖅᓯᒪᒻᒪᑕ. 
 
ᑕᐃᒪᓕ ᑖᒃᑯᐊ ᐱᖓᓱᑦ ᐋᓐᓂᐊᕕᓕᐊᖃᑦᑕᖅᑐᓄᑦ 
ᑲᒪᔨ, ᐃᐳᕈ ᐱᒋᐊᓕᕋᑖᖅᑎᓪᓗᒍ 
ᐃᖃᓗᓐᓅᖅᑕᐅᓂᐊᓕᔪᒻᒪᑎᒃ, ᑖᒃᑯᐊ ᐱᖓᓱᑦ 
ᐃᖅᑲᓇᐃᔮᑦ. ᑕᐃᒪᓕᑭᐊᖓᐃ ᐸᓐᓂᖅᑑᒧᑦ ᑖᒃᑯᐊ 
ᐱᖓᓱᑦ ᐲᖅᑕᐅᒻᒪᑕ ᖃᑦᓯᐅᓕᖅᑲᑦ ᑕᐃᒃᑯᐊ 
ᐃᖅᑲᓇᐃᔮᑦ ᑕᑉᐱᑯᖓ ᓯᐊᒻᒪᖅᑎᑕᐅᓯᒪᔪᑦ ᑕᕗᖓ 
ᒐᕙᒪᒃᑯᓐᓄᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᓄᓇᕗᒧᑦ ᓯᕗᓕᖅᑎᐅᔪᖅ ᐄᕙ 
ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐊᒻᒪᓗ ᖁᔭᓐᓇᒦᒃ ᑖᓐᓇ ᑭᓐᖒᒪᒃᑲᓐᓂᕋᕕᐅᒃ. 
ᓇᓗᓇᓐᖏᑦᑐᖅ ᑕᒪᓐᓇ ᐱᕕᔾᔪᐊᖑᒻᒪᑦ. 
 

ᑕᐃᒪ ᑐᑭᓯᒋᐊᕈᑎᒃᓴᒥᒃ ᑐᒃᓯᕋᓚᐅᖅᑐᖓ, ᑕᐃᒃᑯᐊ 
ᐊᐱᖅᑯᓯᕆᓚᐅᖅᑕᖓᑕ ᒥᒃᓵᓄᑦ 71 ᐃᓂᐅᔪᑦ 
ᑕᐅᕙᓂ ᓯᐊᖕᒪᒃᑎᕝᕕᐅᔪᓂ. ᐊᒻᒪᓗ ᑕᐃᒃᑯᐊ 
ᐃᖅᑲᓇᐃᔭᖅᑏᑦ ᐱᖓᓱᑦ ᑕᐃᑲᓂ ᐸᖕᓂᖅᑑᒥᑦ 
ᐃᖅᑲᓇᐃᔭᕈᓐᓇᖅᑐᑦ ᐃᖅᖃᓇᐃᔭᕈᒪᒍᑎᒃ 
ᑕᐃᑲᓃᖏᓐᓇᕈᓐᓇᒻᒪᑕ ᐅᕝᕙᓘᓐᓃᑦ ᑕᕝᕗᖓ 
ᐃᖃᓗᓐᓄᐊᓪᓗᑎᒃ ᐃᓱᒪᖅᓱᖅᑎᑕᐅᔪᑦ. 
ᑕᐃᒃᑯᐊᓕᑦᑕᐅᖅ ᑭᓯᐊᓂ 71 ᐃᓂᐅᔪᑦ 
ᐃᖅᑲᓇᐃᔭᖅᑎᓄᑦ, ᑐᑭᓯᒋᐊᕈᑎᔅᓴᒥᔅᓱᓕ ᒫᓐᓇᒧᑦ 
ᐱᓯᒪᖏᓐᓇᒪ. ᐱᑐᐊᕈᒃᑭᑦ ᑖᓐᓇ 
ᓂᕈᐊᖅᑕᐅᖃᑎᒋᓯᒪᔭᕋ ᑐᑭᓯᑎᑦᑎᐊᓛᖅᐸᕋ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᓯᕗᓪᓕᐊᖅᐹᒥᒃ 
ᐃᓚᒋᐊᕈᑦ, ᒥᔅᑕ ᖁᒻᒧᐊᒃᑐᖅ. 
 
ᖁᒻᒧᐊᒃᑐᖅ: ᖁᔭᓐᓇᒦᒃ ᐅᖃᖅᑏ, ᐊᒻᒪᓗ 
ᖁᔭᓐᓇᒦᒃ ᓯᕗᓕᖅᑎ. ᑖᔅᓱᒥᖓ 
ᑐᑭᓯᑦᑎᐊᕋᓗᐊᖅᑐᖓ, ᑐᑭᓯᒃᑲᓐᓂᕐᓂᐊᑕᕗᑦ 
ᑕᐅᕙᓂ ᓯᕗᓂᑦᑎᐊᕈᓗᒋᓂᐊᖅᑕᑦᑎᓐᓂ 
ᓇᓗᓇᓐᖏᑦᑐᖅ.  
 
ᑕᕝᕙ ᑭᓯᐊᓂ ᐃᓇᒋᐊᒃᑲᓐᓂᖅᑐᒋᑦ ᑖᒃᑯᐊ 
ᒐᕙᒪᒃᑯᑦ, ᑕᐃᒫᖏᓛᒃ ᑖᒃᑯᐊ 71 ᐸᖕᓂᖅᑑᒧᑦ 
ᑐᒋᐊᖃᓚᐅᒻᒪᑕ ᑐᓯᒪᓕᓚᐅᖅᖢᑎᓪᓗ. 
ᓄᓇᑦᑎᓂᒥᐅᑕᐃᑦ ᑕᐃᒫᒃ 
ᓂᕆᐅᖏᓐᓇᖅᓯᒪᓚᐅᒻᒪᑕ ᑖᒃᑯᓂᖓᒎᖅ 
ᑐᑦᑐᖃᓐᓂᐊᕐᖓᑦ. 
ᐃᓚᓐᖓᑎᖅᑕᐅᑐᐃᓐᓇᖁᖏᒃᑲᓗᐊᕋᑦᑎᒍᑦ ᑕᐃᒫᒃ 
ᓄᖑᑕᐅᕙᓪᓕᐊᑐᐃᓐᓇᓐᓂᐊᕐᖓᑕ ᓄᓇᑦᑎᓄᑦ 
ᐱᕙᓪᓕᐅᑎᒐᓱᑦᑐᒋᑦ ᑕᑉᐱᑯᓐᖓᖅᑕᐅᓚᐅᖅᓯᒪᒻᒪᑦ 
ᐃᖅᑲᓇᐃᔮᔅᓴᐅᓂᐊᕐᖓᑕ ᑕᑉᐹᓂᒥᐅᑕᓄᑦ. 
 
ᑕᐃᒫᒃ ᐃᓚᓐᖓᐃᓂᐊᖅᑲᑕ 
ᐃᓱᒪᔅᓴᓯᐅᖅᓯᒪᔮᖁᓪᓚᕆᑦᑕᕋᓗᐊᒃᑲ ᑕᑉᐱᑯᖓ 
ᑭᓱᖔᒥᒃ ᐊᔾᔨᒋᓐᖏᑕᖓᓂᒃ ᑕᐅᖅᓰᓗᑎᒃ 
ᐃᖅᑲᓇᐃᔮᔅᓴᒐᓛᓗᐃᑦ ᒐᕙᒪᒃᑯᓐᓂᑦ 
ᐃᓐᓄᔅᓯᒪᖏᒻᒪᑕ. 
 
ᑐᓴᖅᑎᑕᐅᖏᓐᓇᕋᑦᑕ ᐊᕙᓂᐋᓗᖅᑐᓂᒃ. 
ᐃᓛᓐᓂᒃᑯᑦ ᓄᓇᓕᕋᓛᓂᑦ ᒪᑐᐃᖅᑐᖃᖔᖅᑎᓪᓗᒍ 
ᐃᖅᑲᓇᐃᔮᓂᒃ ᐃᓄᖃᐅᔭᕈᓐᓇᓐᓂᖅᓴᐅᕙᒻᒥᒻᒪᑕ. 
ᑕᕝᕙᓂ ᓄᓇᖃᓪᓚᑦᑖᖅᑐᓂᒃ 
ᐃᖅᑲᓇᐃᔭᖅᑐᖃᓕᕋᐃᒻᒪᑦ 
ᕿᒪᕉᑎᔭᖏᓐᓂᖅᓴᐅᖃᑦᑕᕐᖓᑕ. 

ᐄ, ᑕᐃᒫᒃ ᐃᓇᒋᐊᒃᑲᓐᓂᑐᐃᓐᓇᓕᖅᑕᒃᑲ ᑖᒃᑯᐊ 
ᒐᕙᒪᒃᑯᑦ 71 ᐊᓐᓂᕆᒐᑦᑎᒍ 
ᐃᓚᓐᖓᑎᖅᑕᐅᑐᐃᓐᓇᖁᓐᖏᑕᕗᑦ. 
ᐊᐅᓪᓛᖅᓯᔭᕆᐊᖃᒃᑲᓐᓂᓐᓂᖅᑲᑕ ᒪᐅᖓ 
ᐃᖃᓗᓐᓄᑦ, ᐃᓱᒪᔅᓴᖅᓯᐅᓯᒪᔮᖁᑦᑎᐊᑦᑕᒃᑲ 
ᑭᓱᒃᑲᓐᓂᒻᒥᒃ ᑕᑉᐸᐅᖓ ᑕᐅᖅᓰᔪᖃᖔᓪᓗᓂ 
ᑕᐃᒪᐃᒋᐊᖃᓐᖓᑦ, ᑕᐃᒫᒃ ᓂᕆᐅᔅᓯᒪᒐᑦᑕ 
ᓄᓇᑦᑎᓂ.  
 
ᐊᐱᖅᑯᑕᐅᓗᐊᓐᖏᑦᑑᒐᓗᐊᖅ, ᐅᖃᖅᑏ, ᑕᐃᒫᒃ 
ᓂᓪᓕᑲᓐᓂᕈᒪᑐᐃᓐᓇᕋᑖᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᒃᑐᖅ. 
ᐊᐱᖅᑯᑎᑕᖃᓗᐊᓐᖏᑦᑑᒐᓗᐊᖅ, ᑭᐅᔪᒪᒍᕕᐅᒃ 
ᐃᓱᒪᖅᓱᖅᐳᑎᑦ. ᓯᕗᓕᖅᑎ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑕᒪᓐᓇ ᓅᑎᕆᓯᒪᓂᖅ 
ᓯᐊᖕᒪᒃᑎᕆᓂᐅᓂᕋᖅᑕᐅᕙᒻᒥᔪᖅ ᐃᓄᑦᑎᑐᑦ 
ᐃᓛᓐᓂᑦ, ᐃᖅᑲᓇᐃᔮᓂᒃ ᐃᖅᑲᓇᐃᔭᕝᕕᓐᓂᓪᓗ 
ᓅᑎᕆᓂᖅ ᓄᓇᓕᓐᓄᑦ ᖃᐅᔨᓴᖅᑕᐅᓂᐊᒻᒪᑦ. 
 
ᓱᖃᐃᒻᒪ ᐱᒋᐊᓕᓵᖅᑎᓪᓗᒍ ᖃᐅᔨᒪᖏᑦᑎᐊᖅᖢᑕ 
ᓯᕗᓪᓕᖅᐹᒥᒃ ᓅᑎᕆᓂᖅ ᐋᖅᑭᒃᑕᐅᓚᐅᖅᓯᒪᒻᒪᑦ. 
ᑭᓯᐊᓂᓕ, ᑭᖑᓂᖓᒍᑦ ᐊᕐᕌᒍᑦ ᖁᓕᖏᓃᓕᕋᑦᑕ. 
 
ᖃᐅᔨᕙᓪᓕᐊᒐᑦᑕ ᐃᓚᖏᑦ ᐃᒡᓗᐃᑦ ᐊᒥᓱᑦ 
ᐃᓄᖃᓐᖏᑦᑐᑦ ᐃᖅᑲᓇᐃᔮᑦ ᐃᓐᓄᒍᓐᓇᖏᒻᒪᑕ 
ᓄᓇᓖᑦ ᐊᓯᖏᓂᑦ, ᐸᖕᓂᖅᑑᒥᑦ ᐅᖃᓐᖏᑦᑐᖓ, 
ᓄᓇᓖᑦ ᐊᓯᖏᓂᒃ. ᑐᑭᓯᒋᐊᕈᑎᑐᐃᓐᓇᒻᒥᒃ 
ᐅᖃᕋᓱᒃᑲᒪ.. ᐊᒻᒪᓗᑦᑕᐅᖅ, ᑖᓐᓇᑦᑕᐃᓐᓇᖅ 
ᐃᖅᑲᓇᐃᔮᖅ ᒪᑐᐃᖓᒐᓗᐊᖅᑎᓪᓗᒍ 
ᐃᓐᓄᒍᓐᓇᖃᑦᑕᖏᖦᖢᓂ, ᐃᒡᓗᐃᓪᓗ ᐊᒥᓱᑦ 
ᐃᓄᖃᖃᑦᑕᓐᖏᖦᖢᑎᐅᒻᒪᑕ, ᑕᒪᒃᑯᓇᓂ 
ᓅᑎᕆᕕᐅᓯᒪᔪᓂ. ᑕᒪᓐᓇ ᐃᓚᖓ ᐱᓪᓗᒍ 
ᖃᐅᔨᓴᖅᑕᐅᒃᑲᓐᓂᓐᓂᐊᒻᒪᑦ ᑕᒪᓐᓇ 
ᓅᑎᕆᓂᐅᖃᑦᑕᖅᓯᒪᔪᖅ. 
 

ᑐᑭᓯᐅᒪᖁᔨᒃᑲᓐᓂᑐᐃᓐᓇᖅᖢᖓ, ᒐᕙᒪᒋᔭᕗᑦ 
ᐊᐅᓚᑦᑎᐊᖁᒧᑦ. ᐊᐅᓚᑦᑎᐊᓪᓗᓂ, ᐊᒻᒪᓗᑦᑕᐅᖅ, 
ᑕᒪᒃᑯᐊ ᐱᔭᕆᐋᖃᒻᒪᕆᑦᑐᑦ ᐱᔭᕆᐋᓖᓂᓛᒃ 
ᐊᐅᓚᑦᑎᐊᓪᓗᑎᒃ ᑮᓇᐅᔭᓂᒃ 
ᔭᒐᐃᑐᐃᓐᓇᖅᐸᓪᓕᐊᖏᓪᓗᑕ. 
ᖃᓄᖅᑑᕆᐊᖃᓪᓚᕆᖃᑦᑕᓐᓂᐊᕋᑦᑕ 
ᐊᔾᔨᒌᓐᖏᑦᑐᓂᒃ. ᑕᒪᓐᓇᑦᑕᐅᖅ 
ᑕᐃᒪᐃᑐᐃᓐᓇᕆᕗᖅ ᐃᖅᑲᓇᐃᔮᓂᒃ 
ᓅᑦᑎᕆᖃᑦᑕᓐᓂᖅ. ᑐᑭᓯᐅᒪᖁᔨᓪᓗᖓ ᑕᒪᓐᓇ 
ᖃᐅᔨᓴᒃᑲᓐᓂᕐᓂᐊᖅᑕᕗᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. ᖁᔭᓐᓇᒦᒃ ᒥᔅᑕ 
ᖁᒻᒧᐊᒃᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ 
ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ. 

ᓴᓗᒻᒪᖅᓴᐃᒍᑎᒃᓴᖅ ᑭᕙᓪᓕᕐᒥ 
ᐋᓐᓂᐊᕕᒻᒧᑦ (ᓂᖏᐅᖓᓐ) 

 
ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐊᐱᖅᑯᑎᒋᓂᐊᖅᑕᕆᔭᕋ ᑐᕌᖅᑎᒍᒪᓪᓗᒍ 
ᐋᓐᓂᐊᓐᓇᖏᑦᑐᓕᕆᓂᒻᒧᑦ ᒥᓂᔅᑕᐅᔪᒧᑦ, ᑕᒑᖅ 
ᑰᓕ. 
 
ᑕᐃᒫᒃ, ᑕᕝᕙᓂ ᓇᓄᓕᒃᒥ 
ᐃᓪᓗᓕᒑᖅᔪᓃᓐᖔᖅᓯᒪᔪᓂᓪᓗ ᐊᒻᒪ ᓴᓪᓕᕐᒥ 
ᐅᐊᐃᓂᐱᒡᒦᑦᑐᖁᑎᖃᕋᑦᑕ, ᐊᑯᓂᒐᓚᒻᒪᕆᐅᔪᕐᓗ 
ᑕᐅᓇᓃᓯᒪᓕᖅᖢᑎᒃ, ᑕᒫᓂ ᐅᑭᐅᖅᑕᖅᑐᒥ 
ᑲᒪᒋᔭᐅᔾᔪᑎᒋᔪᓐᓇᖅᑕᖓᓂᒃ ᐱᑕᖃᖏᓐᓂᖓᓄᑦ. 
 
ᐊᒻᒪᓗ ᐱᓕᕆᕝᕕᒋᔭᖓ ᖃᕆᑕᐅᔭᒃᑯᑦ 
ᑎᑎᕋᕐᕕᒋᖃᑦᑕᖅᖢᒍ ᒥᓂᔅᑕᐅᑉ ᑐᒡᓕᕆᔭᖓ 
ᐊᐱᕆᓯᒪᓪᓗᒍ. ᑭᐅᔾᔪᑎᒋᓚᐅᖅᑕᖓ ᑭᖑᓪᓕᖅᐹᒥ 
ᖃᐅᔨᒪᓇᓪᓗᐊᖅᕙᓗᓐᖏᑦᖢᓂ ᖃᖓᓪᓚᑦᑖᖅ ᑕᒪᓐᓇ 
ᐃᕐᕈᖅᑑᑕᐅᓂᕋᖅᑕᐅᖃᑦᑕᖂᖅᑐᖏᓐᓇ dialysis 
machine-ᓚᔭᐅᓲᖅ ᖃᓪᓗᓈᑎᑐᑦ. 
ᐃᓂᓪᓚᒃᑕᐅᕕᒃᓴᖓᓂᒃ ᑲᖏᖅᖠᓂᕐᒥᓘᓐᓂᑦ ᐃᒻᒪᖃ 
ᐃᖃᓗᓐᓂᓗ, ᐃᖃᓗᒃᑑᑦᑎᐊᕐᒥᓗ, ᑕᒪᓐᓇ 
ᓯᕗᓂᒃᓴᓕᐅᖅᑕᐅᔪᓐᓇᕋᔭᕐᒪᖔᑦ 
ᐊᐱᖅᑯᑎᒋᑦᑕᓚᐅᖅᓯᒪᖅᑳᑦᖢᒍ.  
 
ᒥᓂᔅᑕ ᓇᓗᓇᐃᖅᓯᒍᓐᓇᕐᒪᖔᑦ ᖃᑯᒍᐸᓗᒃ ᑕᒪᓐᓇ 
ᐊᔪᓐᓇᖏᒻᒪᖓᑦ, ᐊᔪᓐᓇᕐᒪᖔᑦ 
ᓇᓗᓇᐃᖅᑕᐅᔫᓪᓗᐊᕋᔭᕐᒪᖔᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐊᖓᓐ. ᒥᓂᔅᑕ  



ᐊᐃᑉᐱᖅ, ᒫᑦᓯ 23, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1886

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᖁᔭᓐᓇᒦᓪᓚᕆᑉᐸᕋ ᑖᓐᓇ ᑲᑎᒪᔨᐅᖃᑎᒐ 
ᓇᓄᓕᒃᒧᑦ. ᑖᓐᓇ ᑐᓴᐅᒪᑦᑎᐊᖅᖢᒍᓗ ᑕᐃᒃᑯᐊ 
ᑎᑎᕋᖅᓯᒪᔭᑎᑦ ᑕᑯᓯᒪᓪᓗᒋᑦ. 
 
ᐊᒻᒪ ᑕᐃᒃᑯᐊ ᑭᕙᓪᓕᕐᒥ ᐊᒥᓱᒐᓚᐃᑦ ᑕᐃᒃᑯᐊ 
ᐱᓗᐊᖅᑐᒥᒃ ᐃᓪᓗᓕᒑᖅᔪᒻᒥᓗ ᑕᐅᓇᓃᑦᑐᖃᒻᒪᑦ. 
ᑕᐃᒃᑯᐊ ᐃᑉᐱᒋᑦᑎᐊᖅᑕᕗᑦ. ᐊᒻᒪᓗ ᑖᓐᓇ ᑕᐃᓐᓇ 
ᑎᑎᖅᑲᖅ ᑭᐅᔾᔪᑕᐅᓚᐅᖅᑐᖅ ᐃᓕᓐᓄᑦ 
ᐃᒪᐃᓕᖓᒻᒪᑦ, ᒫᓐᓇ ᖃᐅᔨᓴᖅᑕᕗᑦ ᑖᒃᑯᐊᓗ 
ᑐᑦᑕᕐᕕᐅᓗᐊᖅᑐᑦ ᐃᖃᓗᓐᓂᓘᓐᓃᑦ 
ᑲᖏᖅᖠᓂᕐᓘᓐᓃᑦ, ᐃᒻᒪᖄ 
ᑕᐃᒪᓐᓇᐃᑦᑐᖃᓕᕋᔭᖅᐸᑦ. ᑕᐃᒪ 
ᐃᓱᒪᔅᓴᖅᓯᐅᕈᑎᒋᒐᑦᑎᒍ. 
 
ᑕᐃᓐᓇ ᐃᕐᕈᖅᑑᑕᐅᓂᕋᑦᑕᖅ ᑕᐃᓐᓇᑑᒐᔭᓐᖏᒻᒪᑦ. 
ᑮᓇᐅᔭᐅᑉ ᒥᒃᓵᓄᑦ ᐃᖅᑲᓇᐃᔭᖅᑎᒃᓴᐃᓪᓗ 
ᕿᓂᕆᐊᖃᕋᔭᕋᑦᑎᒍ, ᖃᓄᖅ ᐊᕐᕌᒍᑕᒫᑦ 
ᐊᑭᑐᑎᒋᖃᑦᑕᕋᔭᕐᒪᖔᑦ. ᑭᓯᐊᓂ 
ᐅᓇᒥᓇᐸᓗᒃᑑᔮᕐᒪᑦ ᐅᖃᕈᒪᔪᖓ ᐃᓕᓐᓄᑦ. 
 
ᐃᒻᒪᖄ ᑕᕝᕙᓂ 
ᑐᓴᒐᔅᓴᖃᒃᑲᓂᕐᓂᖅᓴᐅᓂᐊᖅᑰᖅᑐᒍᑦ ᔫᓐᒥ  
ᑲᑎᒪᓕᕈᑦᑕ. ᒫᓐᓇ ᐱᓕᕆᐊᕆᕉᑕᕿᒐᑦᑎᒍ. ᑕᒫᓂ  

ᓄᓇᕗᑦᒥ ᑕᐃᒪᐃᑦᑐᖃᓕᖅᐸᑦ ᑕᐃᒃᑯᐊ 
ᐊᐅᓚᖃᑦᑕᖅᑐᑦ ᐊᑯᓂᓗᐊᕌᓗᓪᓗ 
ᐊᐅᓚᖅᓯᒪᖃᑦᑕᖅᑐᑎᒃ, ᑕᐃᒪᐃᒍᓐᓃᕋᔭᕐᓂᖓᓂᒃ 
ᓂᕆᐅᑦᑐᒍᑦ. 
 
ᑭᓯᐊᓂ ᓱᓕ ᖃᐅᔨᓴᕋᑦᑎᒍ ᑕᐃᒃᑯᐊ ᐱᓕᕆᐊᕐᕗᑦ 
ᐱᐊᓂᔾᔫᒥᑉᐸᑕ ᑐᓴᒐᔅᓴᓂᒃ ᓴᖅᑭᑎᑦᓯᐊᓛᖅᑐᖓ. 
ᐊᒻᒪᓗ ᑖᒃᑯᓄᖓ ᐊᖓᔪᖅᑳᖑᖃᑎᒃᑲᓄᑦ ᓱᓕ 
ᑐᓂᔾᔪᑎᒋᓚᐅᖏᓇᑦᑎᒍ, 
ᑐᓂᔾᔪᑎᒋᒋᐊᖃᓛᕐᒥᒐᑦᑎᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑰᓕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐊᖓᓐ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 
ᐊᐱᕆᒃᑲᓐᓂᕈᒪᓪᓗᒍ. 
 
ᑕᐃᓐᓇᐃᓛᒃ ᖃᐅᔨᒪᒐᒪ ᑲᔪᓯᑎᑕᐅᓯᒪᐅᔭᕐᒪᑦ, 
ᑕᖅᑭᓗᒃᑖᒥᐅᖅᑰᑐᕐᓗᓐᓃᖏᓐᓇ 
ᐊᐅᓚᖅᓯᒪᔪᖅᑕᖃᖃᑦᑕᕐᒪᑦ ᐃᑲᔪᕆᐊᖅᓯᒪᔪᓂᒃ 
ᑖᒃᑯᓂᖓ ᑕᐃᒪᐃᑦᑐᖁᑎᒋᔭᑦᑎᓐᓂᒃ. ᑕᒪᓐᓇ 
ᑭᓪᓕᑖᖅᑕᐅᖏᓐᓂᖓᓂ 
ᑲᔪᓯᒪᐅᔭᕐᓂᐊᕐᕋᓗᐊᖅᐸᖃᐃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐊᖓᓐ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐄ, ᖁᔭᓐᓇᒦᒃ, ᐅᖃᖅᑏ. 
ᐄ, ᑖᒃᑯᐊ, ᑖᓐᓇ ᓲᕐᓗ, ᑕᒪᓐᓇ ᖃᓂᒪᑦᑕᐃᓕᓂᖅ  
medical ᐱᔪᓐᓇᐅᑎᒋᔭᐅᒻᒪᑦ ᐃᓛᒃ  

ᑲᒪᒋᒋᐊᖃᕋᑦᑎᒍ. ᑖᒃᑯᐊ ᑲᔪᓰᓐᓇᓚᖓᔪᑦ. ᐊᒻᒪᓗ 
ᑕᐃᒃᑯᐊ ᑲᒪᒋᑦᑎᐊᕈᒪᔭᕗᑦ ᑕᐃᒪᐃᓕᐅᖅᑐᑦ. 
 
ᐃᖅᑲᓴᕐᓂᑎᓐᓂ ᑕᒪᓐᓇ ᓴᓂᐊᒍᓪᓕ 
ᐊᐅᓚᖃᑦᑕᖏᑉᐹᓪᓕᕈᑎᔅᓴᖏᓐᓂᒃ ᕿᓂᕐᓂᐊᕐᕋᑦᑕ. 
ᑖᓐᓇ ᑐᓴᐅᒪᑎᓐᓂᐊᖅᐸᒋᑦ ᖃᓄᖅ 
ᐱᕙᓪᓕᐊᓂᓕᒫᖓᓄᑦ ᐋᖅᑭᒐᔭᓐᓂᖅᐸᑦ. 
ᑲᔪᓯᒍᒪᔭᕗᑦ, ᑭᓯᐊᓂ ᑕᐃᒃᑯᐊ 
ᖃᐅᔨᓴᑦᑎᐊᕐᕆᐊᖃᑦᑕᕗᑦ ᐊᑐᕆᐊᖃᑦᑐᒐᓚᐃᓪᓗ 
ᓈᒻᒪᓈᖅᓯᒪᑦᑎᐊᕐᓗᒋᑦ ᐱᔪᒪᒐᑦᑕ. 
 
ᑕᐃᒃᑯᐊᓕ ᒫᓐᓇᒧᑦ ᐃᑲᔪᖅᑕᐅᒋᐊᓖᑦ 
ᓄᖅᑲᔾᔮᖏᑦᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, 
ᓂᖏᐅᖓᓐ. (ᑐᓵᔨᒃᑯ) ᐅᖃᐅᓯᒃᑯᑦ ᐊᐱᖅᑯᑏᑦ. 
ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

(ᐃᐊᓕᐊᑦ) 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒪᓪᓚᕆᖏᑦᑐᖓ ᑭᓇᒧᑦ 
ᑐᕌᖅᑎᓂᐊᕐᕋᓗᐊᕐᒪᖔᒃᑯ, ᒥᓂᔅᑕᒧᖅᑲᐃ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ 
ᐱᕙᓪᓕᐊᔪᓕᕆᔨᒃᑯᓄᓪᓘᓐᓃᑦ. ᑖᓐᓇ 
ᐊᔪᖅᓴᓗᐊᕐᓂᕐᒧᑦ ᑐᕌᖓᔪᖅ. 
 
ᐱᓇᓱᐊᕈᓯᐅᓚᐅᖅᑐᒥᒃ, ᔮᓐ ᓂᓐᖓᖅ 
ᑐᑭᓯᒍᒪᓚᐅᕐᖓᑦ ᖃᓄᖅ ᑐᑭᓕᐅᖅᑕᐅᓯᒪᒻᒪᖔᑦ 
ᐊᔪᖅᓴᓗᐊᕐᓂᐅᖃᑦᑕᖅᑐᖅ. ᐊᒻᒪᓗ ᒥᔅᑕ ᑕᑉᑑᓇ 
ᐊᓪᓚᒡᕕᖓ ᑲᒪᒋᔭᖃᕆᓪᓗᑎᒃ ᑕᒪᑦᓱᒧᖓ  
ᐅᐸᓗᖓᐃᔭᕈᑕᐅᔪᒥᒃ. ᑕᐃᒪᓕ ᑐᑭᓯᓪᓚᕆᒍᒪᒐᒪ, 
ᒥᔅᑕ ᓂᓐᖓᖅ ᐊᐱᖅᑯᑎᒋᓚᐅᖅᓯᒪᖓᓄᑦ. 
 
ᓄᓇᕗᑦᒥᓕ ᐊᔪᖅᓴᕐᓂᐅᔪᖅ ᐃᒫᒃ ᓲᕐᓗ 
ᐊᖏᕐᕋᖃᖏᑦᑐᒧᑦ ᒥᓂᔅᑕᓕᕆᓂᕐᒧᑦ ᒥᓂᔅᑕᐅᔪᑦ  

ᐊᔾᔨᒋᖏᒥᒻᒪᒍᒎᖅ ᑕᐅᓇᓂ ᖃᓪᓗᓈᓂ. 
ᑭᓯᐊᓂᓕᒃᑕᐅᖅ, ᐊᔾᔨᒌᕙᓪᓚᐃᖏᒻᒥᒻᒪᒍ ᑕᒪᓐᓇ 
ᐊᔪᖅᓴᓗᐊᕐᓂᐅᔪᖅ ᖃᓪᓗᓈᓂ. 
 
ᐅᕙᖓ ᓄᓇᖁᑎᒋᔭᖓᓐᓂ ᐃᒫᒃ, 
ᖃᔪᖅᑐᕕᒃᑕᖃᖏᒻᒪᑦ ᐊᒻᒪᓗ ᓂᕿᓄᑦ 
ᕿᒪᐃᕕᐅᕙᑦᑐᓂᒃ. ᑕᐃᒃᑯᐊ ᑕᐃᒪᐃᑦᑐᖃᑦᑑᒐᓗᐊᑦ 
ᐃᖅᑲᓇᐃᔮᖃᓐᖓᑕ ᐃᒪᐃᓕᖓᖃᑦᑕᕋᑦᑕᓕ 
ᓄᓇᓕᓐᓂ ᐃᒫᒃ ᐃᑲᔪᖃᑦᑕᐅᑎᖃᑦᑕᓲᖑᒐᑦᑕ. 
ᐃᒫᓪᓕ ᑐᑭᓯᐅᒪᖏᓐᓇᒪ ᖃᓄᖅ 
ᑐᑭᖃᑦᑎᑕᐅᒐᔭᕐᒪᖔᑦ. 
 
ᐊᐱᖅᑯᑎᒋᔪᕙᕋ ᒥᓂᔅᑕ, ᑕᒪᓐᓇ 
ᐅᐸᓗᖓᐃᔭᕈᑕᐅᔪᖅ ᐱᕙᓪᓕᐊᑎᓪᓗᒍ ᑕᐃᒃᑯᓄᖓ 
ᐃᓅᓯᓕᕆᓂᕐᒧᑦ ᐊᓪᓚᒡᕕᖓᓂ, ᖃᓄᖑᓇ 
ᑐᑭᖃᑦᑎᓪᓚᕆᑦᑕᕋᓗᐊᓯ ᑕᒪᓐᓇ 
ᐊᔪᖅᓴᓗᐊᕐᓂᐅᔪᖅ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ)::ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓇᓕᖅᓯ ᑭᐅᔪᒪᕚ?. ᓇᓕᖅ? 
 
>>ᐃᓪᓚᖅᑐᑦ 
 
ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ ᑕᑉᑑᓈ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᖁᕕᐊᒋᓗᒍ ᐊᐱᖅᑯᑎᒋᒻᒪᒍ 
ᒪᓕᒐᓕᐅᖅᑎᐅᑉ. ᑕᕝᕙᓂᓕ ᐊᔾᔨᒌᖏᑦᑐᓂ 
ᕿᒥᕐᕈᓇᒐᑦᑕ ᑲᓇᑕᒥ ᑲᒪᖃᑦᑕᕐᒪᖔᑕ ᒪᑐᓄᖓ 
ᐊᔪᖅᓴᓗᐊᕐᓂᖅᓴᐅᔪᓄᑦ ᐅᐸᓗᖓᐃᔭᕈᑎᓂᒃ 
ᖃᓄᖅ ᐋᖅᑮᓯᒪᒻᒪᖔᑕ. 
 
ᑐᑭᖓ ᐊᔾᔨᒌᑉᐸᖏᒻᒥᒻᒪᑕ ᑲᓇᑕᒥ, ᒫᓐᖓᑦ ᒪᐅᖓ 
ᑲᓇᑕᒦᑦᑐᑦ. ᐅᖃᕋᑖᕐᖓᑦ ᐃᓚᖏᓐᓂ  

ᐊᔾᔨᒌᖏᒻᒪᕆᒻᒪᑕ. ᒪᓕᒃᑐᒋᑦ ᖃᓄᐃᑦᑑᓂᖏᓐᓂᒃ 
ᓄᓇᓕᓐᓂ. ᐃᓚᖏᓪᓗ ᓄᓇᓕᒻᒥ ᑕᕝᕙᓂ 
ᐊᔾᔨᐅᖑᒻᒥᒻᒪᑕ ᐅᕙᓂᓗ ᐊᔾᔨᐅᖏᓪᓗᑎᒃ. 
 
ᑕᐃᒪ ᑲᓇᑕᒥ ᕿᒥᕐᕈᓪᓗᑕ ᐃᒫᒃ ᑐᑭᓯᒋᐊᕈᑎᔅᓴᑦ, 
ᑐᑭᓯᒋᐊᕈᑎᔅᓴᑦᑎᐊᕙᐅᓛᖑᔪᒥᒃ ᕿᓂᕋᓱᒃᑐᒍᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᑭᐅᒐᕕᓐ. ᐅᖃᓲᖑᒐᒪᐃᓛᒃ ᑖᒃᑯᓄᖓ 
ᓱᕈᓯᕐᓄᑦ ᐃᓅᓱᒃᑐᓄᓪᓗ ᐃᑲᔪᓂᕐᒧᑦ. ᑕᖅᑳᓂᓕ, 
ᑲᓇᑕᒦᓛᒃ, ᐊᔾᔨᐸᓗᖏᓐᓂᒃ ᐱᑕᖃᕋᓗᐊᕐᖓᑦ. 
ᐃᒫᒃ ᕿᒥᕐᕈᖏᒃᑲᓗᐊᕐᓗᑕ. ᒫᓂᓕ ᕿᒥᕐᕈᓗᑕ 
ᓄᓇᑦᑎᐊᕐᒥ, ᓄᓇᕗᑦᒥᓘᓐᓃᑦ ᓴᓇᓯᒪᔪᒥᒃ 
ᐱᑕᖃᓐᓂᐊᕐᖓᑦ ᐅᐸᓗᖓᐃᔭᕈᑎᐅᓂᐊᖅᑐᑦ 
ᑕᐃᓐᓇ ᒪᑯᓄᖓ ᑲᒪᔾᔪᑕᐅᓂᐊᖅᑐᖅ 
ᐊᔪᖅᓴᓗᐊᖅᑐᓄᑦ ᓄᓇᓕᓐᓂ 
ᐅᖃᖃᑎᖃᖃᑦᑕᕐᓗᑎᒃ. 
 
ᑖᓐᓇ ᒥᓂᔅᑕᐅᔪᖅ ᐊᖏᕈᓐᓇᖅᑳ 
ᓄᓇᓕᓐᓅᖃᑦᑕᕐᓗᓂ ᐅᐸᓗᖓᐃᔭᕈᑕᐅᔪᒥᒃ 
ᐅᖃᐅᓯᖃᓪᓗᓂ ᓄᓇᓕᓐᓂ ᐊᐱᖅᓱᕈᓐᓇᖅᑳ 
ᖃᓄᕐᓕ ᑐᑭᖃᑦᑎᑎᒻᒪᖔᑕ ᐊᔾᔨᒋᖏᒻᒥᒻᒪᒍᖃᐃ 
ᐃᓱᒪᒋᔭᖓᑕ? ᖁᔭᓐᓇᒦᒃ, ᑕᐃᒫᒃ ᐊᖏᕈᓐᓇᖅᑲᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐊᐱᖅᑯᑎᒋᔭᖓᓗ ᖁᑦᑎᑦᑐᒥᒃ  

ᒪᓕᒐᓕᐅᖅᑎᐅᑉ ᖁᕕᐊᒋᓪᓗᒍ. 
ᓇᓗᓇᐃᖅᓯᑎᐊᕐᓂᖏᓐᓇᒪᖃᐃ. ᐊᓯᖏᓐᓂ ᑲᓇᑕᒥ 
ᕿᒥᕐᕈᒐᑦᑕ. ᐃᒪᐃᓕᐅᖏᑦᑐᒍᑦ, ᐅᑯᐊ 
ᐃᒪᐃᓕᐅᕐᖓᑕᓕ ᑕᐃᒪᐃᓕᐅᓛᖅᑯᒍᑦ. 
ᑕᐃᒪᐃᓕᐅᕋᓱᓐᖏᑦᑐᒍ. 
 
ᐃᓱᒪᔅᓴᖅᓯᐅᕈᑎᔅᓴᐅᔪᓂᒃ ᖃᐅᔨᒐᓱᒃᑐᒍᑦ 
ᓄᓇᕗᑦᒧᑦ ᓄᓇᕗᑦᒥ ᓴᓇᓯᒪᓗᑎᒃ ᓄᓇᕗᑦᒥᐅᓄᑦ. 
ᐊᖏᕇᖅᓯᒪᔪᒧᒍᑦ ᑕᒪᑉᑕᒥ ᖃᓄᖅᑑᕈᑎᔅᓴᐅᔪᓂᒃ 
ᑕᒪᓐᓇ ᕿᒥᕐᕈᓂᐊᕐᓂᕋᖅᓯᒪᓪᓗᒍ. ᑭᓯᐊᓂᓕ, 
ᖃᓄᑎᒋ ᐊᑯᓂᐊᓂᐊᕐᒪᖔᑦ ᖃᐅᔨᒪᓇᖏᓚᖅ. 
ᖃᐅᔨᒪᓕᕈᑦᑕ ᒪᓕᒐᓕᐅᖅᑏᑦ ᑐᓴᖅᑎᑕᐅᒐᔭᕐᒥᔪᑦ 
ᖃᓄᐃᓕᐅᖅᐸᓪᓕᐊᓂᕆᔭᖏᓪᓗ. 
 
ᑭᓯᐊᓂ ᑐᑭᓪᓚᑦᑖᖓᓂᒃ ᑕᒪᒃᑯᓄᖓ ᐃᓛᒃ ᑕᒪᓐᓇ 
ᐊᔪᖅᓴᕐᓂᐅᒥᓛᒃ ᖃᓪᓗᓈᑎᑐᓪᓕ ᐅᖃᐅᓯᕐᒥᒃ 
ᑐᑭᓯᒋᐊᕐᕕᐅᔪᓂᒃ ᑐᑭᖓ ᐅᖃᖅᓯᒪᔫᒐᓗᐊᑦ. 
ᖃᓄᖅ ᐃᑉᐱᒋᒻᒪᖔᑕ ᑖᓐᓇ ᑐᑭᖓ ᑐᑭᓕᐅᕐᓗᒍ.  
 
ᐃᖏᕐᕋᕙᓪᓕᐊᑎᓪᓗᑕ, ᐅᐸᓗᖓᐃᔭᕈᑎᓂᑦ 
ᐱᕙᓪᓕᐊᑎᓪᓗᑕ, ᒪᓕᒐᓕᐅᖅᑎᐅᔪᑦ 
ᑐᓴᐅᒪᑎᑕᐅᒐᔭᖅᑐᑦ 
ᓂᓪᓕᕐᕕᖃᖅᑎᑕᐅᒍᓐᓇᕐᓗᑎᓪᓗ ᑕᕝᕗᖓ 
ᐊᔪᖅᓴᓗᐊᖅᑐᓕᕆᓂᖅ ᑲᒪᒋᕙᓪᓕᐊᑎᓪᓗᒍ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓂ ᐃᓚᒋᐊᕈᑦ, 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ. ᑖᓐᓇ 
ᐅᐸᓗᖓᐃᔭᕈᑎᐅᔪᖅ ᐱᒋᐊᕐᓗᓂ ᒫᓐᖓᑦ ᖃᓄᖅ 
ᑐᑭᖃᕐᒪᖔᖅ ᑖᓐᓇ ᐊᔪᖅᓴᓗᐊᕐᒥᔪᖅ ᒥᔅᑕ  

ᑕᐹᕐᔪᒃ ᑭᐅᑭᐅᖑᒻᒪᑦ, ᐃᓄᐃᑦ 
ᖃᐅᔨᒪᔭᑐᖃᖏᑎᒍᓪᓕ 
ᑐᑭᖃᖅᑎᑕᐅᖁᒐᓗᐊᕋᑦᑎᒍ ᖃᓪᓗᓈᑎᑐᑦ 
ᑐᑭᒋᓐᖏᑕᖓᓂ. 
 
ᐅᖃᐅᓯᕆᔭᐅᕙᑦᑐᑦ ᑐᓐᖓᕕᖃᑦᑎᐊᕐᓗᓂ 
ᑐᑭᓕᐅᖅᑕᐅᓯᒪᓗᓂ ᐸᕐᓇᒍᑕᐅᓂᐊᖅᑐᒥ4 
ᐊᑐᓕᖅᑎᑕᐅᕙᓪᓕᐊᓗᓂ ᑖᒃᑯᐊ ᐸᕐᓇᒍᑎᒋᔭᖏᑦ 
ᐱᓕᕆᓂᕐᒧᑦ ᑕᑯᓪᓗᒋᑦ ᐊᒥᓱᐋᓘᒻᒪᑕ 
ᐅᐸᓗᖓᐃᔭᕈᑕᐅᓂᐊᖅᑐᑦ. ᑕᑯᔪᒪᒐᓗᐊᕋᒪ 
ᖃᓄᖅᑑᕈᑎᔅᓴᓪᓚᕆᐅᒐᔭᖅᑐᒥ 
ᑐᑭᓕᐅᖅᑎᓯᒪᑦᑎᐊᖅᑕᐅᑎᒋᓗᒍ 
ᐱᒋᐊᕈᑎᑦᑎᐊᕙᐅᒐᔭᕐᖓᑦ. 
 
ᒥᓂᔅᑕᐅᔪᖅ ᐊᐱᖅᑯᓱᕈᓐᓇᖅᑲᑦ ᓄᓇᓕᐅᔪᓂᑦ 
ᖃᓄᕐᓕ ᑐᑭᖃᖅᑎᑎᒻᒪᖔᑕ ᑕᒪᔅᓱᒧᖓ 
ᐊᔪᖅᓴᓂᕐᒧᑦ ᑮᓇᐅᔭᖃᓐᖏᓗᐊᕐᓂᕐᒧᑦ, 
ᐅᕝᕙᓘᓐᓃᑦ ᑳᖃᑦᑕᓂᕐᒧᑦ, ᐅᕝᕙᓘᓐᓃᑦ 
ᓯᑭᑑᖃᖅᑲ, ᐅᕝᕙᓘᓐᓃᑦ ᑲᒪᔪᓐᓇᓂᕐᒧᑦ. 
ᑐᑭᓯᒍᒪᒐᒪ ᐊᒻᒪᓗ ᑕᖅᑲᒃᑯᐊ ᑐᑭᓯᒍᒪᒻᒪᑕ.  
 
ᐅᐊᑦᑎᐊᕈᐃᐊ. ᒥᔅᑕ ᑰᓕ 
ᖃᓄᐃᓕᐅᕋᓱᒃᑑᒐᓗᐊᑭᐊᖅ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᔅᑕ ᐃᐊᓕᐊᑦ. ᐃᓂᖅᑎᕆᐊᕈᑎᒥᑦ 
ᐅᖃᕈᒪᕋᑖᖅᑮᑦ? 
 

ᐃᓂᖅᑎᕈᑎᒃ 
 
ᐃᐊᓕᐊᑦ (ᑐᓵᔨᑎᒍᑦ): ᐄ, ᐅᖃᖅᑏ. ᐃᒫ ᑕᐅᕗᖓ 
ᒐᕙᒪᒃᑯᓐᓄᑦ ᐆᒃᑐᕋᕈᓘᔭᖅᑐᐋᓗᓂ ᐅᕙᓐᓂᖅᑲᐃ 
ᓂᐱᖃᖁᔨᓐᖏᑦᑐᖅ. ᓇᓗᓇᐃᖅᓯᒍᓐᓇᖅᑲ  

ᖃᓄᐃᓕᐅᕐᒪᖔᖅ ᓂᓪᓕᐊᓐᖏᒻᒪᑦ 
ᑐᑭᓯᐊᓐᖏᓇᒃᑯ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᑖᔅᓱᒧᖓ 
ᐅᖃᐅᓯᕆᕋᑖᖅᑕᖓᓄᑦ ᖁᔭᓐᓇᒦᒃ, ᐅᖃᖅᑏ. 
ᑕᒪᔅᓱᒧᖓ ᐊᔪᖅᓴᓂᖅᓴᐅᔪᒥᑦ ᐅᖃᐅᓯᖃᖅᑎᓪᓗᑕ 
ᐊᒥᓲᓂᖅᓴᓂᑦ ᓄᓇᕗᒻᒥᐅᓂᑦ ᐃᓄᐃᑦ 
ᐃᓕᖅᑯᓯᖏᓐᓂ ᐃᓚᖃᕆᐊᖃᕐᖓᑕ ᐊᒻᒪᓗ 
ᓱᒃᑰᓗᐊᖁᔨᓐᖏᒻᒪᑕ. 
 
ᑖᓐᓇ ᐱᔾᔪᑎᒋᓪᓗᒍ 
ᐅᖃᖃᑎᒌᒃᑲᓐᓂᖃᑦᑕᓚᐅᕐᓗᑕᖃᐃ ᐃᒫᒃ 
ᐃᑎᓂᖅᓯᒻᒪᕆᒻᒥᑦ ᐱᑕᖃᕋᓗᐊᕐᖓᑦ 
ᑐᑭᑐᐃᓐᓇᕆᓐᖏᑕᖓᓄᑦ. ᒪᒥᐊᑦᑐᖓ 
ᐃᑲᔪᕋᓱᕋᑖᕋᓗᐊᕋᒃᑯ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 
ᒪᒥᐊᒃᑲᕕᓪᓗ. ᐆᒃᑐᕋᕋᑖᕋᕕᑦ ᑕᕝᕗᖓ 
ᒪᓕᒐᓕᐅᖅᑎᒧᑦ, ᒥᔅᑕ ᑰᓕ. ᒥᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 
ᑐᓴᕋᑖᓐᖏᓇᒃᑭᑦ ᓱᒋᐊᖃᕐᒪᖔᒻᒪ. 
ᖃᓄᐃᓕᕋᑖᖅᑭᑦ?  
 
ᐅᖃᖅᑎ (ᑐᓵᔨᑎᒍᑦ): ᒥᔅᑕ ᑰᓕ, ᐊᐱᕆᕋᑖᕆᒃᑭᑦ 
ᒪᒥᐊᕋᑖᕐᒪᖔᖅᐱᑦ ᑕᐃᒫᒃ ᐆᒃᑐᕋᕐᓂᕆᕋᑖᖅᑕᓐᓂ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 
ᓇᓗᓇᐃᖅᓯᕋᑖᖅᑐᖓ ᒪᒥᐊᓐᓂᕋᖅᑐᖓ. ᑭᓲᑉᐸᑦ 
ᑕᕝᕙᓂ ᒪᒥᐊᑦᑐᖓ. ᐃᓗᓕᖃᒃᑲᓐᓂᕆᐊᖃᖅᑳ,  
ᐅᕝᕙᓘᓐᓃᑦ ᐆᒃᑐᕋᐅᑎᒋᕋᑖᖅᑕᓐᓂ 
ᐅᖃᐅᓯᕆᕋᑖᖅᑕᒥᓪᓘᓐᓃᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ. ᑕᐃᒪ ᐃᒫᓂᒃ 
ᒪᓕᒐᓕᐅᕐᕕᐅᑉ ᐃᓗᐊᓂ ᓈᒻᒪᓗᐊᓐᖏᒻᒪᑦ, ᑖᒃᑯᐊ  

ᐸᕝᕕᓴᑦᑑᔮᕐᖓᑦ ᐆᑦᑐᕋᖃᑦᑕᖏᓪᓗᑎᒃ. 
ᒪᓕᒐᓕᐅᖅᑏᓕᒫᑦᑎᐊᑦ 
ᐊᐱᖅᓱᕈᓐᓇᕆᐊᖃᕋᓗᐊᕐᖓᑕ 
ᐊᕝᕕᐊᕈᑎᖃᓐᖏᓪᓗᑎᒃ. ᖁᔭᓐᓇᒦᒃ. 
 
ᐊᐃᑉᐸᖓᓂ ᐊᐱᖅᓱᓕᕋᑖᖅᑐᑎᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐄ, 
ᐃᑲᔪᕋᑦᑐᕕᓂᖅ. ᐊᖏᖅᑐᒍᓗ ᒪᒥᐊᓐᓂᕆᓂᖓ. 
ᓂᓪᓕᐊᓕᕋᐃᒐᒪ ᐃᒫᒃ ᐊᑭᕋᖅᑐᖅᑐᒋᓕᕋᑖᕋᒪ 
ᒐᕙᒪᒃᑯᓐᓂᒃ. ᑐᓴᕋᑖᖅᑕᕋ ᓯᕗᓪᓕᕐᒥ. 
 
ᑖᓐᓇ ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓂᑦ 
ᐃᑲᔪᕈᓐᓇᖅᐳᖃᐃ, ᑐᑭᓕᐅᕆᔪᓐᓇᖅᐳᖃᐃ ᖃᓄᖅ 
ᑐᑭᖃᕐᒪᖔᖅ? 
 
ᐅᖃᖅᑎ (ᑐᓵᔨᑎᒍᑦ): ᐄ, ᐊᐱᖅᓱᕋᑖᖅᑐᑎᑦ 
ᒥᓂᔅᑕ ᑕᑉᑑᓇᒧᑦ. ᑕᐃᒪᓕ ᒥᔅᑕ ᑰᓖ. 
 

ᐃᓂᖅᑎᕈᑎᒃ 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 
ᐃᓂᖅᑎᕆᒋᐊᕐᓗᖓᑦᑕᐅᑦ. ᐅᕙᖓ ᐃᓱᒪᒋᔭᖓᓂᑦ 
ᑐᑭᓯᒍᒪᔫᔮᕐᖓᑦ. ᑕᐃᒪᓕ ᒥᓂᔅᑕᐅᒐᓗᐊᕈᒪ, 
ᑕᐃᒪᓕ ᐃᒪᐃᓕᒐᓱᑦᑐᑦ ᐊᑐᐊᒐᕐᒧᑦ ᑐᕌᖓᔪᒥᑦ 
ᐃᓱᒪᒋᑐᐃᓐᓇᖏᑦᑐᑦ, ᐃᓱᒪᒋᔭᐅᑐᐃᓐᓇᖏᑦᑐᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ 
ᐃᐊᓕᐊᑦ. (ᑐᓵᔨᑎᒍᑦ) ᒥᔅᑕ ᑕᑉᑑᓇᒧᑦ  

ᐊᐱᖅᓱᐸᖅᑲᐅᒐᓗᐊᕋᕕᑦ 
ᑭᐅᖃᑦᑕᕐᓂᐊᕋᑖᕋᓗᐊᕐᖓᑦ. ᒥᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑭᐅᒐᓱᓐᓂᐊᖅᑲᕋ ᑖᓐᓇ ᐊᐱᖅᑯᑎᒋᔭᖓ. 
ᑐᑭᖓ ᐊᔪᖅᓴᓂᖅᓴᐅᔪᑦ ᐊᒥᓲᒍᓐᓇᖅᑐᑦ ᒪᓕᓪᓗᒍ 
ᑭᓇᒥᑦ ᐅᖃᖃᑎᖃᕈᕕᑦ. ᑕᕝᕙᓂᓕ ᒐᕙᒪᒃᑰᓪᓗᑕ, 
ᑕᖅᑲᒃᑯᐊ ᐊᓯᖏᑦ ᓄᓇᕗᑦ ᑐᓐᖓᕕᒃᑯᑦ, 
ᐊᕕᑦᑐᖅᓯᒪᔪᑦ, ᐃᓄᓕᕆᔨᑐᖃᒃᑯᑦ. 
 
ᐊᔾᔨᒌᓐᖏᕈᓘᔭᖅᑐᑦ ᑎᒥᐅᔪᑦ ᐃᓚᐅᓂᐊᕐᖓᑕ 
ᑕᕝᕗᖓ ᐅᐸᓗᖓᐃᔭᕋᓱᑦᑎᓪᓗᑕ. 
ᐊᑐᖃᑦᑕᓂᐊᖅᑐᒍᑦ ᖃᐅᔨᒪᔭᑦᑎᓐᓂᑦ 
ᑐᑭᖃᑦᑎᐊᖅᑐᓂᒃ. ᐃᑲᔪᖅᑕᐅᔪᒪᖃᑦᑕᕐᓂᐊᖅᑐᑕᓗ 
ᓄᓇᓕᓐᓂᑦ. ᑕᐃᒃᑯᐊᓗ ᐃᓚᐅᖃᑕᐅᖃᑦᑕᓂᐊᖅᑐᑦ 
ᐊᒥᓱᑲᓪᓚᐅᔪᓂᒃ ᐅᖃᐅᓯᖃᕈᓐᓇᖅᑐᖓ 
ᑲᑐᔾᔨᖃᑎᒌᖑᔪᓂᑦ ᑕᒪᒃᑯᓂᖓ ᓴᖅᑮᒐᔭᖅᑐᓂᒃ.  
 
ᐊᒥᓲᓂᖅᓴᓂᓕ ᑖᓐᓇ ᑐᑭᓪᓚᕆᖓ 
ᐊᔪᖅᓴᓂᖅᓴᐅᔪᑦ ᑕᐃᒫᒃ 
ᖃᐅᔨᒐᓱᓐᓂᐊᕐᓂᕋᖅᑲᐅᕙᕗᑦ ᓄᓇᕗᑦ ᓯᓚᑖᓂᑦ 
ᖃᓄᖅ ᑐᑭᖃᓪᓚᑦᑖᕋᔭᕐᒪᖔᖅ ᑐᑭᓂᐅᖅᑕᐅᓗᓂ 
ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. 7. ᑎᑎᖅᑲᑎᒍᑦ 
ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

ᑎᑎᖅᑲᒃᑯᑦ ᐊᐱᖅᑯᑦ 015 - 3(2): 

ᑎᒍᐊᓐᖑᐊᕆᔭᐅᕙᑦᑐᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒪᔪᖓ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᕿᒥᕐᕈᓇᕐᓂᐊᕐᒪᑕ ᓱᕈᓯᕐᓄᑦ ᐊᒻᒪ 
ᐃᓚᒌᓄᑦ ᐱᔨᑦᑎᕋᐅᑎᓄᑦ ᒪᓕᒐᕐᒥᒃ. 
 
ᐱᖅᑯᑎᔅᓴᖃᕐᓂᐊᕋᒪ ᑎᑎᖅᑲᑎᒍᑦ ᒥᓂᔅᑕᒧᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᑎᒍᐊᓐᖑᐊᖑᕙᑦᑐᓄᑦ. ᐄ, ᑕᒪᒃᑯᐊᓗ 
ᑭᐅᔾᔪᓯᕆᔭᖏᑦ ᐊᔅᓱᐊᓗᒃ ᑐᑭᓯᓇᑦᑎᐊᕋᔭᖅᑐᑦ 
ᑕᕝᕙᓂ ᕿᒥᕐᕈᔭᐅᓕᖅᑎᓪᓗᒋᑦ. ᑕᐃᒪᓕ ᑕᕝᕙᓂ 
ᕿᒥᕐᕈᔭᐅᓕᖅᑎᓪᓗᒋᑦ. 
 
ᑕᐃᒪᓕ ᑖᓐᓇ ᐊᐱᖅᑯᑎᒐ ᑕᑭᔪᕈᓘᒻᒪᑦ ᑕᕝᕗᖓ 
ᐅᖃᓕᒫᖅᑕᐅᓯᒪᔪᑎᑐᑦ ᐃᓕᔭᐅᖁᕙᕋ. 
 
ᑲᑎᒪᑐᐃᓐᓇᖅᑎᓪᓗᒋᑦ ᐊᒻᒪᓗ 
ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ 2010-2011 
ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ, ᑲᑎᒪᔨᕋᓛᑦ 
ᓇᓗᓇᐃᖅᓯᕕᐅᓚᐅᖅᓯᒪᔪᑦ 60 ᓄᓇᕗᒻᒥᐅᑕᐃᑦ 
ᓱᕈᓰᑦ ᐊᒻᒪᓗ ᒪᒃᑯᒃᑐᑦ ᓄᓇᕗᑦ ᓯᓚᑖᓂ 
ᑎᒍᐊᓐᖑᐊᕆᔭᐅᖃᑦᑕᕐᓂᕋᖅᑕᐅᓪᓗᑎᒃ, ᐊᒻᒪᓗ 
ᐊᕐᕌᒎ ᐃᓗᐊᓂ $6.1 ᒥᓕᐊᓐᓂᒃ ᑮᓇᐅᔭᓂᒃ 
ᐊᑐᖃᑦᑕᖅᖢᑎᒃ.  (ᒫᔾᔨ 9, 2010, 
ᐋᖅᑭᒃᓱᒃᑲᓐᓂᖅᓯᒪᓐᖏᑦᑐᑦ ᑲᑎᒪᔾᔪᑎᕕᓃᑦ, 
ᒪᒃᐱᒐᖅ 41). 
 
1) ᒫᔾᔨ 23, 2010-ᒧᑦ ᑎᑭᓪᖢᒍ, 

ᐊᒡᒍᖅᑐᖅᑕᐅᓯᒪᓗᑎᒃ ᒐᕙᒪᖃᕐᕕᖕᓂ 
ᖃᓪᓗᓈᑦ ᓄᓇᖓᓐᓂ ᐅᕝᕙᓘᓐᓃᑦ 
ᐅᑭᐅᖅᑕᖅᑐᒥ, ᖃᔅᓯᑦ ᓄᓇᕗᒻᒥᐅᑕᐃᑦ ᓱᕈᓰᑦ 
ᐊᒻᒪᓗ ᒪᒃᑯᒃᑐᑦ ᓄᓇᕗᑦ ᓯᓚᑖᓂ 
ᑎᒍᐊᓐᖑᐊᕆᔭᐅᕙᑦ, ᐅᑯᑎᒎᓇᖅ 
ᐊᒡᒍᖅᑐᖅᑕᐅᓯᒪᓗᑎᒃ:  

a. ᐊᔪᕈᑎᖃᕐᓂᖓᓄᑦ 
ᑲᒪᒋᔭᐅᕝᕕᖕᓃᑦᑐᑦ; 

b. ᐃᓕᓴᕆᔭᐅᓯᒪᔪᓂ ᑲᒪᕕᖕᓃᑦᑐᑦ; 
c. ᐃᒡᓗᓂ ᓇᖕᒥᓂᕆᔭᐅᔪᓂ 

ᑎᒍᐊᓐᖑᐊᕆᔭᐅᔪᑦ? 
 
2) ᒫᔾᔨ 23, 2010-ᒧᑦ ᑎᑭᓪᖢᒍ, 

ᐊᒡᒍᖅᑐᖅᓯᒪᓗᑎᒃ ᐊᔪᕈᑎᖃᕐᓂᖓᓄᑦ 
ᑲᒪᒋᔭᐅᕝᕕᒃᑎᒍᑦ, ᖃᔅᓯᑦ ᓄᓇᕗᒻᒥᐅᑦ ᓱᕈᓰᑦ 

ᐊᒻᒪᓗ ᒪᒃᑯᒃᑐᑦ ᐊᔪᕈᑎᖃᕐᓂᖓᓄᑦ 
ᑲᒪᒋᔭᐅᕝᕕᖕᓃᑉᐸᑦ ᓄᓇᕗᑦ ᓯᓚᑖᓂ? 

 
3) ᒫᔾᔨ 23, 2010-ᒧᑦ ᑎᑭᓪᖢᒍ, ᐊᕐᕌᒎ ᐃᓗᐊᓂ 

ᐊᑕᐅᓯᖅ ᓄᓇᕗᒻᒥᐅᑕᖅ ᓱᕈᓯᖅ ᐅᕝᕙᓘᓐᓃᑦ 
ᒪᒃᑯᒃᑐᖅ ᖃᔅᓯᕌᖃᑦᑕᖅᐸ ᑲᒪᒋᔭᐅᒍᓂ ᓄᓇᕗᑦ 
ᓯᓚᑖᓂ? 

 
4) ᓇᓕᐊᒃ ᑎᒥᓐᖑᖅᑎᑕᐅᓯᒪᔪᑦ, ᑲᒪᒋᔭᐅᕖᑦ 

ᐊᒻᒪᓗ ᐊᓯᖏᑦ ᑎᒥᓐᖑᖅᑎᑕᐅᓯᒪᔪᑦ 
ᑳᓐᑐᕌᒃᑕᐅᓯᒪᕙᑦ ᓄᓇᕗᒻᒥᐅᓂᒃ ᓱᕈᓯᕐᓂᒃ 
ᐊᒻᒪᓗ ᒪᒃᑯᒃᑐᓂᒃ ᑎᒍᐊᓐᖑᐊᖃᕐᓂᕐᒥᒃ ᓄᓇᕗᑦ 
ᓯᓚᑖᓂ? 

 
5) ᖃᓄᐃᑦᑐᓂᒃ ᒪᓕᒐᓂᒃ ᒪᓕᖃᑦᑕᖅᐸᑦ 

ᓇᓗᓇᐃᖅᓯᓇᓱᒃᑎᓪᓗᒋᑦ ᓈᒻᒪᒃᑐᓂᒃ ᓄᓇᕗᑦ 
ᓯᓚᑖᓃᑦᑐᓂᒃ ᑎᒍᐊᓐᖑᐊᖃᕈᒥᓇᖅᑐᓂᒃ? 

 
6) ᓱᕈᓯᕐᓂᒃ ᓴᐳᒻᒥᔨᐅᔪᑦ ᒐᕙᒪᒃᑯᑦ ᐱᓕᕆᕝᕕᖏᑦ, 

ᑎᒥᓐᖑᖅᑎᓯᒪᔭᖏᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᑦ 
ᓄᓇᕗᑦ ᓯᓚᑖᓃᑦᑐᑦ ᖃᓄᖅ 
ᐃᓚᐅᓂᖃᖃᑦᑕᖅᐸᑦ ᐊᒻᒪᓗ ᖃᓄᖅ 
ᓇᐅᑦᑎᖅᓱᖅᑎᐅᖃᑦᑕᖅᐸᑦ ᓄᓇᕗᑦ 
ᓯᓚᑖᓃᑦᑐᓂᒃ ᓱᕈᓯᕐᓂᒃ 
ᑎᒍᐊᓐᖑᐊᖃᖃᑦᑕᖅᑐᓂ ᓄᓇᕗᒻᒥᐅᓂᒃ 
ᓱᕈᓯᕐᓂᒃ ᐊᒻᒪᓗ ᒪᒃᑯᒃᑐᓂᒃ? 

 
7) ᖃᓄᐃᑦᑐᓂᒃ ᒪᓕᒐᓂᒃ ᐊᑐᖃᑦᑕᖅᐸᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᖃᐅᔨᓴᐃᑎᓪᓗᒋᑦ ᑎᒍᐊᓐᖑᐊᖃᖃᑦᑕᕈᒪᔪᓂᒃ 
ᑎᒍᐊᓐᖑᐊᖅᑖᖅᑎᑕᐅᓚᐅᓐᖏᓐᓂᖏᓐᓂᒃ 
ᓱᕈᓯᕐᒥᒃ ᒪᒃᑯᒃᑐᒥᒡᓘᓐᓃᑦ ᑲᒪᒋᔭᒃᓴᖏᓐᓂᒃ? 

 
8) ᖃᓄᐃᑦᑐᓂᒃ ᒪᓕᒐᖃᖃᑦᑕᖅᐸᑦ 

ᖃᐅᔨᓴᖅᑕᐅᖃᑦᑕᕈᓐᓇᕐᓂᐊᕐᒪᑕ 
ᓄᓇᕗᒻᒥᐅᑕᐅᓐᖏᑦᑐᑦ 
ᑎᒍᐊᓐᖑᐊᖃᖃᑦᑕᕈᒪᔪᑦ ᐅᑯᐊ ᐊᑖᓂ 
ᑎᑎᕋᖅᓯᒪᔪᑦ ᐱᔾᔪᑎᒋᓪᓗᒋᑦ: 

a. ᐱᕋᔭᒃᑐᕕᓂᐅᓂᖓᓂᒃ 
ᓇᓗᓇᐃᖅᓯᔾᔪᑏᑦ; 

b. ᓱᕈᓯᓕᕆᓂᕐᒥᒃ ᐱᓕᒻᒪᒃᓯᒪᓂᖓ; 
c. ᐱᖅᑯᓯᑐᖃᕆᔭᐅᔪᓂᒃ 

ᐃᒃᐱᒍᓱᑦᑎᐊᕐᓂᖅ; ᐊᒻᒪᓗ 
d. ᓇᔪᒐᐅᓂᐊᖅᑐᖅ ᖃᓄᐃᓕᖓᓂᖓ? 

 
9) ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᖏᑦ 

ᐃᓄᓕᕆᔨᓪᓗ ᐱᓕᕆᕝᕕᖓᓐᓂ ᐊᖓᔪᖅᑲᐅᑏᑦ 
ᖃᔅᓰᖅᑕᖅᖢᑎᒃ ᑕᑯᔭᖅᑐᖃᑦᑕᖅᐸᑦ ᓄᓇᕗᑦ ᓯᓚᑖᓂ 
ᑎᒍᐊᓐᖑᐊᖃᕐᕕᐅᖃᑦᑕᖅᑐᓂᒃ? 

10) ᖃᓄᐃᑦᑐᓂᒃ ᒪᓕᒐᖅᑕᖃᐅᖅᐸ ᐊᒻᒪᓗ ᑭᒃᑯᑦ 
ᓇᐅᑦᑎᖅᓱᖅᑎᐅᕙᑦ ᖃᐅᔨᓴᐃᔨᐅᕙᓪᓗ ᓱᕈᓰᑦ 
ᒪᒃᑯᒃᑐᓪᓗ ᑎᒍᐊᓐᖑᐊᕆᔭᐅᔪᑦ 
ᖃᓄᐃᓕᕋᓗᐊᕐᒪᖔᖏᑦ, ᓲᕐᓗ ᓂᕆᖃᑦᑕᖅᑕᖏᑦ, 
ᖃᓄᐃᓕᐅᖅᑎᑕᐅᖃᑦᑕᕐᒪᖔᖏᑦ, ᐃᓕᓐᓂᐊᕐᓂᖏᑦ 
ᐊᒻᒪᓗ ᐃᖃᐃᔭᖅᑎᑕᐅᖃᑦᑕᕐᓂᖏᑦ?   

 
11) ᓱᕈᓯᕐᓂᒃ ᓴᐳᒻᒥᔩᑦ, ᑎᒥᓐᖑᖅᑎᑕᐅᓯᒪᔪᑦ 

ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᓄᓇᕗᑦ 
ᓯᓚᑖᓃᑦᑐᑦ ᐊᑐᐃᓐᓇᕈᐃᔨᐅᖃᑦᑕᖅᐸᑦ 
ᐊᑭᓕᖅᓱᐃᖃᑦᑕᖅᐸᓪᓗ ᖃᓄᐃᑦᑐᑐᐃᓐᓇᕐᓂᒃ 
ᐱᔨᑦᑎᕈᑎᓂᒃ ᐊᑐᖅᑕᐅᖃᑦᑕᖅᑐᓂᒃ 
ᓄᓇᕗᒻᒥᐅᑦ ᓱᕈᓯᖏᓐᓄᑦ 
ᒪᒃᑯᒃᑐᖁᑎᖏᓐᓄᓪᓗ, 
ᑎᒍᐊᓐᖑᐊᕆᔭᐅᑎᓪᓗᒋᑦ ᓄᓇᕗᑦ ᓯᓚᑖᓂ? 

 
12) ᖃᓄᐃᑦᑐᓂᒃ ᐃᓅᓯᓕᕆᔾᔪᓯᕐᓂᒃ ᐅᕝᕙᓘᓐᓃᑦ 

ᐃᑲᔪᖅᓲᑎᓂᒃ ᐊᑐᐃᓐᓇᕈᐃᕕᐅᓯᒪᖃᑦᑕᖅᐸᑦ 
ᓄᓇᕗᒻᒥᐅᑦ ᐊᖓᔪᖅᑳᕆᔭᐅᔪᑦ 
ᐊᖅᓵᖅᑕᐅᓯᒪᔪᑦ ᕿᑐᕐᖓᒥᖕᓂᒃ, ᒪᓕᒡᓗᒍ 
ᑐᑭᖓ ᓱᕈᓯᕐᓄᑦ ᐃᓚᔮᕇᖕᓄᓪᓗ ᐱᔨᑦᑎᕈᑏᑦ 
ᐱᖁᔭᖅᔪᐊᖓᑦ ᐊᒻᒪᓗ ᑎᒍᐊᓐᖑᐊᕆᔭᐅᔪᑦ? 

 
13) ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐱᓕᕆᕝᕕᖓᑦ ᖃᓄᖅ 
ᓇᓗᓇᐃᖅᓯᓲᖑᕙᑦ ᓄᓇᕗᒻᒥᐅᑕᖅ ᓱᕈᓯᖅ 
ᒪᒃᑯᒃᑐᕐᓘᓐᓃᑦ ᑎᒍᐊᓐᖑᐊᕆᔭᐅᔪᖅ 
ᖃᓄᐃᑦᑐᒧᑦ ᐊᖏᕐᕋᕐᓂᐊᕐᒪᖔᑦ 
ᐊᖅᓵᖅᑕᐅᕝᕕᒋᓚᐅᖅᑕᒥᓄᑦ? 

 
14) ᖃᓄᐃᑦᑐᒦᓕᖅᑎᓪᓗᒋᑦ ᓄᓇᕗᒻᒥᐅᑕᐃᑦ 

ᐊᖅᓵᖅᑕᐅᓚᐅᖅᑐᑦ ᐊᖓᔪᖅᑳᕆᔭᑦ 
ᐅᖃᖃᑎᖃᕈᓐᓇᖅᑎᑕᐅᕙᑦ 
ᑐᓴᐅᒪᖃᑎᖃᕈᓐᓇᖅᐸᓪᓗ ᕿᑐᕐᖓᒥᓂᒃ 
ᑎᒍᐊᓐᖑᐊᕆᔭᐅᔪᓂᑦ ᓄᓇᕗᑦ ᓯᓚᑖᓂ?  

 
ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑖᓐᓇ ᒪᐅᖓᖅᑕᐅᓚᐅᕐᒥᓕ. ᑎᑎᖅᑲᑎᒍᑦ 
ᐊᐱᖅᑯᑏᑦ, ᒥᔅᑕ ᐃᐊᓕᐊᑦ. 
 
ᑎᑎᖅᑲᒃᑯᑦ ᐊᐱᖅᑯᑦ 016 - 3(2): 

ᖃᓄᐃᓕᖓᓕᕐᓂᖏᑦ ᑲᑎᑕᐅᓯᒪᔪᑦ ᓄᓇᓖᑦ 
ᒪᑭᒪᔪᓐᓇᕐᓂᖏᓐᓄᑦ ᐸᕐᓇᒍᑕᐅᔪᑦ ᐊᒻᒪ 
ᐱᖁᑎᖅᔪᐊᖑᔪᑦ ᐃᒃᐱᐊᖅᔪᒻᒥᑦ, 
ᐊᐅᓱᐃᑦᑐᒥᑦ ᐊᒻᒪ ᖃᐅᓱᐃᑦᑐᒥᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᑎᑎᖅᑲᑎᒍᑦ ᐊᐱᖅᑯᑎᔅᓴᖃᒻᒥᒐᒪ ᓄᓇᓕᓐᓂ 
ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ. ᑖᒃᑯᐊ ᓄᓇᓕᓐᓂ 
ᒪᑭᒪᓂᕐᒧᑦ ᐸᕐᓇᒍᑕᐅᔪᑦ ᐱᖁᑎᖅᔪᐊᓄᑦ 
ᐃᒃᐱᐊᖅᔪᒻᒥ ᖃᐅᓱᐃᑦᑐᒥᒃ, ᐊᐅᓱᐃᑦᑐᒥᒃ. 
 
ᑕᑭᔪᕈᓘᒪᑦ ᐊᐱᖅᑯᑎᐅᔪᖅ ᑕᐃᒪ 
ᐅᖃᓕᒫᖅᑕᐅᓯᒪᔪᑎᑐᑦ ᐃᓕᔪᒪᕙᕋ. 
 

1) ᑎᑭᑦᑐᒍ ᒫᔾᔨ 23, 2010, 
ᖃᓄᐃᓕᖓᓕᖅᐸ ᐱᕙᓪᓕᐊᔭᐅᓂᖏᑦ 
ᑲᑎᑕᐅᓗᑎᒃ ᓄᓇᓕᐅᔪᑦ ᒪᑭᒪᒧᓐᓴᕐᓂᕐᒧᑦ 
ᐸᕐᓇᒍᑕᐅᔪᑦ ᓄᓇᓕᐅᔪᓄᑦ ᐃᒃᐱᐊᖅᔪᒃ, 
ᐊᐅᓱᐃᑦᑐᖅ ᐊᒻᒪ ᖃᐅᓱᐃᑦᑐᖅ? 

 
2) ᐊᕕᒃᑐᕐᓗᒋᑦ ᓄᓇᓕᖏᓐᓂ, 

ᐊᖏᓂᖏᓐᓂᒃ ᐊᒻᒪ ᐱᑐᖃᐅᓂᖏᑎᒍᑦ, 
ᓇᓕᐊᒃ ᐃᓪᓗᐃᑦ ᑲᒪᒋᔭᐅᓚᐅᖅᐸᑦ 
ᓄᓇᓕᓐᓄᑦ ᐊᒻᒪ ᒐᕙᒪᒃᑯᓐᓄᑦ 
ᐱᔨᑦᑎᕋᖅᑎᓄᑦ ᓄᓇᓕᓐᓂ ᐃᒃᐱᐊᖅᔪᒃ, 
ᐊᐅᓱᐃᑦᑐᖅ ᐊᒻᒪ ᖃᐅᓱᐃᑦᑐᖅ? 

 
3) ᐊᕕᒃᑐᕐᓗᒋᑦ ᓄᓇᓕᖏᓐᓂ, 

ᐊᖏᓂᖏᓐᓂᒃ ᐊᒻᒪ ᐱᑐᖃᐅᓂᖏᑎᒍᑦ, 
ᓇᓕᐊᒃ ᐃᓪᓗᐃᑦ ᑲᒪᒋᔭᐅᓚᐅᖅᐸᑦ 
ᕼᐋᒻᓚᒃᑯᓐᓄᑦ ᓄᓇᓕᓐᓂ ᐃᒃᐱᐊᖅᔪᒃ, 
ᐊᐅᓱᐃᑦᑐᖅ ᐊᒻᒪ ᖃᐅᓱᐃᑦᑐᖅ? 

 
4) ᐊᕕᒃᑐᕐᓗᒋᑦ ᓄᓇᓕᓐᓂ ᐊᒻᒪ ᐃᓪᓗᓂ, 

ᖃᓄᖅ ᖃᐅᔨᓚᐅᖅᐸᑦ ᒫᓐᓇᒫᒃᑯᑦ  
ᖃᐅᔨᓴᖅᑕᐅᔾᔪᑎᒥᓂᖏᑦ ᐆᒻᒪᖅᑯᑎᓂᒃ 
ᐊᑐᓗᐊᓐᖏᒃᑲᓗᐊᕐᒪᖔᑕ ᐊᒻᒪ/ᐅᕝᕙᓗ 
ᖃᐅᔨᓴᖅᑕᐅᑎᓪᓗᒋᑦ ᐊᑐᓂᑦ ᐃᓪᓗᐃᑦ 
ᑲᒪᒋᔭᐅᔪᑦ ᓄᓇᓕᓐᓄᑦ ᐊᒻᒪ ᒐᕙᒪᒃᑯᓐᓄᑦ 
ᐱᔨᑦᑎᕋᖅᑎᐅᔪᓄᑦ ᐊᒻᒪ/ᐅᕝᕙᓗ  

ᕼᐋᒻᓚᒃᑯᖏᓐᓂᑦ ᓄᓇᓕᐅᔪᑦ ᐃᒃᐱᐊᖅᔪᒃ, 
ᐊᐅᓱᐃᑦᑐᖅ ᐊᒻᒪ ᖃᐅᓱᐃᑦᑐᖅ? 

 
5) ᐊᕕᒃᑐᕐᓗᒋᑦ ᓄᓇᓕᓐᓂ ᐊᒻᒪ ᐃᓪᓗᓂ, 

ᖃᓄᐃᑦᑑᕙᑦ, ᑭᒃᑯᑐᓐᓄᑦ ᓴᓇᐅᒐᐅᕙᑦ 
ᐊᒻᒪ ᖃᓄᑎᒋ ᐱᑐᖃᐅᕙᑦ ᐃᓪᓗᐃᑦ 
ᐅᖅᑰᓴᕈᑎᖏᓐᓄᑦ ᐋᖅᑭᒃᓯᒪᔪᑦ? 

 
6) ᐊᕕᒃᑐᕐᓗᒋᑦ ᓄᓇᓕᓐᓂ ᐊᒻᒪ ᐃᓪᓗᓂ, 

ᖃᖓᒃᑯᑦ ᐊᑐᓂᑦ ᐃᓪᓗᐃᑦ 
ᐅᖅᑰᓴᕈᑎᖏᑦ ᓱᕋᑦᑕᐃᓕᒪᑎᑕᐅᓪᓗᑎᒃ 
ᖃᐅᔨᓴᖅᑕᐅᓂᖃᓚᐅᖅᐸᑦ? 

 
7) ᐊᕕᒃᑐᕐᓗᒋᑦ ᓄᓇᓕᓐᓂ ᐊᒻᒪ ᐃᓪᓗᓂ 

ᐊᒻᒪ ᓇᓗᓇᐃᕐᓗᒋᑦ ᖃᓪᓗᑎᒃᑯᑦ, 
ᖃᓄᑎᒋᐸᓗᒃ ᖃᓪᓗᑎᓂᒃ ᐊᕐᕌᒍᑕᒫᑦ 
ᐃᓪᓗᐃᑦ ᐊᑐᖅᐸᒃᐸᑦ? 

 
8) ᐊᕕᒃᑐᕐᓗᒋᑦ ᓄᓇᓕᓐᓂ ᐊᒻᒪ ᐃᓪᓗᓂ, 

ᖃᓄᑎᒋ ᐊᕐᕌᒍᑕᒫᑦ ᐊᑭᖃᖅᐸᒃᐸ 
ᐅᖅᑰᓴᖅᑐᒋᑦ ᐊᑐᓂ ᐃᓪᓗᑦ? 

 
9) ᐊᕕᒃᑐᕐᓗᒋᑦ ᐊᑐᓂᑦ ᓄᓇᓕᓐᓂ ᐊᒻᒪ 

ᐃᓪᓗᓂ, ᖃᓄᑎᒋᐸᓗᒃ ᐊᕐᕌᒍᑕᒫᑦ 
ᖃᐅᒪᓯᐅᑎᓂᒃ ᐊᑐᖅᐸᒃᐸᑦ ᐊᑐᓂᑦ 
ᐃᓪᓗᑦ? 

 
10) ᖃᓄᐃᑦᑐᓂᒃ ᑎᒥᖓᒍᑦ ᐱᒡᒐᕈᑎᖃᖅᑐᓄᑦ 

ᐊᑐᖅᑕᐅᔪᓐᓇᖅᑐᓂᒃ ᐱᑕᖃᖅᐸ 
ᑕᒪᒃᑯᓇᓂ ᐊᑐᓂᑦ ᐃᓪᓗᓂ ᑲᒪᒋᔭᐅᔪᓂᒃ 
ᓄᓇᓕᓐᓄᑦ ᐊᒻᒪ ᒐᕙᒪᒃᑯᓐᓄᑦ 
ᐱᔨᑦᑎᕋᖅᑎᐅᔪᓄᑦ ᐊᒻᒪ/ᐅᕝᕙᓗ 
ᕼᐋᒻᓚᒃᑯᓐᓄᑦ ᓄᓇᓕᓐᓂ ᐃᒃᐱᐊᖅᔪᒻᒥ, 
ᐊᐅᓱᐃᑦᑐᒥ ᐊᒻᒪ ᖃᐅᓱᐃᑦᑐᒥ? 

 
11) ᐊᕕᒃᑐᖅᓯᒪᓗᒋᑦ ᓄᓇᓕᖏᑎᒍᑦ, 

ᖃᓄᐃᑦᑐᖅ, ᑭᒃᑯᓐᓄᑦ ᓴᓇᐅᒐᐅᕙᑦ ᐊᒻᒪ 
ᖃᓄᖅ ᐱᑐᖃᐅᑎᒋᕙᑦ ᓄᓇᓯᐅᑎᐅᔪᑦ 
ᐱᖁᑎᒋᔭᐅᔪᑦ ᐊᒻᒪ/ᐅᕝᕙᓗ 
ᐊᑐᖅᑐᐊᖅᑕᐅᔪᑦ ᓄᓇᓕᓐᓄᑦ ᐊᒻᒪ  
ᒐᕙᒪᒃᑯᓐᓄᑦ ᐱᔨᑦᑎᕋᖅᑎᓄᑦ ᓄᓇᓕᐅᔪᓂ 
ᐃᒃᐱᐊᖅᔪᒃ, ᐊᐅᓱᐃᑦᑐᖅ ᐊᒻᒪ ᖃᐅᓱᐃᑦᑐ? 

 

12) ᐊᕕᒃᑐᖅᓯᒪᓗᒋᑦ ᓄᓇᓕᖏᑎᒍᑦ, 
ᖃᓄᐃᑦᑑᕙᑦ, ᑭᒃᑯᓐᓄᑦ ᓴᓇᐅᒐᐅᕙᑦ, ᐊᒻᒪ 
ᖃᓄᖅ ᐱᑐᖃᐅᕙᑦ ᓄᓇᓯᐅᑎᐅᔪᑦ 
ᐱᖁᑎᒋᔭᐅᔪᑦ ᐊᒻᒪ/ᐅᕝᕙᓗ 
ᐊᑐᖅᑐᐊᖅᑕᐅᔪᒃ ᕼᐋᒻᓚᒃᑯᓐᓂᑦ 
ᓄᓇᓕᐅᔪᓂ ᐃᒃᐱᐊᖅᔪᒻᒥ ᐊᐅᓱᐃᑦᑐᒥ ᐊᒻᒪ 
ᖃᐅᓱᐃᑦᑐᒥ? 

 

ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑎᑎᖅᑲᑎᒍᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒃᒧᑦ, 
ᒥᔅᑕ ᓂᖏᐊᖓᓐ. 
 

ᑎᑎᖅᑲᒃᑯᑦ ᐊᐱᖅᑯᑦ 017 - 3(2): 
ᐃᓅᓕᓴᖅᑕᐅᔭᖅᑐᖅᑐᓄᑦ/ᐱᔨᑦᓯᖅᑕᐅᔪᓄᑦ 
ᐅᓐᓂᕐᓗᒃᐸᑦᑐᑦ ᐱᓕᕆᕕᖓᓐᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᑎᑎᖅᑲᑎᒍᑦ ᐊᐱᖅᑯᑎᔅᓴᖃᒻᒥᒐᒪ ᒥᓂᔅᑕᒥᒃ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 
ᐱᔾᔪᑎᖃᑦᑐᑦ ᐋᓐᓂᐊᕕᓕᐊᖅᐸᑦᑐᓄᑦ ᐊᑲᒃᓴᖏᑦᑐᓄᑦ 
ᐃᓕᖅᑯᓯᐅᕙᑦᑐᑦ. 
 

ᐊᐱᖅᑯᑎᒐ ᑕᑭᔪᕈᓘᒻᒪᑦ ᐅᖃᓕᒫᖅᑕᐅᓯᒪᔪᑎᑐᑦ 
ᐃᓕᔭᐅᖁᕙᕋ. ᖁᔭᓐᓇᒦᒃ. 
 

ᐊᐅᔭᖓᓂ 2009, ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ 
ᑐᓂᓯᐅᖅᑲᐃᓚᐅᕐᒪᑦ ᐅᖃᓕᒫᒐᓂᒃ ᑕᐅᔭᐅᔪᓂᒃ 
ᐃᓅᓕᓴᖅᑕᐅᔪᑦ/ᐱᔨᑦᓯᖅᑕᐅᔪᓪᓗ 
ᐅᓐᓂᕐᓗᖃᑦᑕᕐᓂᖏᑕ ᐃᖏᕐᕋᓂᖓ 
ᐱᓕᕆᕝᕕᖓᓐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ.. ᐅᖃᓕᒫᒐᓕᐊᖑᔪᖅ ᑎᓴᒪᓂᒃ 
ᐃᓗᓕᖃᓚᐅᖅᑐᑦ, ᐊᑕᐅᓯᕐᒥ ᐊᑐᓂ ᐱᔪᐃᓐᓇᐅᓪᓗᑎᒃ 
ᐊᒡᒍᖅᑐᖅᓯᒪᓂᐅᔪᑦ (ᕿᑭᖅᑖᓗᒃ, ᑭᕙᓪᓕᖅ ᐊᒻᒪ 
ᕿᑎᕐᒥᐅᑦ) ᐊᒻᒪ ᐊᑕᐅᓯᖅ ᐊᑐᖅᑕᐅᓂᐊᖅᑐᖅ 
ᐃᖃᓗᖕᒥᐅᓄᑦ. 
 

1) ᑎᑭᓪᓗᒍ ᒫᔾᔨ 23, 2010, ᖃᑦᓯᓂᒃ 
ᑎᑎᕋᖅᓯᒪᔪᓂᒃ ᐅᓐᓂᕐᓗᒃᑐᖃᓚᐅᖅᐸ 
ᐃᓅᓕᓴᖅᑕᐅᔭᖅᑐᖅᓯᒪᓪᓗᑎᒃ 
ᐱᔨᑦᓯᖅᑕᐅᓂᕐᒧᑦ ᐱᓪᓗᑎᒃ ᐅᕝᕙᓗ  
ᐃᓅᓕᓴᐃᔨᓂᒃ ᐅᓐᓂᕐᓗᒍᑎᖃᓚᐅᖅᐸᑦ ᐊᑐᓂ 
ᐱᖓᓱᓂ ᐊᒡᒍᖅᑐᖅᓯᒪᓂᕐᓂ ᐊᒻᒪ ᐃᖃᓗᖕᓂ, 
ᒪᓕᒡᓗᒋᑦ ᐱᓕᕆᕝᕕᐅᑉ 
ᐃᓅᓕᓴᖅᑕᐅᔭᖅᑐᖅᓯᒪᔪᑦ/ᐱᔨᑦᓯᖅᑕᐅᔪᓪᓗ 
ᐅᓐᓂᕐᓗᒍᑎᖏᑕ ᐃᖏᕐᕋᓂᖏᑦ? 

 
2) ᑖᑦᓱᒪ ᐱᓕᕆᕕᐅᑉ ᐋᓐᓂᐊᖅᑐᑦ/ᐃᑲᔪᖅᑕᐅᔪᑦ 

ᐅᓄᕐᓂᕐᓗᖕᓂᖏᓐᓄᑦ ᐊᑐᖅᑕᐅᔪᒃᓴᑦ  



ᐊᐃᑉᐱᖅ, ᒫᑦᓯ 23, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᑕᖃᕈᑕᐅᔪᑦ  ᓯᑕᒪᐅᓕᖓᔪᓂᒃ 
ᖃᓄᐃᓕᐅᕈᑕᐅᒋᐊᓖᑦ ᐅᓐᓂᕐᓗᖕᓂᐊᖅᑐᓄᑦ.  
ᑖᒃᑯᐊ ᑎᑎᕋᖅᓯᒪᔪᑦ ᓇᓗᓇᐃᔭᐃᓐᖏᑦᑐᑦ 
ᖃᓄᐃᑦᓂᒃ ᑭᐅᔭᐅᔭᕆᐊᖃᕐᒪᖔᑕ 
ᐅᓐᓂᕐᓗᒃᑐᖅ ᑭᓯᐊᓂ 
ᐃᑲᔪᖅᑕᐅᔪᓐᓇᕆᐊᖃᕐᓂᖓᓂᒃ ᑕᒪᑐᒥᖓ 
ᐊᑐᖅᐸᓪᓕᐊᑎᓪᓗᒍ ᓯᑕᒪᐅᓕᖓᔪᓂᒃ.  
ᑐᑭᖓᑎᒍᑦ ᐊᑐᖅᑕᐅᒋᐊᓖᑦ 
ᓇᓗᓇᐃᔭᖅᑕᐅᓯᒪᔪᑦ ᑎᑎᕋᖅᓯᒪᔪᓂᒃ ᐊᑖᒍᑦ 
“ᖃᓄᐃᓕᐅᕈᓐᓇᕐᓂᖅ ᐅᓐᓂᕐᓘᑎᒃᓴᖃᕐᓗᓂ…” 
ᖃᓄᐃᑦᑐᒥ ᑭᐅᔭᐅᔪᓐᓇᖅᐸ ᐅᓐᓂᕐᓗᒃᑐᖅ 
ᑕᒪᑐᒥᖓ ᐊᑐᖅᐸᓪᓕᐊᑎᓪᓗᒍ?  

  
3) ᐱᒋᐊᖅᑐᒍ ᒫᔾᔨ 23, 2010, ᐊᒻᒪ 

ᑐᑭᒋᑎᑕᐅᓂᖓᒍᑦ ᐃᓕᖅᑯᓯᐅᓂᐊᖅᑐᑦ 
ᓇᓗᓇᐃᔭᖅᑕᐅᓯᒪᔪᑦ ᑕᒡᕙᓂ ᑎᑎᕋᖅᓯᒪᔪᒥ 
ᐊᑖᒍᑦ ᖃᓄᐃᓕᐅᕆᐊᖃᕐᓂᖅ 
ᐅᓐᓂᕐᓘᑎᖃᕐᓂᐊᕐᓗᓂ…” ᖃᑦᓯᓂᒃ 
ᐅᓐᓂᕐᓘᑕᐅᔪᓂ ᐱᓯᒪᓕᖅᐱᓯ ᐅᑯᓇᓐᖓᑦ: 

 
a. ᓯᕗᓪᓕᖅ 1; 
b. ᑐᒡᓕᐊ 2; 
c. ᐱᖓᔪᐊᑦ 3; ᐊᒻᒪ 
d. ᓯᑕᒪᖓᑦ 4? 

 
4) ᐱᔾᔪᑎᒋᓪᓗᒋᑦ ᐅᖃᐱᓘᑕᑦ ᑲᒪᒋᔭᐅᔾᔪᓯᖏᑦ 

ᐋᖅᑭᒃᑕᐅᓇᓱᖕᓂᖏᓪᓗ ᒪᓕᒡᓗᒋᑦ 
ᓇᓗᓇᐃᖅᑕᐅᓯᒪᔪᑦ ᐊᐱᖅᑯᑦ 3-ᒥ, ᖃᔅᓯᑦ 
ᐅᖃᐱᓘᑏᑦ ᑎᑎᖅᑲᑎᒍᑦ ᑭᐅᔭᐅᓚᐅᖅᐸᑦ 
ᐃᓱᒫᓘᑕᐅᔪᑦ ᐅᑯᑎᒎᓇᖅ: 

 
a. ᓯᕗᓪᓕᖅ; 
b. ᑐᒡᓕᐊ; 
c. ᐱᖓᔪᖓᑦ; ᐊᒻᒪᓗ  
d. ᑎᓴᒪᖓᑦ? 

 
5) ᐱᔾᔪᑎᒋᓪᓗᒋᑦ ᐅᖃᐱᓘᑕᑦ ᑲᒪᒋᔭᐅᔾᔪᓯᖏᑦ 

ᐋᖅᑭᒃᑕᐅᓇᓱᖕᓂᖏᓪᓗ ᒪᓕᒡᓗᒋᑦ 
ᓇᓗᓇᐃᖅᑕᐅᓯᒪᔪᑦ ᐊᐱᖅᑯᑦ 3-ᒥ, ᖃᔅᓯᑦ 
ᐅᖃᐱᓘᑎᖃᓚᐅᖅᐸᑦ ᐱᔨᑦᑎᕈᑎᓄᑦ 
ᐊᑐᐃᓐᓇᕈᖅᑎᑕᐅᓯᒪᔪᓄᑦ ᐃᒪᐃᑦᑐᓄᑦ: 

 
a. ᑎᑭᑎᑕᐅᓯᒪᔪᑦ ᐋᓐᓂᐊᓯᐅᖅᑎ; 
b. ᐃᖅᑲᓇᐃᔭᖅᑎᒋᔭᐅᔪᖅ 

ᐃᖅᑲᓇᐃᔭᐃᓐᓇᖅᑐᖅ 
ᐋᓐᓂᐊᓯᐅᖅᑎ; 

c. ᓘᒃᑖᖅ; ᐊᒻᒪᓗ 
d. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄ

ᑦ ᐃᓄᓕᕆᔨᒃᑯᓐᓄᓪᓗ 
ᐃᖅᑲᓇᐃᔭᖅᑎ,  

ᐋᓐᓂᐊᓯᐅᖅᑎᐅᓐᖏᑦᑐᖅ 
ᐅᕝᕙᓘᓐᓃᑦ ᓘᒃᑖᖑᓐᖏᑦᑐᖅ? 

 
6) ᑭᓇᑐᐃᓐᓇᖅ ᓄᓇᖃᖅᑐᖅ 

ᑲᒪᒋᔭᐅᑦᑎᐊᕋᓱᒋᓐᖏᒃᑯᓂ ᐅᕝᕙᓘᓐᓃᑦ 
ᐱᔨᑦᑎᖅᑕᐅᑦᑎᐊᕋᓱᒋᓐᖏᒃᑯᓂ ᓄᓇᕗᒻᒥ 
ᐋᓐᓂᐊᕕᖕᓂ ᐅᕝᕙᓘᓐᓃᑦ ᓄᓇᖃᖅᑐᖅ 
ᑕᒻᒪᐅᑕᐅᓗᓂ ᐋᓐᓂᐊᖃᕐᓂᕋᖅᑕᐅᓐᓂᖅᐸᑦ, 
ᖃᓄᐃᑦᑐᓂᒃ ᐱᕙᓪᓕᐊᔾᔪᓯᕐᓂᒃ 
ᒪᓕᖃᑦᑕᖅᐸᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ, ᑖᓐᓇ ᓄᓇᖃᖅᑐᖅ 
ᐊᓯᐊᓄᑦ ᓘᒃᑖᕐᒧᑦ ᐋᓐᓂᐊᓯᐅᖅᑎᒧᓪᓘᓐᓃᑦ 
ᖃᐅᔨᓴᖅᑕᐅᒃᑲᓐᓂᕈᒪᓐᓂᖅᐸᑦ? 

 
 
7) ᖃᓄᐃᑦᑐᓪᓚᕆᓐᓂᒃ ᑲᒪᔾᔪᑦᑕᐅᔪᓂᒃ 

ᐋᖅᑭᒃᓯᓯᒪᔪᖃᖅᐸᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 
ᐃᓄᓕᕆᔨᒃᑯᓂᓪᓗ ᐋᓐᓂᐊᖅᑐᓕᕆᓂᕐᒧᑦ 
ᐅᑯᓇᓂ: 

 
a. ᓄᓇᓕᓐᓂ ᐋᓐᓂᐊᕐᕕᐅᔪᓂ; 
b. ᐊᕕᒃᑐᖅᓯᒪᔪᓂ 

ᐊᓐᓂᐊᕐᕕᐅᔪᓂᒃ; ᐊᒻᒪ 
c. ᕿᑭᖅᑕᓂ ᐋᓐᓂᐊᕐᕕᒃ? 
 

8) ᖃᓄᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐅᔾᔨᓱᖅᐸᒃᐸᑦ ᖃᓄᑎᒋ 
ᑲᒪᒋᔭᐅᓂᖏᓐᓄᑦ ᓴᖅᑭᑕᐅᓯᒪᔪᑦ 
ᐋᓐᓂᐊᖅᑐᓕᕆᓂᕐᒧᑦ ᐅᑯᓇᓂ: 

 
a. ᓄᓇᓕᓐᓂ ᐋᓐᓂᐊᕐᕕᐅᔪᓂ; 
b. ᐊᕕᒃᑐᖅᓯᒪᔪᓂ 

ᐊᓐᓂᐊᕐᕕᐅᔪᓂᒃ; ᐊᒻᒪ 
c. ᕿᑭᖅᑕᓂ ᐋᓐᓂᐊᕐᕕᒃ? 
d.  

9) ᐊᑯᕐᖓᓂ ᐃᐳᕈᓪ 1, 1999 ᐊᒻᒪ ᒫᔾᔨ 23, 
2010, ᖃᑦᑎᓂᒃ ᐃᖅᑲᖅᑐᐃᕕᒃᑯᑦ 
ᐊᑭᓖᑎᑦᑎᓇᓱᐊᖅᓯᒪᔪᖃᖅᐸ ᑖᒃᑯᓄᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄ 
ᐃᓄᓕᕆᔨᒃᑯᓄᓪᓗ ᐊᒻᒪ/ᐅᕝᕙᓗ 
ᐃᖅᑲᓇᐃᔭᖅᑎᖏᓐᓄᑦ ᐊᒻᒪ/ᐅᕝᕙᓗ  

ᑳᓐᑐᕌᒃᑕᐅᓯᒪᔪᓄᑦ ᐱᔾᔪᑎᖃᖅᑐᓂᒃ 
ᐋᓐᓂᐊᖅᑐᓕᕆᓂᕐᒧᑦ ᐃᓅᓯᓕᕆᓂᕐᒧᓪᓗ 
ᓄᓇᕗᒻᒥᐅᑕᐅᔪᓄᑦ? 

 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓂᖏᐊᖓᓐ. 
ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ 
ᐊᐱᖅᑯᑎᓄᑦ. 9. ᑭᐅᔾᔪᑏᑦ ᐅᖃᐅᓯᓐᖓᐅᑎᓄᑦ. 
10. ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. 11. ᐅᓂᒃᑳᖏᑦ 
ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 
12. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓄᑦ 
ᒪᓕᒐᒃᓴᐃᑦ. 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓯᐊᓪ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 153 - 3(2): 

ᑎᑎᕋᐅᑕᐅᓯᒪᔪᖅ ᐃᐊ ᑲᓇᑕᒃᑯᑦ ᒥᒃᓵᓄᑦ 
National Post-ᒥ: “ᑲᓇᑕᐅᑉ 
ᑐᒃᑐᖁᑎᖏᑦ ᑎᒻᒥᕙᒃᑐᑦ ᖃᐅᒪᕕᐅᕗᖅ” 
(ᓯᐊᓪ) 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᓴᖅᑮᔪᒪᔪᖓ ᑎᑎᕋᖅᓯᒪᔪᒥᒃ ᑕᒫᓂ ᑲᓇᑕᒥ 
ᑐᓴᒐᔅᓴᓕᕆᔨᐅᔪᖅ Air Canada ᒥᒃᓵᓄᑦ 
ᑕᑉᐸᐅᖓ ᐅᑭᐅᖅᑕᖅᑐᒧᑦ. 
 
>>ᐃᓪᓚᖅᑐᑦ 
 
ᐄ, ᑎᓕᐅᕆᑦᑎᐊᖅᑑᒐᓗᐊᖅ ᐅᐸᓗᖓᐃᔭᕈᑎᓂ 
ᐊᒻᒪᓗ ᒪᓕᒐᓕᐅᖅᑎᐅᔪᑦ. 
 
ᐅᑯᐊ ᐅᖃᖅᓯᒪᒻᒪᑕ, ᐃᒫᒃ ᐃᓚᖏᑦ ᑕᒪᒃᑯᐊ ᐃᓛᒃ 
Air Canada-ᑯᑦ ᐃᓕᖅᑯᓯᕆᕙᑦᑕᖏᑦ ᐋᑐᕚᓗ  

ᑮᓇᐅᔭᓂᒃ ᐊᑐᖅᑐᑎᒃ, ᐃᒫᒃ ᐱᐅᔫᓱᒋᔭᐅᓇᑎᒃ 
ᑕᕝᕗᖓ Air Canada-ᒧᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ 
ᑎᑎᖅᑲᐃᑦ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 154 - 3(2): 

ᑕᕐᕋᖃᖅᑐᓂᑦ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᖃᖅᐸᓪᓕᐊᓂᕐᒧᑦ - 
ᓈᓴᐅᑏᑦ ᑎᓯᐱᕆ 31, 2009 ᑎᑭᓪᓗᒍ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᐆᒥᖓ, 
ᑭᒡᒐᑐᖅᑎᖃᓐᓂᕐᒧᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ 
ᑭᓪᓕᓯᓂᐊᖅᑕᐅᓯᒪᔪᑦ ᑎᑭᑦᑐᒍ ᑏᓰᕙ 31, 2009. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ 
ᓴᖅᑭᑕᐅᔪᑦ ᒪᐅᖓᖅᑕᐅᓚᐅᕐᒥᓕᑦ. 
 
ᓴᖅᑭᑕᐅᓂᖏᑦ ᑎᑎᖅᑲᐃᑦ. 14. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕈᑎᓄᑦ. 15. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᓐᓂᕐᒧᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. 16. 
ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᐊᐃᑉᐸᖓᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 
ᐃᓱᒪᔅᓴᖅᓯᐅᕈᑕᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ 
ᒪᓕᒐᒃᓴᐃᑦ ᐊᓯᖏᓪᓗ. ᒪᓕᒐᒃᓴᖅ 14, 21, 22, 
23, 25. ᓴᖅᑭᑕᐅᓯᒪᔪᑦ ᑎᑎᖅᑲᑦ 13-3(2). 66-
3(2), 99-3(2) ᐊᒻᒪ 100-3(2). ᒥᔅᑕ ᓯᐊᓪ 
ᐃᒃᓯᕙᐅᑕᕆᔭᐅᓗᓂ. 
 
ᒪᓕᓪᓗᒋᑦ ᐊᔪᓐᖏᑎᑕᐅᓂᕋ ᐱᖁᔨᕗᖔᕈᑎᒃᑯᑦ 6-
3(2) ᑲᑎᒪᑐᐃᓐᓇᓂᐊᖅᑐᑦ. ᑭᓯᐊᓂ, 
ᓄᖅᑲᕈᒪᓕᖅᑲᑕ ᓄᖅᑲᓪᓗᑎᒃ.  
ᐱᒋᐊᓚᐅᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 
ᓂᕆᓐᓇᕐᒧᑦ ᓄᖅᑲᑲᐃᓐᓇᓂᐊᖅᑐᒍᑦ 1:30-ᒥ 
ᐅᑎᕐᓂᐊᕐᓗᑕ. 
 
(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑎ. 

>>ᓄᖅᑲᑲᐃᓐᓇᖅᑐᑦ 11:44ᒥ ᑲᔪᓯᒃᑲᓂᖅᑐᑎᑦ 
13:30ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): ᑲᑎᒪᒋᐊᕈᒪᓕᕋᒪ. 
ᑖᒃᑯᐊ ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 
ᐱᓕᕆᐊᖃᕐᓂᐊᕋᑦᑕ, ᒪᓕᒐᒃᓴᐃᑦ 14, 21, 22, 
23, 25. ᐊᒻᒪᓗ, ᓴᖅᑭᑎᒋᐊᓖᑦ 13-3(2), 66-3(2), 
99-3(2), ᐊᒻᒪ 100-3(2). ᖃᓄᐃᓕᐅᕈᒪᕙᑦ 
ᑲᑎᒪᔨᕋᓛᑦ? ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: (ᑐᓵᔨᒃᑯᑦ) ᖁᔭᓐᓇᒦᒃ ᐃᒃᓯᕙᐅᑖᖅ. 
ᑲᔪᓯᒍᒪᔪᒍᑦ ᒪᓕᒐᒃᓴᖅ 22-ᒥᒃ. ᑖᒃᑯᐊ 
ᑮᓇᐅᔭᖅᑑᑎᒃᓴᐃᑦ, ᒪᑭᒪᔾᔪᑎᒃᓴᐃᓪᓗ 2010-11. 
ᐱᓕᕆᐊᖃᕐᓂᐊᖅᑐᒍᑦ ᐊᐅᓚᑦᑎᔩᑦ, 
ᒐᕙᒪᐅᖃᑎᒌᓕᕆᔨᓂᓪᓗ. ᕿᒥᕐᕈᐊᓂᖕᓂᐊᕋᑦᑎᒍᑦ 
ᒪᓕᒐᒃᓴᐃᑦ 22, 23, 14, 25, 21. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᒃᑐᖅ. ᑖᒃᑯᐊ ᑲᑎᒪᔩᑦ ᐊᖏᖅᐹᑦ 
ᐊᕙᑎᓕᕆᓂᕐᒥᒃ ᑲᒪᓂᐊᕋᑦᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᐊᕙᑎᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᐅᑦᓴᒃ, 
ᐊᐱᖅᓱᖅᑕᐅᕕᖕᒨᖃᑎᖃᕈᒪᕖᑦ?  
 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 
ᐊᐱᖅᓱᖅᑕᐅᕕᖕᒨᕐᓗᑎᒃ ᑖᒃᑯᐊ ᐃᓚᒋᓂᐊᖅᑕᖏᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 
ᐃᓯᖅᑎᒋᐊᖅᑐᑲᐃᓐᓇᒃᑭᑦ ᐊᐱᖅᓱᖅᑕᐅᓚᖓᔪᑦ. 
 
ᒥᓂᔅᑕ ᓇᓗᓇᐃᑲᓐᓇᒃᑭᑦ ᐱᖃᑎᒋᔭᑎᑦ.  
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᒐᓂ ᒥᓂᔅᑕ 
ᑐᒡᓕᖓ, ᓴᐃᒪᓐ ᐊᕙ; ᓴᐅᒥᒐᓄᑦ, ᑐᑭᒧᐊᒃᑎᑦᑎᔨ 
ᑮᓇᐅᔭᓕᕆᔨᒃᑯᓐᓄᑦ ᐊᕙᑎᓕᕆᔨᒃᑯᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᑖᒃᑯᐊ ᑲᑎᒪᔨᕋᓛᑦ ᐱᕙᓪᓕᐊᔪᓕᕆᓂᕐᒧᑦ 
ᓄᓇᓖᑦ ᐃᒃᓯᕙᐅᑕᖓᑦ ᑲᑎᒪᔨᕋᓛᖓᑦ 
ᐱᕙᓪᓕᐊᔪᓕᕆᓂᕐᒧᑦ ᐅᖃᐅᓯᔅᓴᖃᖅᑲ? 
ᑲᔪᓯᒋᐊᑐᐃᓐᓇᕆᑦ, ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ):ᖁᔭᓐᓇᒦᒃ ᒥᔅᑕ ᐃᒃᓯᕙᐅᑖᖅ. 
ᖁᕕᐊᓱᒃᐳᖓ ᐱᑕᖃᖅᑎᑦᓯᔪᓐᓇᕋᒪ 
ᒪᑐᐃᖅᓯᔾᔪᑎᒃᑲᓂᒃ ᑭᒡᒐᖅᑐᕐᓗᒋᑦ ᑲᑎᒪᔨᕋᓛᑦ 
ᓄᓇᓕᓕᕆᓂᕐᒧᑦ, ᐱᕙᓪᓕᐊᔪᓕᕆᓂᕐᒧᓪᓗ ᐱᓪᓗᒋᑦ 
ᕿᒥᕐᕈᔭᐅᓂᖏᑦ 2010-2011 ᑮᓇᐅᔭᖅᑑᑎᒃᓴᑦ 
ᐊᒻᒪ 2010-2013 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 
ᐊᕙᑎᓕᕆᔨᒃᑯᑦ. 
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᑖᒃᓱᒪ 
ᐱᓕᕆᕕᐅᑉ ᑐᒃᓯᕋᖅᑕᖏᑦ 2010-2011 
ᐊᐅᓚᔾᔪᑎᓄᑦ, ᒪᑭᒪᔾᔪᑎᓄᓪᓗ ᑮᓇᐅᔭᖅᑑᑎᒃᓴᑦ 
ᐅᓄᕐᓂᖃᕐᓂᖏᓐᓂᒃ  $20.139 ᒥᓕᔭᓐ 
ᐅᓄᖅᓯᒋᐊᖅᑐᑦ ᑕᒫᓂ 0.71% ᑕᐃᒪᓐᖓᓂᒃ 
ᓴᖅᑭᑎᑕᐅᓚᐅᕐᒪᑕ ᐱᓕᕆᕕᐅᑉ 2009-2010 
ᑮᓇᐅᔭᖅᑑᑎᒃᓴᑦ.  ᐅᓄᕐᓂᖏᑦ ᐃᖅᑲᓇᐃᔭᖅᑏᑦ 
ᐃᓂᖏᑦᑕ ᐅᓄᕐᓂᖃᕐᒪᑦ 122.5.  ᑕᒪᓐᓇ  

ᐅᓄᖅᓯᒋᐊᖅᓯᒪᖕᒥᔪᖅ 20.5 ᐃᖅᑲᓇᐃᔭᖅᑎᓂᒃ 
ᑕᐃᒪᓐᖓᓂᒃ 2004-2005 ᐱᓕᕆᐊᒃᓴᓄᑦ 
ᐸᕐᓇᐅᑎᓂ. 
 
ᒥᓂᔅᑕ ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, 
ᑲᑎᒪᔨᐅᖃᑕᐅᔪᑦ ᐊᐱᖅᓲᑎᖃᕈᓐᓇᖅᓯᓚᐅᕐᒪᑕ 
ᖃᑦᓯᑲᓪᓚᖕᓂᑦ ᐱᒻᒪᕆᖓᐅᔪᓂᒃ ᐅᖃᐅᓯᒃᓴᓂᒃ ᐊᒻᒪ 
ᐃᓱᒫᓘᑕᐅᔪᓂᒃ. 
 
ᓄᓇᕗᒥ ᓄᑖᑦ ᐆᒪᔪᓕᕆᓂᕐᒧᑦ ᐱᖁᔭᑦ 
ᐊᖏᕈᑕᐅᓚᐅᖅᑐᑦ ᓯᕗᓪᓕᖅᐹᓄᑦ ᒪᓕᒐᓕᐅᖅᑎᓄᑦ 
2003-ᒥ.  ᑖᒃᑯᐊ ᐆᒪᔪᓕᕆᓂᖅ 
ᓄᒃᑎᖅᐸᓪᓕᐊᑎᓪᓗᒍ ᒪᓕᒋᐊᓖᑦ ᓴᖅᑭᑎᑕᐅᓚᐅᖅᑐᑦ 
ᐃᓚᒋᓪᓗᓂᒋᑦ Part ll ᔫᓂ 2005-ᒥ ᓴᖅᑭᑎᑕᐅᔪᑦ 
ᓄᓇᕗᒥ ᐱᖁᔭᕐᓄᑦ ᑐᑭᓯᒋᐊᕐᕕᒃ ᐅᖃᓕᒫᒐᖅ, 
ᓈᒪᔪᓂᒃ ᓄᑖᓂᒃ ᒪᓕᒐᒃᓴᓂᒃ ᐃᓗᐊᓂ ᐱᖁᔭᐅᑉ ᓱᓕ 
ᐊᖏᕈᑎᖃᖅᓯᒪᔪᖃᓐᖏᑦᑐᖅ.  ᑖᒃᑯᐊ ᓄᓇᕗᒥ 
ᐆᒪᔪᓕᕆᔨᖅᔪᐊᒃᑯᑦ ᑲᑎᒪᔨᖏᑦ ᓴᖅᑭᑎᑦᓯᓯᒪᓚᑦ 
ᖃᑦᓯᑲᓪᓚᖕᓂᑦ ᓈᓚᒃᑎᑦᓯᓂᐅᔪᓂᒃ ᑕᐃᒪᓐᖓᓂᒃ 
2003 ᐱᓪᓗᒋᑦ ᑖᒃᑯᐊ ᓄᑖᑦ ᒪᓕᒋᐊᓖᑦ ᐊᑖᒍᑦ 
ᐱᖁᔭᐃᑦ. 
 
ᑖᑦᓱᒪ ᐱᓕᕆᕕᐅᑉ 2009-2010 ᐱᓕᕆᐊᓴᖏᓐᓄᑦ 
ᐸᕐᓇᐅᑎᓂ ᐅᖃᐅᓯᖃᓚᐅᓐᖏᒻᒪᑕ ᑕᒪᑐᒥᖓ 
ᐅᖃᐅᓯᒃᓴᒥᒃ, ᑲᑎᒪᔨᐅᖃᑕᐅᔪᑦ ᐅᔾᔨᕈᓱᓚᐅᖅᑐᑦ 
ᑖᒃᑯᐊ ᓄᓇᕗᑦ ᑐᓐᖓᕕᒃᑦ 2008-ᒥ 
ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑲᑦ ᐅᖃᖅᓯᒪᓚᐅᖅᑐᑦ “ᓱᓕ 
ᐃᓱᒫᓘᑎᖃᕐᓂᕐᒥᓂᒃ ᐊᒻᒪ ᑲᔪᓯᓯᒪᓂᐊᕐᓗᑎᒃ 
ᐱᓕᕆᐊᕇᓐᓇᕐᓗᒋᑦ ᐋᖅᑭᒐᓱᐊᕐᓂᖏᓐᓂ 
ᐱᖃᑎᒋᓗᒋᑦ ᓄᓇᕗᒥ ᐆᒪᔪᓕᕆᔨᖅᔪᐊᒃᑯᑦ ᐊᒻᒪ 
ᓄᓇᕗᑦ ᒐᕙᒪᖏᑦ.”  ᑖᒃᑯᐊ ᑎᑎᕋᕆᐊᓐᖓᖅᓯᒪᔪᑦ 
2010-2013 ᐱᓕᕆᐊᒃᓴᓄᑦ ᐸᕐᓇᐅᑏᑦ ᐅᖃᖅᓯᒪᖕᒪᑕ 
ᐃᓚᖓᑦ ᐱᓕᕆᕕᐅᑉ ᓯᕗᓪᓕᐅᑎᓯᒪᔭᖓᑦ 
“ᐱᐊᓂᒡᓗᒋᑦ ᐆᒪᔪᓕᕆᓂᕐᒧᑦ ᐱᖁᔭᑦ ᒪᓕᒐᒃᓴᖏᑦ.” 
 
ᒥᓂᔅᑕ ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, 
ᑲᑎᒪᔨᐅᖃᑕᐅᔪᑦ ᐊᐱᖅᓲᑎᖃᓚᐅᖅᑐᑦ ᑭᓱᓂ 
ᐊᖏᖃᑎᒌᒍᑎᖃᕈᓐᓇᐃᓪᓕᖕᒪᖔᑕ ᑖᒃᑯᐊᒃ 
ᓄᓇᕗᑦ ᒐᕙᒪᖏᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ.  
ᒥᓂᔅᑕ ᐅᖃᓚᐅᖅᑐᑦ ᑖᓐᓇ ᐱᓕᕆᕕᖓᑦ 
ᑕᒪᒃᑯᓄᖓ ᑭᖑᕙᕆᐊᖅᑎᑕᐅᔾᔮᖏᓐᓂᖓᓂᒃ 
ᒪᓕᒐᒃᓴᓕᐅᕐᓂᖏᑦ ᐊᒻᒪ 
ᑲᔪᓯᓯᒪᐃᓐᓇᕐᓂᐊᕐᓗᑎᒡᓗ ᐱᐊᓂᒐᓱᐊᕐᓗᒋᑦ 
ᑕᒪᒃᑯᐊ.  ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ 
ᐱᓕᕆᕕᐅᔪᖅ ᐊᒻᒪ ᐃᑲᔪᖅᑎᖏᑦ 
ᐱᓕᕆᖃᑎᒌᖁᓪᓗᒋᑦ ᑕᒪᒃᑭᐊ ᐋᖅᑭᒐᓱᕐᓗᒋᑦ 
ᑲᒪᒋᒋᐊᓖᑦ ᐊᒻᒪ ᕿᓚᓈᕈᑎᖃᖅᐳᑦ ᑖᒃᑯᐊ 
ᐆᒪᔪᓕᕆᓂᕐᒧᑦ ᐱᖁᔭᑦ 
ᓯᕗᒻᒧᐊᒃᐸᓪᓕᐊᓕᕋᔭᕐᓂᖏᓐᓂᒃ. 

ᓈᓴᐅᑖ 160  ᐆᒪᔪᐃᑦ ᐱᖁᔭᕐᔪᐊᖓᓐᓂ ᒥᓂᔅᑕ 
ᑎᒃᑯᐊᖅᓯᔭᕆᐊᖃᖅᑐᑦ ᐅᖃᐅᔾᔨᒋᐊᖅᑎᐅᔪᓂᒃ 
ᑲᑎᒪᔨᕋᓛᓂᒃ ᐃᓐᓇᕐᓂᒃ “ᕿᒥᕐᕈᓇᖕᓂᐊᕐᒪᑕ 
ᐅᓪᓗᒥᓂᓴᕐᓂᒃ, ᐱᖅᑯᓯᑐᖃᕐᓂᒃ ᐊᒻᒪ 
ᑭᖑᓂᑦᑎᓐᓂᓐᖔᖅᑐᓂᒃ, ᐊᑐᖅᑕᐅᕙᓚᐅᖅᑐᓂᒃ 
ᐊᒻᒪ ᐱᐅᓯᕆᔭᐅᕙᓚᐅᖅᑐᓂᒃ ᐆᒪᔪᕋᓱᐊᖅᑎᓪᓗᒋᑦ 
ᑐᓐᖓᕕᖏᑦ ᑐᑭᒧᐊᒍᑎᒋᓗᒋᑦ ᐊᒻᒪ ᐃᓗᓕᕆᔭᖏᑦ 
ᐃᓄᐃᑦ ᖃᐅᔨᒪᔭᑐᖃᖏᑕ ᐊᒻᒪ 
ᐅᖃᐅᔾᔨᒋᐊᖅᐸᒡᓗᑎᒃ ᒥᓂᔅᑕᒥᒃ 
ᐃᓖᔭᖅᓱᐃᖏᓐᓂᕐᒧᑦ ᐊᒻᒪ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐱᔾᔪᑎᐅᔪᓂᒃ.”  ᒫᔾᔨ 24, 200ᓪ-ᖑᑎᓪᓗᒍ, ᒥᓂᔅᑕ 
ᑐᓴᖅᑎᑦᑎᓚᐅᖅᑐᖅ ᓄᑖᓂᒃ ᑎᒃᑯᐊᖅᓯᓂᖏᓐᓂᒃ 
ᑲᑎᒪᔨᐅᖃᑕᐅᓂᐊᖅᑐᓂᒃ ᐅᖃᐅᔾᔨᒋᐊᖅᑎᑦ 
ᑲᑎᒪᔨᕋᓛᖏᓐᓄᑦ ᓯᕗᓪᓕᖅᐹᒥ 
ᑲᑎᒪᓂᖃᕐᓂᐊᕐᓂᖏᓐᓂᒃ ᐃᖃᓗᖕᓂ.  ᑲᑎᒪᔨᕋᓛᑦ 
ᑎᓕᐅᕆᕗᑦ ᒥᓂᔅᑕᒥᒃ ᒪᓕᒐᓕᐅᖅᑎᑦ ᑲᑎᒪᔨᖏᑦ 
ᑐᓴᖅᑎᑕᐅᖃᑦᑕᖁᓪᓗᒋᑦ ᐊᑯᓚᐃᑦᑐᒃᑯᑦ 
ᖃᓄᐃᑦᑐᓂᒃ ᐊᑐᓕᖁᔭᓕᐅᕐᒪᖔᑕ ᑖᒃᑯᐊ 
ᑲᑎᒪᔨᕋᓛᑦ ᑐᓂᔭᐅᔪᓂᒃ ᒐᕙᒪᒃᑯᓐᓄᑦ. 
 
ᓈᓴᐅᑖ 177 ᐆᒪᔪᐃᑦ ᐱᖁᔭᖅᔪᐊᖓᓐᓂ ᐊᑐᕐᓗᒍ 
ᒥᓂᔅᑕ ᓴᖅᑭᑦᑎᖃᑦᑕᕆᐊᖃᖅᐳᖅ ᐊᕐᕌᒍᑕᒫᓐ 
ᐅᓂᒃᑳᓕᐊᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 
ᐊᐅᓚᑕᐅᓂᖓᓄᑦ ᓄᓇᒥᑕᓕᕆᓂᕐᒧᑦ 
ᐱᐅᖅᓱᐊᕐᓂᕐᒧᑦ ᐸᐸᑕᐅᔪᑦ ᑮᓇᐅᔭᑦ.   ᐅᓪᓗᒥᒧᑦ 
ᑎᑭᓪᓗᒍ, ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᐊᑐᕐᓗᒍ 
ᑖᓐᓇ ᐱᖁᔭᖅᔪᐊᖅ ᓴᖅᑭᑦᑎᔪᖃᓚᐅᖅᓯᒪᖏᑦᑐᖅ 
ᒪᓕᒐᓕᐅᕐᕕᖕᒥ.  ᑭᓯᐊᓂᓕ, ᐱᓕᕆᕝᕕᐅᑉ 2010-
2013-ᒧᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 
ᐅᖃᖅᓯᒪᔪᑦ ᐃᓚᖓᑦ ᓯᕗᓪᓕᐅᑎᓯᒪᔭᖓᑦ 
“ᓴᓇᔪᒪᓪᓗᑎᒃ ᓄᓇᒥᐅᑕᓕᕆᓂᕐᒧᑦ 
ᐱᐅᖅᓱᐊᕈᑎᒃᓴᓄᑦ ᑮᓇᐅᔭᓂᒃ ᐸᐸᑕᐅᔪᓂᒃ 
ᑖᓐᓇᓗ ᐊᑐᖅᑕᐅᖏᓐᓇᕐᓂᐊᓕᕐᓗᓂ ᑮᓇᐅᔭᖅ 
ᑲᔪᖏᖅᓴᐅᑕᐅᓗᓂ ᐅᔾᔨᕈᓱᓕᖅᑎᑦᑎᓂᕐᒥᒃ ᐊᒻᒪ 
ᐊᑐᑦᑎᐊᕐᓂᕐᒥᒃ ᐆᒪᔪᓂᒃ ᐊᒻᒪ ᓇᔪᖅᑕᖏᓐᓂᒃ 
ᐊᑐᕐᓗᑎᒃ ᐊᐅᓚᔾᔭᒃᑕᐅᓯᒪᔪᓂᒃ 
ᐃᓕᓐᓂᐊᖅᑎᑦᓯᓂᒃᑯᑦ, ᖃᐅᔨᓴᐃᓂᒃᑯᑦ ᐊᒻᒪ 
ᐱᐅᖅᓱᐊᕐᓂᒃᑯᑦ.”  ᓇᓗᓇᐃᖅᓯᓯᒪᔪᑦ 
“ᒪᓕᒐᖏᓐᓂᒃ ᑎᑎᕋᖅᑕᐅᕐᖓᖅᓯᒪᔪᓂᒃ”.  
ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᑕᑯᓂᐊᕆᐊᒃᓴᖅ 
ᓯᕗᓪᓕᖅᐹᒥ ᓴᖅᑭᑕᐅᑎᓪᓗᒋᑦ ᐊᕐᕌᒍᑕᒫᖅᓯᐅᒻᒧᑦ 
ᐅᓂᒃᑳᓕᐊᖑᔪᑦ ᑖᓐᓇ ᐱᖁᔭᖅᔪᐊᑉ ᓈᓴᐅᑎᖓ 
ᐊᑐᕐᓗᒍ. 
 
ᒪᐃ 22, 2008-ᖑᑎᓪᓗᒍ, ᓯᕗᓪᓕᐅᔪᓂ 
ᒪᓕᒐᓕᐅᖅᑎᑦ ᑲᑎᒪᔨᖏᓐᓂ, ᒥᓂᔅᑕᐅᓚᐅᖅᓯᒪᔪᖅ 
ᑕᐃᑦᓱᒪᓂ ᑐᓴᖅᑎᑦᑎᓚᐅᖅᓯᒪᔪᖅ ᒪᓕᒐᓕᐅᕐᕕᖕᒥ 
“ᓄᓇᕗᑦ ᒐᕙᒪᒃᑯᖏᑦ ᐱᓕᕆᐊᖃᕐᓂᐊᕐᒪᑕ  

ᐊᑐᐃᓐᓇᐅᔪᓂᒃ ᓇᓕᕌᕈᑎᓂᒃ ᓯᕗᒧᐊᑦᑎᐊᖁᓪᓗᒋᑦ 
ᐊᒥᐊᓕᒃᑲᒥᐅᑦ ᑎᑎᕋᖅᑕᐅᒪᕕᖕᒧᑦ ᐃᓕᓯᓂᕆᔭᖓ 
ᐊᒃᑐᐃᓗᐊᖁᓇᒍ ᓄᓇᓕᐅᔪᓂᒃ 
ᑮᓇᐅᔾᔭᒃᓴᐅᑎᖃᖅᐸᒃᑐᓂᒃ ᓇᓐᓂᐊᖅᑎᑦᑎᓂᕐᒧᑦ 
ᑕᑯᕚᒃᓴᓂᒃ.  ᐃᖅᑲᓇᐃᔭᖃᑎᒋᓂᐊᖅᑕᕗᑦ 
ᑕᑯᕚᒃᓴᓂᒃ ᐊᐅᓪᓚᐅᔾᔨᔨᐅᔪᑦ ᐊᒻᒪ 
ᐃᑲᔪᖅᑕᐅᔪᒪᓪᓗᑕ ᓄᓇᕗᒥᐅᓄᑦ ᐊᒻᒪᓗ 
ᒪᓕᒐᓕᐅᖅᑎᐅᖃᑎᑦᑎᓐᓄᑦ ᒪᓕᒐᓕᐅᕐᕕᒃ 
ᐸᕐᓇᒃᑕᐅᑦᑎᐊᖁᔨᓪᓗᑎᒃ.” 
 
ᔮᓐᓄᐊᕆ 2009ᓄᓇᕗᑦ ᒐᕙᒪᒃᑯᖏᑦ 
ᐃᓚᐅᓚᐅᖅᑐᑦ ᑲᓇᑕᒥ ᓇᓄᓕᕆᓂᕐᒧᑦ 
ᑲᑎᒪᔾᔪᑎᖃᖅᑎᓪᓗᒋᑦ ᑲᑎᒪᑎᑕᐅᓪᓗᑎᒃ ᑲᓇᑕᐅᑉ 
ᒐᕙᒪᒃᑯᖏᑕ ᒥᓂᔅᑕᖓᓐᓄᑦ ᐊᕙᑎᓕᕆᓂᕐᒧᑦ.  
ᐱᓕᕆᕝᕕᐅᑉ 2010-2013-ᒧᑦ ᐱᓕᕆᐊᒃᓴᖏᓐᓄᑦ 
ᐸᕐᓇᐅᑎᖏᑦ ᐅᖃᖅᓯᒪᔪᑦ 
ᐃᖅᑲᓇᐃᔭᖅᓯᒪᓕᕐᓂᖏᓐᓂᒃ “ᐱᔭᕇᖅᑕᐅᖁᓪᓗᒋᑦ 
ᓇᓄᓕᕆᓂᕐᒧᑦ ᐊᐅᓚᑦᓯᔨᐅᖃᑎᒌᑦ 
ᐊᖏᖃᑎᒌᒍᑎᒃᓴᖏᓐᓂᒃ ᐊᑯᑭᑦᑐᕐᒥᐅᓄᑦ 
ᑕᕝᕙᓐᖓᑦᓴᐃᓐᓇᖅ ᓇᓐᓂᐊᖅᐸᒃᑐᓄᑦ.”  
ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᑐᓴᖅᑎᑦᑎᓚᐅᕐᓂᖏᓐᓂᒃ 
ᐊᒃᑑᕙ 2009-ᒥ ᐱᓪᓗᒋᑦ ᐊᑎᓕᐅᖅᑕᐅᓂᖓ 
ᑐᑭᓯᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᓂᒃ 
ᐊᑯᑭᑦᑐᕐᒥᐅᓄᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓂ 
ᑕᓪᓗᕈᑎᐅᑉ ᐃᑭᐊᓂ ᓇᓄᖏᓐᓄᑦ. 
 
ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ, 
ᑲᑎᒪᔨᕋᓛᖑᖃᑕᐅᔪᑦ ᐊᐱᖅᓱᖃᑦᑕᓚᐅᖅᑐᑦ 
ᒥᓂᔅᑕᒥᒃ ᐱᓕᕆᕝᕕᖓ ᐸᕐᓇᒃᓯᒪᖕᒪᖔᑦ 
ᐊᑭᓕᖅᓱᐃᓂᕐᒥᒃ ᐊᖑᓇᓱᒃᑎᓂᒃ ᐱᓪᓗᒍ  
ᑕᓪᓗᕈᑎᐅᑉ ᐃᑭᖓᓂᑦ ᓇᓄᕐᓂᒃ ᑲᓇᑕᐅᑉ 
ᓯᓚᑖᓄᑦ ᐊᐅᓚᖅᑎᑕᐅᖃᑦᑕᖁᔭᐅᔪᓐᓂᕐᖢᑎᒃ. 
ᒥᓂᔅᑕ ᓇᓗᓇᐃᖅᓯᓚᐅᖅᑐᖅ ᐱᓕᕆᕝᕕᖓ 
ᐸᕐᓇᐅᑎᖃᖏᒻᒪᑕ ᑕᒪᑐᒧᖓ ᒫᓐᓇᐅᔪᖅ. 
 
ᑲᑎᒪᔨᕋᓛᑦ ᖁᕕᐊᓱᕕᒡᔪᐊᓚᐅᖅᑐᑦ ᒫᔾᔨ 18, 
2010-ᖑᑎᓪᓗᒍ ᒥᓂᔅᑕᐃᑦ ᐅᖃᐅᓯᖏᑦᑎᒍᑦ 
ᓇᓗᓇᐃᖅᓯᔪᓐᓇᓚᐅᕐᒪᑦ ᒪᓕᒐᓕᐅᕐᕕᖕᒥ 
ᒥᐊᓕᒐᐃᑦ ᑐᒃᓯᕋᐅᑎᒋᓚᐅᕋᓗᐊᖅᑕᖓᑦ ᓇᓄᐃᑦ 
ᑕᐃᔭᐅᖃᓯᐅᔾᔭᐅᖁᓪᓗᒋᑦ ᓵᓚᐅᓚᐅᕐᒪᑦ ᑑᕼᐋᒥ 
ᑲᑎᒪᓂᖃᖅᑎᓪᓗᒋᑦ.  ᑲᑎᒪᔨᕋᓛᑦ 
ᖁᕕᐊᓲᑎᖃᖅᐳᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ 
ᑕᒪᑐᒥᖓ ᐊᒃᓱᕉᑎᖃᓚᐅᕐᒪᑕ ᐊᒻᒪᓗ 
ᑲᑐᔾᔨᖃᑎᒌᖕᓂᒃᑰᖃᑎᖃᕈᓐᓇᓚᐅᕐᒪᑕ ᓄᓇᕗᑦ 
ᐅᒃᐱᕆᔭᖏᑦ ᐊᒻᒪᓗ ᑭᓐᖒᒪᔭᖏᑦ 
ᐃᓱᒪᒋᔭᐅᖃᓯᐅᑦᑎᐊᕈᓐᓇᓚᐅᕐᒪᑕ. 
 

ᐱᓕᕆᕕᐅᔪᑉ 2009-2010 ᐱᓕᕆᓂᕐᒧᑦ 
ᐸᕐᓇᒍᑎᖓ ᓇᓗᓇᐃᖅᓯᓯᒪᔪᖅ ᐃᒫᒃ “ᓄᓇᕗᒻᒥ 
ᓄᓇᓕᐅᔪᑦ ᐃᓄᒋᐊᒃᓯᕙᓪᓕᐊᑎᓪᓗᒋᑦ 
ᐊᒃᓱᕈᕐᓇᖅᓯᕙᒻᒪᑦ ᑲᒪᓇᓱᐊᖅᑐᓂ ᐊᑦᑕᑯᓂᒃ 
ᐅᑭᐅᖅᑕᖅᑑᑉ ᐊᕙᑎᖓᓂᒃ, ᐱᓗᐊᖅᑐᒥ 
ᐃᓱᒪᒋᓪᓗᒋᑦ ᑕᒪᒃᑯᐊ ᓄᓇᕗᒻᒥ ᐊᑦᑕᑯᒃᑯᕕᐅᔪᑦ 
ᐱᑐᖃᕈᖅᐸᓪᓕᐊᑎᓪᓗᒋᑦ. ᐊᒥᓱᑦ ᓄᓇᓕᐅᔪᑦ 
ᐊᒃᓱᕈᖅᐸᒻᒪᑕ ᐊᑐᖅᑕᐅᒍᓐᓃᖅᑐᓄᑦ 
ᓴᓂᒃᑯᕕᒥᓂᐅᔪᓄᑦ, ᐃᓚᖏᓪᓗ ᓱᕈᖅᓯᒪᓪᓗᑎᒃ.” 
2009-2010 ᐱᓕᕆᓂᕐᒧᑦ ᐸᕐᓇᒍᑕᐅᔪᖅ 
ᓇᓗᓇᐃᖅᓯᒻᒥᔪᖅ “ᓄᑖᓂ ᓴᓂᒃᑯᕕᐅᔪᓂᒃ 
ᐱᑕᖃᓐᖏᓐᓂᖓᓄᑦ ᐱᖁᑎᖅᔪᐊᓂᒃ 
ᐊᑦᑐᐃᓯᒪᒻᒥᔪᖅ ᒪᓕᒋᐊᓕᖏᓐᓂᒃ ᐊᕙᑎ 
ᓴᐳᑎᔭᐅᓂᖓᓄᑦ ᐱᖁᔭᕐᒧᑦ.” 
 
ᐱᓕᕆᕕᐅᔪᑉ 2010-2013 ᐱᓕᕆᓂᕐᒧᑦ 
ᐸᕐᓇᒍᑎᒋᔭᖓ ᓇᓗᓇᐃᖅᑐᐃᓯᒪᓪᓚᕆᓐᖏᒻᒪᑦ 
ᑕᒪᒃᓱᒥᖓ. ᑲᑎᒪᔨᕋᓛᖑᔪᑦ ᐊᑐᓕᖁᔨᔪᑦ 
ᒥᓂᔅᑕᐅᔪᖅ ᓴᖅᑮᖃᑦᑕᐸᓪᓕᐊᓕᕐᓗᑎᒃ ᐊᕐᕌᒍᑕᒫᑦ 
ᐅᓂᒃᑲᖑᔪᓂᒃ ᒪᓕᒐᓕᐅᕐᕕᒻᒥ ᒐᕙᒪᒃᑯᑦ 
ᖃᓄᐃᓕᐅᕐᓂᕆᔭᖏᓐᓂᒃ ᒪᓕᓪᓗᒍ ᐊᕙᑎᐅᑉ 
ᓴᐳᑎᔭᐅᓯᒪᓇᓱᐊᕐᓂᖓᓄᑦ ᐱᖁᔭᖅ. ᑕᒪᓐᓇ 
ᐱᕕᖃᖅᑎᑦᑎᓂᐊᖅᑐᖅ ᒪᓕᒐᓕᐅᖅᑎᓂᒃ ᐊᒻᒪ 
ᐃᓄᓐᓂᒃ ᑐᑭᓯᐅᒪᓂᖅᓴᐅᓂᐊᕐᒪᑕ 
ᐊᒃᓱᕈᕐᓇᕐᓂᖏᓐᓂᒃ ᐊᒻᒪ ᐱᔾᔪᑎᐅᔪᓂᒃ ᒐᕙᒪᒃᑯᑦ 
ᐱᓇᓱᐊᖅᑕᖏᓐᓂᒃ ᑕᒪᒃᓱᒪᓂ. 
 
ᕖᕝᕗᐊᕆ 17, 2009-ᖑᑎᓪᓗᒍ, ᑲᓇᑕᒥ 
ᒥᓂᔅᑕᐅᔪᑦ ᐊᕙᑎᓕᕆᓂᕐᒧᑦ ᑲᑎᒪᔨᖏᑦ 
ᐅᖃᓚᐅᖅᑐᖅ ᐊᒥᓱᑲᓪᓚᐅᔪᑦ ᑲᓇᑕᒥ 
ᐊᖏᖅᓯᒪᓕᕐᒪᑕ ᓄᑖᖑᔪᒥᒃ ᑲᓇᑕᓕᒫᒥ 
ᐅᐸᓗᖓᐃᔭᐅᑕᐅᓂᐊᖅᑐᒥᒃ ᑲᒪᒋᔭᐅᓂᖏᓐᓄᑦ 
ᓄᓇᓕᐅᔪᓂ ᑭᓈᓗᓕᕆᓂᕐᒧᑦ ᐊᒻᒪ ᑕᒪᓐᓇ 
ᐊᑐᓕᖅᑎᑕᐅᒋᐊᕈᓐᓇᖅᓯᓪᓗᓂ. ᐸᕐᓇᒍᑕᐅᔪᖅ 
“ᐋᖅᑭᒃᓯᓯᒪᔪᖅ ᐊᔾᔨᒌᒥᒃ ᐋᖅᑭᒃᓯᒪᓂᐅᔪᒥᒃ 
ᑲᒪᔾᔪᑕᐅᓂᐊᖅᑐᓂᒃ ᑭᓇᓘᓐᓂᒃ ᐊᒥᓲᓂᖅᓴᐅᔪᓂᒃ 
3,500 ᑭᓈᓗᖃᐅᑕᐅᔪᓂ ᑲᓇᑕᒥ, ᐊᒥᓱᓪᓗ 
ᑕᐃᒃᑯᐊ ᓴᓇᔭᐅᒋᐊᕆᐊᖃᓕᖅᑐᑎᒃ 
ᐱᐅᓯᒋᐊᖅᑕᐅᓪᓗᑎᓪᓗ.” ᐅᐸᓗᖓᐃᔭᐅᑕᐅᔪᖅ 
ᓇᓗᓇᐃᖅᓯᓯᒪᒻᒥᔪᖅ “ᑲᓇᑕᐅᑉ ᐅᑭᐅᖅᑕᖅᑐᖓᓂ 
ᐃᒃᑮᓇᒃᑲᐅᓂᖓᓄᑦ ᐊᒻᒪ ᐅᖓᓯᓐᓂᖓᓄᑦ ᑲᓇᑕᒥ, 
ᐋᖅᑭᒋᐊᕈᑎᒃᓴᐅᔪᑦ ᐃᓄᐃᑦ ᐊᒻᒪ ᐊᕙᑎᐅᔪᑦ 
ᓴᐳᑎᔭᐅᓯᒪᔭᕆᐊᖃᕐᓂᖏᓐᓂᒃ 
ᐃᓱᒪᒋᔭᐅᑦᑎᐊᕆᐊᖃᖅᐳᑦ. ᑕᐃᒪᓕ, 
ᐱᕕᖃᖅᑎᑕᐅᔭᕆᐊᖃᖅᐳᑦ ᐅᑭᐅᑦ ᑕᓪᓕᒪᑦ  



ᐊᐃᑉᐱᖅ, ᒫᑦᓯ 23, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᕐᓂᐊᕐᓗᑎᒃ ᐱᔾᔪᑎᒋᔭᐅᔪᓄᑦ 
ᐊᑦᑐᐃᓂᖃᖅᑐᑦ ᖃᓄᕐᓕ ᐊᐅᓚᑦᑎᐊᕈᓐᓇᕐᒪᖔᑕ 
ᐱᖁᑎᖅᔪᐊᖑᔪᑦ ᐅᑭᐅᖅᑕᖅᑐᒥ.” 

 
ᒫᔾᔨ 27, 2009-ᖑᑎᓪᓗᒍ, ᒥᓂᔅᑕᐅᔪᖅ 
ᐊᕙᑎᓕᕿᓂᕐᒧᑦ ᓴᖅᑮᓚᐅᖅᑐᖅ ᐅᓂᒃᑲᖑᔪᒥᒃ 
ᒪᓕᒐᓕᐅᕐᕕᒻᒥ ᐱᔾᔪᑎᖃᖅᑐᒥᒃ ᑕᒪᒃᓱᒥᖓ. 
ᒥᓂᔅᑕᐅᔪᑉ ᐅᓂᒃᑲᖓ ᓇᓗᓇᐃᖅᓯᓯᒪᓚᐅᖅᑐᖅ 
ᐃᒫᒃ “ᓄᓇᕗᑦ, ᑯᐸᐃᒃ ᐊᒻᒪ ᓂᐅᕙᓐᓛᓐ 
ᐃᑲᔪᖅᑐᐃᖏᒻᒪᑕ ᑕᒪᒃᓱᒥᖓ ᑎᑎᖅᑲᐅᔪᒥᒃ.” 
ᐅᓂᒃᑳᖑᒧᖅ ᓇᓗᓇᐃᖅᓯᓯᒪᓚᐅᕐᒥᔪᖅ “ᓄᓇᕗᑦ 
ᐊᖏᖃᑎᖃᖅᑐᖅ ᐱᔾᔪᑎᖓᓂᒃ 
ᐅᐸᓗᖓᐃᔭᐅᑕᐅᔪᑉ ᑭᓯᐊᓂᓕ 
ᐃᓱᒫᓗᒍᑎᖃᒻᒪᕆᑦᑐᖅ ᐊᑭᒋᓂᐊᖅᑕᖏᓐᓂᒃ 
ᐊᑐᓕᖅᑎᑕᐅᓂᖏᓐᓄᑦ ᐊᒻᒪ 
ᑮᓇᐅᔭᖃᖅᑎᑕᐅᑲᐅᑎᒋᓐᖏᓐᓂᖓᓂᒃ. ᓄᓇᕗᑦ 
ᐃᑲᔪᖅᑐᐃᓂᐊᖅᑐᖅ ᐅᐸᓗᖓᐃᔭᐅᑕᐅᔪᒥᒃ 
ᑕᐃᒃᑯᐊ ᑮᓇᐅᔭᐃᑦ 
ᓇᓗᓇᐃᖅᑕᐅᓯᒪᓪᓚᕆᓕᖅᑲᑕ.” 
 
ᐃᓚᖓᓐᓂ ᒥᓂᔅᑕᐅᔪᖅ ᑲᑎᒪᔨᕋᓛᑦ 
ᓵᖓᓐᓃᑎᓪᓗᒍ, ᒪᓕᒐᓕᐅᖅᑎᐅᔪᑦ 
ᐅᖃᐅᔾᔭᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏ 
ᐊᑭᓕᒋᐊᖃᕋᔭᖅᑐᑦ ᒥᒃᓵᓂ $500 ᒥᓕᐊᓐ 
ᐊᑐᓕᖅᑕᐅᓂᐊᖅᐸᑦ ᑕᒪᓐᓇ ᓄᑖᖑᔪᖅ 
ᐅᐸᓗᖓᐃᔭᐅᑕᐅᔪᖅ. ᑭᓯᐊᓂᓕ, ᒪᓕᒐᓕᐅᖅᑎᐅᔪᑦ 
ᐅᖃᐅᔾᔭᐅᓚᐅᕐᒥᔪᑦ ᐊᕙᑎᓕᕆᔨᒃᑯᑦ 
ᐱᓕᕆᖃᑎᖃᕐᒪᑕ ᓄᓇᓕᓐᓂ ᐊᒻᒪ ᒐᕙᒪᒃᑯᓐᓄᑦ 
ᐱᔨᑦᑎᖅᑎᐅᔪᓂᒃ ᐊᒥᓱᕈᐃᒃᑲᓐᓂᕋᓱᐊᕐᓂᕐᒧᑦ 
ᓄᓇᓕᓐᓂ ᐱᖁᑎᐅᔪᓂᒃ. ᑲᑎᒪᔨᕋᓛᑦ 
ᓵᖓᓐᓃᑎᓪᓗᒍ ᒥᓂᔅᑕᐅᔪᖅ, ᒪᓕᒐᓕᐅᖅᑎᐅᔪᑦ 
ᐊᐱᖅᓱᑲᓐᓂᓚᐅᖅᑐᑦ ᒥᓂᔅᑕᐅᔪᓂᒃ 
ᖃᓄᐃᓕᖓᓕᕐᓂᖓᓂᒃ ᐱᓕᕆᕕᐅᔪᑉ 
ᐱᓇᓱᐊᖅᑐᖓ ᐱᔾᔪᑎᖃᖅᑐᑦ ᑲᓇᑕᓕᒫᒥ 
ᐅᐸᓗᖓᐃᔭᐅᑕᐅᓂᐊᖅᑐᒥᒃ ᑲᒪᒋᔭᐅᓂᖏᓐᓄᑦ 
ᓄᓇᓕᐅᔪᓂ ᑭᓈᓗᓕᕆᓂᕐᒧᑦ. ᒥᓂᔅᑕᐅᔪᖅ 
ᓇᓗᓇᐃᖅᓯᓚᐅᖅᑐᖅ ᑖᒃᑯᐊ ᐱᓕᕆᖃᑎᖃᕐᒪᑦ 
ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᖏᓐᓂᒃ 
ᓱᑯᑦᑎᐊᓃᒃᑲᔭᕐᓂᖏᓐᓄᑦ ᓴᓂᒃᑯᕕᐅᓂᐊᖅᑐᑦ ᐊᒻᒪ 
ᕿᒥᕐᕈᓪᓗᑎᒃ ᐃᑭᑦᑎᖃᑦᑕᕐᓂᕐᒥᒃ. ᑲᑎᒪᔨᕋᓛᖑᔪᑦ 
ᑎᓕᐅᕆᔪᑦ ᑕᒪᒃᑮᓐᓂ ᐱᓕᕆᕕᐅᔪᓂᒃ 
ᐱᓕᕆᖃᑎᒋᑦᑎᐊᖁᓪᓗᒋᑦ ᐱᔾᔪᑎᖃᖅᑐᒥᒃ 
ᐱᕙᓪᓕᐊᓂᖓᓄᑦ ᐊᒻᒪ ᑲᒪᒋᔭᐅᓂᖏᓐᓄᑦ  

ᑕᐃᒪᐃᑦᑐᑦ ᐱᖁᑎᖅᔪᐊᖑᔪᑦ ᑭᓈᓗᖃᐅᑏᑦ ᐊᒻᒪ 
ᓴᓂᒃᑯᕕᐅᔪᑦ. 
 
ᑲᑎᒪᔨᕋᓛᖑᔪᑦ ᖃᐅᔨᒪᔪᑦ ᐱᓕᕆᕕᐅᔪᑉ ᑮᓇᐅᔭᐃᑦ 
ᐊᑐᖅᑐᒃᓴᖁᑎᖏᑦ ᑮᓇᐅᔭᓄᑦ ᑐᓂᕐᕈᑎᓄᑦ ᐊᒻᒪ 
ᐃᑲᔪᕈᑕᐅᔪᓄᑦ ᐊᖑᓇᓱᒃᑎᓄᑦ 
ᐃᑲᔫᓯᐊᕐᓂᐅᕙᑦᑐᒧᑦ ᓱᕐᕋᓗᐊᖅᓯᒪᓐᖏᒻᒪᑦ 
ᐅᑭᐅᓄᑦ ᐊᒥᓱᑲᓪᓚᐅᔪᓄᑦ. ᒪᓕᒐᓕᐅᖅᑎᐅᔪᑦ 
ᑎᓕᐅᕆᕗᑦ ᒥᓂᔅᑕᐅᔪᒥᒃ ᖃᑯᑎᒃᑯᑦ 
ᕿᒥᕐᕈᖃᑦᑕᖁᓪᓗᒍ ᑮᓇᐅᔭᖃᖅᑎᑕᐅᓂᕆᕙᒃᑕᖏ 
ᓈᒻᒪᒃᑲᓗᐊᕐᒪᖔᑕ. 
 
ᒫᔾᔨ 2009-ᖑᑎᓪᓗᒍ, ᓄᓇᕗᒻᒥ ᐆᒪᔪᓕᕆᓂᕐᒧᑦ 
ᑲᑎᒪᖅᔪᐊᕐᓂᖃᓚᐅᖅᑐᑦ ᑲᖏᖅᖠᓂᕐᒥ.  ᑕᒪᓐᓇ 
ᑲᑎᒪᖅᔪᐊᕐᓂᖅ ᐋᖅᑭᒃᓱᖅᑕᐅᓚᐅᖅᓯᒪᔪᖅ ᓄᓇᕗᑦ 
ᒐᕙᒪᒃᑯᓐᓄᑦ, ᓄᓇᕗᑦ ᑐᓐᖓᕕᒃᑯᓐᓄᑦ, ᓄᓇᕗᒻᒥ 
ᐃᓄᐃᑦ ᐆᒪᔪᓕᕆᓂᕐᒧᑦ ᐱᓕᕆᕝᕕᖏᓐᓄᑦ ᐊᒻᒪᓗ 
ᓄᓇᕗᒻᒥ ᐆᒪᔪᓕᕆᔨᖅᔪᐊᑦ ᑲᑎᒪᔨᖏᓐᓄᑦ.  
ᑲᑎᒪᖅᔪᐊᕐᓂᖃᓚᐅᖅᑐᑦ ᐅᖃᐅᓯᖃᕆᐊᖅᑐᖅᖢᑎᒃ 
ᓲᕐᓗ “ᐆᒪᔪᑦ ᑲᒪᒋᔭᐅᔾᔪᓯᖏᓐᓂᒃ 
ᖃᐅᔨᓴᖅᑕᐅᑎᓪᓗᒋᑦ ᐊᒻᒪᓗ ᑲᑎᑦᓯᓂᕐᒥᒃ 
ᖃᓪᓗᓈᑦ ᖃᐅᔨᒪᔪᖅᔪᐊᖏᑦᑕ ᖃᐅᔨᒪᔭᖏᓐᓂᒃ 
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐆᒪᔪᕐᓂᒃ 
ᖃᐅᔨᓴᐃᑎᓪᓗᒋᑦ ᐊᒻᒪᓗ ᐊᐅᓚᑦᑎᑎᓪᓗᒋᑦ.”  
ᑲᑎᒪᔨᕋᓛᑦ ᒥᓂᔅᑕᒥᒃ ᐊᔭᐅᖅᑐᐃᕗᑦ ᐅᓂᒃᑳᓂᒃ 
ᓴᖅᑭᑦᑎᖁᓪᓗᒍ ᒪᓕᒐᓕᐅᕐᕕᖕᒧᑦ ᖃᓄᖅ ᑕᒪᓐᓇ 
ᑲᑎᒪᖅᔪᐊᕐᓂᖅ ᑲᔪᓯᓂᖃᓚᐅᕐᓂᖏᓐᓂᒃ 
ᐱᔾᔪᑎᓕᖕᓂᒃ, ᐊᒻᒪᓗ ᐊᑯᓚᐃᑦᑐᒃᑯᑦ 
ᐅᓂᒃᑳᖃᑦᑕᕐᓗᓂ ᒪᓕᒐᓕᐅᕐᕕᖕᒧᑦ ᖃᓄᖅ ᑕᒪᒃᑯᐊ 
ᓴᖅᑭᑕᐅᕙᓪᓕᐊᖕᒪᖔᖏᓐᓂᒃ.  ᑲᑎᒪᔨᕋᓛᑦ 
ᓇᓗᓇᐃᖅᓯᕗᑦ ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᒫᔾᔨ 
10, 2010-ᒥ, ᑕᐃᒎᓯᓕᒃ, “ᓄᑖᑦ ᓇᓄᐃᑦ 
ᐅᓄᕐᓂᖏᓐᓂᒃ ᖃᐅᔨᓴᐃᔾᔪᓰᑦ 
ᐋᖅᑭᒃᓱᖅᑕᐅᓕᕐᓂᖏᑦ.”  ᑲᑎᒪᔨᕋᓛᑦ ᖁᕕᐊᓱᒃᐳᑦ 
ᐊᕙᑎᓕᕆᔨᒃᑯᑦ ᐃᓚᐅᖅᑐᐃᕙᓪᓕᐊᖕᒪᑕ 
ᐃᓱᒫᓘᑎᒋᔭᐅᓚᐅᖅᑐᓂᒃ ᐃᓐᓇᕐᓄᑦ ᐊᒻᒪᓗ 
ᐊᖑᓇᓱᒃᑎᓄᑦ ᐊᑐᖅᑕᐅᖃᑦᑕᖅᑎᓪᓗᒋᑦ 
ᐸᕝᕕᓴᓗᐊᖅᑐᑦ ᖃᐅᔨᓴᐃᔾᔪᑏᑦ ᐆᒪᔪᕐᓂᒃ 
ᓄᓇᕗᒻᒥ.  
 
ᐊᕙᑎᓕᕆᔨᒃᑯᑦ 2010-2013-ᒥ 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 
ᓇᓗᓇᐃᖅᓯᓯᒪᕗᑦ ᐃᓚᖓᓐᓂᒃ 
ᓯᕗᓪᓕᐅᔾᔨᓯᒪᔭᒥᖕᓂᒃ, ᐃᒪᐃᓕᖓᔪᖅ “ᕿᓂᕐᓗᑎᒃ 
ᓇᑦᑏᑦ ᕿᓯᖏᓐᓂᒃ ᓂᐅᕕᕈᒪᖃᑦᑕᕋᔭᖅᑐᓂᒃ 
ᐊᒻᒪᓗ ᑕᖅᑲᒃᑯᓂᖓ ᐃᓕᓐᓂᐊᖅᑎᑦᑎᓗᑎᒃ, 
ᑕᒪᓐᓇ ᐃᓚᒋᔭᐅᖃᑕᐅᓗᓂ ᓄᓇᕗᒻᒥ 
ᓇᑦᑎᓕᕆᓂᕐᒧᑦ ᑐᑭᒧᐊᕈᑏᑦ  



ᐊᐃᑉᐱᖅ, ᒫᑦᓯ 23, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1900

ᐊᑐᓕᖅᑎᑕᐅᓂᖏᓐᓄᑦ.”  ᑲᑎᒪᔨᕋᓛᑦ ᓂᕆᐅᒃᐳᑦ 
ᑕᒪᑐᒪ ᑐᑭᒧᐊᕈᑏᑦ ᐱᒻᒪᕆᐅᔪᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓂᐊᕐᓂᖏᓐᓂᒃ.  ᑲᑎᒪᔨᕋᓛᑦ 
ᓇᓗᓇᐃᖅᓯᒋᕗᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ 2009-2010-ᒥ 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 
ᓇᓗᓇᐃᖅᓯᓯᒪᓂᖏᓐᓂᒃ ᓯᕗᓪᓕᐅᑎᔭᖏᓐᓂᒃ 
“ᓇᓗᓇᐃᖅᓯᓗᑎᒃ ᓇᑦᑏᑦ ᕿᓯᖏᓐᓂᒃ 
ᓂᐅᕕᖃᑦᑕᕈᒪᒐᔭᖅᑐᓂᒃ.”  ᑕᒪᒃᑮᒃ ᐱᓕᕆᕝᕖᒃ 
ᐊᔭᐅᖅᑐᖅᑕᐅᕘᒃ ᐃᖅᑲᓇᐃᔭᖃᑎᒌᖕᓂᐊᖁᓪᓗᒋᑦ 
ᑕᒪᓐᓇ ᐱᔾᔪᑕᐅᑎᓪᓗᒍ. 
 
ᐊᕙᑎᓕᕆᔨᒃᑯᑦ 2010-2013-ᒥ 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 
ᐅᖃᖅᓯᒪᖕᒥᔪᑦ ᓯᕗᓪᓕᐅᔾᔨᖃᓯᐅᔾᔨᓯᒪᓂᕋᖅᖢᑎᒃ 
“ᑲᔪᓯᑎᑦᑎᔪᒪᓂᕐᒥᒃ ᑕᕆᐅᕐᒥ 
ᐃᖃᓗᒐᓱᖕᓂᓕᕆᓂᕐᒥᒃ, ᐃᓚᓕᐅᓪᓗᒍ ᐊᐅᔭᒃᑯᑦ 
ᖃᓕᕋᓕᒃᓯᐅᖃᑦᑕᕈᓐᓇᕐᒪᖔᖏᑦ ᑎᓄᔾᔭᕕᖕᒥ” 
ᐊᒻᒪᓗ “ᐅᓄᒃᑲᓐᓂᖅᑐᑦ ᓄᓇᕗᒻᒥ ᓄᓇᓖᑦ 
ᑕᕆᐅᕐᒥ ᑮᓇᐅᔭᓕᐅᕋᓱᐊᕈᑎᒃᓴᓂᒃ 
ᐱᕙᓪᓕᐊᒃᑲᓐᓂᖁᓪᓗᒋᑦ.”  ᑲᑎᒪᔨᕋᓛᑦ 
ᐊᕙᑎᓕᕆᔨᒃᑯᓐᓂᒃ ᐊᔭᐅᖅᑐᐃᕗᑦ ᕿᓈᖁᔨᓪᓗᑎᒃ 
ᐃᖃᓗᖃᕐᒪᖔᑦ ᖃᐅᔨᓴᐃᓗᑎᒃ ᐊᓯᖏᓐᓂ 
ᓄᓇᓕᖕᓂ, ᓂᐅᕐᕈᑎᒃᓴᖃᕈᒥᓇᖅᑐᖃᑐᐊᖅᐸᑦ 
ᖃᓂᒋᔭᖏᓐᓂ.  
 
ᑲᑎᒪᔨᕋᓛᑦ ᒥᓂᔅᑕᒥᒃ ᐊᔭᐅᖅᑐᐃᕗᑦ 
ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᖁᓪᓗᒍ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᐱᔾᔪᑎᓕᖕᓂᒃ 
ᐊᕙᑎᓕᕆᔨᒃᑯᑦ ᖃᔅᓯᓂᒃ ᑮᓇᐅᔭᖅᑐᕈᑎᓂᒃ 
ᐊᑐᖃᑦᑕᕐᒪᖔᖏᑦ ᐃᖃᓗᓕᕆᓂᕐᒧᑦ, ᓂᐅᕐᕈᑎᒃᓴᑦ 
ᐃᖃᓗᐃᑦ ᖃᖓᑦᑕᐅᓯᖅᑕᐅᑎᓪᓗᒋᑦ 
ᐊᑭᓪᓕᒋᐊᕈᑎᓄᑦ ᐊᒻᒪᓗ ᐃᖃᓗᓕᕆᓂᕐᒥᒃ 
ᐃᓕᓐᓂᐊᖅᑎᑦᑎᔾᔪᑎᖏᑦᑎᒍᑦ. 
 
ᑲᑎᒪᔨᕋᓛᑦ ᖁᕕᐊᓱᓚᐅᖅᐳᑦ ᑲᓇᑕᐅᑉ 
ᒐᕙᒪᒃᑯᖏᑦᑕ ᒥᓂᔅᑕᖓ ᓄᕕᐱᕆ 9, 2009-
ᖑᑎᓪᓗᒍ ᓇᓗᓇᐃᖅᓯᓚᐅᕐᓂᖓᓂᒃ 1,500 
ᑕᓐᓯᓂᒃ ᐅᓄᖅᓯᒋᐊᖅᑕᐅᓚᐅᕐᓂᖏᓐᓂᒃ ᑲᓇᑕᒥ 
ᖃᓕᕋᓕᒃᑕᐅᔪᓐᓇᖅᑐᑦ ᑰᑕᖏᑦ.  ᑕᐃᒪᓐᓇ 
ᓇᓗᓇᐃᖅᓯᑎᓪᓗᒍ ᓄᓇᕗᒻᒥᐅᑦ ᑖᒃᑯᓇᓐᖔᖅᑐᓂᒃ 
90 ᐳᓴᓐᑎᓂᒃ ᑎᒍᓯᓂᐊᖅᑐᑦ.  ᒥᓂᔅᑕ ᑲᑎᒪᔨᕋᓛᑦ 
ᓵᖓᓐᓃᑎᓪᓗᒍ, ᑲᑎᒪᔨᕋᓛᑦ ᒥᓂᔅᑕᒥᒃ 
ᐊᐱᖅᓱᓚᐅᖅᑐᑦ ᖃᓄᖅ ᓄᓇᕗᒻᒥᐅᑦ ᑕᒪᑐᒥᖓ 
ᐅᓄᖅᓯᒋᐊᖅᑕᐅᓂᖓᓂᒃ ᖃᓄᖅ 
ᐊᑐᑦᑎᐊᕐᓂᐊᕐᒪᖔᖏᓐᓂᒃ.  ᒥᓂᔅᑕ  

ᓇᓗᓇᐃᖅᓯᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐊᔭᐅᖅᑐᐃᓂᐊᕐᓂᕋᖅᖢᓂ 
ᓱᓇᒃᑯᑖᖅᑖᖅᑎᑕᐅᒃᑲᓐᓂᕈᒪᓗᓂ, ᓲᕐᓗ 
ᐃᖃᓗᓕᕆᕝᕕᖕᓂᒃ ᐊᒻᒪᓗ ᒥᑭᔪᓄᑦ ᐅᒥᐊᕐᓄᑦ 
ᑐᓚᒃᑕᕐᕕᖕᓂᒃ, ᑕᒪᒃᑯᐊ ᐊᑐᖅᑐᖅᔪᐊᒻᒪᕆᐊᓘᖕᒪᑕ 
ᓄᓇᕗᑦ ᐊᑐᑦᑎᐊᕈᓐᓇᕐᓂᐊᕐᒪᑕ ᖃᓕᕋᓕᖕᓄᑦ 
ᑰᑕᐃᑦ ᐅᓄᖅᓯᒋᐊᖅᑕᐅᓂᐊᕐᓂᖏᓐᓂᒃ.  
ᑲᑎᒪᔨᕋᓛᑦ ᓂᕆᐅᒃᐳᑦ ᐅᓪᓗᒥᓯᐅᑎᓂᒃ 
ᐅᓂᒃᑲᐅᔾᔭᐅᖃᑦᑕᕐᓂᐊᕐᓂᕐᒥᖕᓂᒃ ᑕᒪᓐᓇ ᐱᖅᔪᐊᖅ 
ᐱᔾᔪᑕᐅᑎᓪᓗᒍ. 
 
ᔭᓄᐊᕆ 15-ᖑᑎᓪᓗᒍ ᑕᒪᑐᒪᓂ ᐊᕐᕌᒍᑦᑎᓐᓂ, 
ᓄᓇᑦᓯᐊᑉ ᒐᕙᒪᒃᑯᖏᑦ ᓴᖅᑭᑦᑎᓚᐅᖅᓯᒪᔪᑦ 25-
ᓴᒥᒃ ᐊᑭᓖᑎᑦᑎᖃᑦᑕᕐᓂᐊᓕᕐᓂᕐᒥᒃ ᐊᐅᒃᑕᔫᓄᑦ 
ᐸᐃᑉᐹᓄᓪᓗ ᐴᒃᓴᓄᑦ, ᐊᒻᒪᓗ ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᖃᑦᑕᕐᓂᐊᕐᓂᖏᓐᓂᒃ ᐃᒋᑕᐅᔪᒃᓴᑦ 
ᐊᑐᖅᑕᐅᒃᑲᓐᓂᕈᑎᒃᓴᖏᓐᓄᑦ.  ᒥᓂᔅᑕ ᑲᑎᒪᔨᕋᓛᑦ 
ᓵᖓᓐᓃᑎᓪᓗᒍ, ᒪᓕᒐᖠᐅᖅᑏᑦ ᐱᓕᕆᕝᕕᖓᓄᑦ 
ᐊᐱᖅᓱᖃᑦᑕᓚᐅᖅᑐᑦ ᑕᐃᒪᓐᓇ ᐅᓄᖅᑎᒋᔪᓂᒃ 
ᐊᑭᓖᑎᑦᑎᖃᑦᑕᓯᒋᐊᕐᓂᐊᕐᒪᖔᑦ ᓄᓇᕗᒻᒥ.  
ᑲᑎᒪᔨᕋᓛᑦ ᒐᕙᒪᒃᑯᓐᓂᒃ ᐊᔭᐅᖅᑐᐃᕗᑦ ᑕᒪᓐᓇ 
ᐃᓱᒪᒃᓴᖅᓯᐅᕈᑕᐅᑦᑎᐊᖁᓪᓗᒍ ᐊᒻᒪᓗ ᓂᕆᐅᒃᐳᑦ 
ᐅᓂᒃᑲᐅᔾᔭᐅᖃᑦᑕᕐᓂᐊᕐᓂᕐᒥᖕᓂᒃ ᖃᓄᖅ ᐊᒃᑕᑯᐃᑦ 
ᐊᑐᖅᑕᐅᒃᑲᓐᓂᖃᑦᑕᕈᑎᒃᓴᖏᓐᓂᒃ 
ᒥᒃᖠᒋᐊᖅᑕᐅᔾᔪᑎᒃᓴᖏᓐᓂᒡᓗ ᐱᔾᔪᑎᓕᖕᓂᒃ.   
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᔾᔪᑎᒃᑲ 2010-2011-
ᒥ ᑮᓇᐅᔭᑦ ᐊᑐᕈᒫᕐᓂᐊᖅᑐᓕᕆᔪᑦ ᐊᒻᒪᓗ 2010-
2013 ᐱᓕᕆᐊᖑᔪᒪᔪᑦ ᐸᕐᓇᐅᑎᖏᓐᓂᒃ 
ᐱᔾᔪᑎᓖᑦ ᐊᕙᑎᓕᕆᔨᒃᑯᓐᓄᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᐃᖅᑲᐃᑎᑦᑎᒍᒪᔪᖓ ᒪᓕᒐᓕᐅᖅᑎᓂᒃ ᒪᓕᓪᓗᒍ 
77(1), 10-ᒥᓂᒻᒥ ᐅᖃᕐᕕᖃᕈᓐᓇᖅᑐᑎᑦ 77(2) 
ᐃᓱᒪᖅᓱᕐᓗᓂ ᐃᒃᓯᕙᐅᑕᖅ ᒪᓕᒐᓕᐅᖅᑎᐅᔪᖅ 
ᓂᓪᓕᕈᓐᓇᖅᑐᖅ ᐊᑕᐅᓯᐊᓐᖏᓪᓗᓂ 
ᐊᖃᐅᓯᕆᔭᐅᔪᒥᑦ ᑭᓯᐊᓂ ᑕᐃᒃᑯᐊ ᐅᖃᕈᒪᓯᒪᔪᑦ 
ᐅᖃᓚᐅᖅᑎᓪᓗᒋᑦ. 
 
ᐊᔪᕐᓇᖏᑉᐸᓪᓗ ᐊᐱᖅᓱᖃᑦᑕᕐᓂᐊᖅᐳᓯ ᒪᑉᐱᒐᖏᑦ 
ᒪᓕᓪᓗᒋᑦ ᐅᖃᐅᓯᕆᔭᑦᑕ. ᐅᖃᐅᓯᔅᓴᑐᐃᓐᓇᕐᒥᑦ  

ᐱᑕᖃᖅᑳ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᓪᓚᓗᐊᕈᒪᓐᖏᑦᑐᖓ ᑭᓯᐊᓂ ᒥᓂᔅᑕ 
ᐅᑕᖅᑭᑦᑎᐊᕌᓐᓄᓪᓗᐊᐃ I-5-ᒧᐊᕈᑦᑕ 
ᐊᐱᖅᓱᑦᑎᐊᕌᓗᓐᓂᐊᕋᒃᑯ. 
 
ᒫᓐᓇᓕ ᐅᖃᕈᒪᔪᖓ ᐃᒃᑯᐊ 
ᒪᑐᐃᖅᓯᔾᔪᑎᒋᓪᓗᓂᒋᑦ ᐅᖃᖅᑲᐅᔭᖏᑦ 
ᖃᑦᑎᐊᓗᐃᒃᑭᐊᖅ ᑯᕕᔪᕕᓂᐅᒐᓗᐊᒡᒎᖅ 
ᐃᖅᑲᓇᐃᔭᖅᑎᑦᑎᐊᕆᓗᐊᒧᒡᒎᖅ 
ᖃᐅᔨᔪᓐᓇᖃᑦᑕᖏᑐᐃᓐᓇᖃᑦᑕᖏᑕᕗᓪᓘᓐᓃᑦ 
ᐱᕙᓪᓕᐊᔪᑎᒍᑦ. ᐊᐱᕆᔪᒪᔪᖓ ᑕᕝᕙᓂ 
ᒪᑐᐃᖅᓯᔾᔪᑎᓂᒃ ᐅᖃᐅᓯᕆᓚᐅᖅᑕᖏᑦ 
ᑯᕕᔪᕕᓂᐅᒐᓗᐊᑦ ᑕᐃᒃᑯᐊ. ᐃᒃᑯᐊ ᖃᑦᑎᐅᕙᑦ 
ᑖᒃᑯᓇᓐᖓᑦ ᐃᓪᓗᓂᒃ ᓇᒻᒥᓂᕆᔭᐅᔪᓂᑦ 
ᐅᖅᓴᕐᕕᖏᑦ ᐃᕐᖓᖅᑐᐊᓘᓕᓚᐅᖅᑐᒡᒎᖅ 
ᓄᑕᐅᓐᖏᓗᐊᒧᑦ. ᑖᒃᑯᓇᓐᖔᖅᑐᑦ ᖃᑦᑎᐅᒪᖔᑕ 
ᐅᖃᐅᑎᔪᓐᓇᖅᐸᑎᒎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᒡᑕ 
ᐊᕐᕚᕐᓗᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍ ᐊᐱᕆᒻᒪᑦ. 
ᑕᐃᒃᑯᐊ ᖃᑦᑎᓪᓚᕆᐅᓂᖏᑦ ᓴᐅᒥᓐᓃᑦᑑᒐᓗᐊᑦ. 
ᑭᓯᐊᓂ, ᑐᑭᓯᐅᒪᔪᖓ, ᐊᒥᓲᓗᐊᓐᖏᑦᑐᑦ 
ᑕᕝᕙᓐᖓᑦ 57,000 ᑯᕕᓚᐅᖅᑐᑦ 
ᐅᖃᐅᓯᕆᓚᐅᖅᑐᑦ 146-ᓂᒃ ᑯᕕᔪᖃᓚᐅᖅᑎᓪᓗᒍ. 
ᖃᑦᑏᓐᓇᑯᓗᐃᑦ ᓇᒻᒥᓂᖅ 
ᐃᓪᓗᖃᖅᑐᓃᓐᖔᓚᐅᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᓯᐅᑦᓴᒃ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋ  ᐅᖃᐅᓯᔅᓴᑐᐃᓐᓇᕐᒥᒃ. 
ᑖᒃᑯᐊ ᒪᑉᐱᒐᖓᓂ I-4-ᒥᑦ ᐱᒋᐊᕐᓗᑕ 
ᐊᕙᑎᓕᕆᔨᒃᑯᑦ ᐊᖏᔪᖅᑲᐅᑎᖏᓐᓂᑦ 
ᓂᕈᐊᕈᑕᐅᒋᐊᓕᒃ $3,867,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): I-5-ᒨᕐᓗᑕ: 
ᓇᓗᓇᐃᖅᓯᒪᔪᑦ ᐱᓕᕆᐊᖏᓐᓂ  

ᑲᒪᒋᔭᐅᓂᖏᓐᓄᑦ. ᓂᕈᐊᕈᑕᐅᒋᐊᓖᑦ. 
$16,272,000. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. I-
5-ᒥ ᑐᑭᓯᒋᐊᒃᑲᓐᓂᕈᒪᔪᖓ ᐃᑲᔪᕈᑕᐅᔪᑦ 
ᑐᓂᕐᕈᑕᐅᔪᑦ $1,891,000. ᑕᐃᒪᓗ I-6-ᒨᕐᒥᒍᕕᑦ 
ᓇᓗᓇᐃᖅᑕᐅᓯᒪᓂᖏᓐᓄᑦ ᑖᒃᑯᐊ ᐃᑲᔪᕈᑕᐅᔪᑦ 
ᐅᖃᖅᓯᒪᒻᒪᑦ, $150,000-ᖑᒻᒪᑕ ᐃᑲᔪᕈᑕᐅᔪᑦ 
ᑐᓂᕐᕈᑕᐅᔪᓪᓗ $1,891,000-ᖑᓪᓗᑎᑦ. 
$2,041,000-ᖑᒐᔭᓐᖑᐊᕋᓗᐊᕐᖓᑦ. ᓱᒻᒪᓪᓕ I-5-ᒥ 
$1800… ᓇᐅᓖᒃᑯᐊ ᑐᓂᕐᕈᑕᐅᕙᑦᑐᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. I-6-ᒧᑦ ᐅᑎᕐᓗᑕ. 
ᐅᖃᖅᐸᓪᓚᐃᕋᑖᕐᖓᑦ ᑲᑎᑦᑐᒋᑦ $150,000 ᐊᒻᒪᓗ 
ᐃᑲᔪᕈᑕᐅᔪᑦ $1,741-ᖑᒻᒪᑕ ᑖᒃᑯᐊ ᑲᑎᑦᑐᒋᑦ 
$1,891. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᒡᒑᕐᓂᕈᒪᖃᐃᑦ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑖᖅ, ᑖᒃᑯᓇᓂ ᐃᑲᔪᕈᑕᐅᓂᐊᖅᑐᓂᑦ 
ᑲᒪᒋᔭᐅᓂᖏᓐᓄᑦ ᐃᒫᒃ ᐱᓂᕐᓗᒃᑐᖃᖅᑲᑦ 
ᐊᑭᓖᓂᕐᒧᑦ. ᑭᓱᓪᓚᕆᒻᒧᖑᑯᐊ ᐊᑭᓖᔾᔪᑕᐅᓲᑦ? 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓂᕐᓗᒃᑐᖃᕐᓂᖅᑲᑦ 
ᐊᑭᓖᓂᕐᒧᑦ. ᒫᓐᓇᐅᔪᖅ ᒪᓕᒋᐊᖃᖅᑐᒍᑦ ᐃᒫᒃ 
ᓯᓚᐅᑉ ᖃᓄᐃᓐᓂᖓᓄᑦ ᐱᓂᕐᓗᓂᕐᒧᑦ ᑐᕌᖓᔪᖅ. 
ᐊᒻᒪᓗ ᐅᖃᐅᓯᕆᒍᓐᓇᕐᒥᔭᕋ ᖃᓄᖅ 
ᑐᓂᔭᐅᖃᑦᑕᕐᒪᖔᑕ ᑕᒪᒃᑯᐊ. ᐃᓛᒃ, ᖃᓄᖅ 
ᐊᖏᖅᑕᐅᖃᑦᑕᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᖃᓯᐅᑎᓐᖏᑦᑑᑦ ᑕᐃᒃᑯᐊ ᓇᓄᕋᐃᑦ 
ᐊᐅᓪᓚᖅᑎᑕᐅᒍᓐᓇᐃᓕᓂᖓᓄᑦ? 
ᐱᔾᔪᑎᖃᓐᖏᑦᑐᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, 
ᑖᓐᓇ ᓱᓕᑦᑎᐊᖅᑐᖅ ᐅᖃᐅᓯᕆᔭᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᔪᖅ ᐅᖃᕈᓐᓇᖅᑲ, ᓴᖅᑮᓂᐊᖅᑲ, 
ᐃᓚᒋᐊᕈᑎᔅᓴᐅᔪᓂᑦ ᐅᐱᕐᖔᖅ ᑲᑎᒪᓕᕈᑦᑕ 
ᑕᐃᓐᓇ ᐱᓂᕐᓗᓐᓂᐅᓚᐅᖅᑐᖅ 
ᐊᐅᓪᓚᖅᑎᑕᐅᒍᓐᓃᒋᐊᖃᕐᓂᖏᓐᓂ ᑕᐃᒃᑯᐊ 
ᓇᓄᕋᐃᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐋᒡᒐᐃ 
ᑕᐃᒫᒃ ᐸᕐᓇᓯᒪᓐᖏᑎᐊᖅᑐᒍᑦ.  

ᐅᖃᐅᓯᕆᓚᐅᕐᒥᔭᕗᑦ ᒪᓕᒐᓕᐅᕐᕕᒻᒥ ᑖᒃᑯᐊ 
ᓄᓇᓕᐅᔪᓕᒫᑦ ᑕᐃᒃᑯᐊ ᐊᒃᑐᖅᑕᐅᓂᐊᖅᑐᑦ 
ᑲᑎᒪᖃᑎᒋᔪᒫᕐᓂᐊᑕᒃᑲ ᐱᓇᓱᐊᕈᓯᐅᓛᖅᑐᒥ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᓇᓗᓕᕋᒪᓕ. ᑕᐃᒪᓕ 
ᖃᓄᖅ ᐋᖅᑮᓲᖑᕕᓯ ᑭᓱ ᐱᓂᕐᓗᓂᐅᒻᒪᖔᖅ ᐃᒫᒃ 
ᑮᓇᐅᔭᑦ ᑕᐃᒃᑯᐊ 
ᐊᐅᓪᓚᑎᑦᑎᖃᑦᑕᕈᓐᓇᐃᓕᓂᖓᓄᑦ ᑕᑉᐹᖔᖅᑐᓂᑦ 
ᕿᑭᖅᑖᓘᑉ ᓴᓐᓂᕈᑎᖓᓂ? ᐃᒫᒃ ᐱᓂᕐᓗᒃᑐᑎᑐᑦ 
ᑕᐃᒪᐃᒃᑲᓗᐊᕐᖓᑦ ᑕᐃᒃᑯᓄᖓ 
ᐊᐅᓚᐅᔾᔨᔨᐅᕙᑦᑐᓄᑦ. 
ᐊᑭᓕᖅᑕᐅᔭᕆᐊᖃᕋᓗᐊᕐᖓᑕ ᑮᓇᐅᔭᒥᑦ ᔭᒐᐃᒻᒪᑕ 
ᐊᑐᓂ ᓄᓇᓕᐅᔪᑦ ᑖᒃᑯᐊ ᐱᖓᓱᑦ 
ᐊᒃᑐᖅᑕᐅᓂᖃᖅᑐᑦ ᐊᐅᓪᓚᑎᑦᑎᔪᓐᓇᐃᓕᓂᖓᓄᑦ. 
ᑕᐃᒪᓕ ᑕᒪᓐᓇ ᐅᖃᐅᓯᕆᔭᐅᔪᒫᕐᓂᐊᖅᑲ 
ᑕᒪᓐᓇᖃᐃ ᐅᖃᐅᓯᕆᒋᐊᕈᓐᓇᖅᑭᐅᒃ 
ᒥᓂᔅᑕᐅᖃᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᓐᓇᖅᑐᖓ, ᐋᒡᒐᐃ. 
 
ᑕᐃᒃᑯᐊ ᐅᐸᓛᖅᑕᕗᑦ ᓄᓇᓕᐅᔪᑦ 
ᐱᓇᓱᐊᕈᓯᐅᓛᖅᑐᒥ. ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂ 
ᐊᓯᖏᓐᓂ ᐱᑕᖃᒻᒪᖔᑦ, ᐳᓚᕋᖅᑐᓕᕆᔨᒃᑯᓐᓄᑦ, 
ᐅᕝᕙᓘᓐᓅᑦ ᑕᐃᒃᑯᓄᖓ ᐊᐅᓚᐅᔾᔨᔨᐅᕙᑦᑐᓄᑦ. 
 
ᑕᐃᒪᐃᑦᑐᓂᒃ ᕿᒥᕐᕈᔮᖏᑦᑐᒍᑦ. ᐋᒡᒐᐃ. ᖁᔭᓐᓇᒦᒃ 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂ 
2010-2011 ᑮᓈᐅᔭᓂᒃ ᐊᑐᖅᑐᔅᓴᐅᔪᓂᒃ 
$80,000-ᖑᔪᓂ ᐊᔾᔨᑐᐃᓐᓇᕆᓪᓗᓂᐅᒃ 
ᐊᕐᕌᓂᐅᓚᐅᖅᑐᒥᒃ. ᑖᒃᑯᐊ ᓈᒻᒪᖃᑦᑕᖅᓯᒪᔫᒐᓗᐊᑦ, 
ᓈᒻᒪᖏᑉᐸᑕ ᐊᒥᓱᕈᕆᐊᖅᑕᐅᒍᓐᓇᖁᖅᑲᐃ ᑖᒃᑯᐊ 
ᑮᓈᐅᔭᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓈᒻᒪᖃᑦᑕᖅᓯᒪᔪᖅ. 
ᐃᒫᒃ ᐊᑐᖅᑕᐅᒌᖅᐸᖏᒻᒪᕆᑦᑐᓘᓐᓃᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᓯᐊᑦᓴᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 
2010-2011, ᐸᕐᓇᒍᑕᐅᔪᓂᒃ ᑮᓇᐅᔭᖅᑖᕆᕙᑦᑕᕗᑦ 
ᐆᒪᔪᓐᓂᐊᖅᑎᒃᑯᑦ ᑲᑎᒪᔨᖏᑦ. ᒫᑦᓯ 23-ᒥ 2009 
ᐅᖃᓚᐅᖅᓯᒪᒐᕕᑦ ᕿᒥᕐᕈᓇᓐᓂᐊᕐᓚᐅᖅᓯᒪᒐᕕᒃ 
ᐆᒪᔪᓐᓂᐊᑎᒃᑯᑦ ᑲᑎᒪᔨᖏᓐᓅᖅᑕᐅᕙᑦᑐᑦ. 
ᑕᐃᓐᓇᓕ ᖃᓄᐃᓕᖓᓕᖅᑲ ᒫᓐᓇᐅᔪᖅ? 
ᖁᔭᓐᓇᒥᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕌᒻᐴᑦ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 
ᕿᒥᕐᕈᓇᒃᑕᐅᓯᒪᔪᑦ ᐊᒥᓱᕈᕆᐊᖅᓯᒪᖏᑦᑐᑦ ᑭᓯᐊᓂ. 
ᑕᐃᒃᑯᐊ ᐊᒥᓱᕈᕆᐊᖅᑕᐅᓯᒪᔪᑦ ᐊᕕᑦᑐᖅᓯᒪᔪᓂ  

ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ, 
ᕿᒥᕐᕈᔭᐅᓯᒪᔪᖅ ᑕᒪᓐᓇ. ᒫᓐᓇᐅᔪᖅ ᑭᓯᐊᓂ 
ᐊᒥᓱᕈᕈᒫᓐᓂᐊᖏᑦᑐᑦ, ᒫᓐᓇᐅᔪᕐᓖᓛᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᒥᓂᔅᑕ 
ᓯᐅᑦᓴᒃ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. 
ᐃᓛᒃᑯᖓᓂᖏᑦ, ᓇᐃᓪᓕᒋᐊᖅᓯᒪᔪᑦ. ᒥᔅᑕ 
ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᔪᒪᔪᖓᓕ ᑖᓐᓇ ᑕᕝᕙᓂ ᐱᓕᕆᐊᓂᒃ 
ᑲᒪᓂᕐᒦᓐᓂᑎᓐᓂ, ᑖᓐᓇ 
ᐃᖏᕐᕋᓯᒃᑲᓂᐊᖅᔪᔅᓯᒪᑦᑕᓕᕐᒪᖔᑦ ᑐᒃᑐᓂᒃ 
ᓇᐃᓴᐃᓂᐅᓂᐊᖅᓯᒪᔪᖅ. ᑖᒃᑯᓇᓐᖓᓪᓚᕆᒃ 
ᑲᒪᒋᔭᐅᓂᐊᕐᒪᖔᑦ ᖃᐅᔨᒪᖏᑕᕋ ᑕᕝᕙ ᑭᓯᐊᓂ 
NWMB-ᑯᓐᓂᒃ ᑐᓴᖅᓯᒪᒐᓗᐊᖅᑐᖓ. ᐊᒻᒪᓗ 
ᑕᒪᓐᓇ ᑲᔪᓯᓂᐊᖅᑲᑦ ᑕᒫᓂ ᐊᕐᕌᒍᑦᑎᓐᓂ. 
ᖃᖓᑭᐊᖓᐃ ᐱᔭᕇᕐᕕᒃᓴᖃᕋᔭᓐᖑᐊᖅᑲ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒥᓂᔅᑕ ᓯᐊᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᑭᓯᒋᐊᕐᓚᖓ, 
ᐅᖃᐅᓯᖃᒻᒪᖔᑦ ᓄᓇᖓᑕ ᖃᓂᒋᔭᖓᓂ ᑐᒃᑐᓂᒃ, 
ᐅᕝᕙᓘᓐᓃᑦ ᑕᐃᓐᓇ ᐸᕐᓇᒍᑕᐅᓯᐊᓚᐅᖅᑐᖅ 
ᓄᓇᑦᑎᐊᕐᒥ ᓄᓇᕗᑦᒥᓗ. ᐅᖃᐅᓯᖃᑉᐸᓪᓚᐃᔪᖑᓇ 
ᐊᖏᕐᕋᖓᑕᖃᐃ ᖃᓂᒋᔭᖓᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᓯᐊᑦᓴᒃ. ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᖃᑦᑐᖓ ᐸᖕᓂᖅᑑᑉ ᓴᓂᐊᓂ ᐊᒻᒪᓗ 
ᕿᑭᖅᑖᓗᒻᒥ. ᑐᓴᕋᔅᓴᑎᒍᑦ ᑐᓴᓚᐅᖅᓯᒪᒐᑦᑕ  

ᓄᓇᕗᑦᒥ ᐆᒪᔪᓕᕆᔨᖅᔪᐊᒃᑯᑦ ᑲᑎᒪᔨᖏᓐᓂᒃ 
ᖃᐅᔨᓴᕈᒫᓐᓂᐊᖅᑐᑎᒃ ᖃᑦᑎᓐ 
ᓇᐃᓴᐃᓐᓂᐊᕐᓂᕋᖅᑐᑎᒃ ᑕᒫᓂ ᕿᑭᖅᑖᓗᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒥᓂᔅᑕ ᓯᐊᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᒃᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑭᐅᓚᐅᖅᓯᒪᔭᕋᓗᐊᕐᕋ ᒪᓕᒐᓕᐅᕐᕕᒻᒥ, ᑕᒃᑯᐊ 
ᑲᑎᒪᔨᕋᑎᒋᔭᐅᖃᑦᑕᓛᓕᖅᑐᑦ ᒫᓐᓇᕈᓗᒃ. ᑕᐃᒃᑯᐊ 
ᐱᔭᕇᖅᓯᒪᓕᖅᑲᑕ ᖃᓄᐃᓕᐅᓐᓂᕆᒐᔭᖅᑕᑎᓐᓂᒃ 
ᓇᓗᓇᐃᖅᓯᒐᔭᕐᒥᔪᒍᑦ. 
 
ᐊᒻᒪᓗ ᐅᖃᐅᓯᕆᓚᐅᕐᒥᔭᕋ ᑐᒃᑐᐃᑦ 
ᑲᒪᒋᔭᐅᓂᖏᓐᓄᑦ ᖃᐅᔨᓴᕐᓂᕐᒧᑦ ᓄᓇᕗᓕᒫᒧᑦ 
ᐱᓂᐊᕐᕋᑦᑕ ᑕᐃᒃᑯᐊ ᐱᒋᐊᖅᑕᐅᓚᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᐊᐱᖅᑯᑎᒋᒃᑲᓐᓂᕈᒪᓕᕐᒥᔭᕋᓕᐅᓇ 
ᑕᐃᒃᑯᐊ ᕿᓰᑦ ᒪᓐᖓᑦ ᖃᓪᓗᓈᓄᑦ 
ᐊᐅᓚᖅᑎᑕᐅᕙᑦᑐᑦ ᑕᐅᓄᖓ 
ᓂᐅᕕᐊᖑᓂᐊᖅᑎᓪᓗᒋᑦ, 
ᐊᑭᑦᑐᕋᐅᑕᐅᕙᑉᐸᓪᓚᐃᕙᒻᒪᑕ. ᑭᖑᓪᓕᖅᐹᒥᒃ 
ᑐᓴᖅᑎᑕᐅᕙᓪᓚᐃᔪᒐᑦᑕ ᑕᒫᓂ 
ᐊᑭᑭᓈᐸᓗᒃᑕᓪᓚᕆᐅᓪᓗᑎᒃ ᐱᔭᐅᓐᓂᕐᖓᑕ 
ᑭᓯᐊᓂ $25-$30-ᕌᖅᑐᑎᒃ ᐊᑕᐅᓯᖅ ᕿᓯᒃ. 
ᓄᓇᕗᑦᒥᐅᑕᐃᑦ ᑎᑭᓴᐃᔪᓐᓇᐸᖏᒻᒪᑕ 
ᑕᑲᓇᓐᖓᓴᐃᓐᓇᖅ ᑭᓯᐊᓂ ᒫᓂᒥᐅᖑᓪᓗᓂ 
ᑎᑭᓴᐃᓪᓗᓂ $90 ᐊᒻᒪ $110- ᕌᖅᐸᓚᐃᒻᒪᑦ 
ᒫᓂᒥᐅᑕᐅᓪᓗᓂ. ᑕᐃᒃᑯᐊ ᐊᑭᑭᓈᕆᔪᓐᓇᓚᐅᕐᖓᑕ 
ᓇᒻᒥᓂᖁᑎᖅᔪᐊᖑᕙᓪᓚᐃᔪᑦ. ᒫᓂᒥᐅᑕᐅᖅ 
ᓄᓇᕗᒻᒥᐅᑕᐃᑦ ᐃᑲᔪᖅᑕᐅᒍᓐᓇᕐᒪᖔᑕ ᕿᓯᒻᒥᓂᒃ 
ᓴᓇᓂᐊᖅᑕᒥᓂᒃ ᓴᓈᔅᓴᕆᓂᐊᖅᑕᒥᓂᒃ 
ᑎᑭᓴᐃᔪᓐᓇᖅᑲᑕᑦᑕᐅᖅ ᑕᐃᒫᒃ ᐊᑭᑭᓪᓕᒋᐊᕐᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᒃᓱᐋᓗᒃ 
ᐊᐱᖅᑯᑎᑦᑎᐊᕚᓗᒃ. 
 
ᖃᐅᔨᒪᒐᑦᑕ ᑕᒪᑦᓱᒧᖓ ᓇᑦᑎᓕᕆᓂᕐᒧᑦ 
ᕿᓯᓐᓂᓪᓗ ᐱᓕᕆᐊᕇᓐᓇᖅᑕᕗᑦ 
ᐊᑭᑭᑦᑑᓕᕋᓗᐊᖅᑎᓪᓗᒍ ᕿᓯᖏᑦ ᖃᓪᓗᓈᑦ 
ᓄᓇᖓᓐᓂ. ᓈᓴᐃᓚᐅᕐᒥᒐᑦᑕ ᑖᓐᓇ ᑖᒥ 
ᐅᖃᕋᑖᕐᖓᑦ ᑖᒃᑯᐊ ᐊᑭᖏᑦ, ᐃᒫᒃ 
ᕿᑐᒻᒪᓴᖅᑕᐅᓂᖓᓄᑦ ᑕᐃᒪᐃᓕᖓᒻᒪᑦ. 
 
ᑕᕝᕙᓐᖓᑦ 11,000-ᓂᑦ ᕿᓯᓐᓂᑦ 
ᐅᑎᖅᑎᑎᓯᒪᔪᒍᑦ ᓇᑉᐸᕆᓐᖏᑕᕋᓗᐊᖏᓐᓂ 
ᑭᒃᑯᑐᐃᓐᓇᕐᓄᑦ ᓂᐅᕕᐊᔅᓴᐅᓂᐊᖅᑐᓂᑦ 
ᐱᓕᕆᕕᖏᓐᓄᓪᓗ. ᐊᒻᒪ ᓯᓚᑦᑐᓴᕐᕕᒻᒥᓗ 
ᐃᓕᓐᓂᐊᖅᑕᐅᕙᑦᑐᑦ ᑕᐃᒃᑯᐊᖑᑎᓪᓗᒋᑦ. ᑕᐃᒫᒃ 
ᐊᑭᓖᔭᕆᐊᖃᕋᑦᑕ ᐅᑎᖅᑎᓐᓂᐊᕋᑦᑕ. ᑭᓯᐊᓂ 
ᓂᐅᕕᐊᕆᔭᐅᓚᐅᕐᓂᖏᓐᓄᑦ ᐊᒻᒪᓗ 
ᕿᑐᕐᒪᓴᖅᑕᐅᔭᕆᐊᖃᕐᓂᖏᓐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᖁᒻᒧᐊᑦᑐᖅ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ 
ᐅᕙᓃᒻᒪᑕ ᐃᑲᔪᖅᑎᖏᓪᓗ. 
 
ᖃᒪᓂᑦᑐᐊᖅ ᑖᓐᓇ ᐃᒪᕐᒥᑦ ᖃᓂᔅᓴᖏᒻᒪᑦ 
ᖁᕕᐊᒋᑦᑎᐊᖅᑕᕗᑦ ᐅᐱᒋᔭᕗᑦ ᑲᔾᔮᓇᖅᑐᓂᓗ. 
ᐊᒻᒪᓗ ᑰᖑᔪᑦ ᑕᒪᒃᑯᓂᖓᓗ ᐊᐅᔭᑕᒫᑦ  

ᐅᐸᑦᑕᐅᕙᒃᑯᓪᓗᑕ ᓇᑭᑐᐃᓐᓇᖅ. ᐊᓪᓛᖅ 
ᐅᑭᐅᒃᑯᓘᓐᓃᑦ ᑕᒪᐅᖓ ᐊᖑᓇᓱᒋᐊᖅᐸᒥᒻᒪᑕ 
ᑕᐅᕙᓂ ᑭᕙᓪᓕᕐᒥᐅᑕᐅᔪᑦ ᐆᒪᔪᖁᑎᖃᖅᑐᒍᑦ. 
 
ᐅᐱᒍᓱᒃᑐᑕᓗ ᓇᑭᓐᖔᖅᓯᒪᓂᑦᑎᓐᓂ. ᖃᐅᔨᒪᒐᔅᓯ 
ᖠᓛᒃ ᐆᒪᔪᒃᑯᕕᒃ ᐊᒻᒪᓗ ᑯᖓ. ᐅᖃᖅᓯᒪᒐᒪ 
ᑕᐃᒃᑯᐊᑦᑕᐅᖅ ᖃᒪᓂᑦᑐᐊᕐᒥᐅᓄᑦ 
ᓄᓇᒋᔭᐅᖃᑦᑕᖅᓯᒪᓂᑰᔪᑦ ᕿᑎᖅᒥᐅᑕᕐᓄᑦ ᐊᒻᒪᓗ 
ᓇᑦᑎᓕᒻᒥᐅᓄᑦ. ᐃᓚᖃᐅᖅᑐᑎᑦ ᑕᐅᕙᓂ. 
 
ᑕᐃᒃᑯᐊ ᑕᐅᕙᓐᖔᖅᓯᒪᔪᑦ ᐃᑲᔪᖅᓯᒪᔪᒻᒪᕆᐅᒻᒪᑕ 
ᐃᒫᒃ ᑎᑎᖅᑐᒐᕐᓂᒃᑯᑦ ᐃᓕᖅᑯᓯᒃᑯᓪᓗ 
ᐃᓕᓴᕆᔭᐅᓯᒪᓂᖓᒍᑦ. ᐊᒻᒪᓗ, ᖁᕕᐊᓱᒃᑐᒍᑦ 
ᒥᓂᔅᑕᐅᑉ ᐅᖃᐅᓯᕐᖓᐅᑎᖏᓐᓂ ᑖᒃᑯᐊ ᑕᐃᓐᓇ 
ᐃᓕᓴᕆᔭᐅᔪᓐᓇᕋᔭᕐᒪᖔᖅ. 
 
ᑐᓐᖓᓱᑦᑎᑦᑎᕋᔭᖅᑕᕋᓗᐊᕗᑦ ᑖᓐᓇ 
ᐊᑐᓗᐊᖅᑕᐃᓕᒪᔭᐅᓂᖓᓄᑦ ᑭᓯᐊᓂ 
ᐃᓄᓐᓄᑑᖏᑦᑐᖅ ᑲᓇᑕᒧᓪᓗ. ᑕᐃᒪᓕ 
ᖃᓄᕐᓕᑭᐊᕐᖓᐃ ᐃᓕᓴᕆᔭᐅᒍᓐᓇᕋᔭᖅᑲᑭᐊᕐᖓᐃ 
ᑰᖑᔪᖅ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒥᖅᐸᕋ  

ᒪᓕᒐᓕᐅᖅᑎ. ᑕᐃᓐᓇ ᐅᖃᐅᓯᕆᖅᑲᐅᔭᒃᑲᓐᓄᑦ 
ᐱᓕᕆᕝᕕᕗᑦ ᑖᔅᓱᒥᖓ ᐃᑲᔪᖅᓱᖅᑐᐃᑦ ᑕᐃᔅᓱᒥᖓ 
ᑰᖕᒥᑦ ᓇᓗᓇᐃᖅᓯᓂᕐᒥᒃ. 
 
ᑭᓯᐊᓂ ᐊᑯᓂᐋᓗᒃ ᑕᒪᓐᓇ ᑲᒪᒋᒋᐊᖃᕐᖓᑦ, 
2011-2012 ᑖᒃᑯᐊ ᓄᓇᓖᑦ 
ᐋᔨᖃᑎᒋᒃᑲᓂᕐᓂᐊᕋᑦᑎᒍ ᖃᒪᓂᑦᑐᐊᖅ ᑕᐃᒫᒃ 
ᑲᔪᓯᓲᖑᒻᒪᑦ ᐊᓯᐊᒍᑦ. ᑕᒪᓐᓇ 
ᐃᓕᖅᑯᓯᖃᕆᐊᖃᕐᒪᑦ ᑭᓯᐊᓂ 
ᐱᒋᐊᖅᑎᓐᓂᐊᕋᑦᑎᒍ ᑕᒪᓐᓇᐅᓂᐊᕋᓗᐊᖅᑎᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᖁᕕᐊᓱᒃᐳᖓ ᑕᒪᓐᓇ ᐋᖅᑭᑦᑕᐅᓯᒪᓕᕐᒪᑦ. ᑕᒪᒃᑯᐊ 
ᐋᖅᑭᓱᕆᐊᓖᑦ ᐊᑯᓂᐅᓂᐊᕐᖓᑕ 
ᑐᐊᕕᐊᕆᒐᔅᓴᐅᖏᒻᒪᑕ. ᑭᓯᐊᓂ ᒫᓐᓇ 
ᖁᕕᐊᓇᖅᐳᖅ. 
 
ᐅᖃᐅᓯᕆᒍᒪᑐᐃᓐᓇᖅᑕᕋ, ᐆᒃᑑᑎᒋᓗᒍ ᑲᓵᓐ ᑰᖓ, 
ᓴᔅᑳᑦᑐᐊᓐᒦᖔᕈᓐᓇᕋᕕᑦ ᖃᒪᓂᑦᑐᐊᖅᒧᑦ 
ᑎᑭᓪᓗᑎᑦ. ᑕᐅᕙᓐᓇ ᓱᓇᖃᐅᕈᓘᔭᕐᖓᑦ 
ᐆᒪᔪᖃᐅᖅᑐᓂ.  
 
ᑕᐃᒪ ᓇᓗᓇᐃᖅᑕᐅᓯᒪᒋᐊᖃᕋᓗᐊᕐᖓᑦ. ᐃᒪᓐᓇ 
ᓲᕐᓗ ᑕᑉᐱᑯᖓ ᓄᓇᓕᒐᓄᑦ ᑭᓯᐊᓂ ᐱᐅᔫᒻᒪᑦ.  

ᑕᒪᓐᓇ ᐊᔾᔨᐅᖏᑦᑎᐊᖅᑐᓂᓗ ᓯᓚᖅᔪᐊᒧᑦ. 
 
ᐊᔾᔨᐅᖏᑦᑐᓂᑦᑕᐅᖅ ᑭᓐᖒᒪᒋᔭᖃᕐᒥᒐᑦᑕ, ᑭᓯᐊᓂ 
ᑲᓇᑕᒥᐅᑎᑐᑦ ᐱᔪᓐᓇᐅᑎᖃᕐᒥᒐᑦᑕ ᑖᒃᑯᐊ ᓄᓇᕗᑦ 
ᓴᐳᔾᔭᐅᓯᒪᒋᐊᖃᕐᓂᖓᓂᑦ. ᑖᒃᑯᐊ 
ᐅᖃᐅᓯᕆᔪᒪᕋᑖᕋᒃᑭᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐅᖃᐅᓯᑐᐃᓐᓇᖅ. ᒪᓕᒐᓕᐅᖅᑎ 
ᓇᓄᓕᒻᒧᑦ. 
 
ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐱᓕᕆᕕᓯ 2010-13 ᐱᓕᕆᐊᒃᓴᓂᑦ ᐸᕐᓇᐅᑎᑦ 
ᐅᖃᖅᓯᒪᒻᒪᒪᑕ, ᑕᐃᒃᑯᐊ ᐆᒪᔪᓕᕆᔨᔅᓴᓂᑦ 
ᐱᐊᓂᑦᑕᐅᓚᐅᕐᓂᖓᓂᑦ ᐊᑦᑑᕙ 2009-ᒥᑦ. 27-
ᖑᔪᑦ ᐊᑐᓕᑯᔭᔅᓴᐃᑦ ᓴᖅᑭᑕᐅᓚᐅᖅᑐᑦ ᑕᒪᒃᑯᐊ 
ᖃᓄᐃᓕᖓᓕᕐᒪᖔᑕ ᑐᑭᓯᒋᐊᖅᑎᑦᑎᔪᓐᓇᖅᑭᑦ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᐃᑖᖅ. ᖁᔭᓐᓇᒦᕆᕙᕋ ᑕᐃᓐᓇ 
ᐊᐱᕆᑦᑎᐊᕐᖓᑦ. ᑕᒪᑐᒥᖓ 
ᐃᓚᐅᓂᖃᕈᒪᑦᑎᐊᕋᑦᑕ ᐃᓕᓐᓂᐊᖅᑎᑕᐅᓂᖏᓐᓄᑦ 
ᐆᒪᔪᓕᕆᔨᔅᓴᓄᑦ. ᑖᓐᓇ ᐊᐅᓚᒌᖅᓯᒪᔪᖅ 
ᐊᑕᐅᓯᐊᖅᑐᓂ, ᐊᒻᒪᓗ ᕿᒥᕈᔭᐅᑦᑎᐊᕐᒪᑦ ᒫᓐᓇ. 
ᐊᒻᒪᓗ, ᐸᖅᓴᐅᑎᖃᖅᑐᒍᑦ ᐱᖓᓱᓂᑦ ᓱᓕ 
ᐃᓕᓐᓂᐊᑎᑦᑎᑲᓐᓂᕐᓂᐊᕋᑦᑕ ᑕᒫᓂ ᐅᑭᐊᒃᓵᖅ. 
ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒪᓕᒐᓕᐅᖅᑎ ᓇᓄᓕᒻᒧᑦ. ᐊᑎᕐᓂᑦ 
ᐱᓯᒪᒍᓐᓃᕋᒪ. ᑖᒃᑯᓄᖓ ᑲᑎᓪᓗᒋᑦ  

ᐊᕙᑎᓕᕆᓂᕐᒧᑦ ᐊᐅᓚᑦᑎᔾᔪᑏᑦ $16,272,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ I-3-ᒨᕐᓗᑕ, 
ᐱᓕᕆᕕᐅᔪᒧᑦ ᐊᕙᑎᓕᕆᔨᒃᑯᑦ ᑮᓇᐅᔭᐃᔭᕈᑏᑦ 
$20,139,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 
ᐱᐊᓂᒃᑲᑦᑎᒍᑦ ᐊᕙᑎᓕᕆᔩᑦ. ᑖᓐᓇ ᒥᓂᔅᑕ 
ᒪᑐᓯᔾᔪᑎᒥᓂᒃ ᐅᖃᐅᓯᔅᓴᖃᖅᐹ?  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, 
ᖁᔭᓐᓇᒦᒃ ᐃᒃᓯᕙᐅᐃᑖᖅ. ᑖᒃᑯᐊ ᖁᔭᓐᓇᒦᕈᒪᕙᒃᑲ 
ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖃᑦᑕᖅᓯᒪᒻᒪᑕ 
ᑕᒪᒃᑯᓂᖓ ᐱᓕᕆᐊᖏᓐᓄᑦ ᐊᕙᑎᓕᕆᔨᒃᑯᑦ. 
ᑕᐃᒫᒃ ᐱᒍᓐᓇᓂᑦᑎᓐᓂᑦ ᐱᓇᓱᐊᖃᑦᑕᕋᓗᐊᖅᑐᒍᑦ. 
 
ᖁᔭᓐᓇᒦᕈᒪᓪᓗᒋᓪᓗ ᑖᒃᑯᐊ ᐃᑲᔪᖅᑏᒃᑲ 
ᐃᑲᔪᖅᓱᐃᔩᒃᑲ. ᐊᒻᒪᓗ, ᐅᓪᓗᒥ ᖁᔭᓐᓇᒦᕈᒪᒐᒪ 
ᐃᖅᑲᓇᐃᔭᖅᑎᒃᑲᓂᑦ ᖁᓛᓂ ᓲᓯ ᐊᓚᐃᓐᖓ, ᓲᓯ 
ᐊᕐᓇᖅᑯᖅ ᐊᒻᒪᓗ ᖁᔭᓐᓇᒦᕈᒪᓗᐊᖅᑐᒍ ᑐᕇᓴ 
ᕼᐃᐅᔅ ᐃᑲᔪᖅᑐᐃᔨ 24-ᓂᑦ ᐃᑲᕐᕋᓂᑦ 
ᐃᖅᑲᓇᐃᔭᖅᑑᔮᖃᑦᑕᖅᑐᖅ. ᖁᔭᓐᓇᒦᒃ 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᖁᔭᓐᓇᒦᖅᐸᔅᓯ ᐊᒻᒪᓗ ᐱᖃᑎᒋᔭᓯ. ᐃᖅᓱᖅᑏ 
ᑖᒃᑯᐊ ᐊᓂᑎᑲᐃᓐᓇᓚᐅᕐᒥᒃᑭᑦ. 
 
ᑖᓐᓇ ᓯᕗᓕᖅᑎ ᒫᓐᓇ ᒪᓂᒪᖏᒻᒪᑦ. 
ᑲᔪᓯᓂᐊᕋᑦᑎᒍᑦ ᑖᒃᑯᐊ ᒪᓕᒐᓕᐅᕐᕕᐅᑉ 
ᑮᓇᐅᔭᖅᑑᑎᔅᓴᖏᑦ. 
 
ᑖᓐᓇ ᐅᖃᖅᑎ ᒪᑐᐃᖅᓯᔾᔪᑎᓂᑦ ᐅᖃᖁᓪᓗᒍ. 
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᒪᓕᒐᓕᐅᕐᕕᒃ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐅᖃᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ. ᒫᓐᓇᐃᓛᒃ 
ᖁᕕᐊᓱᑉᐳᖓ ᑕᕝᕙ ᓵᓯᓐᓂᑦ ᑐᓴᖅᑎᑦᑎᔭᕆᐊᔅᓴᖅ 
ᑖᒃᑯᓂᖓ ᐊᑐᒐᒃᓴᕆᔪᒪᔭᑦᑎᓐᓂᑦ 2010-2011. 
ᐊᒻᒪᑦᑕᐅᖅ, ᑖᒃᑯᐊ ᐊᑐᐊᒐᒃᓴᕆᔪᒪᔭᖏᑦ, 
ᐸᕐᓈᕆᓯᒪᔭᖏᑦ ᑕᕝᕗᖓ ᐊᓪᓚᕕᒻᒧᑦ 
ᐊᐅᓚᓂᒃᓴᖓᓂᑦ ᒪᓕᒐᓕᐅᕐᕕᐅᑉ ᐊᓪᓚᕕᖓᓄᑦ. 
 
ᑖᒃᑯᐊ, ᐊᑐᖅᑐᔅᓴᕆᔪᒪᔭᕗᑦ 2010-2011-ᒥᑦ 
ᐊᐅᓚᔾᔪᑎᓄᑦ ᑕᕝᕗᖓ ᒪᓕᒐᓕᐅᕐᕕᐅᑉ 
ᐊᓪᓚᕕᖓᓄᑦ ᑐᕌᖓᔪᑦ $15,580,000-ᖑᒻᒪᑕ. 
ᑖᓐᓇ ᑐᑭᖃᑉᐳᑦ ᑕᕝᕙ ᑖᒃᑯᐊ 
ᐃᓚᒋᐊᕌᔾᔪᒃᓯᒪᑐᐃᓐᓇᕐᒪᑕ ᑕᒫᓂ 3-ᐳᓴᓐ 
ᐅᖓᑖᓂᓗᐊᑐᐃᓐᓇᖅᑐᒥᒃ. ᑕᐃᒃᑯᐊ ᑕᑯᓚᐅᖅᑐᒋᑦ 
2009-2010-ᒥ ᐊᑐᕋᔅᓴᕆᓚᐅᖅᑕᖏᑦ 
ᒪᓕᒐᓕᐅᕐᕕᐅᑉ ᐊᓪᓚᒡᕕᖓᑕ. ᑖᓐᓇ 75-ᐳᓴᒋᔭᖓ 
ᐃᓚᒋᐊᕈᑎᒋᓯᒪᔫᑉ ᑕᕝᕗᖓ ᑐᕌᖓᒻᒪᑦ 
ᓂᕈᐊᖅᑕᐅᓯᒪᕕᐅᔫᑉ ᖃᐅᔨᓴᖅᑕᐅᓂᔅᓴᖓᑕ. 
ᑖᒃᑯᐊ ᐊᑐᕋᔅᓴᕆᓛᕐᒪᒋᑦ ᑮᓈᐅᔭᑦ ᑕᒫᓂ ᐊᕐᕌᒎᑉ 
ᐃᓚᖓᓂ ᓴᖅᑭᓛᕐᒪᑕ ᑕᐃᒃᑯᐊ ᑲᑎᒪᔨᒃᓴᐅᔪᑦ. 
ᑕᒫᓂ $400,000-ᒥᒃ ᑖᒃᑯᓄᖓ ᑐᕌᖓᑎᑦᑎᒐᑦᑕ. 
ᐊᒻᒪᑦᑕᐅᖅ, ᐃᓚᓕᐅᑎᓯᒪᒃᑲᓂᕐᒥᔪᑦ ᑖᒃᑯᓄᖓ 
ᐊᑐᓕᖅᑳᕈᒪᔭᑦᑎᓐᓄᑦ ᑕᒪᑐᒧᖓ ᐊᕐᕌᒍᒧᑦ ᑖᒃᑯᐊ. 
 
(ᑐᓵᔨᒃᑯᑦ) ᐃᒃᓯᕙᐅᑖᖅ, ᑖᒃᑯᐊ ᖄᖓᒍᑦ 
ᐊᐅᓚᑦᔪᑎᒋᓂᐊᖅᑕᑦᑕ ᓯᕗᓪᓕᐅᑎᓯᒪᔪᑦ ᑖᒃᑯᐊ  

ᑐᑭᓯᒋᐊᖅᑎᒍᒪᒐᒃᑭᓐ ᒪᓕᒐᓕᐅᖅᑏᑦ ᑖᒃᑯᓂᖓ 
ᑲᔪᓯᓯᒪᐃᓐᓇᑕᑦᑎᓐᓂᒃ. 
 
ᑖᒃᑯᐊ ᒪᓕᒐᓕᐅᖅᑏᑦ ᐃᖅᑲᐅᒪᓂᐊᕐᒪᑕ ᑖᒃᑯᐊ 
ᓄᓇᕗᑦᒥ ᐱᖁᔭᖅᔪᐊᑦ ᐊᖏᕈᑕᐅᓚᐅᕐᒪᑕ 
ᒪᓕᒐᓕᐅᕐᕕᒻᒥ ᑭᖑᓪᓕᖅᐹᒥᒃ ᑲᑎᒪᑎᓪᓗᑕ. ᐊᒻᒪᓗ 
ᐊᑐᓕᖅᓱᑎᒃ ᔮᓄᐊᓕ 1, ᑕᒫᓂ ᐊᕐᕌᒎᒥ. ᑖᒃᑯᐊ 
ᐱᖁᔭᐃᑦ ᐋᖅᑭᓯᒻᒪᑕ ᑲᑎᒪᔨᓂᒃ ᓄᓇᕗᑦᒥ 
ᐅᖃᐅᔾᔨᒋᐊᖅᑎᐅᓂᐊᖅᑐᓂᒃ ᐃᒃᓯᕙᐅᑕᖃᓪᓗᑎᒃ 
ᒪᓕᒐᓕᐅᕐᕕᐅᑉ ᐅᖃᖅᑎᖓᓂᒃ. ᐊᓯᖏᓪᓗ 
ᐃᖅᑲᑦᑐᐃᔨᐅᔪᑦ ᓄᓇᕗᑦᒥ, ᐊᖏᔪᖅᑳᖏᓪᓗ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ 
ᐃᑲᔪᖅᓱᖅᑕᐅᓂᐊᖅᑐᑦ ᑲᑎᒪᔩᑦ ᑖᒃᑯᐊ 
ᐊᓪᓚᒡᕕᐊᓄᑦ ᑎᑎᕋᖅᑎᒋᔭᖓᑕ ᒪᓕᒐᓕᐅᕐᕕᐅᑉ. 
 
ᐃᒃᓯᕙᐅᑖᖅ, ᑖᒃᑯᐊ ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔩᑦ 
ᐱᒋᐊᓚᐅᕐᖓᑕ ᑕᖅᑭᐅᓚᐅᖅᑐᒥ. ᖁᕕᐊᓱᑉᐳᖓ 
ᑐᓴᖅᑎᑦᑎᒋᐊᔅᓴᖅ ᐅᓪᓗᒥ ᑖᒃᑯᐊ ᑲᑎᒪᔩᑦ 
ᐱᓕᕆᕙᓪᓕᐊᓕᖅᑐᑦ ᑐᕌᖓᑦᑎᑎᓐᓂᒃ. ᑖᒃᑯᐊ 
ᓴᖅᑭᑎᑕᐅᖁᓪᓗᒋᑦ ᑎᓕᐅᕆᔾᔪᑏᑦ ᔪᓚᐃ 9, ᑕᒫᓂ 
ᐊᕐᕌᒍᒥ. ᑖᒃᑯᐊ ᓂᕈᐊᕋᔅᓴᕈᖅᑎᑦᓯᓂᖅ 
ᒪᑐᐃᕋᔭᖅᑐᖅ ᑕᕝᕙᓂ ᐅᓪᓗᒥ ᐊᒻᒪᓗ ᑲᑎᒪᔩᑦ 
ᕿᓚᓈᖅᐳᑦ ᑕᒪᑐᒥᖓ ᐃᓕᓯᒐᔭᕐᓂᕐᒥᓂᒃ 
ᖃᓄᐃᓕᐅᕈᑕᐅᒐᔭᕐᓂᖓ ᔪᓚᐃ 9, 2011. 
 
(ᑐᓵᔨᒃᑰᕈᓐᓃᖅᐳᖅ) ᐱᓗᐊᓐᖑᐊᖅᑐᒋᑦ 
ᓂᕈᐊᖅᑕᐅᕕᒋᓯᒪᔪᑦ ᑕᒫᓂ ᓄᓇᕗᑦᒥ 
ᑲᑎᒪᔨᒃᓴᖏᑦ, ᑕᒫᓂ ᐅᑭᐊᒃᓵᒧᑦ ᐸᕐᓈᕆᔭᕗᑦ 
ᓴᖅᑭᓛᕆᐊᖏᑕ. ᑖᓐᓇ ᐊᓪᓚᒡᕕᒋᔭᕗᑦ 
ᒪᓕᒐᓕᐅᕐᕕᒻᒥ, ᐊᒻᒪᑦᑕᐅᖅ ᓄᓇᕗᑦ 
ᓂᕈᐊᖅᑐᓕᕆᔨᖓ ᐋᔩᖃᑎᒌᑉᐸᓪᓕᐊᕗᑦ ᑕᒪᑐᒥᖓ. 
ᐊᒻᒪᑦᑕᐅᖅ, ᓴᖅᑭᑦᑎᕙᓪᓕᐊᓪᓗᑎᒃ 
ᐸᕐᓈᖃᑉᐸᓪᓕᐊᓪᓗᑎᖏᓛᒃ ᖃᓄᖅ ᐊᐅᓚᓂᒃᓴᖏᑦ 
ᖃᓄᐃᓕᖓᓪᓚᑦᑖᕋᔭᕐᒪᖔᑕ. ᑕᒫᓂ ᑕᖅᑭᓂ 
ᐊᒥᓲᖏᑦᑐᓂᒃ ᐊᑐᖅᐸᓪᓕᐊᓂᐊᖅᑕᑎᓐᓂ 
ᓴᖅᑭᔮᓕᖅᑎᑦᑐᒪᒐᑦᑎᒍ. ᑖᒃᑯᐊ ᑲᑎᒪᔨᒃᓴᖃᓕᖅᐸᑕ 
ᑲᒥᓴᓇᔅᓴᖃᓕᖅᐸᑕᐃᓛᒃ ᑐᐊᖅᐸᑕ 
ᐱᒋᐊᑲᐅᑎᒋᓛᖁᒐᑦᑎᒍ ᑕᒪᓐᓇ ᖃᐅᔨᓴᖅᑕᐅᓂᖓ 
ᓄᓇᕗᑦᒥ ᓂᕈᐊᖅᑕᐅᓯᒪᕕᐅᔫᑉ ᖃᓄᐃᓕᖓᓂᖓ. 
 
ᐊᒻᒪᑦᑕᐅᖅ, ᐃᒃᓯᕙᐅᑖᖅ, ᑖᒃᑯᐊ 
ᐱᖓᔪᒋᓕᖅᑕᖓᓂ ᒪᒃᑯᑦᑐᑦ 
ᑲᑎᒪᔨᐅᖑᐊᖃᑦᑕᓲᖑᒻᒪᑕ  
ᑲᑎᒪᔨᐅᓐᖑᐊᑲᐃᓐᓇᓛᕐᒥᔪᑦ ᑕᒫᓂ 
ᐅᑭᐅᒃᓵᖑᓂᐊᖅᑐᒥᒃ. ᐊᒻᒪᑦᑕᐅᖅ, 
ᓂᕆᐅᑦᑎᐊᕆᕗᒍᑦ ᑖᒃᑯᐊ ᐱᓕᕆᖃᑎᒋᓛᕋᑦᑎᒍ. 
ᐊᒻᒪᑦᑕᐅᖅ ᖃᐅᔨᓴᓛᕋᑦᑎᒍ ᓄᓇᕗᑦᒥᐅᑦ 
ᒪᒃᑯᑦᑐᕆᔭᖏᑦ ᑕᕝᕙᓂ ᑲᑎᒪᕕᑦᑎᓐᓂ  



ᐊᐃᑉᐱᖅ, ᒫᑦᓯ 23, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1908

ᐱᓕᕆᑎᓪᓗᒋᑦ, ᐊᒻᒪᑦᑕᐅᖅ ᖁᕕᐊᒋᔭᒥᓂᒃ 
ᖁᕕᐊᓱᒃᑎᓪᓗᒋᓂᓛᒃ ᑕᕝᕙᓂ ᐃᓕᓐᓂᐊᖅᓯᓐᓈᖅ 
ᑕᒫᓃᓛᕐᒥᒻᒪᑕ ᐊᒻᒪᑕᐅᖅ, ᐃᒃᓯᕙᐅᑖᖅ, ᑕᒫᓂ 
ᐊᕐᕌᒎᑉ ᐃᓚᖓᓂ ᓴᖅᑭᑦᑎᓛᕆᐊᔅᓴᖅ 
ᓂᕆᐅᒃᑭᕗᖓ ᑖᓐᓇ ᒪᓕᒐᓕᐅᕐᕕᒃ ᑕᒫᓂ 
ᓄᓇᕗᑦᒥᐅᑦ ᐊᖏᕐᕋᕆᔭᖓᓄᑦ 
ᐳᓛᕆᐊᖅᑎᑲᐃᓐᓇᖃᑦᑕᕆᐊᖓ. ᓲᕐᓗ ᐃᒫᒃ 
ᐅᖃᖅᑎᐅᑉ ᑕᒫᓂ ᒪᓕᒐᓕᐅᕐᕕᒻᒦᓐᖔᖅᑐᓂᒃ 
ᑕᒪᒃᑯᓄᖓ ᓴᖅᑭᔮᒃᑲᓐᓂᕆᐊᕈᑎᒋᔭᖓ ᓄᓇᓕᓐᓄᑦ 
ᐊᑐᕈᒪᓪᓗᒍ. ᐊᒻᒪᑦᑕᐅᖅ, ᓄᓇᓕᓐᓅᖃᑦᑕᕈᒪᓪᓗᑕ 
ᑖᓐᓇ ᐃᖅᓱᒐᖅ, ᐊᓇᐅᑕᖅ ᑭᓱᑭᐊᖅ ᓇᔅᓴᕐᓗᒍ. 
ᑕᐃᒃᓱᒪᓂᐅᓕᖅᐸᑦ ᐃᓕᓐᓂᐊᖅᑏᑦ 
ᐃᓕᓐᓂᐊᖅᕖᓂᓛᒃ, ᐊᒻᒪᑦᑕᐅᖅ ᐃᓐᓇᑐᖃᒃᑯᕕᐅᔪᑦ 
ᐳᓚᕋᖃᑦᑕᓛᕈᒪᒐᑦᑎᒍ ᐊᕐᕌᒍᓂ ᑕᒫᓂ 
ᐅᐸᑉᐸᓪᓕᐊᔭᑦᑎᓐᓂ. ᑖᒃᑯᐊ ᐳᓚᕋᓐᓇᕆᔪᒪᔭᕗᑦ 
ᖃᓪᓕᒋᐊᒃᑲᓐᓂᖃᑎᒋᔪᒪᒐᑦᑎᒍ ᑕᒪᒃᑯᓂᖓ 
ᐃᓅᖃᑎᑦᑎᓐᓂᑦ ᓄᓇᕗᒻᒥᐅᖃᑎᑦᑎᓐᓂ. 
ᐊᒻᒪᑦᑕᐅᖅ ᒪᓕᒐᓕᐅᕐᕕᐅᑉ ᐊᐅᓚᓂᖓ ᖃᓄᖅ 
ᖃᓄᐃᑦᑑᒻᒪᖔᖅ ᑕᑯᔭᐅᒋᐊᒃᑲᓐᓂᖁᓪᓗᒍ 
ᑐᑭᓯᔭᐅᒃᑲᓐᓂᖁᓪᓗᑎᒍᓗ. ᐊᒻᒪᑦᑕᐅᖅ ᑕᒪᒃᑯᐊ 
ᐋᓪᓚᒋᔭᐅᖃᑦᑕᖅᑑᒐᓗᐊᑦ ᖃᓄᖅ 
ᑕᑯᔭᐅᒃᑲᓐᓂᖁᓪᓗᑎᒍ ᒐᕙᒪᒃᑯᑦ ᐊᖏᖃᑎᒌᔅᓯᒪᔪᑦ 
ᒐᕙᒪᒃᑯᑦ ᐊᐅᓚᓂᖏᑦ ᖃᓄᐃᑦᑑᒻᒪᖔᑕ 
ᐊᒻᒪᑦᑕᐅᖅ, ᖁᕕᐊᓱᑦᑎᐊᖅᐳᖓ ᐅᖃᕆᐊᔅᓴᖏᓛᖅ 
ᑖᓐᓇ ᓯᕗᓕᖅᑎᒋᔭᕗᑦ ᐋᕆᐊᒃ, ᑕᒪᑐᒥᖓ 
ᐸᕐᓇᖃᑎᒋᕙᓪᓕᐊᒐᑦᑎᒍ ᐳᓚᕋᑦᑐᒪᓪᓗᑕ 
ᓄᓇᓕᓕᓐᓂ ᓄᓇᕗᒻᒥ. 
 
(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᑖᒃᑯᐊ ᐊᐅᓚᑦᓯᔩᑦ 
ᑲᑎᒪᔨᓕᕆᔩᓪᓗ ᐊᓪᓚᕝᕕᐊ ᒪᓕᒐᓕᐅᕐᕕᐅᑉ 
ᑲᔪᓯᓯᒪᕗᖅ ᐱᐅᓯᕚᓪᓕᓰᓐᓇᖅᑐᓂ 
ᐱᔨᑦᓯᕋᐅᑕᐅᔪᓂᑦ ᐊᒻᒪᓗ ᐱᖁᑎᖅᔪᐊᓂᑦ 
ᐃᑲᔪᖅᓲᑕᐅᔪᓂᑦ ᐱᓕᕆᐊᖏᓐᓄᑦ ᒪᓕᒐᓕᐅᖅᑏᑦ. 
ᑕᒪᒃᑯᐊ ᐃᓚᖃᖅᑐᑦ ᑕᕐᕆᔮᖃᖅᑎᑦᑎᓂᕐᒥᑦ 
ᑐᓵᔨᖃᖅᑎᑦᓯᔨᓂᕐᒧᑦ ᐱᖁᑎᓂᑦ ᐊᒻᒪᓗ 
ᐋᖅᑭᒋᐊᖅᑕᐅᕐᓗᑎᑦ ᑖᒃᑯᐊ ᖃᕋᓴᐅᔭᒃᑯᑦ 
ᒪᓕᒐᓕᐅᕐᕕᐅᑉ ᑐᑭᓯᒋᐊᖅᑎᑦᓯᕕᐊ.  
 
ᖁᕕᐊᓱᒃᐳᖓ ᒪᓕᒐᓕᐅᖅᑎᓄᑦ ᐅᖃᕈᓐᓇᕋᒪ, 
ᑖᓐᓇ ᐊᓪᓚᕝᕕᐊ ᒪᓕᒐᓕᐅᕐᕕᐅᑉ ᓯᕗᒧᐊᑦᓯᐊᕐᖓᑦ 
ᓱᓕ ᑕᒪᒃᑯᐊ ᐃᓱᓕᔾᔪᑏᑦ ᐃᓱᓕᕝᕕᔅᓴᖃᖅᑐᑦ 
ᓴᖅᑭᑎᒋᐊᓖᑦ ᓴᖅᑭᖃᑦᑕᑎᓪᓗᒋᑦ ᐊᓯᖏᓪᓗ 
ᑎᑎᕋᖅᓯᒪᔪᑦ ᑖᔅᓱᒪ ᐊᑖᒎᕆᐊᓕᐅᑉ ᐅᖃᖅᑎᐅᑉ. 
ᑕᕝᕙ ᐃᓱᓕᔾᔪᑎᒋᕙᒃᑲ ᐅᖃᐅᓯᔅᓴᒃᑲ, ᐃᒃᓯᕙᐅᑖᖅ, 
ᖁᔭᓐᓇᒦᕈᒪᓪᓗᒋᓪᓗ ᒪᓕᒐᓕᐅᖅᑏᑦ 
ᐃᑲᔪᖅᓱᐃᓂᖏᑦ ᐊᒻᒪᓗ ᑐᓐᖓᓱᑦᑎᐸᒃᑲ 
ᐅᖃᐅᓯᔅᓴᖏᑦ, ᐃᓱᒪᒋᔭᖏᑦ, 
ᐊᐱᖅᑯᑎᒋᔪᒪᔭᖏᓪᓗ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᓱᖅᑕᐅᓂᐊᖅᑐᒥ ᐱᖃᑎᖃᕈᒪᕖᑦ?  
 
ᐅᖃᖅᑎ: ᐃᒃᓯᕙᐅᑖᖅ, ᐄ, ᑕᒫᓂᖃᑎᖃᕈᒪᔪᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐹᑦ ᑖᒃᑯᐊ 
ᐊᐱᖅᓱᖅᑕᐅᓂᐊᖅᑐᓂᑦ ᐱᑕᖃᑎᖃᖅᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏᑦ, ᑖᒃᑯᐊ 
ᐊᐱᖅᓱᖅᑕᐅᓂᐊᖅᑐᑦ ᐃᓯᖅᑎᑲᐃᓐᓇᒃᑭᑦ. 
 
ᐅᖃᖅᑏ, ᑖᒃᑯᐊ ᐊᐃᑉᐸᑎᑦ ᓇᓗᓇᐃᑲᐃᓐᓇᒃᑭᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᓕᖅᐱᒐᓂ, ᔮᓐ ᑯᐊᒃ, ᑖᓐᓇ ᐊᓪᓚᑦᑎᖓ 
ᒪᓕᒐᓕᐅᕐᕕᐅᑉ; ᓴᐅᒥᒐᓂ ᒪᐃᒃ ᕌᕝᑐ, ᑖᓐᓇ 
ᑐᑭᒧᐊᒃᑎᑦᑎᔨ ᑮᓇᐅᔭᓕᕆᓂᕐᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᑐᓐᖓᓱᒋᑦᑎ ᑕᒪᐅᖓ 
ᓴᖅᑭᑐᓐᓇᖅᑐᐊᓐᓅᒐᔅᓰᓛᒃ. 
 
ᑖᓐᓇᐃᓛᒃ ᐅᐱᒋᑦᑎᐊᖅᖢᒍ 
ᐃᓕᓴᖅᓯᖃᑦᑕᓂᐊᕐᓂᖅ ᑕᒪᒃᑯᓄᖓ ᓄᓇᕗᒻᒥᐅᓄᑦ 
ᑐᕌᖓᔪᖅ ᑖᓐᓇ ᓴᖅᑭᑦᑕᐅᓚᐅᖅᑐᖅ The Order 
of Nunavut Act. ᑖᓐᓇ ᓲᖃᐃᒻᒪᑦ 
ᐅᐱᓐᓇᑦᑎᐊᒻᒪᕆᓐᓂᐊᖅᑐᖅ ᑖᓐᓇ 
ᐆᒃᑑᑎᒋᔪᒪᓪᓗᒍ.  
 
ᐊᕐᕌᓂᓂᓗᑭᐊᑦ ᐅᖓᓪᓕᕐᒥᓗᑭᐊᖅ ᑖᒃᑯᐊ ᐃᓛᒃ 
ᐃᓐᓇᕐᓄᑦ ᓱᕈᓰᑦ ᒪᒃᑯᑦᑎᓄᑦ ᑕᐃᒪ 
ᒪᓕᒐᓕᐅᖅᑎᓐᖑᐊᖃᕐᓂᐊᓂᐊᕐᓂᕋᖅᓱᑎᑦ ᑕᒪᐅᖓ 
ᐸᕐᓇᑲᔅᓯ ᒪᒃᑯᒃᑐᓄᑦ ᑲᑎᒪᓂᓐᖑᐊᖅ. ᑖᓐᓇ 
ᐊᐱᖅᑯᑎᒋᓚᐅᖅᓯᒪᒐᓗᐊᕆᓪᓗᒍᑦᑕᐅᖅ ᑕᐃᑲᓂ  



ᐊᐃᑉᐱᖅ, ᒫᑦᓯ 23, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑯᐸᐃᒻᒥ, ᑯᐸᐃᒃ ᓯᑎ-ᒥ ᑕᒪᒃᑯᐊ, Elders 
Parliament, ᓲᕐᓗ ᐃᓐᓇᕐᓄᑦ ᐃᓐᓇᑐᖃᕐᓄᑦ 
ᑐᕌᖓᔪᓂᑦ ᒪᓕᒐᓕᐅᖅᑎᓐᖑᐊᖅᑕᖃᓚᐅᖅᓯᒻᒪᑦ. 
ᑕᒪᓐᓇᖃᐃ ᓯᕗᓂᕆᓂᐊᖅᑕᑎᓐᓂ ᑕᐅᕙᓂ ᖃᓄᖅ 
ᐃᓱᒪᒋᔭᐅᒋᐊᒃᑲᓐᓂᕈᓐᓇᕋᔭᕐᒪᖔᑦ, ᐃᒃᓯᕙᐅᑖᖅ, 
ᑖᓐᓇ ᐊᐱᖅᑯᑎᒋᓚᐅᐱᓪᓚᓪᓚᒍ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᑦᑕᐅᖅ 
ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᐄᓛᒃ, ᑖᓐᓇ 
ᑐᓴᖅᓯᒪᑦᑎᐊᖅᑕᕋᓗᐊᕗᑦ 
ᐊᐱᖅᑯᑎᒋᓚᐅᖅᓯᒪᒻᒥᔭᖓᑦᑕᐅᖅ ᒥᔅᑕ ᑕᐹᖅᔫᑉ 
ᐊᒻᒪᓗ ᑕᑯᓇᖃᑦᑕᖅᓯᒪᓪᓗᑎᒍᑦ. 
 
ᑭᓯᐊᓂ ᑖᒃᑯᓇᓐᖓᑦ ᑲᑎᒪᔨᐅᔪᒥᑦ ᐊᐅᓚᑦᑎᔨ 
ᑭᓲᓂᕋᖅᑕᐅᔪᖅ, MSB, Members Services 
Board ᑲᑎᒪᔨᐅᔪᓂᑦ. ᑖᓐᓇ ᑕᑯᓐᓂᐊᖅᑕᐅᓯᒪᒻᒪᑦ. 
ᑭᓯᐊᓂ ᐊᖏᖃᑎᒌᔅᓯᒪᓪᓗᑕ ᑕᐃᒪᐃᑦᑐᒥᑦ 
ᐃᓐᓇᕐᓄᑦ ᑲᑎᒪᔨᐅᓐᖑᐊᑐᐃᓐᓇᖅᑐᓂᑦ 
ᓴᖅᑭᑎᔪᒪᓇᑎᑦ ᒫᓐᓇ. ᑖᓐᓇ 
ᐃᓕᓐᓂᐊᕈᑕᐅᑐᐃᓐᓇᖃᑦᑕᕐᒪᑦ ᑕᐅᒃᑯᓄᖓ 
ᑕᐃᒪᐃᑦᑑᓛᕈᒪᔪᓄᑦ ᒪᒃᑯᑦᑑᔪᓄᑦ. ᐊᒻᒪᑦᑕᐅᖅ 
ᓯᕗᓂᒃᓴᒧᑦ ᐋᖅᑭᐸᓪᓕᐊᔾᔪᑎᒋᕙᑦᑐᑎᒍ. 
 
ᑭᓯᐊᓂ ᑕᐃᒪ ᐳᓚᕋᓛᕆᐊᔅᓴᖏᓛᒃ 
ᐸᕐᓇᑉᐸᓪᓕᐊᓂᕋᖅᑐᖓ ᐅᖃᖅᑲᐅᒐᒪ, 
ᑕᐃᔅᓱᒪᓂᐅᓕᖅᐸᑦ ᑕᒪᒃᑯᐊ ᐃᓐᓇᐃᑦ ᑕᒪᑐᒥᖓ 
ᑭᓲᒻᒪᖔᑦ ᖃᓄᕐᓗ ᐊᐅᓚᓂᖃᕐᒪᖔᑕ 
ᑐᑭᓯᑦᑎᐊᒃᑲᓐᓂᓛᒍᒪᒐᑦᑎᒍ. ᐅᖃᐅᓯᕆᖅᑲᐅᒻᒥᔭᕋ 
ᑕᐃᓐᓇ ᐃᓐᓇᑐᖃᒃᑯᕖᑦ ᑕᒪᒃᑯᐊ 
ᐳᓚᕋᖃᓯᐅᑎᓛᕐᓂᐊᕐᓂᕋᖅᑐᒋᑦ. 
 
ᑕᐃᒃᑯᐊ ᒫᓐᓇ ᑕᐃᒪᐃᑦᑐᓂᒃ ᓴᖅᑭᑦᑎᔭᕆᐊᒃᓴᖅ 
ᐱᒋᐊᖅᑎᑦᑎᓯᒪᓐᖏᑲᐃᓐᓇᓚᐅᕐᒪᑕ 
ᑲᑎᒪᔨᐅᖃᑎᒋᔭᕗᑦ ᒪᓕᒐᓕᐅᖅᑎᓄᑦ 
ᑲᑎᒪᔨᕋᓛᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃ, ᑭᐅᑦᑎᐊᕋᕕᓐᖓ. ᐅᓇᑦᑕᐅᖅ ᐃᓛᒃ,  

ᖃᐅᔨᒪᒐᑦᑕ ᑕᕝᕙᓂ ᒐᕙᒪᒃᑰᓪᓗᑕ 
ᐅᖃᐅᓯᓕᕆᓂᕐᒧᑦ ᒪᓕᒐᖅᑕᖃᓕᕐᒪᑦ ᐊᒻᒪᓗ 
ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᔅᓴᖓᓄᑦ 
ᒪᓕᒐᖅᑕᖃᓕᖅᑐᓂ. ᐅᓇ ᒪᓕᒐᓕᐅᕐᕕᐅᑉ ᐃᓗᐊ 
ᑕᒪᒃᑯᓂᖓ 
ᐋᖅᑭᔅᓯᒪᑦᑎᐊᓪᓚᕆᒋᐊᖃᖅᑰᔨᒋᒐᓗᐊᖅᖢᒍ 
ᑎᑎᖅᑲᖏᓐᓂᓪᓗ ᐊᒻᒪᓗ ᑖᓐᓇ ᑎᑎᕋᕐᕕᒋᔭᕗᑦ 
ᑖᓐᓇ ᑰᒃ ᐅᖃᐅᑎᐊᓂᔅᓯᒪᓕᖅᑐᒍ. 
 
ᐅᓇ ᒪᓕᒐᓕᐅᕐᕕᐅᑉ ᐃᓗᐊᓂ ᑲᓐᖑᓇᓗᐊᖃᑦᑕᕐᒪᑦ 
ᐱᓐᓇ ᑎᑎᕋᖅᓯᒪᓂᖓ ᓄᓇᕗᑦ ᓴᖏᓂᕗᑦ. 
ᓴᖏᓂᕗᑦ ᐅᖃᐅᓯᐅᓐᖏᒻᒪᑦ, 
ᓴᓐᖏᓂᕘᓯᒪᓪᓗᐊᕋᓗᐊᖅᑐᓂ ᑕᐃᓐᓇ 
ᑲᓐᖑᓇᖅᑐᐊᖃᑦᑕᕐᒪᑦ ᓈᓂᖓᓂ ᐃᓚᑰᓂᖓ 
ᐱᔾᔪᑎᒋᓪᓗᒍ. ᑕᕝᕙᓂᓗ ᐅᖃᐅᓯᐅᑉ 
ᐃᓕᓴᕆᔭᐅᓯᒪᓂᖓ ᑎᑎᖅᑲᖏᑦᑕᐅᖅ ᑖᓐᓇ 
ᐊᔾᔨᒋᓐᖏᑦᑐᓂᐅᒃ; ᑕᐃᓐᓇ ᑎᑎᕋᑦᑎᐊᖅᓯᒪᓪᓗᓂ, 
ᑖᓐᓇ ᑎᑎᕋᑦᑎᐊᖅᓯᒪᓐᖏᑦᑐᐊᓘᓪᓗᓂ. 
 
ᑖᓐᓇᖃᑉ ᑕᕝᕙ ᐊᓯᔨᖅᑕᐅᑎᑦᑐᓐᓇᖅᐱᓯᐅᒃ 
ᐋᖅᑭᒋᐊᖅᑕᐅᑎᓪᓗᒍ, ᐊᒻᒪᓗ ᑕᕝᕙᓂ 
ᑮᓇᐅᔭᖅᑕᖃᕈᓐᓇᕋᔭᖅᐹ ᑖᓐᓇ ᐊᓯᔾᔨᖅᑕᐅᖁᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ ᐊᒻᒪᓗ ᒥᓂᔅᑕ 
ᑕᐹᕐᔪᒃ. ᖁᔭᓐᓇᒦᒃ ᓱᓕ ᓂᓪᓗᐊᒃᑲᓐᓂᕋᑦᑎᒍ 
ᑕᑯᑎᒃᑲᓐᓂᕋᑦᑎᒍ ᑖᔅᓱᒥᖓ. ᑖᓐᓇ ᐅᖃᐅᓯᕆᔭᖓ 
ᑐᑭᓯᑦᑎᐊᖅᑕᕗᑦ. ᐊᒻᒪᑦᑕᐅᖅ 
ᐱᓕᕆᐊᕆᒋᐊᓛᖅᑕᕗᑦ, ᑖᒃᑯᐊᓗ ᑲᑎᒪᔨᖁᑎᒋᔭᓯ 
ᒪᓕᒐᓕᐅᖅᑏᑦ ᑲᑎᒪᔨᖁᑎᖏᑦ ᑕᒪᑐᒥᖓ 
ᑕᑯᒋᐊᒃᑲᓐᓂᓛᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᔅᑕ ᑰᓕ.  
 
ᐊᖓᔪᖅᑳ ᑕᒑᖅ ᑰᓕ: ᖁᔭᓐᓇᒦᒃ. ᐊᓕᐊᓇᐃᑦ 
ᑕᒪᐅᖓ ᓴᖅᑭᒃᑲᔅᓯ. ᐊᐱᕆᔪᒪᖃᑦᑕᕐᓇᓚᐅᕐᒪᑦ 
ᒫᓃᖔᖅᑐᓂ. 
 
>>ᐃᓪᓚᖅᑐᑦ 
 
ᐊᐱᖅᑯᑎᒋᓗᐊᖅᑕᕋ ᑕᕝᕙᓂᓪᓚᑦᑖᕋᓗᐊᕐᒪᖔᖅ 
ᑕᕝᕙᓂ ᐱᓕᕆᐊᑦᑎᓐᓂ, ᒪᑯᐊ ᑐᓴᐅᒪᖃᑎᒌᓐᓃᑦ 
ᑲᑐᔾᔨᖃᑎᒌᑦ ᐋᖅᑭᑉᐸᓪᓕᐊᑎᓪᓗᒋᑦ. ᐃᓛᒃ 
ᖁᔭᓐᓇᒦᕌᓗᒃ. 
 
ᑕᐃᔅᓱᒪᓂᓕ ᓄᓇᕗᖃᓕᓵᖅᑎᓪᓗᒍ ᑕᒪᒃᑯᐊ 
ᐃᖏᕐᕋᑦᑎᐊᓗᐊᓚᐅᓐᖏᒻᒪᑕ. ᖃᕋᓴᐅᔭᒃᑯᓪᓗ 
ᑎᑎᖅᑲᓂᑦ ᑐᔪᐃᔾᔪᑎᒐᓚᐃᑦ 
ᑎᑭᑉᐊᓪᓗᐊᓕᓵᖅᑐᑎᒃ ᖃᕋᓴᐅᔭᒐᓚᐃᑦ, 
ᖃᕋᓴᐅᔭᒃᑯᑦ ᑎᑎᖅᑲᓂᒃ ᑐᔪᐃᔾᔪᑏᑦ. ᒫᓐᓇ 
ᐊᑐᖅᑐᓪᓚᕆᐊᓘᓕᖅᑐᑎᒃ.  
 
ᒐᕙᒪᒃᑯᓐᓂᒃ ᐋᖅᑭᐅᒪᓂᖅᐹᖑᖅᑰᖅᑐᖅ 
ᒪᓕᒐᓕᐅᕐᕕᒃ ᖃᕋᓴᐅᔭᒃᑯᑦ ᑐᔪᐃᖃᑦᑕᕈᑎᖓ. 
ᒪᕐᕈᐃᓐᓂᒃ ᑕᑯᓯᒪᓪᓗᓂ 
ᐱᐅᓂᖅᓴᐅᖃᑦᑕᕐᒪᓪᓘᓐᓃᑦ ᐋᖅᑭᓱᖅᑕᐅᓂᖏᑦ 
ᑲᑎᒪᔨᑐᐃᓐᓇᐃᑦ ᖃᕋᓴᐅᔭᓕᕆᔾᔪᑎᖓ ᐊᒻᒪᓗ 
ᐃᖅᑲᓇᐃᔭᖅᑏᑦ ᐋᖅᑭᓱᖅᑕᐅᒋᐊᖃᖅᑐᓪᓗ. 
 
ᑭᓯᐊᓂ ᐅᓇ ᐊᐱᖅᑯᑎᒋᔭᕋ 
ᐃᓱᒪᔅᓴᖅᓯᐅᖅᓯᒪᒻᒪᖔᔅᓯ ᒪᑯᐊ 
ᓂᕈᐊᖅᑎᒋᔭᑦᑎᓐᓄᑦ ᓄᓇᑦᑎᓐᓂ ᖃᕆᓴᐅᔭᕗᑦ  

ᑭᓯᐊᓂᓕ ᐊᑦᑐᐊᖃᑦᑕᕐᒪᑕ ᐃᒻᒥᓐᓅᖓᔪᒃᑯᑦ 
ᕿᒥᕐᕈᓇᐅᑎᒧᑦ. ᑲᒪᔨᖃᓗᐊᕋᑎᓪᓗ 
ᐋᖅᑭᑦᑕᐅᒐᓱᑦᑐᑎᓪᓗ ᐱᔭᕐᓂᓐᖏᑦᑐᖅᔪᐊᕌᓘᓪᓗᑎᒃ 
ᐃᓛᓐᓂᒃ ᐊᔪᕐᓇᒐᓚᒻᒪᕆᑉᐸᑦᑐᖅ.  
 
ᑕᕝᕙᖃᐃ ᓯᕗᒧᑦ ᐃᓯᒪᒋᓪᓗᒍ ᒐᕙᒪᒃᑯᑦ ᐱᖏᓐᓄᑦ 
ᐃᓚᒋᔭᐅᓕᖃᑕᐅᔪᓐᓇᖅᑐᑦ ᖃᓄᖅ ᑕᒪᓐᓇ 
ᐃᓱᒪᒋᔭᐅᓯᒪᕚ? ᐱᐅᓂᖅᓴᒥᒃ ᓲᕐᓗ ᑕᒪᒃᑯᐊ 
ᓂᕈᐊᖅᑎᒋᔭᕗᑦ 
ᐃᓛᒃᑰᖓᔪᕈᓗᑐᐃᓐᓇᑯᓗᒻᒪᕆᐊᓗᒻᒪᑦ 
ᐊᑐᖅᑕᖏᓐᓂᑦ? ᑕᕝᕙ ᓴᓂᑦᑎᐊᖓᓃᑦᑐᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᐊᓪᓚᕝᕕᑦᑕ ᓴᓂᐊᓂ 
ᐱᐅᔪᓪᓚᕆᓐᓂᒃ ᐊᑐᖅᑐᑎᒃ. 
 
ᐅᕙᒍᓪᓗ ᐊᔪᓕᐅᖅᑲᓪᓚᕆᖃᑦᑕᖅᑐᑕ. ᖃᓄᕐᓕ 
ᑕᒪᓐᓇ ᐸᕐᓇᑕᐅᔭᓪᓕᐊᓕᖅᑐᖅ ᑭᖑᒧᑦ 
ᐃᓱᒪᒋᓂᐊᕋᑦᑎᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒃ, 
ᒥᔅᑕ ᑰᓕ. ᐃᓛᒃ ᐊᐱᖅᓱᖃᑦᑕᕈᒪᓪᓚᕆᒃᑯᑦᓯ ᒪᔾᔭ 
ᑐᓐᖓᓱᒃᑎᑦᑎᓂᐊᖅᑐᐊᓗᐃᑦ ᑕᒫᓂ ᓄᑦᑎᕈᒪᒍᑦᑎ.   
 
ᐄ, ᑕᒪᓐᓇᐃᓛᒃ ᐊᐱᖅᑯᑎᑦᑎᐊᕙᒃ. ᑕᐃᒫ 
ᐊᔪᓕᐅᖅᑲᓇᕈᔪᖃᑦᑕᖅᑐᖅ ᖃᐅᔨᒪᔭᕗᑦ, 
ᐊᒻᒪᑦᑕᐅᖅ ᑕᑯᓇᒃᕕᒃᓴᖃᐃᓐᓇᕐᒪᑕᐃᓛᒃ ᑕᒪᒃᑯᐊ 
ᐋᖅᑭᒋᐊᕈᑎᔅᓴᐃᑦ ᖃᓄᐃᑦᑐᑐᐃᓐᓇᐃᑦ. ᑕᕝᕙ 
ᑖᓐᓇ ᑕᑯᒋᐊᖃᓯᐅᑎᓂᐊᕆᕙᕗᑦ ᖃᓄᖅ  

ᐋᖅᑭᒍᓐᓇᕐᖔᑦ, ᐊᒻᒪᑦᑕᐅᖅ ᖃᓄᖅ ᒐᕙᒪᒃᑯᑦ 
ᐱᓕᕆᖃᑎᒋᒃᑲᓐᓂᕈᓐᓇᕐᒪᖔᑦᑐᒍᑦ ᑕᒪᑐᒥᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, 
ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐃᒃᓯᕙᐅᑖᖅ. ᐄ, 
ᐅᖃᖅᑏ, ᖁᔭᓐᓇᒦᒃ. ᑖᓐᓇ 
ᖃᐅᔨᓴᖅᑕᐅᒋᐊᖃᖅᑰᒻᒪᑦ. 
 
ᖃᐅᔨᒪᖏᓚᑦᑖᑕᒃᑲᓕ ᑕᐃᒃᑯᐊ ᑲᓇᑕᒥ ᒐᕙᒪᖏᑦ 
ᐊᓯᕗᑦ ᐊᓯᖏᑦ ᖃᓄᐃᑦᑐᒥᒃ ᖃᕆᓴᐅᔭᖃᒻᒪᖔᑕ. 
ᐅᕝᕙᓘᓐᓃᑦ, ᒪᓕᒐᓕᐅᕐᕕᖕᒧᑦ ᐱᒋᔭᐅᕙᑦ 
ᓂᕈᐊᖅᑕᐅᕕᒋᓯᒪᔭᖓᓐᓃᓐᖔᖅᑐᑦ, ᐅᕝᕙᓗ ᐅᕝᕙ 
ᓇᒻᒥᓂᖁᑎᒋᔭᐅᔪᒦᒃᑭᕙᑦ. ᖃᓄᑭᐊᖅ ᐊᐅᓚᒻᒪᖔᑕ 
ᖃᐅᔨᒪᖏᑕᕋᓗᐊᕗᑦ. 
 
ᑖᓐᓇᖃᐃ ᑐᓴᒐᔅᓴᖏᑦ ᑐᓴᖅᑎᑕᐅᓐᓂᕈᑦᑕ ᑕᐃᒃᑯᐊ 
ᖃᓄᐃᓕᖓᒻᒪᖔᑕᓕ 
ᑐᑭᓯᑎᑕᐅᕚᓪᓕᕈᓐᓇᕋᔭᖅᐱᑕ ᑕᕝᕘᓇ ᐊᓪᓚᕕᒃᑯᑦ 
ᑐᑭᓯᐅᒪᓗᓂ ᐱᕚᓪᓕᕋᔭᖅᑰᕋᓗᐊᕐᕋᑦᑕ? ᐃᓛᒃ 
ᐃᒪᓐᓇ ᐅᖃᕈᑎᒋᓗᐊᖅᑕᒃᑲᑦ ᑕᐃᒃᑯᐊ ᒫᓐᓇᓕ 
ᒪᓕᒐᐃᑦ ᒪᓕᒃᖢᒋᑦ ᑲᓐᖑᓇᖅᑐᓕᕆᓂᕐᓗ ᒪᓕᒃᖢᒍ 
ᒐᕙᒪᒃᑯᑦ ᐱᒋᖏᒪᔾᔪᑦ.  ᑕᐃᒃᑯᐊ 
ᐅᒃᑯᐃᖔᓗᐊᕐᓂᖅ ᒥᓂᔅᑕᐅᑉ ᐊᓪᓚᒡᕕᖓᓄᓪᓘᓐᓃᑦ 
ᑭᐅᔭᐅᓂᖅ ᐊᔪᖃᑦᑕᕋᑦᑕ. 
 
ᑖᓐᓇ ᑕᐃᒪᐃᑎᓪᓗᒍ ᐱᓕᕆᐊᕗᑦ 
ᑭᑦᑐᕋᑦᓯᒪᔫᔮᒐᓛᖏᓐᓇᖃᑦᑕᕐᒪᑦ ᓱᒃᑲᔪᒃᑰᑲᑕᓪᓗᓂ 
ᖃᓄᐃᖏᒃᑲᓗᐊᖅᖢᓂ. ᑖᓐᓇ ᐱᑦᔪᑎᒋᓪᓗᒍ  

ᑐᑭᓯᑎᑕᐅᒃᑲᓐᓂᕈᓐᓇᕋᔭᖅᐳᒍᖅᑲᐃ ᐊᓯᖏᓪᓕ 
ᒐᕙᒪᐅᔪᑦ ᖃᓄᐃᓕᖓᒻᒪᖔᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. 
ᐅᖃᖅᑏ. 
 
ᐅᖃᖅᑎ: ᐃᓛᒃ ᐃᒃᓯᕙᐅᑖᖅ, ᐄ, ᑕᐃᒪᐃᓛᒃ 
ᐅᖃᖅᑲᐅᒐᒪ, ᑕᒪᓐᓇ ᖃᕆᓴᐅᔭᒃᑯᑦ ᑕᑯᒃᓴᐅᕕᕗᑦ 
ᐋᖅᑭᒋᐊᖅᐸᓪᓕᐊᓇᓱᓐᓂᐊᖅᑕᒍ. ᐊᒻᒪᑦᑕᐅᖅ 
ᖃᓄᖅ ᐋᖅᑭᒋᐊᒃᑲᓐᓂᕈᑎᔅᓴᓂᒃ ᑕᑯᓐᓇᓕᕌᖓᑦᑕ, 
ᑕᒪᒃᑯᓇᓐᖓᑦ ᒪᓕᒐᓕᐅᖅᑎᓂᒃ 
ᖃᓄᐃᑦᑐᑐᐃᓐᓇᐃᓕ ᐋᖅᑭᒃᓯᒪᒻᒪᖔᑕ 
ᖃᐅᔨᒋᐊᒃᑲᓐᓂᕋᓱᐃᓐᓇᖃᑦᑕᕐᒥᒐᑦᑕ 
ᐊᔾᔨᒌᓂᓪᓘᓐᓃᑦ ᐅᕝᕙᓘᓐᓃᑦ 
ᐋᖅᑭᑎᐊᖅᓯᒪᓂᖅᓴᓂᒃ ᐋᖅᑭᒃᓯᓇᓱᑉᐸᑦᑐᑕᐅᒐᑦᑕ. 
 
ᐄ, ᑕᒪᓐᓇ ᑕᑯᒋᐊᒃᑲᓐᓂᕈᓐᓇᑎᐊᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. 
ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 
ᑰᓕᐅᑉ ᐃᖅᑯᓪᓕᐅᑎᒋᕋᑖᖅᑕᖓ 
ᐃᖅᑲᐃᔾᔪᑎᒋᑦᑎᐊᕐᕋᒃᑯ. ᓄᓇᓕᓐᓃᓛᒃ ᐃᓚᖓᒍᑦ 
ᑕᒪᒃᑯᐊ ᖃᕋᓴᐅᔭᐃᑦ ᓄᓇᓕᕋᓛᓂᐅᔮᖅᑐᓂᒃ 
ᓴᓇᔨᖃᑦᑎᐊᕐᕋᑎᓪᓘᒻᒪᑕ. 
 
ᑕᐃᒪ ᐊᓪᓚᕕᓐᓃᑦᑐᖅ ᐱᓕᕆᔨᒪᐃᓛᒃ ᖃᕋᓴᐅᔭᖓ 
ᐱᐅᔪᓐᓃᔪᒻᒥᒻᒪᑦ ᒐᕙᒪᒃᑯᑦ ᐊᕙᓂ ᐊᓪᓚᒡᕕᖓᓂ 
ᖃᕋᓴᐅᔭᓕᕆᔨᖃᑦᑎᐊᕐᖓᑕ ᓴᓇᔪᓐᓇᑎᐊᖅᑐᒥᒃ. 
ᑕᐅᕗᓐᖓᐅᑎᓇᓱᔪᒐᓗᐊᕐᕋᑦᑎᒍ 
ᒪᐅᖓᖅᑎᒋᐊᖃᓐᓂᐊᖏᒻᒪᑦ 
ᖃᖓᑦᑕᐅᓯᕆᐊᖃᓐᓂᐊᖏᒻᒪᓪᓗ, ᑕᐅᕙᓂᒎᖅ 
ᓴᓇᔭᐅᒍᓐᓇᑎᐊᕐᖓᑦ ᑕᐃᒪᐃᑦᑐᓕᕆᔨᖓᓄᑦ. 
 
ᑕᐅᕗᓐᖓᐅᑎᒐᓗᐊᕋᑦᑎᒍ ᐅᓪᓘᓐᓂᑦ ᒪᕐᕉᓐᓂᒃ 
ᕿᑲᑐᐃᓐᓇᓕᕐᓂᔪᒻᒥᒻᒪᑦ. ᒪᓕᒐᓕᐅᕐᕕᐅᒡᒎᖅ  

ᐱᐊᓗᒋᒻᒪᒍᒎᖅ ᑖᒃᑯᓄᖓ 
ᐃᖅᑲᓇᐃᔭᖅᑎᑐᐃᓐᓇᕐᓄᑦ ᐊᑦᑐᖅᑕᐅᔪᒪᖏᒻᒪᑦ. 
ᓱᕖᒍᑎᔪᒻᒥᒐᑦᑕ ᑕᐃᒪᐃᓕᔭᐅᒐᑦᑕ. 
 
ᐃᓛᒃ ᖃᖓᑦᑕᐅᓯᕆᐊᖃᖏᓪᓗᓂ 
ᓴᓇᔭᐅᔪᓐᓇᖅᑑᔮᔪᒐᓗᐊᕐᖓᑦ ᑕᑉᐱᑲᓂ ᐸᖕ̀ᓂᖅᑑᒥ. 
ᑕᐃᓐᓇᓗ ᓴᐱᓐᓇᓂ ᑕᐃᒪᐃᑦᑐᓕᕆᔨᖓ ᑭᓯᐊᓂ 
ᐊᓯᐊᓂ ᐱᓕᕆᓂᖓᓃᓐᓂᖓᓄᓪᓗ ᑕᕝᕘᓇ 
ᐊᐳᕈᑎᖃᔪᒐᑦᑕ. 
 
ᐊᐱᕆᔪᒪᔭᕋᓕ ᑖᓐᓇ ᐅᖃᖅᑏ, 
ᐊᖏᖃᑎᖃᕈᓐᓇᖏᑦᑐᓄᑯᐊᖃᐃ ᑕᕝᕙᓂ 
ᐱᓕᕆᔨᕗᑦ ᑕᒪᒃᑯᐊ ᓄᓇᓕᓐᓂ 
ᓴᓇᔭᐅᒍᓐᓇᖃᑦᑕᓂᐊᕐᖓᑕ ᐱᑕᖃᓐᓂᖅᐸᑦ 
ᓴᓇᔨᒃᓴᖅᑕᖃᓐᓂᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᐅᑲᖅᑏᑦ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ, 
ᖁᔭᓐᓇᒦᑦᑕᐅᖅ, ᒥᔅᑕ ᖁᒻᒧᐊᑦᑐᖅ ᑖᓐᓇ 
ᐊᐱᖅᑯᑎᒋᒻᒪᒍ. ᐃᓛᒃ ᐄ, ᑕᒪᒃᑯᐊ 
ᓈᒻᒪᒍᓐᓃᖃᑦᑕᕐᒪᑕᐃᓛᒃ ᓴᓇᔨᖃᑦᑎᐊᕈᓐᓇᕋᑎᒃ 
ᑭᓯᐊᓂ ᓄᓇᑦᑎᓐᓂ ᖃᐅᔨᒪᔪᖓ. 
 
ᐄ, ᑕᒪᓐᓇ ᑕᑯᒋᐊᕈᓐᓇᖅᑕᕗᑦ. ᐊᒻᒪᑕᐅᖅ, 
ᐊᖏᖃᑎᒌᒍᑎᖃᕈᓐᓇᕐᒪᖔᑕ, 
ᑳᑦᑐᓛᖃᕈᓐᓇᕐᒪᖔᑕ ᒐᕙᒪᒃᑯᑦ ᓴᓇᔨᖁᑎᖏᑦ 
ᑕᐃᒪᐃᑦᑐᓕᕆᔨᖁᑎᖏᓐᓂ ᑳᓐᑐᕌᒃᑯᑦ  

ᐋᖅᑭᓯᓯᒪᖃᑎᖃᕈᓐᓇᕐᒪᖔᑦᑕ ᑕᑯᒋᐊᕈᓐᓇᖅᑕᕗᑦ 
ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᑎᕐᓂᑦ ᐱᓯᒪᒍᓐᓃᕋᒪ. 
ᐅᖃᐅᓯᖃᕈᒪᑐᐃᓐᓇᕈᒪᔪᓂᑦ ᑖᑯᐊ 
ᓂᑭᑦᑕᕐᓂᐊᓕᕋᑦᑎᒍ ᒪᒃᐱᒐᐃᑦ. ᐱᓕᕆᕕᒻᒧᑦ. H-4: 
ᒪᓕᒐᓕᐅᕐᕕᐅᑉ ᐊᓪᓚᕝᕕᐊ ᐊᐅᓚᔾᔪᑎᖏᑦ 
ᑲᑎᓪᓗᒋᑦ $6,747,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) A-5-ᒨᕐᓗᑕ: ᑲᑎᓪᓗᒋᑦ 
ᐊᓪᓚᕝᕕᐊ ᒪᓕᒐᓕᐅᕐᕕᐅᑉ. ᑭᒡᒐᖅᑐᖅᓱᒋᑦ 
ᒪᓕᒐᓕᐅᖅᑏᑦ. ᑲᑎᓪᓗᒋᑦ ᐊᐅᓚᔾᔪᑏᑦ 
ᒪᑭᒪᔾᔪᑏᓪᓗ. $6,126,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): A-6-ᒧᑦ: ᐊᓪᓚᕝᕕᐊ 
ᒪᓕᒐᓕᐅᕐᕕᐅᑉ. ᑲᑎᓪᓗᒋᑦ ᐃᒻᒥᒃᑰᖅᑐᑦ. ᑲᑎᓪᓗᒋᑦ 
ᐊᐅᓚᔾᔪᑎ ᒪᑭᒪᔾᔪᑏᖏᓪᓗ. $2,635,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ. A-3-ᒧᑦ: 
ᐱᓕᕆᕕᐅᑉ ᓇᐃᓪᓕᑎᖅᓯᒪᔪᑦ. ᐊᓪᓚᕝᕕᐊ 
ᒪᓕᒐᓕᐅᕐᕕᐅᑉ. ᑮᓇᐅᔭᐃᔭᕈᑏᑦ ᐊᐅᓚᔾᔪᑏᑦ 
ᒪᑭᒪᔾᔪᑏᓪᓗ. ᓂᕈᐊᕈᑕᐅᓂᐊᖅᑐᑦ $15,508,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 
ᐊᖏᖅᐱᓰ ᑖᓐᓇ ᐱᐊᓂᒃᑲᑦᑎᒍ ᒪᓕᒐᓕᐅᕐᕕᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᕙᕋ 
ᐅᖃᖅᑎ ᒪᑐᓯᔾᔪᑎᖃᕈᒪᕖᑦ?  
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᓂᕈᐊᖅᑕᐅᓯᒪᖃᑎᒃᑲ. 
ᓂᕆᐅᓇᖅᓯᒋᕗᖅ ᐊᕐᕌᒍᒃᑲᓂᕐᒥᑦ 
ᐊᐅᓚᔪᓐᓇᓂᐊᖅᑐᖅ ᑖᓐᓇ ᒪᓕᒐᓕᐅᕐᕕᒃ. 
 
ᐊᒻᒪᑦᑕᐅᖅ ᖁᔭᓐᓇᒦᑦᑎᐊᕆᕙᒃᑲ ᑖᒃᑯᐊ 
ᒫᓃᖃᑎᒌᕋᑖᖅᑖᒃᑲ ᔮᓐ ᑯᐊᒃ ᐊᒻᒪ ᒪᐃᑯ ᕌᕝᑐ. 
ᐊᒻᒪᑦᑕᐅᖅ ᑕᐸᒃᑯᐊ ᐱᖓᔪᐊᓐᓃᑦᑐᑦ ᖁᓪᓕᖅᐹᒥ 
ᓇᑎᕐᒥᑦ ᐊᑕᖏᑦᑎᐊᖅᑐᒋᑦ ᖁᔭᓐᓇᒦᖃᑎᒋᔪᒪᕙᔅᓯ 
ᑕᐱᒃᑯᓂᖓ ᐊᐅᓚᑎᑦᑎᑎᐊᕈᓐᓇᕐᒪᑕ ᑕᒪᒃᑯᓂᖓ 
ᑕᕝᕙᓂ ᐱᓕᕆᔾᔪᑎᑦᑎᓐᓂ. 
 
ᐊᒻᒪᑦᑕᐅᖅ ᖁᔭᓐᓇᒦᒃ ᑖᒃᑯᓂᖓ ᐊᖏᕋᔅᓯ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕈᒪᕙᒋᑦ ᑖᒃᑯᐊᓗ ᐃᖅᑲᓇᐃᔭᖅᑏᒃᑭᒃ. 
ᑖᒃᑯᐊ ᐊᓂᑎᓚᐅᕐᒥᒃᑭᑦ, ᐃᖅᓱᒃᑏ. 
 
ᖁᔭᓐᓇᒦᒃ. ᐱᔭᕇᕋᑖᕋᑦᑎᒍ ᒪᓕᒐᓕᐅᖅᑎᒃᑯᑦ. 
ᑕᐃᒪ ᐱᑐᐃᓐᓇᕆᐊᖃᓕᖅᑭᑖ ᐊᐅᓚᑦᑎᔨᒃᑯᓐᓄᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ? ᓯᕗᓕᖅᑎ, ᑖᒃᑯᐊ 
ᒪᑐᐃᖅᓯᔾᔪᑎᑎᑦ ᑲᔪᓯᑎᓚᐅᒃᑭᑦ.  
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᓯᕗᓕᖅᑎᓕᕆᔨᒃᑯᑦ ᐊᒻᒪ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᓕᖅᑐᖅ) ᖁᕕᐊᓱᒃᐳᖓ ᓵᓯᓐᓃᒋᐊᒃᓴᖅ 
ᑖᒃᑯᓂᖓ ᑐᓂᓯᓂᐊᕐᓗᖓ 2010-2011 ᑮᓇᐅᔭᐃᑦ  

ᐊᑐᖅᑐᔅᓴᐅᔪᑦ, 2010-2013 ᐱᓕᕆᓂᕐᒧᑦ 
ᐸᕐᓇᒍᑕᐅᔪᑦ ᒪᓕᒐᓕᐅᖅᑎᑯᓐᓄᑦ.  
 
(ᑐᓵᔨᑎᒎᕈᓐᓃᖅᑐᖅ) ᐅᐊᑦᑎᐊᕈᐊᐃ, ᐊᐃᑉᐸᖓᓂ 
ᐱᐊᒡᓚᓪᓚᖓᐃ. ᐱᒋᐊᖅᑎᐊᕈᓐᓇᖅᓯᕗᖔ, 
ᐃᒃᓯᕙᐅᑖᖅ? ᒪᒥᐊᓇᖅ ᐊᓯᐊᓂᑦ ᐱᒋᐊᕋᑖᕋᒪ. 
 
(ᑐᓵᔨᑎᒎᓕᖅᑐᖅ) ᖁᕕᐊᓱᒃᐳᖓ ᑕᕝᕗᖓ 
ᓵᔅᓯᓐᓅᕆᐊᔅᓴᖅ ᑲᑎᒪᔨᕋᓛᓄᑦ ᑮᓇᐅᔭᑦ 
ᐊᑐᖅᑐᔅᓴᐅᔪᑦ ᐊᐅᓚᑦᑎᔨᒃᑯᓐᓄᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ 2010-2011. 
 
ᑖᒃᑯᐊ ᐱᓕᕆᔭᖓ ᐊᐅᓚᑦᑎᔨᒃᑯᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐱᖃᓯᐅᔾᔨᔪᑦ 
ᐃᑲᔪᖅᑐᐃᓪᓗᑎᑦ ᒥᓂᔅᑕᐅᔪᓄᑦ 
ᐊᐅᓚᑕᐅᓂᖓᓄᓪᓗ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ. ᐱᖃᓯᐅᑎᓗᒋᑦ 
ᐊᑐᓕᖅᑕᐅᓂᖏᓐᓄᑦ ᓯᕗᓪᓕᐅᔾᔭᐅᖁᔭᐅᔪᑦ. 
ᐅᕙᒍᑦ ᒪᓕᒐᓕᐅᖅᑎᓕᒫᖑᓪᓗᑕ ᐋᖅᑭᓯᒪᔭᕗᑦ 
ᑕᒪᑉᑕᒥ ᓯᕗᒧᑦ ᓴᓇᓂᖅ. ᐊᒻᒪ, ᓱᓕ ᑖᒃᑯᐊ 
ᐊᐅᓚᑦᑎᕙᒻᒥᔪᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ 
ᐅᑭᐅᖅᑕᖅᑐᒥ ᐱᓕᕆᖃᑎᒌᓐᓂᖏᓐᓂᒃ  
ᐃᑲᔪᖅᑐᐃᓪᓗᑎᓪᓗ ᒥᓂᔅᑕᐅᔪᒥᑦ 
ᓄᓇᖃᖅᑳᖅᓯᒪᔪᓄᑦ. ᖃᐅᔨᒪᑦᑎᐊᕐᕋᓱᑉᐸᒻᒥᔪᒍᑦ 
ᑲᒪᒋᔭᕗᑦ ᑕᕝᕙᓂ ᓄᓇᕗᑦᒥ ᐊᖏᖃᑎᒌᒍᑕᐅᔪᒥ 
ᐊᑐᖅᑕᐅᒐᓗᐊᕐᒪᖔᑕ.  
 
ᑖᒃᑯᐊ ᑮᓇᐅᔭᐃᑦ ᐊᑐᖅᑐᔅᓴᐃᑦ ᐊᕐᕌᒍᒥ 2010-
2011, ᐊᑎᑦᑎᐊᖓᓃᑦᑐᑦ $17,600,000. ᑖᒃᑯᐊ 
ᐱᖃᓯᐅᔾᔨᔪᑦ ᖃᓂᒋᔭᖓᓂ $11,800,000 
ᑮᓈᐅᔾᔭᔅᓵᓄᑦ, ᐃᑲᔫᓯᐊᓄᓪᓗ. ᐊᒻᒪᓗ 
$5,800,000 ᐊᓯᖏᓐᓄᑦ ᐊᐅᓚᓂᖏᓐᓄᑦ 
ᒪᑭᒪᔾᔪᑎᓄᓪᓗ.  
 
ᐃᒃᓯᕙᐅᑖᖅ ᐊᒻᒪ ᑲᑎᒪᔨᕋᓛᑦ, (ᑐᓵᔨᒃᑰᕈᓐᓃᖅᐳᖅ) 
ᐃᒃᓯᕙᐅᑖᖅ, ᒪᒥᐊᓇᖅ. (ᑐᓵᔨᒃᑯᑦ) ᑖᒃᑯᐊᓗ 
ᑲᑎᒪᔨᐅᔪᑦ ᓇᓗᓇᐃᖅᓯᒋᐊᕐᓂᐊᕋᒪ ᑖᒃᑯᓂᖓ 
ᑮᓈᐅᔭᑎᒍᑦ ᓯᕗᓪᓕᐅᔾᔭᐅᖁᔭᐅᔪᑦ 
ᐊᐅᓚᑦᑎᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᓂᕐᒧᓪᓗ 
ᑕᒫᓂ ᐊᕐᕌᒍᒥ. 

ᑕᕝᕙᓂ ᑕᒪᑉᑕᒥ ᖃᓄᐃᓕᐅᕐᓂᕆᓂᐊᖅᑕᕗᑦ 
ᐊᖏᖃᑎᒌᓚᐅᕐᕋᑦᑕ ᓴᓐᖓᑎᑦᓯᒋᐊᕐᓗᑕ 
ᐃᖅᑲᓇᐃᔭᖅᑎᐅᔪᓂᒃ ᒐᕙᒪᒃᑯᓐᓄᑦ. ᐊᒻᒪᓗ 
ᐊᕐᕌᒍᓄᑦ ᐊᒥᓱᓄᑦ ᐸᕐᓇᓂᕐᒧᑦ, ᐊᒻᒪᓗ 
ᑲᑐᔾᔨᖃᑎᒌᓐᓂᕐᒧᑦ ᑖᒃᑯᐊ ᐱᓕᕆᖃᑎᒌᑦᑐᑦ 
ᐊᐅᓚᑦᑎᔨᐅᔪᑦ ᓯᕗᓪᓕᖅᐹᒥ 
ᐱᒋᐊᓪᓚᕆᓚᐅᖅᓯᒪᔪᑦ 2009-2010. ᑕᐃᓐᓇ 
ᑕᑯᓐᓇᓚᐅᖅᓯᒪᔭᓯ ᔫᓂᒥ 2009. ᐱᒋᐊᕈᑎᒋᓗᒍ 
ᐸᕐᓇᒍᑕᐅᔪᖅ ᒫᓐᓇᐅᔪᖅ ᐃᓱᒪᔅᓴᖅᓯᐅᕈᑎᒋᔭᓯ 
ᓄᓇᕗᑦ ᒐᕙᒪᒃᑯᖏᑦ ᐱᒋᐊᖅᓯᒪᓕᖅᑐᑦ ᐊᕐᕌᒍᓄᑦ 
ᐱᖓᓱᓄᑦ ᐸᕐᓇᓂᕐᒧᑦ ᐊᕐᕌᒍᓄᑦ. ᓄᓇᕗᑦ 
ᒐᕙᒪᒃᑯᖏᑦ ᐱᓕᕆᕕᖃᓕᖅᑐᑦ ᐊᕐᕌᒍᑕᒫᒥ 
ᓯᕗᓪᓕᐅᔾᔭᐅᖁᔭᖏᓐᓂᒃ 2010-ᒥ 2013-ᒧᑦ. 
ᑖᒃᑯᐊ ᑲᑐᔾᔨᖃᑎᒌᒃᑲᓂᕐᓂᐅᔪᑦ ᑲᒪᒋᔭᐅᒐᔭᖅᑐᑦ 
ᐊᑐᐊᒐᓕᕆᔨᒃᑯᓐᓂᑦ. ᑭᓯᐊᓂ ᒪᕐᕉᒃ 
ᐃᖅᖃᓇᐃᔮᖑᔫᒃ ᓄᑦᑎᖅᑕᐅᓛᖅᑐᑦ 2009-2010-
ᒥ ᑮᓇᐅᔭᓕᕆᔨᒃᑯᓐᓂ ᐊᐅᓚᑦᑎᔨᒃᑯᓐᓂ 
ᒐᕙᒪᐅᖃᑎᒌᑦᑐᓕᕆᔨᑯᓄᓪᓗ. 
 
ᐊᓯᔾᔨᖅᓯᒪᓗᐊᖅᑐᖅ ᑕᕝᕙᓂ ᑮᓈᐅᔭᓂ 
ᐊᑐᖅᑐᔅᓴᓂ ᐃᓚᓯᒃᑲᓂᕐᓂᖓ 25-ᓂᒃ 
ᐃᖅᑲᓇᐃᔮᓂᒃ ᓄᑖᓂᒃ ᒐᕙᒪᒃᑯᓐᓂ 
ᑐᑦᑕᕐᕕᐅᓂᐊᖅᑐᓂ. ᑖᓐᓇ ᑕᐃᒪᐃᖁᔭᐅᓚᐅᕐᕋᑦᑕ 
ᑕᕝᕙᓂ ᑕᒪᑉᑕᒥ ᑕᐃᒪᐃᓕᖓᓯᒪᒻᒪᑦ ᒐᕙᒪᒃᑯᓐᓂ 
ᑐᑦᑕᕐᕕᐅᒐᔭᖅᑐᖅ ᐃᒫᒃ ᑐᑦᑕᕕᓪᓗᐊᑕᐅᒐᔭᕐᖓᑦ 
ᒐᕙᒪᒋᔭᑦᑎᓐᓄᑦ ᓄᓇᓕᑦᑎᓐᓂ. ᑖᓐᓇ ᐃᒫᒃ 
ᑐᑭᓯᒋᐊᕈᑎᔅᓴᓂᒃ ᐱᓕᕆᐊᕐᓂᓪᓗ ᒐᕙᒪᒃᑯᓐᓄᑦ, 
ᐊᒻᒪᓗ ᐊᐅᓚᑦᑎᔾᔪᑕᐅᒃᑲᓂᕐᓗᑎᒃ, ᐊᒻᒪᓗ 
ᐱᓕᕆᖃᑦᑕᑉᓗᑎᒃ ᐃᓚᖏᓐᓂᒃ. 
 
ᑖᒃᑯᐊ ᓴᖅᑭᑕᐅᔪᒫᓐᓂᐊᖅᑐᑦ ᑕᖅᑭᓄᑦ 6-ᓄᑦ 
ᑎᒍᒥᐊᖅᑎᐊᖃᑕᐅᔪᓄᑦ ᐱᖃᑕᐅᓗᑎᒃ ᑕᒪᒃᑯᐊ 
ᐊᔾᔨᒌᖏᑦᑐᑦ ᒐᕙᒪᐅᔪᑦ ᓄᓇᓕᓐᓂᓗ ᑲᑐᔾᔨᖃᑎᒌᑦ. 
ᒥᔅᓴᐅᓴᑦᑕᐅᓯᒪᔪᑦ ᐊᕐᕌᒍᑕᒫᑦ 
ᐊᐅᓚᑦᔪᑎᒋᒐᔭᖅᑕᖏᑦ ᓴᖅᑭᓯᒪᔪᑦ ᑮᓇᐅᔾᔭᔅᓵᓄᑦ 
ᐃᓕᓐᓂᐊᖅᑎᑦᑎᓂᕐᒧᓪᓗ ᐊᒻᒪᓗ $4 ᒥᓕᐊᓂᑦ 
ᖃᓂᒋᔭᖓᓃᒃᑲᔭᖅᑐᓐ. 2010-2011 ᑖᒃᑯᐊ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐋᖅᑭᒃᓯᓂᐊᕐᒥᔪᑦ  

ᐃᓕᓐᓂᐊᖅᑎᑦᑎᓗᑎᓪᓗ ᓴᖅᑮᓕᕐᓗᑎᒃ 
ᓯᕗᓪᓕᖅᐹᖑᔪᒥᒃ ᑐᒃᑕᕐᕕᐅᓂᐊᖅᑐᒥᒃ 
ᐃᖅᑲᓇᐃᔮᓄᑦ ᑕᐃᒃᑯᓇᓂ 
ᐃᖅᖃᓇᐃᔮᖅᑖᕐᕕᐅᓯᒪᖏᑦᑐᓂ ᓄᓇᓕᓐᓂ ᑕᒫᓂ 
ᐊᕐᕌᒍᒥ. ᑖᓐᓇ ᐊᑯᓂᑲᓪᓚᕈᓘᓂᐊᕐᒥᒻᒪᑦ 
ᒥᒃᓴᐅᓴᒃᓯᒪᔪᒍᖅᑲᐃ ᓇᑉᐸᑐᐃᓐᓇᖏᓐᓂᖃᐃ 
ᐊᐅᓚᑦᔪᑎᖏᓐᓄᑦ ᐊᑭᓕᕆᐊᖃᓐᓂᐊᖅᑐᑦ. ᑕᐃᒪᓕ 
ᓴᓂᖅᕙᐃᓯᒪᔪᒍᑦ $2 ᒥᓕᐊᓂᒃ ᑕᕝᕙᓂ 2010-
2011 ᑮᓈᐅᔭᖅᑐᕈᑎᔅᓴᓂ. 
 
ᐊᐅᓚᑦᑎᔨᒃᑯᓪᓕ ᐊᐅᓚᑦᑎᓂᐊᕐᒥᔪᑦ 
ᕿᒥᕐᕈᓂᐊᕐᓗᑎᒃ ᐊᑦᑕᓇᖅᓯᓗᐊᓚᐅᖏᓐᓂᖓᓂ 
ᐃᑲᔫᑎᐅᓂᐊᖅᑐᓂᒃ ᑕᕝᕙᖔᖅᑐᑦᑕᐅᖅ ᑕᒪᑉᑕᒥ. 
ᑕᐅᑐᓐᖑᐊᕋᑦᑕ ᑕᒪᓐᓇ ᕿᒥᕐᕈᓂᐅᔪᖅ 
ᓇᓗᓇᐃᖅᑐᐃᓂᐊᕐᖓᑦ ᑕᒪᒃᑯᐊ 
ᐃᓅᓯᓕᕆᔾᔪᑎᒋᔭᕗᑦ ᐊᑲᐅᖏᓕᐅᕋᔭᕐᒪᖔᑦ. 
ᐊᒻᒪᓗ ᑕᒪᒃᑯᓄᖓ ᓱᒃᑯᐊᕿᐅᕙᑦᑐᓄᑦ 
ᐃᖅᑲᓇᐃᔭᖅᐸᓪᓕᐊᓂᕐᒧᑦ ᐃᓪᓗᒨᖅᓯᖃᑦᑕᓂᕐᒧᑦ. 
ᐊᒻᒪᓗ ᑕᒪᓐᓇ ᐃᓱᒪᒋᓪᓗᒍ ᑳᑦᑐᓛᒃᑯᑦ 
ᑲᒪᒋᔭᐅᓂᐊᖅᑐᑦ ᑲᒪᒋᔭᐅᓪᓗᑎᒃ ᐃᓅᓯᓕᕆᔨᒃᑯᑦ 
ᐊᓪᓚᒡᕕᖓᓐᓂ. $500,000 ᓴᓂᕝᕙᖅᑕᐅᓯᒪᔪᑦ 
ᑖᔅᓱᒧᖓ. 
 
ᑕᕝᕙ ᒪᑐᐃᖅᓯᔾᔪᑎᒃᑲ. ᑐᓴᕈᒪᓂᐊᕆᕗᖓ 
ᑭᐅᔪᓐᓇᕈᒪᓗ ᑭᐅᖃᑦᑕᓂᐊᕐᓗᖓ ᑖᒃᑯᐊ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐸᕐᓇᒍᑎᖏᓐᓂ 2010-
2013 ᐊᒻᒪᓗ ᑮᓇᐅᔭᐃᑦ ᐊᑐᖅᑐᔅᓴᐃᑦ 2010-
2011. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᐊᐱᖅᓱᖅᑕᐅᕕᒻᒧᑦ ᐃᓚᖃᕈᒪᕕᑦ?  
 
ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 
ᑖᒃᑯᐊ ᑕᑯᓄᖓ ᐃᖏᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 



ᐊᐃᑉᐱᖅ, ᒫᑦᓯ 23, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᖅᑎᒋᓂᐊᖅᑕᖏᑦ 
ᐃᓯᖅᑎᑲᐃᓐᓇᕈᕕᒋᒃ. 
 
ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 
ᓇᓗᓇᐃᖅᓯᒪᓂᐊᕐᖓᑦ ᑖᒃᑯᐊ ᑭᒃᑰᒻᒪᖔᑎᒃ 
ᐅᖃᐅᓯᕆᓚᐅᒃᑭ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᑖᓐᓇ 
ᑕᓕᖅᐱᓐᓃᑦᑐᖅ, ᒫᑲᔅ ᕙᐃᐸ, ᒥᓂᔅᑕᒧᑦ 
ᑐᖏᓕᐅᔪᖅ; ᐊᒻᒪᑦᑕᐅᖅ, ᓴᐅᒥᖔᓐᓃᑦᑐᖅ ᑕᐃᕕᑦ 
ᐅᒪᕈᐃᑦᑐᖅ, ᒥᓂᔅᑕᒧᑦ ᑐᖏᓕᐅᒻᒥᔪᖅ ᑕᒫᓂ 
ᒐᕙᒪᓕᕆᔨᒃᑯᓐᓂ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐊᒻᒪ 
ᑐᓐᖓᓱᒋᑦᑎ. (ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᓄᑦ 
ᐃᒃᓯᕙᐅᑕᐅᔪᖅ ᒪᑐᐃᖅᓯᔾᔪᑎᖃᖅᑳ? ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ: ᑖᒃᑯᐊ ᐅᖃᐅᓯᕆᒐᓛᒍᒪᔭᒃᑲ, 
ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᓪᓗᑎᑦ ᒐᕙᒪᒃᑯᑦ 
ᐊᐅᓚᑕᖏᓐᓂ ᐊᒻᒪᓗ ᑮᓇᐅᔭᓂᑦ ᐊᑐᖅᑐᕕᓂᕐᓂᑦ 
ᖃᐅᔨᓴᖅᑎᐅᓪᓗᑎᑦ ᕿᒥᕐᕈᐊᖅᓯᒪᓚᐅᕐᒪᑕ 2010-
2011 ᑮᓇᐅᔭᓂᑦ ᐊᑐᖅᑕᐅᔪᒪᔪᓂᑦ. ᐊᒻᒪᓗ, 
2010-2013 ᐸᕐᓇᑦᑕᐅᖅᓯᒪᔪᓂᑦ ᒐᕙᒪᒃᑯᑦ 
ᖃᓄᐃᓕᐅᕈᒪᓂᐊᕐᓂᕆᔭᖏᓐᓂ.  
 
(ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᖑᔪᑦ ᖃᐅᔨᒪᒻᒥᔪᑦ, 
ᑖᒃᑯᐊ 2010-2011 ᐊᐅᓚᓂᕐᒧᑦ ᒪᑭᒪᓂᕐᒧᓪᓗ 
$17,566,000-ᖑᒻᒪᑕ, ᐊᒥᓱᕈᕆᐊᖅᑐᑦ 27%-
ᑲᓴᒻᒥᑦ ᑕᐃᒪᓐᖓᑦ ᓴᖅᑮᓚᐅᖅᑎᓪᓗᒋᑦ 2009-
2010 ᑮᓇᐅᔭᐃᑦ ᐊᑐᖅᑐᔅᓴᓄᑦ. ᐃᖅᑲᓇᐃᔮᖑᔪᑦ 
ᑕᕝᕙᓂ ᐊᒥᓱᕈᖅᐸᓕᐊᒻᒥᔪᑦ 86.5 ᐃᖅᑲᓇᐃᔮᓂᑦ 
2009-2010-ᒥ ᐅᕗᖓ 114.5 ᐃᖅᑲᓇᐃᔮᑦ 
2010-2011-ᒥ. 
 
ᓯᕗᓕᖅᑎ ᑲᑎᒪᔨᕋᓛᑦ ᓵᖓᓐᓃᑎᓪᓗᒍ  

ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᓚᐅᖅᑐᑦ 
ᐃᓱᒫᓘᒍᑎᒋᔭᒥᓂᑦ ᐱᔾᔪᑎᒥᓂᓪᓗ. 
 
ᐃᒃᓯᕙᐅᑖᖅ, ᐊᓯᔾᔨᓪᓗᐊᑕᖅᑐᖅ ᑕᕝᕙᓂ 
ᐋᖅᑭᓯᒪᓂᖓᓄᑦ ᓴᖅᑮᓂᕐᒧᑦ ᓄᑖᖑᔪᑦ 
ᒐᕙᒪᒃᑯᓐᓄᑦ ᑐᑦᑕᕐᕕᐅᔪᖅ ᓄᓇᓕᓐᓂ. 
ᓴᖅᑭᖅᑕᐅᕙᓪᓕᐊᔪᖅ ᑕᕝᕙᓂ 
ᐊᖏᔪᖅᑳᖃᕐᕕᖓᓂ. 25-ᖑᔪᑦ ᓄᑖᑦ ᐃᖅᑲᓇᐃᔮᑦ 
ᓴᖅᑭᑕᐅᓂᐊᖅᑐᑦ ᑕᕝᕗᖓ, ᐊᕐᕌᒍᑕᒫᓪᓗ 
ᑮᓇᐅᔭᖅᑐᓂᐊᖅᑐᑦ ᑕᕝᕙᓂ 2010-2011-ᒥ $ 
ᒥᓕᐊᖑᓪᓗᑎᑦ ᐊᒻᒪᓗ $4 ᒥᓕᐊᖑᓪᓗᑎᑦ 
ᑭᖑᓂᐊᒍᑦ ᐊᕐᕌᒍᑕᒫᑦ.  
 
ᐸᕐᓇᒍᑎᒋᔭᖏᓪᓗ ᓇᓗᓇᐃᖅᓯᒪᒻᒪᑕ ᒐᕙᒪᒃᑯᓐᓄᑦ 
ᑐᑦᑕᕐᕕᐅᓂᐊᖅᑐᖅ ᐃᖅᑲᓇᐃᔭᖅᑎ 
ᐅᖃᑦᑕᕕᓪᓗᐊᑕᐅᖃᑦᑕᓂᐊᕐᖓᑦ ᒐᕙᒪᑎᓐᓄᑦ. 
ᑕᒃᑯᐊ ᐃᖅᑲᓇᐃᔭᖅᑐᑦ 
ᖃᐅᔨᒪᑦᑎᐊᕆᐊᖃᕐᓂᐊᖅᑐᑦ 
ᐊᑐᐃᓐᓇᕆᔭᐅᓂᖅᓴᐅᔪᓐᓇᕐᒪᖔᑕ ᓄᓇᓕᓐᓂ 
ᐱᓕᕆᐊᕆᕙᑦᑕᖏᑦ ᒐᕙᒪᒃᑯᑦ. ᑖᓐᓇ 
ᐱᓕᕆᐊᖑᔪᖅ ᑐᑭᓯᒋᐊᕐᕕᑦᑎᐊᕙᐅᖃᑦᑕᓂᐊᖅᑐᖅ 
ᒐᕙᒪᒃᑯᓐᓂ ᐱᓕᕆᐊᖏᓐᓂ ᒐᕙᒪᒃᑯᓄᓪᓗ 
ᑭᐅᓗᑎᑦ ᐱᕙᓪᓕᐊᓂᖏᓐᓄᑦ ᑕᒪᒃᑯᐊ 
ᒐᕙᒪᒃᑯᓐᓄᑦ ᑎᒥᐅᔪᓄᑦ ᒐᕙᒪᒃᑯᓄᓪᓗ 
ᐱᔨᑦᑎᕈᑕᐅᔪᒥᑦ. 
 
ᐃᓱᒪᖅᓴᖅᓯᐅᕈᑎᒋᑦᑎᐊᓚᐅᖅᑐᒍ ᐃᓚᖏᑦ 
ᑲᑎᒪᔨᕋᓛᖑᔪᑦ ᐃᑲᔪᖅᑐᐃᓚᐅᖅᑐᑦ ᐃᓚᖏᓪᓗ 
ᐃᑲᔪᖅᑐᐃᑦᑎᐊᕋᑎᑦ. ᐃᓚᖏᑦ ᐃᓱᒪᓚᐅᕐᒪᑕ 
ᑕᒪᓐᓇ ᐱᐅᔪᒻᒪᕆᐅᒐᔭᕐᖓᑦ 
ᑐᓴᒪᖃᑎᒌᑦᑎᐊᕐᓂᕐᒧᑦ ᓄᓇᕗᑦᒥ ᐊᒻᒪᓗ 
ᒐᕙᒪᒋᔭᖏᑦ. ᐊᒻᒪᓗ, ᐃᓱᒪᖃᑦᑐᑎᒃ ᑕᒪᓐᓇ 
ᐊᐅᓚᓂᖃᑦᑎᐊᕈᓐᓇᕋᔭᕐᖓᑦ ᑕᐃᒃᑯᓄᖓ 
ᐃᑲᔪᖅᐹᓕᕐᓗᓂᓗ ᒪᓕᒐᓕᐅᖅᑏᑦ ᐊᓪᓚᒡᕕᖏᓐᓄᑦ. 
ᑖᒃᑯᐊ ᐃᓱᒪᒋᔭᐅᓚᐅᖅᑐᑦ ᑕᐃᒪᐃᑦᑐᓂ 
ᐃᖅᑲᓇᐃᔭᖅᑐᓂ ᐊᑭᑐᓗᖅᑯᑕᐅᑐᐃᓐᓇᓂᐊᖅᑐᖅ  



ᐊᐃᑉᐱᖅ, ᒫᑦᓯ 23, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1916

ᑖᒃᑯᓂᖓᑦᓴᐃᓐᓇᕐᓗ. ᖃᑭᐊᖅᓯᔫᔮᖅᑐᓂᓗ 
ᐱᓗᐊᖅᑐᒥᒃ ᒪᓕᒐᓕᐅᖅᑎᐅᔪᓂᒃ ᓄᓇᓕᓐᓂ. 
 
ᐃᒃᓯᕙᐅᑖᖅ, ᑲᒥᓴᓇᐅᑉ 
ᒪᑐᐃᖅᓯᔾᔪᑎᒋᓚᐅᖅᓯᒪᔭᖓ ᐃᐳᕈ 1, 2009, 
ᐅᖃᓚᐅᖅᓯᒪᒻᒪᑦ ᓄᑖᒥᒃ ᐃᓅᓯᓕᕆᓂᕐᒧᑦ 
ᐊᓪᓚᕕᒻᒥᒃ ᓴᖅᑭᑕᐅᓯᒪᔪᖅ ᐊᐅᓚᑦᑎᔨᒃᑯᓐᓂᒃ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ. 2010-2013 
ᐸᕐᓇᒍᑎᒋᔭᖓ ᓇᓗᓇᐃᖅᓯᔪᖅ ᐃᓅᓯᓕᕆᓂᕐᒧᑦ 
ᐃᑲᔪᕐᓂᕐᒧᑦ ᐊᓪᓚᒡᕕᐅᔪᖅ ᐱᓕᕆᓂᐊᕐᒪᑕ 
ᐊᒥᓱᑲᓪᓚᐅᔪᓂᒃ ᐊᕐᕌᒎᓂᐊᖅᑐᒥ.  
 
ᑲᑎᒪᔨᕋᓛᖑᔪᓪᓗ ᖃᐅᔨᕗᑦ ᑖᒃᑯᐊ ᑮᓈᐅᔭᐃᑦ 
ᐊᑐᖅᑐᔅᓴᐃᑦ ᐃᓅᓯᕐᒧᑦ ᐃᑲᔪᖅᑐᐃᓂᕐᒧᑦ ᐊᓪᓚᕕᒃ 
ᐊᒥᓱᕈᕆᐊᓐᓂᐊᖅᑐᖅ. $1,337,000 2010-2011 
ᓂᕆᐅᒋᔭᐅᓪᓗᓂᓗ ᖃᑦᑏᓐᓇᕈᕆᐊᓛᕐᓗᓂ 
$876,000-ᓂᒃ ᐊᕐᕌᒍᓂ. ᑖᒃᑯᐊ ᐱᖃᓯᐅᔾᔨᔪᑦ 
ᐃᑲᔪᖅᑐᐃᓗᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᒃ 
ᐃᓄᓕᕆᔨᒃᑯᓂᓪᓗ ᓯᕗᓪᓕᖅᐹᖓᓂ ᓄᓇᕗᑦᒥ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎᒧᑦ 
ᐊᑦᑕᓇᖅᓯᓗᐊᓚᐅᖏᓐᓂᖏᓐᓂ 
ᐃᑲᔪᕈᑕᐅᖃᑦᑕᓂᐊᖅᑐᓂᒃ. ᐊᔾᔨᒌᒃᑲᓗᐊᕐᒪᖔᑕ 
ᐱᔭᐅᒍᓐᓇᕐᓗᑎ ᓈᒻᒪᓪᓗᑎᒃ, ᕿᒥᕐᕈᓪᓗᒋᓪᓗ 
ᑕᒪᒃᑯᐊ ᓱᕈᓰᑦ ᓴᐳᑎᔭᐅᓯᒪᔭᕆᐊᖃᓐᓂᖏᓐᓄᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ 
ᐃᓄᓕᕆᔨᒃᑯᓂᓪᓗ ᖃᐅᔨᓴᕐᓗᑎᒃ 
ᐅᖃᖃᑎᖃᖃᑦᑕᕐᓗᑎᒃ ᑕᒪᒃᑯᓄᖓ ᑭᒡᒐᑐᖅᑎᓄᑦ.  
 
ᑕᐃᒫᒃ ᒪᓕᒐᓕᐅᖅᑎᐅᔪᑦ 
ᐃᑲᔪᖅᑐᐃᑦᑎᐊᖅᑑᒐᓗᐊᑦ. ᐄ, ᑕᐃᒪ 
ᓱᒃᑯᓗᐊᓚᐅᖏᓂᕐᒧᑦ ᐊᓪᓚᒡᕕᐅᔪᖅ ᑖᒃᑯᐊ  

ᐋᔩᖃᑎᒌᓄᑦ ᐱᓕᕆᐊᕐᖑᓂᐊᖅᑐᑦ. 
 
ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᓯᒪᒐᓗᐊᖅᑎᓪᓗᒋᑦ 
ᑖᒃᑯᓂᖓ, ᑖᒃᑯᐊ ᖃᐅᔨᒪᒋᐊᖃᒻᒪᕆᑦᑐᓂᒃ 
ᐱᔭᕆᐊᑐᔪᓂᓪᓗ ᑖᒃᑯᐊ ᒐᕙᒪᒃᑯᑦ ᐊᑐᐊᒐᖏᑦ 
ᑕᕝᕙᓂ ᐊᑦᑕᓇᖅᑐᒥ ᐊᐅᓚᑕᐅᓂᐊᖅᑐᖅ 
ᐃᓄᑑᔪᒧᑦ. ᑖᓐᓇᓗ ᑲᒪᓂᐊᖅᑐᖅ 
ᐊᑐᓕᖅᑎᑦᓯᔨᐅᓂᐊᖅᑐᖅ ᐊᒻᒪᓗ 
ᖃᐅᔨᓴᖅᑕᐅᓗᑎᒃ ᑕᒪᒃᑯᐊ.  
 
ᐃᒃᓯᕙᐅᑖᖅ, ᐋᖅᑭᒃᓯᓯᒪᔪᖃᖏᒪᑦ ᓱᓕ 
ᐃᓕᓴᕆᔭᐅᓯᒪᔪᒥᒃ ᑕᕝᕙᓂ ᐊᔭᐅᖅᑎᐅᔪᓂ 
ᓄᓇᕗᑦᒥ. ᒫᓐᓇᒫᖑᓚᐅᖅᑐᖅ ᐅᓂᒃᑳᖓ ᑖᒃᓱᒪ 
ᐅᑉᐱᕆᔭᐅᒋᐊᖃᓐᓂᕐᒧᑦ ᑲᒥᓴᓇᐅᑉ ᐅᖃᓚᐅᕐᖓᑕ 
ᑖᒃᑯᐊ ᐊᔭᐅᖅᑎᐅᓂᕐᒧᑦ ᑎᑎᕋᖅᑏᑦ 
ᓴᖅᑭᑎᑕᐅᓯᒪᔪᑦ ᐊᓯᖏᓐᓂ ᐊᕕᑦᑐᖅᓯᒪᓂᐅᔪᓂ 
ᐃᓱᒪᔅᓴᖅᓯᐅᕈᑕᐅᒍᓐᓇᕐᓂᖏᓐᓂᒃ. ᑕᒪᒃᑯᐊ 
ᐱᓕᕆᐊᕆᔭᐅᓂᖏᓐᓄᑦ ᒐᕙᒪᒃᑯᑦ 
ᐸᕐᓇᐅᑎᖏᓐᓄᑦ ᓄᑖᓂᒃ ᓴᖅᑭᑦᓯᓂᐅᓴᒻᒪᑕ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᓐᓂᒃ 
ᐊᒻᒪᓗ ᐅᑉᐱᕆᔭᐅᔪᖅ ᒪᓕᒋᐊᓕᓐᓂᓪᓗ. 
 
ᐃᒃᓯᕙᐅᑖᖅ, 2006-ᒥ ᐅᓂᒃᑳᖏᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᒪᓕᒐᓕᐅᕐᕕᒻᒧᑦ 
ᐊᑐᓕᖁᔨᓚᐅᕐᒪᑕ ᑖᒃᑯᐊ ᓄᓇᕗᑦ ᒐᕙᒪᖏᑦ 
ᕿᒥᕐᕈᓗᑎᒃ ᓯᐊᒻᒪᖅᑎᓯᒪᔾᔪᑎᓕᒫᖏᑕ 
ᑮᓇᐅᔭᓕᕆᔾᔪᑎᖏᓐᓂᒃ. ᐱᓕᕆᕕᐅᑉ 2009-2010 
ᐱᓕᕆᐊᒃᓴᖏᓐᓄᑦ ᐅᖃᖅᓯᒪᒻᒪᑦ, “ᑖᒃᑯᐊ 
ᐊᒥᓱᓗᐊᖃᑦᑕᖅᓯᒪᓂᖏᓐᓄᑦ ᓯᐊᒻᒪᑎᖅᓯᒪᔪᑦ 
ᐃᖅᑲᓇᐃᔭᖅᑎᓄᑦ ᐃᓂᒃᓴᐃᑦ ᐃᓐᓄᒃᓯᒪᖏᑦᑐᑦ 
ᑖᒃᑯᓇᓐᖓᑦ 459-ᓂᒃ ᓯᐊᒻᒪᑎᖅᑕᐅᓯᒪᔪᓂᒃ 
ᓄᓇᕗᑦ ᒐᕙᒪᖏᓐᓂᑦ ᑖᒃᑯᐊ ᐃᓐᓄᒃᓯᒪᖏᑦᑐᑦ 
ᑕᒫᓃᖃᑦᑕᖅᓯᒪᒻᒪᑕ 105, 125, ᐃᓂᐅᔪᓂᒃ 
ᐊᕐᕌᒎᓯᒪᔪᓂ ᐊᒥᓲᓗᐊᖏᑦᑐᓂ. ᑭᓯᐊᓂ, ᐃᓄᐃᑦ 
ᐃᖅᑲᓇᐃᔭᖅᑎᖏᑦᑕ ᐅᓄᕐᓂᖏᑦ ᐱᓕᕆᕕᒻᒧᑦ 
ᐃᓄᒃᓯᒪᔪᑦ ᑕᒫᓃᓯᒪᓪᓗᑎᒃ 56-ᐳᓴᓐ. ᐊᒻᒪᓗ 
ᓄᓇᓕᒻᒥᐅᓄᑦ 65-ᐳᓴᓐᖑᓪᓗᑎᒃ 
ᐃᖅᑲᓇᐃᔭᖅᑖᖃᑦᑕᖅᑐᑦ.” 

ᐱᓕᕆᕕᐅᑉ ᑐᒃᓯᕋᖅᑕᖏᑦ 2010-13 
ᐱᓕᕆᔾᔪᑎᔅᓴᖏᓐᓂᑦ ᐅᖃᖅᓯᒪᒻᓂᒪᑦ 
ᕿᒥᕐᕈᓂᐊᕐᓂᕐᒥᓂᒃ ᓯᐊᒻᒪᑎᒃᓯᒪᓂᕐᒧᑦ 
ᐊᓪᓚᕝᕕᓐᓂ. ᑖᒃᑯᐊ ᓯᕗᓪᓕᐅᑎᓯᒪᓗᒋᑦ 
ᐱᓕᕆᐊᒃᓴᐃᑦ 2010-11. ᑕᒪᓐᓇ 
ᑐᓴᖅᑎᑦᑎᔾᔪᑕᐅᓚᐅᖅᑐᖅ ᒪᓕᒐᓕᐅᕐᕕᓐᓂᑦ 
ᑲᑎᒪᑎᓪᓗᒋᑦ ᐊᕐᕌᓂ ᐊᑦᑑᕙᒥ 
ᐃᓱᒪᔅᓴᖅᓯᐅᕈᑕᐅᓚᐅᖅᑎᓪᓗᒋᑦ ᖃᓄᒃᑲᓐᓂᖅ. 
ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᔪᑦ ᓯᕗᓕᖅᑎᒥᒃ 
ᑐᑭᓯᒋᐊᖅᑎᑦᑎᖃᑦᑕᖁᓪᓗᒍ ᒪᓕᒐᓕᐅᕐᕕᒻᒥᑦ 
ᑕᒪᓐᓇ ᖃᓄᐃᓕᐅᖅᑕᐅᕙᓪᓕᐊᓂᖓᓂ. 
 
ᐃᒃᓯᕙᐅᑖᖅ, ᑖᒃᓱᒪ ᐱᓕᕆᕕᐅᑉ ᑐᒃᓯᕋᖅᑕᖏᑦ 
2010-11 ᐱᓕᕆᐊᒃᓴᖏᓐᓂᑦ ᐅᖃᖅᓯᒪᒻᓂᒪᑦ, 
ᑮᓇᐅᔭᖅᑑᑎᒃᓴᖏᑦ ᐆᒻᒪᖅᑯᑎᓕᕆᓂᕐᒧᑦ 
ᐅᓄᖅᓯᒋᐊᖅᓯᒪᒻᒪᑕ $678,000, ᒪᒥᐊᓇᖅ 2010-
11-ᒧᑦ. 2008-09 ᑮᓇᐅᔭᖅᑑᑎᔅᓴᕆᓚᐅᖅᑕᖏᑦ 
$4,024,000-ᖑᓕᖅᑐᑦ. ᐱᓕᕕᐅᑉ ᑐᒃᓯᕋᖅᑕᖏᑦ 
2010-13 ᐱᓕᕆᔾᔪᑎᒃᓴᓂᒃ ᐅᖃᖅᓯᒪᒻᒪᑕ 
ᐃᑯᒻᒪᑏᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ 
ᐱᐊᓂᑦᑕᐅᓂᐊᕐᓂᖏᓐᓄᑦ ᐊᖏᕈᑕᐅᓗᑎᓪᓗ 
ᐃᓱᓕᓚᐅᖅᑎᓐᓇᒍ ᐊᕐᕌᒍᐊ 2009-10. ᐃᓚᖓ 
ᐱᓕᕕᐅᑉ ᓯᕗᓪᓕᐅᑎᓯᒪᔭᖓ 2010-11 ᑖᒃᑯᐊ 
ᐊᑐᓕᖅᑎᑦᑎᕙᓪᓕᐊᓪᓗᑎᒃ ᐃᑯᒻᒪᑏᓂᒃ 
ᐱᖃᑎᒋᓗᒋᑦ ᑖᒃᑯᐊ ᓄᓇᕗᑦ ᒐᕙᒪᖏᑕ 
ᐱᓕᕆᕕᖏᑦ ᐃᓚᐅᓂᖃᖅᑐᑎ ᐃᑲᔪᖅᑎᒋᔭᐅᔪᓪᓗ. 
 
ᓄᕕᐱᕆ 1-ᖑᑎᓪᓗᒍ 2007 ᑖᒃᑯᐊ ᐱᖁᔭᐃᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 
ᐱᑕᖃᖅᑎᑦᑎᓯᒪᒻᒪᑕ ᑮᓇᐅᔭᓂᒃ ᓴᖅᑭᑎᑦᑎᓪᓗᑎᒃ 
ᐊᑐᓕᖅᑕᐅᓚᐅᖅᑐᓂᒃ. 
ᐊᑭᑭᓪᓕᒋᐊᕈᑕᐅᓯᒪᓂᐊᖅᑐᑦ ᐆᒻᒪᖅᑯᑎᓄᑦ 
ᐅᕝᕙᓘᓐᓃᑦ ᓴᓇᓗᑎᒃ ᐊᑭᑐᓗᐊᓐᖏᓂᖅᓴᓂᒃ 
ᓄᓇᕗᑦ ᒐᕙᒪᖏᑕ ᐃᑯᒪᑏᑦ ᐸᕐᓇᐅᑎᖏᑦ 
ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᑯᒻᒥ ᐊᑦᑑᕙ 30, 
2007-ᒥ. ᐅᖃᖅᓯᒪᔪᑦ, ᑖᒃᑯᐊ ᑮᓇᐅᔭᐃᑦ 
ᐊᐅᓚᑕᐅᓂᐊᕐᓂᖓᓂᑦ ᐱᓕᕆᕕᐊᓐᓄᑦ ᑮᓇᐅᔭᐃᑦ 
ᐊᐅᓚᑕᐅᓂᐊᕐᓂᖏᓐᓄᑦ ᑮᓇᐅᔭᓕᕆᔩᑦ. ᑭᓯᐊᓂ 
ᓄᓇᕗᑦ ᒐᕙᒪᖏᑕ 2011-2013 ᐱᓕᕆᐊᒃᓴᓂᒃ 
ᐅᖃᐅᓯᖃᓐᖏᑦᑎᐊᕐᖓᑕ ᑖᒃᑯᓂᖓ 
ᐆᒻᒪᖅᑯᑎᕆᓂᕐᒧᑦ ᑮᓇᐅᔭᔅᓴᓂᒃ ᑲᑎᒪᔨᕋᓛᑦ  

ᑐᓴᕈᒪᓂᐊᕐᖓᑕ ᒐᕙᒪᒃᑯᑦ ᓇᓗᓇᐃᔭᐃᑎᓪᓗᒋᑦ 
ᑕᒪᑐᒥᖓ. 
 
ᑖᑯᐊ ᑲᑎᒪᔨᕋᓛᑦ ᕿᓚᓈᕈᑎᖃᕆᕗᑦ ᒐᕙᒪᒃᑯᑦ 
ᓇᓗᓇᐃᔭᐃᓂᐊᕐᓂᖏᓐᓂᑦ ᑭᓱᓂᒃ 
ᓯᕗᒪᐊᔅᓯᓂᐊᓐᖏᒻᒪᖔᑕ, ᓯᕗᒧᐊᔅᓯᓂᐊᕐᒪᖔᑕ 
ᐃᓚᐅᓗᑎ ᐃᑯᒻᒪᑏᑦ, ᐆᒻᒪᖅᑯᑏᑦ ᐸᕐᓇᐅᑎᖏᑦ, 
ᐃᓚᐅᓗᑎᒃ 5-ᐳᓴᒥᒃ ᒥᑭᓪᓕᕚᓪᓕᖅᑎᑦᑎᒐᓱᐊᕐᒥᖅ 
ᒐᕙᒪᒃᑯᑦ ᐃᖏᕐᕋᔭᕋᓐᓂᕆᖃᑦᑕᖅᑕᖏᓐᓂᑦ. ᐊᒻᒪᓗ 
ᑕᒪᒃᑯᐊ ᓄᓇᓯᐅᑏᑦ ᐃᖏᕐᕋᔾᔪᑎᓕᓃᓪᓗ ᑕᒪᒃᑯᐊ 
ᓄᓇᓯᐅᒻᒧᑦ ᑐᕌᖓᒻᒪᑕ. 
 
ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔭᐅᓚᐅᕐᒥᔪᑦ ᓯᕗᓕᖅᑎ 
ᕿᒥᕐᕈᖁᓪᓗᒍ ᐱᓕᕆᐊᖏᓐᓂᑦ ᐊᔾᔨᒌᓐᖏᑦᑐᑦ 
ᐱᓕᕆᕖᑦ ᐊᒻᒪᓗ ᒥᓂᔅᑕᐃᑦ. ᒫᓐᓇᐅᔪᖅ ᑖᒃᑯᐊ 
ᐃᓘᓐᓇᑲᓴᑦᑎᐊᖏᑦ ᒥᓂᔅᑕᐅᔪᑦ 
ᐆᒻᒪᖁᑎᓕᕆᓂᕐᒧᑦ ᐱᓕᕆᐊᖃᕐᒪᑕ ᐱᓕᕆᐊᔅᓴᐃᑦ 
ᐃᓗᐊᓂ. ᑖᓐᓇ ᐋᖅᑭᔅᓯᒪᓂᖓ 
ᐊᐱᖅᓲᑕᐅᒋᐊᖃᕐᒪᑦ. ᓲᕐᓗ, ᐆᑦᑑᑎᒋᓗᒍ ᒥᓂᔅᑕ 
ᓄᓇᓕᓐᓂ ᒐᕙᒪᓕᕆᔨᓐᓂᑦ ᐱᔨᑦᓯᖅᑎᓂᓪᓗ, 
ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ, ᐊᐅᓚᑦᑎᔨᓂᑦ 
ᒐᕙᒪᐅᖃᑎᒌᓕᕆᔩᑦ. 
 
ᓱᓕ ᑖᒃᑯᐊ ᑮᓇᐅᔭᓕᕆᔨᓂᒃ 
ᑲᒪᒋᔭᖃᕋᓗᐊᖅᑎᓪᓗᒍ ᐊᐅᓚᑕᐅᓂᖏᓐᓂᑦ 
ᓄᓇᕗᒻᒥ ᐊᑭᑭᓪᓕᒋᐊᖅᑎᑎᒪᔾᔪᑕᐅᔪᑦ 
ᐅᐊᔭᓅᖅᑐᓄᑦ ᐊᒻᒪᓗ ᐊᖑᓇᓱᑦᑎᓄᑦ 
ᐅᖅᓱᐊᓗᑦᑖᕈᑏᑦ. ᑖᓐᓇ ᐃᓕᓐᓂᐊᖅᑐᓕᕆᔩᑦ 
ᑲᒪᒋᔭᖃᕐᒥᒻᒪᑕ ᑖᒃᑯᓂᖓ ᐃᓐᓇᑐᖃᐃᑦ 
ᐅᖅᓱᐊᓗᐃᑦ ᐊᑭᑭᓪᓕᒋᐊᖅᑕᐅᒍᑎᖏᓐᓂᑦ. 
 
ᓄᕕᐱᕆ 20, 2009-ᖑᑎᓪᓗᒍ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑐᓴᖅᑎᑦᑎᓚᐅᕐᒪᑕ 
ᐊᑭᑦᑐᕆᐊᕈᑎᔅᓴᓂᒃ ᑐᒃᓯᕋᕐᓂᐊᕐᓂᕐᒥᓂᒃ 
ᐅᐱᕐᖔᖓᓂ 2010. ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ 
ᑮᓇᐅᔭᖅᑑᑎᔅᓴᖏᑦ ᑖᒃᑯᐊ ᑲᑎᒪᔩᑦ 
ᐆᒻᒪᖅᑯᑎᓕᕆᓂᕐᒧᑦ ᕿᒥᕐᕈᔩ $786,000-
ᖑᓚᖓᒻᒪᑕ 2010-11 ᐊᕐᕌᒍᐊᓂ. ᑖᒃᑯᐊ  

ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ ᑕᒪᓐᓇ 
ᐅᓄᖅᓯᒋᐊᕈᑕᐅᔪᖅ ᐱᔾᔪᑕᐅᓂᖓᓂ 
ᕿᒥᕐᕈᔭᐅᒋᐊᖃᕐᓂᖏᓐᓄᑦ ᑖᒃᑯᐊ 
ᐊᑭᑦᑐᕆᐊᕈᑎᓄᑦ ᑐᑦᓯᕋᐅᑏᑦ. 
 
ᓯᑎᐱᕆ, 5-ᒥ 2009. ᓄᓇᕗᑦ ᒐᕙᒪᖏᑦ, 
ᓄᓇᑦᓯᐊᑉ ᒐᕙᒪᖏᑦ ᔫᑳᓐᓗ ᓴᖅᑭᑎᑦᑎᓚᐅᕐᒪᑕ 
ᐱᖃᑎᒌᑦᑐᑎᒃ ᑐᓴᖅᑎᑦᑎᔾᔪᑎᔅᓴᓂᒃ 
ᓄᑖᕈᕆᐊᖅᑕᐅᓂᖓᓂ ᐅᑭᐅᖅᑕᖅᑐᒥ 
ᐊᖏᖃᑎᒌᒍᑕᐅᔪᖅ ᑕᓪᓕᒪᓄᑦ ᐊᕐᕌᒍᓄᑦ. 
ᐱᓕᕆᕕᐅᑉ ᑐᒃᓯᕋᐅᑎᖏᑦ 2010-2013 
ᐱᓕᕆᔾᔪᑎᔅᓴᖓ ᐅᖃᖅᓯᒪᒻᒪᑕ ᐱᓕᕆᖃᑎᒌᓐᓂᖅ 
ᑖᒃᑯᐊ ᐅᑭᐅᖅᑕᖅᑐᒥ ᐊᕕᒃᓯᒪᔪᓂᑦ ᒫᓐᓇ 
ᕿᒥᕐᕈᔭᐅᒋᐊᖃᕐᒪᑦ. ᐊᒻᒪᓗ, ᐃᓗᓕᖏᑦ ᑖᒃᑯᐊ 
ᓴᖅᑭᑎᑕᐅᕋᑖᓚᐅᖅᑐᑦ ᒐᕙᒪᑐᖃᒃᑯᑦ 
ᐅᑭᐅᖅᑕᖅᑐᒥ ᐸᕐᓇᐅᑎᖏᓐᓄᑦ. ᑲᑎᒪᔩᑦ 
ᑎᓕᐅᕆᕗᑦ ᓯᕗᓕᖅᑎᒥᑦ ᑖᒃᑯᐊ 
ᑭᒡᒐᖅᑐᐃᖁᔨᓪᓗᒍ ᓄᓇᕗᑦ 
ᓯᕗᓪᓕᐅᑎᓯᒪᔭᖏᓐᓄᑦ ᐅᑭᐅᖅᑕᖅᑐᖅ 
ᓇᒻᒥᓂᕆᔭᐅᓂᖓᓂ.  
 
ᐃᒃᓯᕙᐅᑖᖅ, ᑖᓐᓇ ᑲᖏᖅᑐᒑᐱᒻᒥ 
ᐊᖏᖃᑎᒌᒍᑕᐅᓚᐅᖅᑐᖅ ᑖᒃᑯᓄᖓ ᓄᓇᕗᑦ 
ᒐᕙᒪᖏᓐᓄᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓄᑦ, 
ᐊᑎᓕᐅᕈᑕᐅᓚᐅᕐᖓᑦ 1999-ᒥᑦ. ᑖᒃᑯᐊ ᓄᑖᑦ 
ᐊᖏᖃᑎᒌᒍᑏᑦ ᐊᑎᓕᐅᕈᑕᐅᓚᐅᕐᖓᑕ ᑖᒃᑯᓄᖓ 
ᐊᖏᖃᑎᒌᑦᑐᓄᑦ 2004-ᒥ. ᑖᔅᓱᒪ ᐱᓕᕆᕕᐅᑉ 
ᑐᒃᓯᕋᐅᑎᖏᑦ 2010-2013 ᐱᓕᕆᔾᔪᑎᔅᓴᖏᑦ 
ᒪᓕᔅᓯᒪᔪᑦ ᓄᓇᕗᑦ ᑐᓐᖓᕕᒃᑯᑦ ᑲᑎᒪᔨᖏᓐᓂ 
ᐊᒻᒪᓗ ᓄᓇᕗᑦ ᒐᕙᒪᖏᑦᑕ ᑕᒪᑉᑕ 
ᑎᑎᕋᖅᑕᐅᓯᒪᓂᖏᓐᓂ ᑖᒃᑯᐊ ᓄᑖᓂᑦ 
ᐱᓕᕆᖃᑎᒌᒍᑎᔅᓴᑕᐅᓂᐊᖅᑐᑦ. ᑖᒃᑯᐊ 
ᐊᖏᖃᑎᒌᒍᑎᓂᐊᖅᑐᑦ ᐊᑎᓕᐅᕈᑕᐅᓂᐊᖅᑐᑦ 
2009-2010 ᐊᕐᕌᒍᐊᓂ. ᑲᑎᒪᔨᐅᖃᑕᐅᔪᑦ 
ᑕᒪᑐᒥᖓ ᕿᓚᓈᕈᑎᖃᖅᑯᑦ ᓴᖅᑭᑕᐅᓂᐊᕐᓂᖓᓂ 
ᒪᓕᒐᓕᐅᕐᕕᒻᒥ.  
 
ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᓱᐃᕗᑦ 
ᐱᓕᕆᖃᑎᒌᑦᑎᐊᕐᓂᖏᓐᓂ ᑖᒃᑯᐊ ᓄᓇᕗᑦ 
ᒐᕙᒪᖏᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ. 
ᑕᐃᒪᔅᓴᐃᓐᓇᖅ ᑭᓯᐊᓂ ᒐᕙᒪᒃᑯᑦ 
ᓇᓗᓇᐃᖅᓯᒪᑦᑎᐊᕆᐊᓖᑦ ᐅᖃᑦᓯᐊᕐᓗᑎᓪᓗ 
ᒪᓕᒐᓕᐅᖅᑎᓄᑦ ᑕᖅᑲᒃᑯᓄᖓᓗ ᐱᔾᔪᑎᒋᓪᓗᒋᑦ 
ᐱᔾᔪᑎᖏ ᑖᒃᑯᓄᖓ. ᓲᕐᓗ  

ᐊᖏᖃᑎᒌᒍᓐᓇᐃᓕᑉᐸᑎᒃ ᓇᓪᓕᐊᓐᓄᑦ 
ᑐᓴᐅᒪᔭᐅᑦᑎᐊᕆᐊᓕᒃ.  
 
ᐃᒃᓯᕙᐅᑖᖅ, ᑖᒃᑯᐊ ᐱᓕᕆᕕᐅᑉ 2009-2010 
ᐱᓕᕆᐊᔅᓴᖏᑦ ᐅᖃᖅᓯᒪᒻᒪᑕ ᐃᓚᖏᑦ 
ᓯᕗᓪᓕᐅᔾᔭᐅᓯᒪᒻᒪ, “ᐱᐊᓂᓪᓗᒋᑦ 
ᐊᖏᖃᑎᒌᒐᓱᐊᕈᑕᐅᔪᑦ ᐊᑐᓕᕈᑕᐅᓂᐊᖅᑐᑦ 
ᑳᓐᑐᕌ ᑖᒃᑯᓄᖓ ᓄᓇᑖᕈᑎᓄᑦ. ᑭᓯᐊᓂ, ᑕᒪᓐᓇ 
ᐅᖃᓕᒪᐅᑕᐅᓯᒪᓐᖏᒻᒪᑦ 
ᐊᖏᖃᑎᒌᒍᑕᐅᒐᓱᐊᖅᓯᒪᓐᖏᒻᒪᑦ ᓄᓇᕗᑦ 
ᑐᓐᖓᕕᒃᑯᑦ ᐃᖅᑲᖅᑐᐃᔨᒃᑰᖅᑎᑦᑎᒐᓱᑦᑎᓪᓗᒋᑦ 
ᒐᕙᒪᑐᖃᒃᑯᓐᓂ. ᑖᓐᓇ ᐱᓕᕆᕕᐅᑉ 2010-2013 
ᐱᓕᕆᔾᔪᑎᔅᓴᖏᑦ ᐅᖃᖅᓯᒪᒻᒪᑕ, ᑖᒃᑯᐊ ᓄᓇᕗᑦ 
ᑐᓐᖓᕕᒃᑯᑦ ᐃᖅᑲᖅᑐᐃᕕᒨᑎᑦᓯᒐᓗᐊᖅᑎᓪᓗᒋᑦ 
ᑲᓇᑕᒥᐅᓂᑦ ᐊᖏᖃᑎᒌᒐᓱᐊᕐᓂᖃᔾᔮᖏᑦᑐᑦ.” 
 
ᑖᒃᑯᐊ ᐱᓕᕆᕕᐅᑉ ᑐᒃᓯᕋᐅᑎᖏᑦ 2010-2013 
ᓇᓗᓇᐃᖅᓯᓚᐅᖅᑐᑦ ᐊᕙᑎᓕᕆᓂᖅ 
ᐊᐅᓚᑦᑎᔨᐅᒐᔭᖅᑐᖅ ᐃᑲᔪᖅᑐᐃᓗᑎᑦ 
ᐱᓕᕆᕕᐅᔪᓂᑦ ᒪᑭᒪᔾᔪᑎᔅᓴᐅᔪᓂᑦ ᐊᐅᓚᑦᑎᓪᓗᑎᑦ 
ᓄᓇᕗᑦ ᒐᕙᒪᒃᑯᖏᑦ ᐃᓚᒋᔭᐅᓗᑎᑦ 
ᐸᕐᓇᒍᑕᐅᔪᓂᑦ ᖃᓄᐃᓕᐅᕐᓂᐅᔪᓂᑦ ᓄᓇᐃᑦ 
ᑲᒪᒋᔭᐅᓂᖏᓐᓄᑦ. ᐊᒻᒪᓗᑦᑕᐅᖅ, 
ᓯᕗᓪᓕᐅᔾᔭᐅᖁᔭᐅᓚᐅᕐᒥᔪᑦ 2010-2011 
ᐊᑕᖏᖅᑐᒥᑦ ᐊᒻᒪᓗ ᐅᐸᓗᖓᐃᔭᐃᑎᖃᕐᓗᑎᑦ 
ᓴᖅᑭᔮᖅᑎᑦᑎᓂᕐᒧᑦ ᑕᒫᓐᖓᑦ ᓄᓇᒥᑦ 
ᑮᓇᐅᔭᓕᐅᕈᑕᐅᔪᓐᓇᖅᑐᒥᑦ 
ᐱᕙᓪᓕᐊᔾᔪᑕᐅᔪᓐᓇᖅᑐᓂᑦ. ᐊᒻᒪᓗ, ᐊᕙᑎᒥᑦ 
ᑲᒪᒋᔭᐅᓂᖓᓄᑦ ᐱᓕᕆᖃᑎᖃᕐᓗᑎᑦ ᑕᒪᒃᑯᓄᖓ 
ᐊᕙᑎᒧᑦ ᖃᐅᔨᓴᕐᓂᕐᒧᑦ.  
 
ᔪᓚᐃ 17, 2008-ᖑᑎᓪᓗᒍ ᐃᓄᓕᕆᔨᑐᖃᒃᑯᑦ 
ᓴᖅᑮᓚᐅᕐᖓᑕ ᐱᐅᓯᕚᓪᓕᕈᑎᔅᓴᐃᑦ ᑎᑎᕋᐅᔭᐅ 
ᓂᐅᓪ ᒪᑯᕋᐃᖕᒃ ᑭᒡᒐᑐᖅᑎᐅᔪᑦ ᐅᑭᐅᖅᑕᖅᑐᒥ 
ᒪᓕᒐᐅᔪᑦ ᐱᐅᓯᕚᓪᓕᖅᑎᑕᐅᓂᖏᓐᓄᑦ. ᑖᒃᑯᐊ 
ᐅᓂᒃᑳᖑᔪᑦ ᐱᖓᓱᓂᑦ ᐊᑐᓕᖁᔨᓚᐅᕐᒪᑕ 
ᓄᓇᕗᒻᒧᑦ. ᑕᒪᒃᑯᐊ ᑕᒪᒃᑯᓂᖓᔅᓴᐃᓐᓇᖅ 
ᑲᒪᒋᔭᐅᕙᓐᓂ ᓄᓇᕗᒻᒥ ᐃᒃᐱᓇᕐᓂᖓᓄᑦ  



ᐊᐃᑉᐱᖅ, ᒫᑦᓯ 23, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1919

ᕿᒥᕐᕈᓂᕐᒧᑦ, ᐊᒻᒪᓗ ᑲᓇᑕᒥ ᐊᕙᑎᓕᕆᓂᕐᒧᑦ. 
ᐊᒻᒪᓗ ᕿᓚᓈᖅᐳᒍᑦ ᑕᕝᕗᖓ ᒪᓕᒐᐅᔪᑦ 
ᐋᖅᑭᑦᑕᐅᕙᓪᓕᐊᓂᖓᓂᑦ ᓄᓇᕗᒻᒥ.  
 
ᔫᓐ 4, 2007 ᓄᓇᕗᑦ ᒐᕙᒪᒃᑯᖏᑦ 
ᐅᖃᐅᓯᖃᓚᐅᖅᑐᑦ 6-ᖑᔪᓂᑦ ᐱᓪᓗᐊᑕᕆᔭᐅᔪᓂᑦ 
ᓄᖑᔪᐃᑦᑐᒥᑦ ᐱᕙᓪᓕᐊᓂᕐᒧᑦ 
ᐅᔭᕋᓐᓂᐊᖅᑐᓕᕆᓂᕐᒧᑦ ᐸᕐᓇᒍᑕᐅᔪᒥᑦ. ᕕᕗᐊᕆ 
2009-ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ 
ᑐᓂᓯᓚᐅᕐᒥᔪᑦ ᒪᒃᐱᒑᓐᓂᒃ ᒪᕐᕉᓐᓂᒃ, ᓄᓇᕗᒻᒥ 
ᐊᒃᑐᐃᓂᖃᕐᓂᐊᖅᑲᑦ ᕿᒥᕐᕈᔪᒧᑦ ᑲᑎᒪᔨᖏᓐᓄᑦ 
ᑕᐃᔅᓱᒧᖓ ᑭᒡᒐᕕᒃ ᐱᓕᕆᐊᒧᑦ. ᑲᑎᒪᔨᕋᓛᖑᔪᑦ 
ᕿᓚᓈᖅᐳᑦ ᐱᔭᕇᖅᑕᐅᓛᕐᓂᖓᓂ 
ᓴᖅᑭᑕᐅᓛᕐᓂᖓᓗ ᒐᕙᒪᒃᑯᑦ 
ᐅᔭᕋᓐᓂᐊᖅᑐᓕᕆᓂᕐᒧᑦ ᓄᖑᔪᐃᑦᑐᓕᕆᔨ 
ᐱᕙᓪᓕᐊᓂᖓᓄᑦ ᐸᕐᓇᒍᑎᓂᑦ 
ᐅᔭᕋᓐᓂᐊᖅᑐᓕᕆᓂᕐᒧᑦ.  
 
ᓯᑎᕝᕙ 5, 2008, ᒐᕙᒪᑐᖃᒃᑯᑦ ᓄᓇᕗᓪᓗ 
ᒐᕙᒪᒃᑯᖏᑦ ᑐᓐᖓᕕᒃᑯᓪᓗ ᐅᖃᐅᓯᖃᓚᐅᕐᒥᒻᒪᑕ 
ᐊᑎᓕᐅᕐᓂᐊᓂᕐᒥᑦ ᓄᓇᒥ. 
ᓴᓐᖏᓂᖅᑖᑎᑦᑎᕙᓪᓕᐊᓂᕐᒧᑦ ᐋᔩᖃᑎᒌᓐᓂᕐᒧᑦ 
ᒪᓕᑦᑕᐅᓂᐊᖅᑐᒥ 2010-2013 ᐸᕐᓇᒍᑕᐅᔪᖅ 
ᐅᖃᖅᓯᒪᒻᒪᑦ, ᑲᓇᑕᒎᖅ ᑎᒃᑯᐊᖅᓯᓯᒪᓕᕐᖓᑕ 
ᐃᓄᓕᕆᔨᑐᖃᒃᑯᑦ ᑎᒃᑯᐊᖅᓯᓯᒪᓕᕐᖓᑕ 
ᑭᒡᒐᑐᓐᓂᐊᖅᑐᒥᒃ ᐋᔩᖃᑎᒌᑦᑎᐅᓂᐊᖅᑐᒥᒃ. ᐃᓛᒃ 
ᐅᖃᐅᔾᔨᒋᐊᖅᑎᐅᕙᓐᓂᐊᖅᑐᓂᒃ ᑕᒪᒃᑯᓄᖓ 
ᓴᓐᖏᓂᖅᑖᑎᑦᑎᓂᕐᒧᑦ. ᑲᓇᑕ ᑭᓯᐊᓂ 
ᑎᒃᑯᐊᖅᓯᓚᐅᖅᓯᒪᖏᑦᑐᖅ ᐋᔩᑦᑎᐅᒐᔭᖅᑐᒥᒃ 
ᐅᕝᕙᓘᓐᓃᑦ ᑎᓕᔭᐅᔾᔪᑎᖓᓂᒃ ᑕᐃᒃᑯᓇᓐᖓᑦ 
ᒥᓂᔅᑕᐅᔪᑦ ᑲᑎᒪᔨᖏᓐᓂᒃ.  
 
ᐸᕐᓇᒍᑕᐅᔪᖅ ᓇᓗᓇᐃᖅᓯᒻᒥᔪᖅ ᑖᒃᑯᐊ 
ᑐᕌᒐᕆᔭᖓᓐ 2011-2012 ᐊᕐᕌᒍᖓᓂ, 
“ᐱᔭᕇᔭᐃᓂᕐᒧᑦ ᓴᓐᖏᓂᖅᑖᑎᑦᑎᓂᕐᒧᑦ 
ᐊᖏᖃᑎᒌᒍᑎᒋᔭᐅᑲᐃᓐᓇᓂᐊᖅᑐᖅ 
ᐃᓄᓕᕆᔨᖃᒃᑯᓪᓗ ᑲᓇᑕᒥ ᐊᒻᒪᓗ ᓄᓇᕗᑦ 
ᑐᓐᖓᕕᒃᑯᑦ ᑎᒥᐅᔪᑦ. ᑕᐃᒃᑯᐊ, 
ᐋᔩᖃᑎᒌᓐᓂᖃᖅᓯᒪᓕᖅᑲᑕ.” 
 

ᑲᑎᒪᔨᕋᓛᖑᔪᓪᓗ ᖃᐅᔨᒪᕗᑦ 
ᓴᓐᖏᓂᖅᑖᑎᑦᑎᓂᕐᒧᑦ ᐊᒥᓱᕈᕆᐊᓐᓂᐊᖅᑐᑦ 1.5 
ᐃᖅᑲᓇᐃᔮᑦ 2010-2011 ᐊᕐᕌᒍᖓᓂ. ᑕᐃᒪᓕ 
ᑖᒃᑯᐊ 7-ᖑᓕᕋᔭᖅᑐᑦ ᐃᖅᑲᓇᐃᔭᖅᑏᑦ ᑕᒪᒃᑯᐊ. 
ᑭᓯᐊᓂ ᐋᔩᖃᑎᒌᓐᓂᖃᓚᐅᖏᓚᑦ 
ᓴᓐᖏᓂᖅᑖᑎᑦᑎᓂᕐᒧᑦ ᐱᒋᐊᖏᓚᑦ. ᑕᐃᒪᓕ 
ᓇᓗᓇᖅᐳᖅ ᓱᒻᒪᑦ ᑖᒃᑯᓂᖓ ᐃᖅᑲᓇᐃᔮᓂᒃ 
ᓄᑖᓂᒃ ᐱᒋᐊᖃᒻᒪᖔᑕ. 
 
ᑭᓯᐊᓂ ᖃᐅᔨᒪᒐᓗᐊᖅᐳᒍᑦ ᐊᖏᖅᑐᑕᓗ 
ᒐᕙᒪᑐᖃᒃᑯᓐᓂᒃ ᐅᖃᐅᓯᕆᔭᐅᓚᐅᖅᑐᑦ 
ᒪᓕᒐᓕᐅᕐᕕᖓᓂ ᑯᐃᓐ ᑭᒡᒐᑐᖅᑎᖓᑕ ᑲᓇᑕᐅᑉ 
ᒐᕙᒪᒃᑯᖏᑦ ᐃᑲᔪᖅᑐᐃᖃᑦᑕᓂᐊᕐᖓᑕ 
ᓯᕗᓂᕆᔭᒥᓂᒃ ᐊᐅᓚᑦᑎᒍᓐᓇᓂᐊᕐᒪᑕ ᑕᒪᐅᖓ 
ᓴᓐᖏᓂᖅᑖᑎᑦᑎᓂᕐᒧᑦ ᐊᒻᒪᓗ ᕿᓚᓈᖅᐳᒍᑦ 
ᑐᓴᖅᑎᑕᐅᖃᑦᑕᓂᐊᕐᓂᕆᔭᑦᑎᓐᓂᒃ ᑕᒪᑦᓱᒧᖓ 
ᐱᒻᒪᕆᐅᔪᒧᑦ.  
 
ᖃᐅᔨᓚᐅᕐᒥᔪᒍᑦ, ᐊᖏᖅᑐᑕᓗ 
ᐅᖃᐅᓯᕆᔭᐅᓚᐅᕐᓂᖓᓂᒃ, ᑲᓇᑕᒥ ᑮᓇᐅᔭᑦ 
ᐊᑐᖅᑐᔅᓴᖁᑎᖏᑦ ᑕᐃᒃᑯᐊ 
ᐃᑲᔪᖅᑕᐅᓂᐊᕐᓂᖏᓐᓄᑦ ᓂᕿᓂᒃ ᑎᑭᓴᐃᓂᕐᒧᑦ. 
ᑖᒃᑯᐊᓗ ᐊᑐᓕᖁᔭᐅᓚᐅᖅᓯᒪᔪᑦ ᓄᓇᕗᑦ 
ᒐᕙᒪᒃᑯᖏᓐᓂᒃ ᑐᓂᓚᐅᖅᑕᖏᓐᓂᒃ ᑖᒃᓱᒧᖓ 
ᐊᑑᑎᖃᑦᑐᒧᑦ. ᓯᕗᓕᖅᑎᐅᑉ ᓴᖅᑭᓚᐅᖅᑕᖓ ᑏᓰᕙ 
3, 2009-ᖑᑎᓪᓗᒍ.  
 
ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ, ᑖᒃᑯᓄᖓ 
2010-2011 ᑮᓇᐅᔭᖅᑐᕈᑎᔅᓴᓄᑦ 2010-2013 
ᐸᕐᓇᒍᑕᐅᔪᒧᑦ ᐊᐅᓚᑦᑎᔨᒃᑯᓐᓄᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓄᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᑳᓕᕋᒪᓕ. ᑕᐃᒪ ᑕᐃᑲᓂᒎᖅ 
ᑕᒧᓗᒐᔅᓴᖅᑕᖃᓐᖓᑦ 15 ᒥᓂᔅᒥᒃ  



ᐊᐃᑉᐱᖅ, ᒫᑦᓯ 23, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᖅᑲᑲᐃᓐᓇᓂᐊᖅᑯᒍᑦ. ᑕᕝᕗᖓ 
ᐅᖃᐅᓯᒃᓴᓅᓐᓂᐊᖅᑯᒍᑦ ᐅᑎᕈᑦᑕ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓇᑯᒻᒦᒃ. 
 
>>ᓄᖅᑲᑲᐃᓐᓇᖅᑐᑦ 15:02ᒥ ᑲᔪᓯᒃᑲᓂᖅᑐᑎᓪᓗ 
15:25ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᒥᒐᑦᓯ 
ᑐᓐᖓᓱᓚᐅᕐᒥᒋᑦᓯ ᑕᒪᑦᓯ. ᑕᐃᒪ ᒪᓕᒐᓕᐅᖅᑏᑦ 
ᐅᖃᐅᓯᒃᓴᑐᐃᓐᓇᓕᖅᑕᖃᖅᑳᑦ? 
ᐅᖃᐅᓯᒃᓴᑐᐃᓐᓇᐃᑦ, ᐊᐱᖅᑯᑎᐅᖏᑦᑐᑦ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᐃᑦᑐᑯᓘᓂᐊᖅᑐᖅ ᑖᒃᓱᒪᓐᖓᑦ 
ᒪᑐᐃᖅᓯᔾᔪᑎᒋᖅᑲᐅᔭᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᑖᒃᑯᐊᖏᓚᖅ ᐊᒃᓱᐊᓗᒃ ᖃᐅᔨᔪᒥᓇᓐᖓᑦ 
ᖃᐅᔨᓇᓱᓪᓚᕆᒃᓯᒪᖏᒻᒪᑕ ᒐᕙᒪᒃᑯᑦ 
ᑮᓈᐅᔭᖅᑖᕐᕕᐅᕙᑦᑐᓂᒃ ᐊᔾᔨᒌᖏᑦᑐᓂᒃ 
ᒐᕙᒪᒃᑯᓃᓐᖔᖏᑦᑐᓂᒃ ᓄᓇᓕᓐᓂ 
ᐱᔭᐅᔪᓐᓇᖅᑐᓂᒃ. ᐃᖅᑲᓇᐃᔭᖅᑎᖃᖏᒻᒪᑕ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ ᑮᓇᐅᔭᓂᒃ 
ᕿᓂᖅᑎᐅᒐᔭᖅᑐᓂᒃ ᐊᔾᔨᒌᖏᑦᑐᓄᑦ ᓄᓇᓕᓐᓂ 
ᖃᐅᔨᒪᖏᑦᑐᖓ. ᑕᐃᒃᑯᐊ ᑐᑦᑕᕐᕕᐅᖃᑦᑕᕋᔭᖅᑐᑦ 
ᒐᕙᒪᒃᑯᓐᓄᑦ ᑲᒪᒐᔭᕐᒪᖔᑕ ᓇᓗᓇᖅᑐᖅ. ᐃᒫᒃ, 
ᖃᐅᔨᒪᔭᕆᐊᖃᓪᓚᕆᒃᑲᔭᕐᖓᑕ ᖃᐅᔨᓴᕐᓂᕐᒧᑦ 
ᐃᖅᑲᓇᐃᔭᖑᔪᖅ. 
 
ᐊᒥᓱᖅᔪᐊᒻᒪᕆᐊᓘᒻᒪᑕ ᑮᓈᐅᔭᑦ ᐱᕕᐅᔪᓐᓇᖅᑐᑦ 
ᓯᓚᖅᔪᐊᕐᒥ. ᐅᖃᐅᔾᔭᐅᓚᐅᖅᓯᒪᔪᒍᑦ, 
ᑕᑯᓯᒪᖏᒻᒥᔭᕋᓗᐊᒃᑲᓕ, ᑕᐃᒃᑯᐊ Gates 
Foundation-ᖑᓂᕋᖅᑲᐅᔪᑦ ᖃᑦᑎᐊᓗᓐᓂᑭᐊᖅ 
ᒪᑉᐱᒐᐅᔪᓂᒃ ᑮᓈᐅᔭᖃᑦᑎᑦᑎᒍᓐᓇᖅᑐᑦ ᑎᒥᐅᔪᓄᑦ. 
ᐅᕙᒍᑦ ᐃᓅᓪᓗᑕ ᓄᓇᑦᑎᓐᓂ ᐱᔪᓐᓇᑕᑦᑎᓐᓂᒃ 
ᑲᒪᓇᓱᒃᑲᑦᑕ ᐃᓅᔾᔪᑕᐅᔪᓂᒃ.  
 

ᐹᖕᓂᖅᑑᒥ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ, 
ᑮᓇᐅᔭᖃᖏᑐᐃᓐᓇᕆᐊᖃᓕᕐᖓᑦ, ᐃᓛᒃ 
ᐊᒥᒐᖅᓯᖃᑦᑕᕐᓂᖏᓐᓄᑦ ᑕᒪᒃᑯᐊ ᐅᐱᓐᖏᕙᑦᑐᓪᓗ 
ᒪᒥᓴᕆᐊᖅᑐᑎᓪᓗ ᐊᓯᖏᓐᓂᓪᓗ ᐃᓕᖅᑯᓯᖏᓐᓄᑦ 
ᐊᒃᑐᐊᔪᓂᒃ ᐱᓕᕆᐊᖓᔪᓐᓇᖅᑐᑦ 
ᑮᓇᐅᔭᖅᑖᖑᔪᓐᓇᖅᑐᑦ. 
 
ᐊᐱᖅᑯᑎᒋᔪᒪᑐᐃᓐᓇᖅᑕᕋᓕ ᒥᓂᔅᑕᒧᑦ 
ᓯᕗᓕᖅᑎᒧᑦ, ᒐᕙᒪᒃᑯᑦ ᖃᐅᔨᓴᖅᑎᑦᑎᒍᓐᓇᕐᒪᖔᑕ 
ᕿᓂᕈᓐᓇᕐᒪᖔᑕv ᖃᐅᔨᓴᖅᑎᓂᒃ 
ᖃᐅᔨᓴᐃᒐᔭᖅᑐᓂᒃ ᑕᒪᒃᑯᐊ ᑭᒡᒐᑐᕐᓗᒋᑦ 
ᓄᓇᓕᐅᔪᑦ. ᐅᖃᕋᓱᒃᑐᖓ, ᓄᓇᑦᑎᓐᓂ ᐃᒫᒃ 
ᖃᐅᔨᒪᓪᓚᕆᑦᑐᓂᒃ ᐱᑕᖃᖏᒻᒪᑦ ᐱᔭᕆᐊᑐᔪᓂᒃ 
ᐱᓕᕆᐊᕐᖑᒍᓐᓇᕋᔭᖅᑕᕗᑦ. ᑭᓯᐊᓂ, 
ᖃᐅᔨᒪᔭᕋᓗᐊᕗᑦ. ᑭᓯᐊᓂ, ᑭᓱᓂᓪᓘᓐᓂᑦ 
ᒪᓕᒋᐊᖃᒻᒪᖔᑕ ᖃᓄᑎᒋᓪᓗ 
ᑎᑎᕋᖅᓯᒪᔭᕆᐊᖃᒻᒪᖓᑕ ᖃᐅᔨᒪᖏᑦᑐᒍᑦ 
ᑕᒪᒃᑯᓄᖓ ᐱᓕᕆᐊᕐᕆᔪᒪᔭᑦᑎᓐᓄᑦ.  
 
ᐊᐱᖅᑯᑎᒋᔭᕋᓕ, ᐃᓱᒪᔅᓴᖅᓯᐅᖅᓯᒪᕗᖅᑲᐃ 
ᑮᓈᐅᔭᖃᑦᑎᑦᑎᓂᕐᒧᑦ ᖃᐅᔨᓴᕈᓐᓇᕋᔭᖅᑐᓂᒃ 
ᒐᕙᒪᒃᑯᓐᓂ? ᓄᓇᓖᑦ ᐅᐸᒍᓐᓇᕋᔭᖅᑕᓂ 
ᐅᖃᐅᑎᓗᒋᑦ, ᐃᒫᐃᑦᑐᒪᒐᒪ. ᑐᑭᓯᑎᓪᓗᒋᑦ 
ᖃᓄᐃᓕᐅᕈᒪᓂᖏᓐᓂᒃ ᓄᓇᖏᓐᓂ 
ᐃᑲᔪᕈᓐᓇᖅᐱᑎᒎᓐ ᓇᑭᑦ ᑮᓈᐅᔭᓂᒃ 
ᐱᓇᓱᒍᓐᓇᕋᔭᕐᒪᖔᑦᑕ? ᐃᒫᒃ, ᑮᓈᐅᔭᓂᒃ 
ᑮᓈᐅᔭᖃᑦᑎᑦᑎᒍᓐᓇᖅᑐᓂᒃ ᐊᔾᔨᒌᖏᑦᑐᓂᒃ. 
ᑕᒪᒃᑯᐊ ᓴᖅᑭᑕᐅᒍᓐᓇᖅᐸᑕ ᐃᖅᑲᓇᐃᔮᖑᔪᑦ 
ᓄᓇᓕᓐᓄᑦ ᖃᓄᐃᓕᐅᕈᓘᔭᕈᓐᓇᕐᖓᑕ. 
 
ᐃᒫᒃ ᓄᓇᒻᒥᓂᒃ ᖃᓄᐃᓕᐅᕈᒪᓲᖑᒐᑦᑕ ᐃᒫᒃ 
ᑐᓂᐅᖅᑲᖅᑕᐅᑐᐃᓐᓇᕈᒪᓐᖏᑦᑐᑦ. ᑭᓯᐊᓂᓕ  

ᐊᐅᓪᓚᖅᓯᒪᒍᒪᔪᑦ. ᐃᒫᒃ, ᐃᓕᖅᑯᓯᕆᔭᖏᓐᓄᑦ 
ᐊᑦᑐᐊᔪᓂᑦ ᑭᓯᐊᓂ ᑕᐃᒪ ᐃᒫᒃ ᑮᓇᐅᔭᖃᓐᖏᓪᓗᓂ 
ᐊᔪᕐᓇᕐᖓᑦ ᑕᐃᒫᒃ. ᑕᐃᒪᐃᑦᑐᓂᑦ 
ᐱᑕᖃᕆᐊᖃᓕᖅᑐᖅ. ᒥᓂᔅᑕᐅᔪᖅ ᑕᐃᒪᐃᑦᑐᒥ 
ᐃᓱᒪᖃᖅᓯᒪᕚ ᓴᖅᑮᓂᕐᒥᓘᓐᓃᑦ ᐃᖅᑲᓇᐃᔮᖑᔪᒥᑦ 
ᑕᐃᒪᐃᑦᑐᓕᕆᖃᑦᑕᓂᐊᖅᑐᒥ? (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇᐃᓛᒃ ᐅᖃᐅᓯᔅᓴᑦᑎᐊᕙᒻᒪᕆᐋᓗᒃ 
ᐅᖃᐅᓯᕆᔭᖓ. ᐅᖃᕋᑖᕐᒪᑦ ᑖᔅᓱᒥᖓ 
ᓇᒻᒥᓂᖅᑐᖅᐸᓪᓕᐊᓂᕐᒥᑦ ᓄᓇᓕᓐᓂ. 
 
ᑕᒪᓐᓇ ᐱᒻᒪᕆᐅᑎᒃᑲᑦᑎᒍ ᓇᒻᒥᓂᖅ 
ᐱᔪᓐᓇᖅᓯᕙᓪᓕᐊᓂᖅ ᓇᐅᒃᑯᑐᐃᓐᓇᖅ 
ᑮᓇᐅᔭᓕᐅᕐᓂᒃᑯᑦ, ᐅᕝᕙᓘᓐᓃᑦ ᐃᑲᔪᕐᓂᒃᑯᑦ 
ᐃᓄᖃᑎᒌᓐᓂᕐᒧᑦ ᐃᓅᓯᓕᕆᓂᕐᒧᑦ ᖃᓄᑐᐃᓐᓇᖅ. 
ᑕᒪᒃᑯᐊ ᑕᐅᑐᒃᖢᒍ ᑭᓲᓂᖓ ᑕᒪᓐᓇ ᑮᓇᐅᔭᒧᑦ 
ᕿᓂᕈᑕᐅᔭᕆᐊᓕᒃ ᒪᓕᒃᑐᒍ. ᒫᓐᓇ ᐃᓚᖏᑦ 
ᐃᖅᑲᓇᐃᔭᕐᕖᑦ ᕿᓂᖃᑦᑕᑐᖅᑕᐅ, ᒐᕙᒪᑦᑕ ᐊᓯᐊᓂ 
ᒐᕙᒪᑐᖃᒃᑯᓄᓪᓘᓐᓃᑦ. ᓲᕐᓗᖃᐃ, ᑕᐅᑐᓐᖑᐊᕐᓗᒍ 
ᐃᖅᑲᓇᐃᔭᖅᑐᓕᕆᓂᕐᒨᖏᑦᑐᖅ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᑕᐃᒃᑯᐊ ᐃᖅᑲᓇᐃᔭᖅᑐᑦ 
ᑮᓇᐅᔭᓕᐅᖅᓴᓂᕐᒥᑦ ᐱᓕᕆᐊᖃᕐᒪᑕ ᑕᕝᕙᓂ 
ᐃᓗᐊᓂ. ᑕᐃᒃᑯᐊᑦᑕᐅᖅ ᖃᓄᖅᑑᓲᖑᒻᒥᒻᒪᑕ 
ᐊᒻᒪᑦᑕᐅᖅ ᕼᐋᒻᓚᓕᕆᔨᐅᔪᑦ ᒐᕙᒪᓕᕆᔨᐅᔪᑦ 
ᑕᐃᒃᑯᐊ CGS ᑕᒪᒃᑯᓂᖓ ᖃᓄᖅᑑᖃᑦᑕᕆᓪᓗᑎᑦ. 
ᐊᑐᓂ ᑕᒪᒃᑯᐊ ᒐᕙᒪᒃᑯᑦ ᐱᓕᕆᕕᖏᑦ 
ᐱᕕᖃᖃᑦᑕᒥᒻᒪᑕ ᐱᓕᕆᐊᕆᒐᓱᑦᑕᖏᑕ ᖄᖓᒍᑦ 
ᑮᓇᐅᔭᒃᑲᓂᕐᒥᑦ ᕿᓂᖅᖢᑎᑦ. ᑕᐅᕗᖓ ᑮᓇᐅᔭᕆᔭᖓ 
ᑖᓐᓇ ᐱᓕᕆᐊᖓ ᒪᓕᒃᖢᒍ 
ᐃᑲᔪᖅᑕᐅᑲᓐᓂᕈᓐᓇᕐᒪᖔᑦ. ᑕᒪᓐᓇ ᐱᒻᒪᕆᐅᔪᖅ. 
 
ᓲᕐᓗ, ᓄᓇᓕᓐᓂ ᑕᐃᒃᑯᐊ ᐱᕙᓪᓕᐊᔪᓕᕆᔩᑦ 
ᐱᕙᓪᓕᐊᔪᓕᕆᓂᕐᒧᑦ ᐱᓕᕆᔨᐅᖃᑦᑕᖅᑐᐃᑦ 
ᓄᓇᓕᓐᓂ ᑕᒪᒃᑯᐊ ᐅᐸᒃᑕᐅᓲᖑᒻᒥᔪᑦ 
ᐊᐱᕆᔭᐅᒋᐊᖅᑐᑎᑦ ᓇᒧᓐᖓᕈᓐᓇᕐᒪᖔᒥᑦ 
ᖃᓄᐃᑦᑐᓐᓇᕐᒪᖔᒥ. ᐊᒻᒪᑦᑕᐅᖅ, ᑕᐃᓐᓇ 
ᐊᖏᑦᑕᕐᓂᕈᒃᓯᐅᖅ ᒐᕙᒪᓕᕆᔨᐅᒐᔭᖅᑐᖅ GLO 
ᑕᒪᑐᒥᖓ ᐃᓚᖓᓂ ᐃᑯᖓ ᐊᐱᖅᓱᕈᓐᓇᖅᐳᓯ ᐃᑯᖓ 
ᐃᒪᐃᓕᐅᕈᓐᓇᖅᐳᑎ ᐱᕕᖃᕋᔭᕐᒥᔪᖅ. ᖁᔭᓐᓇᒦᒃ, 
ᐅᖃᖅᑏ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᔭᐅᖅᑰᖏᓐᓇᒪ ᖃᐅᔨᒪᔪᒍᑦ Business  

Development Corporation, Credit 
Corporation ᐊᒻᒪᓗᑦᑕᐅᖅ CEDO - ᑖᒃᑯᐊᓗ 
ᑲᑎᖅᓯᓯᒪᓇᓱᖅᑰᖅᑑᒐᓗᐊᑦ ᑲᑭᕙᒃᑯᑦ. ᒐᕙᒪᒃᑯᓐᓂ 
ᒐᕙᒪᑐᖃᒃᑯᓂᓪᓗ NTI-ᑯᓂᓪᓗ 
ᑮᓇᐅᔭᖃᖅᑎᑕᐅᓪᓗᑎᑦ ᐊᑐᕐᕕᔅᓴᐅᑕᐅᓪᓗᑎᑦ. 
ᑭᓯᐊᓂ ᑐᐊᑦᑐᓪᓚᒻᒪᕆᐋᓗᒻᒪᑦ ᐱᔭᒃᓴᖏᑦ ᑖᒃᑯᐊ 
ᑐᐊᑦᑐᓪᓚᒻᒪᕆᐋᓘᓪᓗᑎᓪᓗ 
ᐃᓚᑯᓪᓚᒻᒪᕆᐋᓘᓪᓗᑎᓪᓗ.  
 
ᐃᑲᔪᕋᓱᖃᑦᑕᖅᓯᒪᕗᖓ ᐃᓄᓐᓂᑦ 
ᑐᒃᓯᕋᕈᑎᓕᐅᕋᓱᒃᑐᓂᑦ ᐊᒻᒪᓗ ᐱᓯᓂᔅᑖᕋᓱᑦᑐᓂᑦ 
ᑖᒃᑯᐊ ᐊᖅᑯᑎᒋᓪᓗᒋᑦ. ᐅᑎᖅᑕᖅᓲᔮᓗᖃᑦᑕᖅᑐᐃᑦ 
ᑎᑎᖅᑲᐃᑦ ᐅᕗᓇ ᐅᓇ ᐋᖅᑭᑦᑎᐊᓐᖏᓚᐅᕕᓐᓂ, 
ᐅᕗᖓ, ᐅᕘᓇ ᑕᒻᒪᓚᐅᕋᕕᑦ, ᐅᕘᓇᖔᖅ 
ᐊᑎᓕᐅᕆᐊᖃᖅᑐᕕᓂᐅᒐᕕᑦ. 
 
ᓲᕐᓗ ᑕᐃᒃᑯᐊ ᖃᐅᔨᒪᔨᖓᑦ ᐸᕐᓇᓚᐅᖅᐸᑕ 
ᐸᕐᓇᓚᐅᒃᐸᔾᔪᑦ ᐋᖅᑭᓯᒪᔪᑐᖄᓘᓕᕋᔭᓚᐅᖅᑐᑦ. 
ᐃᓚᖏᑦ ᐊᒡᓛᑦ ᐱᓯᓂᔅᖃᕋᓱᒃᑲᓗᐊᖅᑐᓂᑦ 
ᓴᐱᓕᕌᖓᒥ ᖁᔭᓈᑐᐃᓐᓇᖃᑦᑕᖅᓯᒪᔪᑦ. 
ᐃᒪᓐᓇᐃᑦᑐᒥᓂᓛᒃ ᐊᐱᕆᒐᓱᒃᑐᖓ, ᐃᒃᓯᕙᐅᑖᖅ, 
ᖃᐅᔨᒪᔨᐅᓇᔭᖅᑐᓂᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂ ᖃᐅᔨᒪᔨᒻᒪᕆᐅᓇᔭᖅᑐᓂᑦ. 
 
ᓲᕐᓗ CEDO ᐅᖃᐅᓯᕆᔭᖏᑦ, ᐅᕝᕙᓘᓐᓃᑦ GLO-
ᖑᓂᐊᖅᑐᑦ. ᒫᓐᓇ ᐃᒃᓯᕙᐅᑕᕐᒥᑦ ᐃᖏᒃᑯᑎᒃ, 
ᐃᖏᑎᒃᑯᑦᑎᒍᑦ ᐅᕙᖓ ᐊᐱᖅᓱᕈᒪᔭᖏᓐᓂᒃ 
ᐊᐱᖅᓱᕋᓱᓕᕈᒪ, ᖃᐅᔨᒪᒐᔭᓐᖏᑦᑎᐊᒻᒪᕆᒃᑐᑦ. 
ᐆᒥᖓᓕ ᐊᐱᕆᓇᓱᒃᑐᖓ, ᖃᐅᔨᒪᑦᑎᐊᖅᑐᒥᒃ 
ᕿᓂᕈᓐᓇᖅᑐᒥᒃ, ᖃᐅᔨᒪᓗᓂ ᒪᑯᓂᖓᓗ 
ᑮᓇᐅᔭᓂᒃ ᐊᑐᐃᓐᓇᐅᑎᑦᑎᕙᒃᑐᓂᒃ 
ᓄᓇᖅᑲᑎᒌᓄᑦ ᑐᕌᖓᔪᓄᑦ. ᐊᑎᖏᑕ 
ᑐᖅᑯᕐᕕᖏᓐᓂᒃ ᓇᓃᒻᒪᖔᑕ, ᑮᓇᐅᔭᖃᖅᑏᑦ 
ᑭᒃᑰᖕᒪᖔᑕ ᓄᓇᖅᔪᐊᒥ. 
 
ᒪᑯᓂᖓ ᖃᐅᔨᓴᑦᑎᐊᕈᓐᓇᖅᑐᒥᒃ ᐃᑲᔪᕈᓐᓇᖅᑐᒥᒃ 
ᐃᖅᑲᓇᐃᔭᖅᑎᖃᖁᒐᓗᐊᕋᒃᑯ. ᒫᓐᓇ 
ᐃᖅᑲᓇᐃᔭᖅᑎᑐᐃᓐᓇᕐᒥᒃ ᕿᓂᕐᒪ, GLO-
ᖑᓂᐊᖅᑐᓂᒃ. ᖃᐅᔨᒪᔪᒍᑦ GLO-ᖑᓚᐅᖅᑐᓂᒃ. 

ᖃᐅᔨᒪᑦᑎᐊᖅᑐᒍᑦ MLO-ᓂᒡᓗ ᖃᐅᔨᒪᔪᒍᑦ. 
ᑕᒪᒃᑯᓂᖓ ᓇᓗᓂᐊᖅᑐᑦ, ᐅᕙᒍᑦ ᒫᓐᓇ 
ᐅᖃᐅᓯᕆᔭᑦᑎᓐᓂᒃ. 
 
ᑕᐃᒪ ᐊᐱᕆᓇᓱᒍᑎᒋᕙᕋ, 
ᐃᓱᒪᒃᓴᖅᓯᐅᖅᓯᒪᖕᒪᖔᑕ ᓴᖅᑭᑦᑎᓗᑎᒃ 
ᖃᐅᔨᒪᔪᖅᔪᐊᓂᒃ ᑖᒃᑯᓄᖓ ᓄᓇᓕᖕᓄᑦ ᓇᒻᒥᓂᖅ 
ᑮᓇᐅᔭᒃᑯᑦ ᒪᑭᑉᐸᓪᓕᐊᓇᓱᒃᑐᓂᒃ 
ᐃᑲᔪᕈᓐᓇᕐᓂᐊᖅᑐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᓯᕗᓕᖅᑎ. 
 
ᓱᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᒪᓐᓇ ᓇᒻᒥᓂᖅ ᑮᓇᐅᔭᓕᐅᕋᓱᖕᓂᖅ 
ᐱᖕᒪᕆᐅᖕᒪᑦ ᐃᓛᒃ, ᐊᒻᒪᓗ 
ᐃᑲᔪᖅᑎᖃᕆᐊᖃᖅᖢᑎᒃ. ᑖᒃᑯᐊ 
ᑮᓇᐅᔭᓕᕆᓂᕐᒧᑦ, ᐱᕙᓪᓕᐊᔪᓕᕆᓂᕐᒧᑦ, 
ᐃᖏᕐᕋᔪᓕᕆᓂᕐᒧᓪᓗ, ᑕᒪᒃᑯᓂᖓ ᐱᕕᒃᓴᖃᕐᒪᑕ. 
 
ᐅᑉᐱᕆᑦᑎᐊᖅᖢᒋᓪᓗ ᐃᖅᑲᓇᐃᔭᖅᑎᖏᑦ ᑕᐃᒪᓐᓇ 
ᐃᑲᔪᕈᓐᓇᖅᑐᑦ ᓄᓇᕗᒻᒥᐅᓂᑦ ᐊᐱᕆᔭᐅᑐᐊᕈᑎᒃ. 
ᐃᒪᓐᓇ ᑭᓱᓪᓚᕆᖕᒥᒃ ᓇᓗᓇᐃᖅᓯᒪᔪᓂᒃ 
ᐊᐱᕆᔭᐅᒍᑎᒃ. 
 
ᐊᒻᒪᑦᑕᐅᖅ ᑕᒪᒃᑯᐊ ᐱᓕᕆᕖᑦ ᐊᔾᔨᒌᓐᖏᑦᑐᑦ 
ᐊᑐᐊᒐᓕᕆᔨᖏᑦ ᑕᒪᒃᑯᐊ 
ᖃᐅᔨᒪᔨᑕᕆᔭᐅᓲᖑᖕᒥᖕᒪᑕ ᑕᕝᕙᓂ ᐱᓕᕆᕕᖓᓂ 
ᓇᒧᓐᖓᕋᓱᒋᐊᖓ ᖃᐅᔨᒋᐊᕈᑎᓂᒃ. ᑕᒪᓐᓇ 
ᑭᓱᓕᕆᔭᕆᐊᖃᕐᓂᖓ ᒪᓕᒡᓗᒍ, ᐊᔾᔨᒌᓐᖏᑦᑐᓄᑦ 
ᐱᓕᕆᕕᓄᑦ ᓵᓐᖓᕕᖃᕈᓐᓇᕐᒪᑦ. ᑕᐃᒪᓐᓇᐃᑦᑐᖅ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᑕᐃᒪ  

ᒪᒃᐱᒐᖏᑎᒎᕐᓗᑕ, B-4: ᐊᐅᓚᑦᑎᔩᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᖓᔪᖅᑳᖃᕐᕕᖓ. 
$5,322,000 ᐊᖓᔪᖅᑳᖃᕐᕕᖓᓄᑦ. ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖁᔭᓐᓇᒦᖅᑐᒍᓗ ᓯᕗᓕᖅᑎ, ᐊᒻᒪ ᒥᔅᑕ ᕗᐊᐳ ᐊᒻᒪ 
ᒥᔅᑕ ᐃᒪᕈᐃᑦᑐᖅ. 
 
B-4-ᒥ ᑕᕝᕙᓂ ᐸᕐᓇᒍᑕᐅᔪᒥ 
ᓯᕗᓕᐅᔾᔭᐅᒐᓱᖕᒪᒡᒎᖅ, ᐊᑕᖐᓗᑎᒃ, ᐊᕙᑎᒧᓪᓗ 
ᐊᐅᓚᑦᑎᓂᕐᒧᑦ, ᐱᕙᓪᓕᐊᓂᕐᒧᓪᓗ 
ᐊᐅᓚᑦᑎᔨᖃᕐᓂᐊᕐᓗᑎᒃ ᐸᕐᓇᒍᑕᐅᔪᒥ, ᐊᒻᒪ 
ᖃᐅᔨᓴᕐᓂᕐᒧᑦ. ᑕᐃᒪᐃᓕᖓᒻᒪᓪᓕ. 
 
ᖃᓄᕐᓕᐅᑯᐊ ᒐᕙᒪᐅᖃᑎᒌᒃᑐᓕᕆᔨᒃᑯᑦ ᐃᒫᒃ 
ᐱᕙᓪᓕᐊᔪᓕᕆᓂᕐᒥᒃ ᐊᒻᒪ ᐊᕙᑎᓕᕆᓂᕐᒥᒃ, 
ᖃᓄᖅ ᑕᐃᒪᐃᓕᖓᑦᓴᐃᓐᓇᕐᓂᐊᖅᐸ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᖅᐸᕋ 
ᑖᔅᓱᒥᓐᖓ ᐊᐱᕆᔪᖅ, ᐃᒃᓯᕙᐅᑖᖅ. 
ᑲᔪᓯᐊᑦᑎᐊᕈᓐᓇᖅᑐᒥᒃ ᐱᕙᓪᓕᐊᑎᑦᑎᓂᕐᒧᑦ 
ᑲᑎᒪᔨᕋᓛᖏᑦ, ᑖᒃᑯᓇᓂ ᒥᓂᔅᑕᕆᔭᐅᔪᖅ, 
ᐱᕙᓪᓕᐊᔪᓕᕆᔨᒃᑯᓐᓂᑦ ᑕᒻᒪᓐᓇ ᑲᒪᒋᔭᐅᔪᖅ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ. 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐊᐱᖅᓱᖃᑦᑕᑲᓐᓂᓛᕋᒪ. ᐃᒫᒃ ᑕᕝᕙᓂ 
ᑲᑎᒪᑎᓪᓗᒋᑦ ᒪᓕᒐᓕᐅᖅᑏᑦ. 

ᐊᐱᕆᔪᒪᔪᖓ ᓯᕗᓕᖅᑎᒧᑦ. ᐱᕙᓪᓕᐊᓂᕐᒧᑦ, 
ᐅᔭᕋᖕᓂᐊᕐᓂᕐᒧᑦ 2007-ᖑᑎᓪᓗᒍ, 6-ᖑᔪᓂᒃ 
ᓴᖅᑮᓚᐅᕐᒪᑕ ᒐᕙᒪᒃᑯᑦ ᐱᔾᔪᑕᐅᓂᐊᖅᑐᓂᒃ 
ᓄᖑᔪᐃᑦᑐᒧᑦ ᐱᕙᓪᓕᐊᓂᕐᒧᑦ. ᑕᐃᒪᓕ 
ᖃᓄᐃᓕᖓᓕᖅᐸ ᑖᓐᓇ, ᐊᖓᓗ ᓴᖅᑭᑕᐅᓛᖅᑲ 
ᑕᕝᕙᓂ ᒪᓕᒐᓕᐅᕐᕕᖕᒥ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᑕᒪᓐᓇ ᐱᓕᕆᔭᐅᔪᖅ 
ᓱᓕ ᑖᒃᑯᓇᓐᖓᑦ ED&T-ᑯᓐᓂᑦ, 
ᐱᕙᓪᓕᐊᔪᓕᕆᔨᒃᑯᓐᓄᑦ, ᐃᖏᕐᕋᔪᓕᕆᔨᒃᑯᓐᓄᑦ. 
ᑖᓐᓇ ᐱᓕᕆᐊᕐᕆᖓᓂ ᐊᑖᓃᒻᒪᑦ. 
 
ᑕᐃᒃᑯᐊ ᒫᓐᓇᒧᑦ ᑎᑭᑦᖢᒍ ᒐᕙᒪᒋᔭᕗᑦ ᒫᓐᓇ 
ᐱᓐᖑᓚᐅᖏᓐᓂᖓᓂ ᓯᕗᓂᐊᓂ ᑕᐃᒃᑯᐊ 6, 
ᐱᖓᓲᔪᖅᑐᑦ ᓇᓗᓇᐃᖅᓯᒪᔪᑦ ᑕᐃᒃᑯᐊ 
ᐊᑐᖅᑕᐅᓚᐅᖅᑐᖅ ᒫᓐᓇᒧᑦ ᓱᓕ ᑎᑭᑦᖢᒍ 
ᐊᑐᖅᑕᐅᔪᑦ ᑕᕝᕙᓂ ᒐᕙᒪᒃᑯᓐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᓄᖓ ᐊᐱᖅᓱᑲᓐᓂᖃᑦᑕᕈᒪᓛᕆᕗᖓ ᒥᔅᑕ 
ᑕᑉᑑᓇ ᐊᒻᒪᓗ ᒥᓂᔅᑕᓗ ᐊᕙᑎᓕᕆᔨᒃᑯᓐᓄᑦ, 
ᒥᓂᔅᑕ ᓯᐅᑦᓴᒃ. 
 
ᑕᐃᒪᑦᑕᐅᖅ ᓇᓗᓇᐃᖅᓯᒪᓂᐊᕐᖓᑦ ᑖᒃᑯᐊ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᓯᕗᓕᖅᑎ ᐅᖃᕋᑖᕐᖓᑦ 
ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐ ᐃᓚᖏᓐᓂᒃ  

ᑭᐅᖃᑦᑕᕈᓐᓇᕋᔭᖅᑐᔅᓴᐅᕗᑦ. ᑭᓯᐊᓂ 
ᐊᐱᖅᓱᕈᒫᖅᐸᕋ ᓈᒻᒪᓕᖅᑲᑦ. ᑖᓐᓇ 
ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᓲᑎᔅᓴᖃᑦᑐᖓᓕ ᑕᐃᒃᑯᓄᖓ 
ᐃᖅᑲᓇᐃᔭᖅᑎᐅᒐᔭᖅᑐᓄᑦ. ᑕᒪᓐᓇ 
ᐱᐅᔪᒻᒪᕆᐊᓗᒃ ᑐᓐᖓᓱᒃᑎᑦᑎᕙᒃᑲᑦᑕ 
ᓄᓇᖁᑎᒋᔭᓐᓄᑦ ᖃᓄᐃᑦᑐᑐᐃᓐᓇᐅᑉᐸᑦ 
ᐃᖅᑲᓇᐃᔮᒃᓴᐅᔪᖅ. 
 
ᑖᒃᑯᐊ ᑐᑦᑕᕐᕕᐅᖃᑦᑕᕋᔭᖅᑐᑦ ᒐᕙᒪᒃᑯᓐᓂ 
ᓄᓇᓕᓐᓂ ᐊᒻᒪᓗ ᓄᓇᓕᓐᓂ ᑕᐃᒃᑯᐊ 
ᐊᓪᓚᒡᕕᖓᓂ. ᑕᐃᒃᑯᐊ ᑮᓈᐅᔭᓕᐅᖑᖃᑦᑕᖅᑐᑦ 
ᕼᐋᒻᓚᒃᑯᓅᖅᑕᐅᕙᑦᑐᑦ ᓱᕐᕋᔮᖏᑦᑐᑦ ᑖᒃᑯᐊ 
ᓴᖅᑭᕋᓗᐊᖅᑲᑕ ᐃᖅᑲᓇᐃᔭᖅᑎᐅᔪᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑕᒪᑐᒥᖓ ᐱᓕᕆᒋᐊᓐᓂᐊᑎᓪᓗᑕ 
ᐅᖃᖃᑎᒌᑦᑎᐊᕐᕆᐊᖃᓐᓂᐊᕐᕋᑦᑕ ᕼᐋᒻᓚᒃᑯᓪᓗ 
ᒐᕙᒪᒃᑯᓪᓗ. ᕼᐋᒻᓚᒃᑯᑦ ᑖᓐᓇ 
ᐃᓱᒪᔅᓲᑎᒋᓂᐊᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᓐᖏᓐᓇᒪ ᐊᖏᕐᒪᖔᑦ, ᐋᒡᒑᕐᒪᖔᓪᓘᓐᓃᑦ.  

ᑮᓇᐅᔭᖏᑦ ᑕᐃᒃᑯᓄᖓ ᕼᐋᒻᓚᒃᑯᓐᓄᑦ 
ᐃᖅᑲᓇᐃᔭᖅᑐᓄᑦ ᓱᕐᕋᔮᖏᑦᑑᑦ, 
ᖃᑦᑏᓐᓇᕈᕆᐊᕋᔭᓐᖏᑦᑑᑦ ᑕᐃᒃᑯᐊ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᕼᐋᒻᓚᒃᑯᑦ ᐃᓱᒪᔅᓱᕋᔭᖅᑐᑦ. 
ᐅᖃᖃᑎᒋᔭᕆᐊᖃᓛᖅᑕᕗᑦ ᑕᐃᒃᑯᐊ ᕼᐋᒻᓚᒃᑯᑦ 
ᑕᒪᒃᑯᓄᖓ ᐃᖅᑲᓇᐃᔭᖏᓐᓇᕐᓄᑦ, ᕼᐋᒻᓚᒃᑯᓐᓄᑦ 
ᐃᖅᑲᓇᐃᔭᖅᑐᓄᑦ ᐊᒻᒪᓗ ᒐᕙᒪᒃᑯᓐᓄ 
ᑐᑦᑕᕐᕕᐅᒐᔭᖅᑐᑦ. ᐃᓱᒪᔅᓱᕋᔭᖅᑐᑦ 
ᐱᓯᒪᑦᑎᒍᒪᒻᒪᖔᒻᒥᒃ ᑖᒃᓱᒥᖓ, ᐅᕝᕙᓘᓐᓃᑦ 
ᑮᓇᐅᔭᓂᒃ ᐱᖃᑦᑕᕈᓐᓃᖔᕐᓗᑎᒃ. 
ᐃᓚᐅᓪᓚᕆᓛᖅᑐᒍ ᑖᒃᑯᐊ ᐅᖃᖃᑎᒋᖃᑦᑕᕐᓗᒋᑦ, 
ᕼᐋᒻᓚᒃᑯᑦ ᐃᓱᒪᔅᓱᕋᔭᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᑕᒪᒃᑯᓂᖓ 
ᐃᓱᒫᒋᐊᖃᕋᔭᓐᖏᓚᒎᑦ ᑖᒃᑯᐊᓴᐃᓐᓇᐅᒐᔭᕐᒪᑦ? 
ᑕᐃᒪ ᒐᕙᒪᒃᑯᓐᓂᑦ ᑐᑦᑕᕐᕕᐅᒐᔭᖅᑐᑦ ᐱᓗᑎᒃ 
ᑕᐃᒃᓱᒥᖓ ᐅᕝᕙᓘᓐᓃᑦ ᑕᐃᒃᑯᓇᓐᖓᓘᓐᓃᑦ 
ᒫᓐᓇᐅᔪᖅ ᐋᖅᑭᒃᓯᒪᔭᖏᓐᓂᒃ. ᑕᐃᒪᐃᓕᐅᖅᑐᖑᓈ 
ᓯᕗᓕᖅᑎ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᑕᒪᒃᑯᐊ 
ᒐᕙᒪᓕᕆᔨᓂᖃᐃᖅᑯᐊᖓᐃ ᐃᒃᓯᕙᐅᑖᖅ 
ᑕᐃᒐᔭᖅᑕᒃᑲᖃᐃ ᐃᓄᒃᑎᑐᑦ GLOs. 
 
ᑕᐃᒃᑯᐊ GLO ᑖᒃᑯᓇᓂ ᓄᓇᓕᓕᒫᓂ ᐸᕐᓇᑲᑦᑎᒍ. 
ᐅᖃᖅᑲᐅᒐᒪ ᑕᐃᒪ ᓯᕗᓪᓕᐅᑎᓂᐊᖅᖢᑎᒍ ᑭᓯᐊᓂ  

ᑖᒃᑯᐊ ᓄᒃᑎᖅᑎᕐᕕᐅᓯᒪᓐᖏᑦᑐᑦ ᓯᕗᓪᓕᐅᓗᑎᑦ. 
ᑕᒪᑐᒥᖓ ᐸᕐᓇᖕᓂᑦᑎᓐᓂ ᕼᐋᒻᓚᒃᑯᑦ MLO-
ᖃᖅᑐᑦ ᐃᓚᖏᑦ ᒫᓐᓇ ᑕᐃᒪᐃᑦᑐᖃᓐᖏᒻᒪᑕ 
ᐃᓚᖏᑦ. ᑕᐃᒪᐃᑦᑐᖃᓐᖏᒻᒪᑕ ᐅᓄᕐᓂᖅᓴᐃᑦ 
ᐅᖃᖃᑎᒌᖕᓂᐊᖅᑐᒍᑦ ᑖᒃᑯᓂᖓᔅᓴᐃᓐᓇᖅ 
ᐱᓕᕆᓐᖏᒃᑲᓗᐊᕐᒪᖔᑕ ᐋᖅᑭᒃᓱᑦᑎᐊᕐᓗᒋᑦ. 
 
ᑖᒃᑯᐊᓕᑦᑕᐅᖅ ᓄᑖᑦ ᐃᓃᑦ GLO-ᒧᑦ ᓴᖅᑭᓯᒪᔪᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓂᐊᕐᒪᑕ 
ᐋᖅᑭᒃᓱᖅᓯᒪᑦᑎᐊᕐᓗᑎᑦ ᑕᒪᒃᑯᐊ 
ᐱᓕᕆᐊᕆᔭᕆᐊᖃᖅᑕᖏᑦ ᓲᕐᓗ ᐃᖅᑲᓇᐃᔮᒧᑦ 
ᓇᓗᓇᐃᔭᖅᓯᒪᔪᑦ. ᑕᒪᒃᑯᐊ 
ᓇᓗᓇᐃᖅᓯᒪᑦᑎᐊᕐᓗᑎᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᑎᑐᑦ ᑭᓇᑐᐃᓐᓇᖅᑐᑎᑐᑦᑕᐅᖅ 
ᑕᐃᒪᐃᓕᖓᖃᑦᑕᕐᒪᑕ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᑦ. ᑕᐃᒪᓐᓇᐃᑦᑎᐊᓂᐊᕐᒥᔪᑦᑕᐅᖅ 
ᑕᐃᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓂᐊᕐᒪᑕ. 
ᓇᓗᓇᐃᖅᓯᒪᑦᑎᐊᖅᑐᓂᑦ ᐱᓕᕆᐊᖃᕐᓂᐊᖅᑐᑦ 
ᐋᔩᖃᑎᒌᓚᐅᖅᑳᕐᓗᑕ ᑭᓯᐊᓂ ᕼᐋᒻᓚᒃᑯᓐᓄᑦ. 
 
ᑐᑭᓯᓇᖅᓯᕚᓪᓕᖅᐳᖃᐃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᐅᒪᓪᓗᒋᑦ ᑖᒃᑯᐊ ᑕᐅᑐᓐᖑᐊᓚᐅᖅᑕᖏᓐᓃᓛᒃ 
ᑐᑭᓯᐊᔭᓐᓂᓘᓐᓃᑦ. 
 
ᐆᒃᑑᑎᒋᓗᒍ ᐃᒃᐱᐊᖅᔪᒃ, ᐃᒃᐱᐊᖅᔪᒃ MLO-ᖃᕐᒪᑕ 
ᕼᐋᒻᓚᒃᑯᓐᓂ ᐃᖅᑲᓇᐃᔭᖅᑎᐅᔪᖅ ᐊᒻᒪᓗ 
ᑮᓇᐅᔭᖃᖅᑎᑎᓪᓗᑎᑦ ᓄᓇᓕᓐᓂ ᒐᕙᒪᒃᑯᓪᓗ 
ᐱᔨᑦᑎᖅᑎᒧᑦ. ᑕᐃᓐᓇᓕ ᐃᖅᑲᓇᐃᔭᖅᑐᖅ 
ᕼᐋᒻᓚᒃᑯᓐᓄᑦ ᐊᑭᓕᖅᑕᐅᕙᑦᑐᖅ. 
ᐃᖅᑲᓇᐃᔭᖅᑎᖃᓕᖅᑲᑦ ᑕᐃᓐᓇᓕ ᐃᖅᑲᓇᐃᔮᖓ 
ᐱᑕᖃᕈᓐᓃᖅᑲᑦ ᐃᒪᐃᓕᒐᓱᖅᑲᐅᒐᒪᓕ. 
 
ᑮᓇᐅᔭᖃᖅᑎᑕᐅᖏᓐᓇᓂᐊᖅᑳᑦ ᕼᐋᒻᓚᒃᑯᓐᓂ 
ᑕᐃᒪᐃᑦᑐᑦ? ᑖᓐᓇ ᒐᕙᒪᒃᑯᓐᓄᑦ  

ᑐᑦᑕᕐᕕᐅᓗᐊᑕᕋᔭᖅᑐᖅ ᐃᓛᒃᑰᖓᓪᓗᓂ ᑕᐃᒫᒃ 
ᐊᐱᕆᖅᑲᐅᔪᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑎ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᐅᒪᑦᑎᐊᖅᑰᖅᑐᖅ ᑕᐃᒪᓐᓇ ᐅᖃᖅᑕᖓ 
ᑕᐃᒪᐃᑦᑐᖅ. ᑖᓐᓇ ᓄᑖᖑᓂᐊᕐᒪᑦ ᐃᓅᔪᖅ GLO-
ᖑᔪᖅ ᓄᑖᖑᓂᐊᖅᑐᖅ ᑕᐃᓐᓇ 
ᐅᖃᐅᓯᕆᕋᑖᖅᑕᖓ ᑕᐃᒪᓐᓇᑦᑎᐊᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓕ 
ᑭᖑᓪᓕᖅ ᐊᐱᖅᑯᑎᒐ ᐱᔾᔪᑎᖃᖅᑐᖅ 
ᒪᑐᐃᖅᓯᔾᔪᑎᓐᓃᖅᑲᐅᔪᖅ ᐅᖃᐅᓯᖄᖅᔪᖅᑲᐅᒐᕕᑦ 
ᑖᒃᑯᐊ 15-ᖑᒻᒪᑕ ᐱᒋᐊᕈᑕᐅᓂᐊᖅᑐᑦ 25-ᓄᑦ 
ᑎᑭᒍᓐᓇᕐᓗᑎᑦ. ᐅᖄᖅᔪᖅᑲᐅᒻᒥᒐᕕᑦ ᑕᒪᓐᓇ 
ᐱᕕᔅᓴᖃᕆᐊᖃᕐᓂᐊᕐᒪᑦ ᑕᒪᒃᑯᐊ 
ᐃᖅᑲᓇᐃᔮᔅᓴᖏᑕᓗ ᑎᑎᕋᖅᑕᐅᒋᐊᖃᕐᓂᖏᑦ 
ᑲᑎᖅᓱᖅᑕᐅᒋᐊᖃᕐᓂᖏᑦ. ᑕᐃᒪ $2-ᒥᓕᐊᓐ ᑕᒫᓂ 
ᐊᕐᕌᒍᒥ ᐃᓱᒪᖅᑲᐅᕕᑦ? 
 
ᖃᖓᓕ ᑖᒃᑯᐊ ᐃᓐᓄᔅᓯᒪᓕᕋᔭᕐᒪᑕ 
ᐃᖅᑲᓇᐃᔮᔅᓴᐃᑦ ᓲᕐᓗ ᖃᖓ ᑕᑯᒐᔭᖅᑭᑕ 
ᐊᐅᓱᐃᑦᑐᒥ GLO-ᒥ? ᑕᑯᔅᓴᐅᑎᑕᐅᖅᑳᓚᖓᕙᓪᓗ 
ᑐᓴᖃᑦᑕᐅᑎᑎᒍᑦ ᐊᖏᖅᑕᐅᒋᐊᖃᕆᓪᓗᑎᑦ 
ᐃᖅᑲᓇᐃᔭᖅᑎᑖᑦᑕᖅᑯᑦ ᑕᒪᒃᑯᐊ 
ᐱᓕᕆᕙᓪᓕᐊᓕᕐᓗᑎᓪᓗ ᐅᓪᓗᐃᑦ 90-
ᖑᓂᐊᓕᖅᑐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑎ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓯᕗᓪᓕᖅᐹᒥ  

ᐊᖏᔪᖅᑳᕆᔭᐅᓂᐊᖅᑐᑦ ᑖᒃᑯᓄᖓ GLO-ᑯᓐᓄᑦ 
ᓴᖅᑭᑦᑕᕆᐊᖃᓛᕐᒥᒻᒪᑕ ᐊᒻᒪᑦᑕᐅᖅ GLO-ᓄᑦ 
ᑖᒃᑯᐊ ᐃᓂᔅᓴᐅᔪᑦ ᐅᑭᐊᔅᓵᖅ 14-ᖑᔪᑦ. ᑖᒃᑯᐊ 
ᐅᑭᐊᔅᓵᖅ ᐱᒋᐊᕐᓂᐊᖅᑐᑦ. ᑕᒪᓐᓇ 2012 
ᓄᖑᓚᐅᓐᖏᓐᓂᖓᓂ ᑕᐃᒃᑯᐊ 14-ᖑᔪᑦ 
ᓴᖅᑭᑦᑐᒪᔭᕋᓗᐊᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᖅᑲᐅᒐᒪᓕ ᑕᒪᐅᖓ ᐊᕐᕌᒍ ᓄᕐᖑᐊᓄᑦ 
ᐃᖅᑲᓇᐃᔭᕋᔭᕐᓂᖏᓐᓂ. ᑖᒃᑯᐊ ᑐᑭᓯᐅᒪᔭᒃᑯᑦ $2-
ᒥᓕᐊᓐ ᑐᕌᓚᖓᒻᒪᑦ ᑮᓇᐅᔭᓕᐊᖏᓐᓄᑦ 
ᐃᑲᔫᓯᐊᓐᖏᓐᓄᓪᓗ. ᑖᒃᑯᐊ 15 
ᐃᖅᑲᓇᐃᔭᓕᕋᔭᖅᑑᑦ? ᑕᒫᓂᓕ $2-ᒥᓕᐊᓐ 
ᓇᒧᓐᖓᐅᓚᖓᒻᒪᑕ ᑕᒫᓂ  ᐊᕐᕌᖑᒥ? ᑖᒃᑯᐊ 
ᑮᓇᐅᔭᓕᐊᓄᑦ ᑐᕌᖓᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ:  ᖁᔭᓐᓇᒦᒃ 
ᐃᒃᓯᕙᐅᑖᖅ. ᐅᓇ 2012-ᕋᑖᕋᒪ, 2011-ᒥ ᑖᒃᑯᐊ 
14 ᐃᖅᑲᓇᐃᔭᖅᑎᑦᑐᒪᔭᕗᑦ. ᐅᖃᕋᑖᕋᒪ 2012, 
(ᑐᓵᔨᒃᑯᑦ) 2011-ᖑᓂᕐᖓᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᐄ, ᐱᐅᔪᐊᓗᒃ. 2011 
ᐊᕐᕌᒎᓂᐊᖅᑑᖅ. ᑕᐃᒪ ᑭᖑᓪᓕᕐᒥ 
ᐊᐱᖅᑯᑎᒋᓕᕆᕙᕋ ᖃᓄᐃᓕᖓᒻᒪᓪᓕ ᑕᐃᓐᓇ $2 
ᒥᓕᐊᓐ ᑕᒫᓂ ᐊᕐᕌᒍᒥ, ᓱᓇᒧᑦ ᐊᑐᖅᑕᐅᓚᖓᒻᒪᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ GLO-ᖑᓂᐊᖅᑐᑦ ᐊᒃᓱᒻᒪᕆᐊᓗᒃ  

ᐃᖅᑲᓇᐃᔭᖅᑎᑦᑎᐊᕙᒋᓂᐊᕋᑦᑎᒍ ᓄᓇᓕᖕᓂ, 
ᐃᓕᓐᓂᐊᖅᓯᒪᑦᑎᐊᕐᓗᑎᒃ. 
 
ᐃᓕᓐᓂᐊᖅᑎᑦᑎᐊᕈᒪᒐᑦᑎᒍ 
ᒐᕙᒪᓕᕆᔨᐅᓂᐊᖅᑎᓪᓗᒋᑦ, 
ᑐᖅᑲᖅᑕᕐᕕᓪᓗᐊᑕᐅᓂᐊᕐᒪᑕ ᓄᓇᓕᖕᓂ. 
ᖃᐅᔨᒪᑦᑎᐊᕆᐊᖃᕐᓂᐊᕐᒪᑕ ᒐᕙᒪᐅᑉ 
ᐊᐅᓚᓂᖏᓐᓂᒃ ᖃᓄᐃᑦᑐᓕᒫᓂᒃ. ᑕᒪᓐᓇ 
ᐃᓕᓐᓂᐊᕐᓂᖅ ᐱᒻᒪᕆᐅᖕᒪᑦ 
ᐃᓕᓐᓂᐊᖅᑎᑕᐅᔪᐃᓐᓇᐅᓂᐊᕐᒥᖕᒪᑕ 
ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᖅᑎᓐᖑᕐᓂᐊᖅᑐᑦ.  
 
ᐊᒻᒪᓗ ᓅᕖᕙᒥ ᑕᐅᕗᖓ ᑎᑭᓪᓗᒍ ᐅᖓᑖᓄᑦ 
ᐅᑭᐊᒃᓵᒧᑦ ᐱᒋᐊᕐᓗᒍ 2012-ᒧᑦ ᑎᑭᓪᓗᒍ. 
ᑕᒪᕐᒥᓕᒫᖅ 25 ᑕᑯᔪᒪᒐᑦᑎᒍ ᐃᓂᖏᓐᓃᓕᖅᑐᑦ 
ᓄᓇᓕᖕᓂ. ᐅᑭᐊᒃᓵᒥᒃ ᓅᕖᕙᒥ ᑕᐅᕗᖓ, ᒫᑦᓯ 
2012-ᒧᑦ ᑎᑭᓪᓗᒍ ᐃᖅᑲᓇᐃᔭᖅᑏᑦ 
ᑕᕝᕙᐅᓕᖁᔭᕋᓗᐊᕗᑦ. ᑐᑭᓯᓇᖅᐳᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. 
ᐃᒻᒪᖃ ᑲᒪᔨᐅᔪᓄᑦ ᓇᓗᓇᓐᖏᓂᖅᓴᐅᓂᐊᕐᖓ 
ᐃᒃᓯᕙᐅᑕᕐᒧᑦ ᓇᓗᓇᐃᖅᓯᖃᑦᑕᕈᕕᑦ 
ᐅᖃᕇᕋᐃᒍᕕᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓄᐃᖏᑦᑐᖅ. ᐄ, ᑕᐃᒪ ᒥᔅᑕ ᐊᕐᕚᕐᓗᒃ 
ᐅᖃᖅᑲᐅᒻᒪᑦ ᑕᒪᒃᑯᐊ ᓄᓇᓕᓐᓂ 
ᑐᓴᐅᒪᑎᑦᓯᔨᐅᓂᐊᖅᑐᑦ ᖃᐅᔨᒪᑦᓯᐊᕆᐊᖃᕐᖓᑕ 
ᐱᔨᑦᑎᕋᖅᑎᐅᓂᐊᖅᑎᓪᓗᒋᑦ ᓄᓇᓕᓐᓄᑦ. ᑕᒪᓐᓇ 
ᐊᖏᖃᑎᒋᑦᑎᐊᕋᒃᑯ. 
 
ᑭᐅᔭᐅᓱᒋᖏᓐᓇᒪ ᓯᕗᓕᖅᑎᒧᑦ. ᑕᐃᒪ ᐃᐳᕈ 1, 
ᐱᒋᐊᕐᓗᒍ, 2010 ᑎᑭᒐᓱᐊᕐᓂᖓᓂ ᒫᑦᓯ 31,  

2011. ᐊᖏᕈᑎᖃᓚᖓᕕᑖ ᐅᓪᓗᒥ $2 ᒥᓕᐊᓐ 
ᖃᓄᐃᓕᐅᕈᑎᒋᓂᐊᖅᑕᓯᒃᑭᐊᖅ. ᐱᓕᕆᕕᑦᑎᓐᓄᑦ 
ᐊᑭᓕᖅᑐᐃᔾᔪᑕᐅᔾᔮᖏᒻᒪᑦ ᑮᓇᐅᔭᓕᐊᖏᓐᓄᑦ 
GLO-ᑯᑦ. 
 
ᐃᓕᓐᓂᐊᖅᑎᑦᑎᓂᕐᒨᖓᒻᒪᑦ ᑭᓯᐊᓂ 
ᐊᕐᕌᒎᓂᐊᖅᑐᖅ ᐃᓕᓐᓂᐊᖅᑎᑦᓯᐊᓛᕐᖓᑕ? 
ᐊᕐᕌᒍᓕᒫᖅ ᑖᓐᓇ $2 ᒥᓕᐊᓐ 
ᓇᒧᓐᖓᐅᓚᖓᕙᑭᐊᖅ ᕿᑲᑐᐃᓐᓇᓚᖓᕙᓘᓐᓃᑦ? 
ᑖᓐᓇᓕ $2 ᒥᓕᐊᓐ ᐊᖏᕐᓂᐊᖅᑕᕗᑦ 
ᓇᒧᓐᖓᐅᓚᖓᒻᒪᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᐅᖃᓕᒫᕈᒃᑭᖅᑲᐃ, 
ᐃᒃᓯᕙᐅᑖᖅ, ᖃᑦᓯᓪᓚᕆᐅᓂᖓᓂᒃ ᐅᕙᓐᖓᑦ, 
$260,.000 ᑕᑯᒃᓴᐅᔪᓄᑦ ᐱᖁᑎᓄᑦ. $200,000 
ᐃᓕᓐᓂᐊᖅᑎᓐᓂᐊᕐᓗᒍ ᑳᓐᑐᓛᒃᑎᒃᑯᑦ, $130,000 
ᖃᕋᓴᐅᔭᓕᕆᔾᔪᑎᓄᑦ. $40,000 ᓱᓇᒃᑯᑖᓄᑦ. 
(ᑐᓵᔨᒃᑰᕈᓐᓃᖅᑐᖅ) ᑕᕝᕙ ᑖᒃᑯᐊ ᑮᓇᐅᔭᑦ 
ᑖᒃᑯᓄᖓ ᐊᑐᕋᔭᖅᑐᑦ. 
 
ᐊᒻᒪᑦᑕᐅᖅ ᓱᓕ ᑕᕝᕙᓂ $2,558,472 ᑮᓇᐅᔭᐃᑦ 
ᑮᓇᐅᔭᕆᒐᔭᖅᑕᖏᑦ ᐃᑲᔫᑎᖏᓪᓗ ᐊᒻᒪ 
$812,000 ᐊᐅᓪᓚᕕᑎᒃᓴᖏᑦ. ᑖᒃᑯᐊ ᑕᕝᕙ 
ᑲᑎᖦᖢᒋᑦ ᑕᐃᒪᓐᓇ ᑕᐃᒪᐃᓕᖓᕗᑦ. (ᑐᓵᔨᒃᑯᑦ) 
ᓇᓚᐅᒃᑖᓚᐅᕋᑦᑕ, ᒥᒃᓴᐅᓴᓚᐅᕋᑦᑕ 40-ᐳᓴᓐ 
ᐅᖓᑖᓃᔾᔮᖏᓐᓂᖏᓐᓂ ᑖᒃᑯᐊ ᓂᕆᐅᒋᔭᕗᑦ 
ᑮᓇᐅᔭᓕᐊᖑᓂᐊᖅᑐᑦ ᐃᖅᑲᓇᐃᔭᖅᑎᓄᑦ 2010-
2011-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐅᖃᓕᒫᑦᑎᐊᕆᐊᖃᕐᓂᐊᓕᖅᑕᒃᑲ 
ᑲᑎᒪᔾᔪᑎᕕᓃᑦ ᓇᓗᓕᑦᑎᐊᕋᒪ. 
 
ᐃᖅᑲᓇᐃᔭᖅᑎᑖᕐᓂᐊᖏᓐᓂᕋᖅᑲᐅᔪᑎᑦ ᑕᒫᓂ 
ᐊᕐᕌᒍᒥ ᐃᒪᐃᓕᓕᕆᕕᓐᖓ ᑖᒃᑯᐊ  

ᐃᓕᓐᓂᐊᑎᓐᓂᐊᖅᑕᑎᑦ ᐃᖅᑲᓇᐃᔭᖅᑎᐅᖏᑦᑑᑦ 
ᒐᕙᒪᒃᑯᓐᓄᑦ ᐃᑲᔪᖅᑎᑐᐃᓐᓇᐅᓂᐊᖅᑑᑦ 
ᐃᓕᓐᓂᐊᑐᐃᓐᓇᕐᓗᑎᑦ?  
 
ᑕᒪᓐᓇ ᑐᑭᓯᐊᓐᖏᓇᒃᑯ ᖃᓄᖅ 
ᐋᖅᑭᐸᓪᓕᐊᓂᐊᕐᒪᖔᖅ. 15-ᖑᓂᐊᖅᑕᖅᑯᑦ 
ᐃᓄᐃᑦ ᐃᖅᑲᓇᐃᔭᖅᑎᑖᕆᔭᐅᓂᐊᖅᑐᑦ ᓄᓇᓕᖕᓂ 
ᑐᓴᐅᒪᑎᑦᑎᔨᐅᓗᑎᑦ ᐃᓕᓐᓂᐊᕆᐊᖃᖅᑐᑦ ᑭᓯᐊᓂ 
ᐃᖅᑲᓇᐃᔭᖅᑎᒋᔭᐅᓕᕆᔭᖅᑐᑦ ᐊᕐᕌᒍ. ᑖᓐᓇ 
ᓇᓗᓇᐃᕆᐊᕈᓐᓇᕈᕕᐅᒃ ᖃᓄᑭᐊᖅ 
ᑐᑭᓯᒐᓱᐊᕋᓗᐊᕋᒃᑯ ᑭᓱᒥᒃᑭᐊᖅ ᑐᑭᓯᐊᒍᓐᓃᕋᒪ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑎ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᑐᒪᓂ 2011-ᒥ GLO-ᓂᑦ ᑕᑯᔪᒪᔪᒍᑦ. 
 
ᑖᓐᓇ ᖃᓄᐃᓕᖓᓪᓚᑖᕐᓂᐊᕐᓂᖓᓂ 
ᐅᓂᒃᑳᑲᓐᓂᓚᐅᕐᓕ ᑕᓕᖅᐱᓃᑦᑐᖅ, ᒥᓂᔅᑕᐅ 
ᑐᖏᓕᕆᔭᖓ. ᐅᖃᐅᓯᕆᖅᑲᐅᔭᓐᓂᒃ 
ᐅᖃᒃᑲᓐᓂᕐᓗᓂ ᖃᓪᓗᓈᑎᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᒥᔅᑕ ᕙᐃᐸ.  
 
ᕙᐃᐸ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐊᑭᖏᑦ $4-ᒥᓕᐊᓐᓃᓐᓂᐊᕐᖓᑕ 
ᐊᐅᓚᔾᔪᑏᑦ ᐃᓚᐅᓗᑎᑦ ᑮᓇᐅᔭᓕᐊᖏᑦ $2.5-
ᒥᓕᐊᓐ. $1.5-ᒥᓕᐊᓐ ᐊᓯᖏᓐᓄᑦ ᑕᒪᒃᑯᓄᖓ 
ᐃᖏᕐᕋᔾᔪᑎᓄᑦ ᐱᖁᑎᓄᑦ ᑳᓐᑐᕌᑎᑦᑎᔾᔪᑎᓄᑦ.  
 
ᑕᒫᓂ ᓄᕐᖑᐊᓂ ᐊᕐᕌᒍᑦᑕ 14 ᑕᒪᕐᒥ 
ᓯᐊᒻᒪᒃᑎᓯᒪᕝᕕᐅᖏᑦᑐᑦ ᐃᒪᓐᓇ 18-ᖑᒐᔭᕐᒪᑕ  

ᐃᖅᑲᓇᐃᔭᖅᑏᑦ ᐊᕐᕌᒎᑉ ᓄᓐᖑᐊᓐᓂ. 
ᐃᖅᑲᓇᐃᔭᖅᑎᑖᑦᑕᐅᑎᒋᔪᒪᒐᓗᐊᕋᑦᑎᒍ ᑖᓐᓇ 
ᐊᐅᓚᑦᑎᔨᐅᓂᐊᖅᑐᖅ. 
 
ᐃᖅᑲᓇᐃᔭᖅᑎᓄᑦ ᐋᖅᑭᒃᓱᖅᑕᐅᓗᓂ ᐊᐃᐳᕈᒥ 
ᑖᒃᑯᓄᖓᑐᐊᑦ ᑐᕌᖓᓂᐊᖅᑐᑦ 
ᑮᓇᐅᔭᓕᐊᔅᓴᖏᓐᓄᑦ. ᑖᒃᑯᐊ ᐋᖅᑭᒃᓱᐃᓂᐊᖅᑐᑦ 
ᐃᓕᓐᓂᐊᕈᑎᔅᓴᓂᑦ. 
 
ᐃᖅᑲᓇᐃᔭᖅᑎᑖᖅᐸᓪᓕᐊᓂᐊᕈᒪᔪᒍᑦ 
ᓯᐊᒻᒪᒃᑎᑕᐅᓯᒪᓐᖏᑦᑐᓄᑦ 2010. ᑖᒃᑯᐊ 50-
ᐳᓴᓂᑦ ᐊᑐᕋᔭᖅᑕᕗᑦ ᑮᓇᐅᔭᓕᐊᓄᑦ. ᑕᒪᓐᓇ 
ᐃᓚᖏᓐᓄᑦ ᓄᓇᓕᓐᓄᑦ 
ᐱᕕᔅᓴᖃᑦᑎᐊᕆᐊᖃᕐᓂᐊᕐᒪᑦ. 
 
40-ᐳᓴᒥ ᑕᕝᕙ ᐋᖅᑭᓯᓯᒪᔪᒍᑦ. 
ᐊᑐᖅᑕᐅᖃᑦᑕᖅᓯᒪᓕᖅᑐᖅ ᑖᓐᓇ 
ᐃᖅᑲᓇᐃᔭᖅᑎᑖᕈᑕᐅᓪᓗᓂ 
ᐃᓕᓐᓂᐊᑎᑦᑎᔾᔪᑎᓄᑦ. ᖁᔭᓐᓇᒦᒃ. ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕙᐃᐸ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓂᒃᑳᕋᕕᑦ ᑭᐅᕗᖅ ᑭᓱᓕᒫᓂᑦ. 
 
ᑖᓐᓇ ᐊᐱᖅᑯᑎᒋᓕᕐᒥᔭᕋ ᐊᑖᒍ Advocate 
ᐊᒡᓚᒡᕕᒃᓴᖅ ᑖᓐᓇᖃᐃ ᖃᓄᐃᓕᖓᓕᕐᒪᖔᖅ 
ᓯᕗᓕᖅᑎᐅᑉ ᑐᓴᕆᐊᖅᑎᒍᓐᓇᖅᐹᑎᒍᑦ. ᑕᒪᓐᓇ 
ᐊᑐᓕᖅᑎᑕᐅᒋᐊᖃᕋᓗᐊᕐᖓᑦ ᐊᕐᕌᒍᒥ ᑕᒫᓂ  

ᐱᐊᓂᒃᓯᒪᓕᕐᒪᖔᑦ ᐊᒻᒪᓗ ᖃᖓ 
ᐊᑐᓕᖅᑎᑕᐅᕙᓪᓕᐊᓂᐊᓕᕐᒪᖔᖅ? ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑎ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᐱᔭᕇᖅᐸᓪᓕᐊᔪᖅ ᓄᓇᕗᑦ ᒐᕙᒪᒃᑯᖏᑦ 
ᑖᒃᑯᐊᑐᐊᖅ ᐱᓕᕆᓐᖏᒻᒪᑕ ᑖᒃᑯᓂᖓ 
ᐃᒻᒥᓃᖅᑕᐃᓕᒪᓂᕐᒧᑦ ᐃᓅᓯᕐᒥᖕᓂᑦ ᓇᑲᑦᑎᓂᕐᒧᑦ 
ᐱᓕᕆᔨᐅᔪᑦ.  
 
ᓄᓇᕗᑦ ᑐᓐᖓᕕᒃᑯᑦ ᓄᓇᕗᑦ ᒐᕙᒪᒃᑯᑦ 
ᐊᒻᒪᓗᑦᑕᐅᖅ ᐃᓵᒃᓯᒪᒋᑦ ᑲᑐᔾᔨᖃᑎᒌᑦ ᑕᐃᒃᑯᐊ 
ᐱᖓᓲᓕᖓᓪᓗᑎᑦ ᑕᒪᑐᒥᖓ ᐱᓕᕆᖕᒪᑕ. ᑕᒪᓐᓇ 
ᐊᑐᓕᖅᑎᑕᐅᓂᐊᕐᓂᖓ ᐱᔭᕇᕆᐊᒃᖠᔫᒐᓗᐊᖅ 
ᓱᓕ ᐱᔭᕇᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᐃᒃᓯᕙᐅᑖᖅ. ᒪᒥᐊᓇᖅ. ᐊᑖᒍᑦ 
ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐸᕐᓇᐅᑏᑦ 
ᐱᐊᓂᒃᑕᐅᓯᒪᓕᖅᑎᓪᓗᒍ ᓄᓇᕗᑦ ᑐᓐᖓᕕᒃᑯᑦ 
ᑕᐃᒃᑯᐊᓗ ᐃᓅᓯᕐᒥᒃ ᐃᓵᒃᓯᒪᕖᑦ ᑲᑐᔾᔨᖃᑎᒌᑦ, 
ᖃᖓᓕ ᑕᐃᒪ ᐱᐊᓂᑲᓴᑦᓯᐊᓕᖅᑳᑦ ᐊᐃᐳᕈᒥ 
ᐱᐊᓂᒍᓐᓇᖅᓯᕚᑦ, ᖃᖓᑭᐊᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐱᖓᓲᓪᓗᑎᒃ ᑲᑐᔾᔨᖕᒪᑕ. ᒫᓐᓇ 
ᐅᖃᕈᓐᓇᖏᑦᑐᖓ ᖃᖓ ᐱᔭᕇᕐᓂᐊᕐᒪᖔᑕ. 
ᐱᖓᓱᑦ ᑲᑐᔾᔨᖕᒪᑕ ᓄᓇᕗᑦ ᑐᓐᖓᕕᒃᑯᓪᓗ, 
ᐃᓅᓯᕐᒧᑦ ᐃᓵᒃᓯᒪᔪᒃᑯᑦ ᑲᑎᒪᔨᖏᓪᓗ ᐊᒻᒪᓗᑦᑕᐅᖅ 
ᓄᓇᕗᑦ ᒐᕙᒪᒃᑯᓐᓄᑦ. ᑕᐃᒃᑯᐊᓕ ᓇᖕᒥᓂᖅ  

ᐱᖓᓲᓕᖓᓪᓗᑎᒃ ᐊᐅᓚᖕᒪᑕ. ᒪᓐᓇ 
ᐅᖃᕈᓐᓇᓐᖏᓚᐅᑲᒃᑐᖓ ᖃᖓ 
ᐱᔭᕇᓪᓚᕆᓐᓂᐊᕐᒪᖔᑕ, ᑭᓯᐊᓂ ᓂᕆᐅᒃᐳᖓ 
ᐱᔭᕇᕆᐊᒃᓯᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᐊᓂᒃᓯᒪᖁᓇᖅᑑᒐᓗᐊᖅ ᒫᓐᓇᒫᖅ 
ᐱᒋᐊᒃᑲᓐᓂᕐᓂᐊᕋᑦᑕ ᐊᐃᐳᕈ 1-ᒥ. 
ᐱᓕᕆᔨᐅᒍᕕᓪᓗ ᐊᐱᕆᔭᐅᒍᕕᑦ ᓱᓇᒥᒃ 
ᐊᑐᓕᖁᔭᐅᒍᕕᑦ ᑖᒃᑯᐊ ᑎᑎᕋᖅᓯᒪᔪᑦ 
ᐱᓯᒪᒋᐊᖃᕐᒪᑕ ᑭᓱᓂᒃ ᐊᑐᓕᖅᑎᑦᓯᓂᐊᕐᒪᖔᑦᑕ. 
ᐅᖃᓕᒫᖅᑕᐅᒍᓐᓇᕆᐊᖃᖅᑐᓂᓗ, ᑕᑭᓯᐅᒪᓗᒍᓗ, 
ᑐᑭᑖᖅᑎᓪᓗᒍᓗ. 
 
ᑕᐃᒪᑦᑕᐅᖅ ᐃᓱᒪᓕᕐᒥᒐᒪ ᑐᑭᓯᐅᒪᔭᒃᑯᓪᓕ ᑖᓐᓇ 
ᐃᒻᒥᓃᖃᑦᑕᖅᑐᓄᑦ ᑐᑭᓯᐅᒪᔭᕋᐃᓛᒃ, 
ᐃᓕᓐᓂᐊᕐᓂᖅ ᑲᑎᒪᓯᓐᓈᑦ 
ᐅᖃᐅᓯᖃᖅᑲᐅᔫᒐᓗᐊᖅ ᒥᓂᔅᑕ ᑕᐹᕐᔪᒃ. ᓯᕗᓕᖅᑎ 
ᑐᑭᓯᒋᐊᖅᑎᑦᑎᒍᓐᓇᖅᑳ 
ᖃᓄᐃᓕᐅᖅᐸᓪᓕᐊᒻᒪᖔᖅ ᑕᒪᓐᓇ? ᑐᑭᓯᐅᒪᔭᕋᓕ 
ᑖᓐᓇ ᐃᑲᔫᑕᐅᔪᖅ ᓄᓇᕗᒻᒧᑦ 
ᑐᕌᖓᓕᖅᑎᑕᐅᕙᓪᓕᐊᒻᒪᑦ. ᑕᐃᒪᐃᓯᒪᓕᖅᑲᖃᐃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᑕ 
ᐃᐊᓕᐊᑦ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐃᒻᒥᓃᖅᑕᐃᓕᓂᕐᒧᑦ ᑭᐱᖃᑦᑕᕐᓂᕐᒧᑦ 
ᐱᓕᕆᔪᑦ ᐱᖓᓲᓕᖓᓪᓗᑎᒃ ᐱᓕᕆᖕᒪᑕ. ᐅᕙᒍᑦ 
ᐱᔭᕇᖅᓵᓕᖁᒐᓗᐊᕋᑦᑎᒍ ᐊᔪᕐᓇᕐᒪᑦ. (ᑐᓵᔨᑎᒍᑦ)  

ᑖᒃᑯᐊ ᐱᓕᕆᖃᑎᒌᖑᒻᒪᑕ ᑎᒥᐅᔪᑦ 
ᐊᐅᓚᒍᓐᓇᖏᓐᓇᑦᑎᒍ ᖃᖓ ᐱᐊᓂᒐᔭᕐᒪᖔᑕ.  
 
(ᑐᓵᔨᑎᒎᕈᓐᓃᖅᑐᖅ) ᑕᐃᓐᓇᓕ 
ᐃᓕᓐᓂᐊᖅᑎᑦᑎᖃᑦᑕᖅᑐᑦ ᑕᐃᒃᑯᐊ 
ᐃᓕᓐᓂᐊᖅᑎᑦᑎᑦᑎᐊᖃᑦᑕᕋᑖᖅᑐᑦ ᑕᒪᑐᒪᓂᐅᔪᖅ. 
ᐅᐱᕐᖔᒥ ᓄᓇᕗᒻᒥᑦ ᑐᕌᖓᓕᓪᓚᕆᒃᑎᑕᐅᓇᓱᖕᒪᑕ 
ᐃᓕᓐᓂᐊᖅᑎᑦᑎᕙᓪᓕᐊᓪᓗᑎᒃ ᓄᓇᓕᖕᓃᑦᑐᓂᒃ 
ᑕᒪᓐᓇᓗ ᐊᐅᓚᑦᑎᐊᖅᑐᖅ, ᑐᓴᖅᑎᑕᐅᓯᒪᕗᖓ 
ᐊᐅᓚᑦᑎᐊᕐᓂᖓᓂᑦ. ᓄᓇᕗᒻᒧᑦ 
ᑐᕌᖓᓕᓪᓚᕆᒡᓗᑎᒃ ᐸᕐᓇᑦᑕᐅᖕᒪᑦ. 
ᑕᒪᓐᓇᓗᑦᑕᐅᖅ ᖃᓄᐃᑉᐸᓪᓕᐊᓪᓚᕆᖕᓂᖓ 
ᒪᓕᒡᓗᒍ ᖁᕕᐊᓱᖕᓂᐊᕆᕗᖓ ᑐᓴᐅᒪᑎᑦᑎᒋᐊᒃᓴᖅ 
ᑖᓐᓇ ᖃᓄᖅ ᐱᔭᕇᖅᐸᓪᓕᐊᑎᒋᖕᒪᖔᑦ ᑕᕝᕙᓂ 
ᒐᕙᒪᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓪᓗᒍᓕ ᒪᑉᐱᓗᐊᓚᐅᓐᖏᓐᓂᖏᓐᓂ 
ᐃᑲᔪᖅᑕᐅᕕᒃ ᐊᔾᔨᒌᓐᖏᑦᑐᓃᓐᖔᖅᓯᒪᒻᒪᑦ 
ᖃᓄᑭᐊᖅ ᐃᖅᑲᓇᐃᔭᖃᑎᒌᑉᐸᑦ ᑖᒃᑯᐊ 
ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔩᓪᓗ 
ᐃᖅᑲᓇᐃᔭᖅᑎᒋᕙᖐᑦ? ᐅᕝᕙᓘᓐᓃᑦ 
ᐊᔾᔨᒌᓐᖏᑦᑐᓂᒃ ᐱᓕᕆᔨᐅᔪᓂᒃ ᑕᕝᕙᓂ 
ᐊᓪᓚᕝᕕᐅᓂᐊᖅᑐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᑕᐃᒫᒃ ᐱᕕᒃᓴᐃᑦ ᐃᓱᓕᒻᒪᑦ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑭᐅᓂᐊᕐᒪᒍ ᒥᓂᔅᑕᐅᑉ ᑐᖓᓕᐊᑕ ᒫᑲᔅ ᕙᐳ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᒥᔅᑕ ᕙᐃᐸ. 
 
ᕙᐃᐸ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᓐᓇ ᐊᓪᓚᕝᕕᒃ ᓴᖅᑭᑕᐅᓚᐅᖅᑐᖅ ᐊᕐᕌᓂ  

ᐱᓕᕆᔾᔪᑎᔅᓴᑎᒍᑦ. ᑕᐃᒪ ᑐᑭᒧᐊᑦᑎᑦᓯᔨᐅᔪᖅ EIA-
ᑯᓐᓂ ᑐᑭᒧᐊᑦᑎᒋᔭᐅᓂᐊᕐᓕᖅᑐᖅ ᐃᓅᓯᓕᕆᓂᕐᒧᑦ 
ᑲᑎᒪᔨᓂᒃ. ᒫᑦᓯ 31-ᒥ ᑖᓐᓇ ᒪᑐᕕᒃᓴᓕᒃ. 
ᐊᓪᓚᕕᒻᒥ ᓯᕗᓕᖅᑎᐅᓂᐊᖅᑐᖅ. 
 
ᐃᖅᑲᓇᐃᔭᖅᑎᖃᓪᓗᓂ ᐊᑕᐅᓯᕐᒥᒃ 
ᐊᐅᓚᑦᑎᔨᐅᓗᓂ ᐊᕐᓇᓄᑦ ᑐᕌᖓᔪᑦ. ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐱᔭᐅᓚᐅᖅᑐᑦ 
2009-10-ᒥᒃ. ᓱᓕ ᐊᑕᐅᓯᕐᒥᒃ ᑳᓐᑐᓛᒃᑎᑐᑦ 
ᐃᖅᑲᓇᐃᔭᖅᑎᖃᕋᑦᑕ 
ᐃᒻᒥᓃᖅᑎᓯᑦᑕᐃᓕᒪᓂᕐᒨᖓᔪᓄᑦ. ᐄ, 
ᑐᑭᒧᐊᑦᑎᑦᑎᔨᖃᓕᖅᑲᑕ ᑖᓐᓇ ᑳᓐᑐᓛᒃ 
ᐃᓱᓕᓐᓂᐊᖅᑐᖅ. 
 
ᓄᑖᒥᓪᓕ ᓴᖅᑭᑦᓯᔪᖃᓛᕐᒥᒻᒪᑦ 
ᐊᑐᐊᒐᓕᕆᔨᐅᓂᐊᖅᑐᒥᒃ ᐊᒻᒪᓗ ᒫᓐᓇ 
ᐃᓐᓄᒃᓯᒪᖏᑦᑐᖅ ᑕᑯᒃᓴᐅᑎᑕᐅᒻᒪᑦ ᑐᓴᒐᔅᓴᑎᒍᑦ. 
 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐊᓪᓚᒡᕕᓕᕆᔨᖓᑦ. ᐊᕐᓇᓅᖓᑐᐃᓐᓇᖅᑐᓂᒃ 
ᐱᓕᕆᔾᔮᖏᒻᒪᑕ ᐊᓪᓚᒡᕕᒻᒥ ᐱᓕᕆᐊᖑᒋᐊᓕᓂᒃ 
ᑲᒪᓂᐊᕐᒥᒻᒪᑦ ᑕᐃᓐᓇ ᐊᓪᓚᒡᑎᐅᓂᐊᖅᑐᖅ. 
 
ᑖᒃᑯᐊ ᑎᓴᒪᐅᔪᐃᑦ ᐃᓂᐅᔪᐃᑦ ᐃᖅᑲᓇᐃᔭᖅᑎᓄᑦ. 
ᒪᕐᕉᒃ ᐃᖅᑲᓇᐃᔭᕐᕕᐅᓕᕇᖅᑑᒃ, ᐃᓚᖓᑦ 
ᑳᓐᑐᓛᒃᑎᐅᓪᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕕᐊᐳ. 
ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐃᐊᓕᐊᑦ 
ᐅᖃᐅᓯᕆᖅᑲᐅᔭᖓᑕ ᐃᓚᖏᓐᓂᒃ ᓱᓕ 
ᑐᑭᓯᑦᑎᐊᖏᓐᓇᒪ. ᑖᓐᓇ ᐊᖅᑯᑎᒋᓗᒍ 
ᑐᑭᓯᓇᓱᕕᒡᔪᐊᖅᑲᐅᒐᓗᐊᖅᑐᖓ. 
ᒪᐃᔭᓐᖑᐊᖑᓇᓱᓕᓚᐅᖅᐸᒃᖢᖓ, 
ᐃᓅᓯᓕᕆᔨᓐᖑᐊᖑᓇᓱᓕᓚᐅᖅᐸᒃᖢᖓ 
ᕼᐋᒻᓚᒃᑯᓐᓂ. ᑖᓐᓇ MLO, ᐃᖅᑲᓇᐃᔭᒐᖏᑦ, 
ᒫᓐᓇ ᐊᑐᖅᑕᐅᔪᑦ ᐅᓪᓗᒥ ᒥᑦᑎᒪᑕᓕᖕᒥ 
ᑕᐃᒪᐃᑦᑐᒃᓴᐅᖕᒥᔪᖅ ᓄᓇᓕᖕᓂ ᐊᓯᖏᓐᓂ. 
ᐊᑐᖅᑕᐅᔪᖅ GLO-ᒧᑦ ᑲᒪᒋᔭᐅᓕᕐᓂᐊᕐᒪᑕ.  
 
ᑖᒃᑯᐊ ᑕᕝᕙ ᑮᓇᐅᔭᐃᔭᐃᓐᓇᕐᓂᐊᖅᐸᑦ ᕼᐋᒻᓚᒃᑯᑦ 
ᐱᓯᒪᐃᓐᓇᕈᒪᒃᐸᑕ ᑖᔅᓱᒥᖓ MLO-ᒥᒃ? 
ᐊᑑᑎᖃᕈᓐᓃᕋᓗᐊᖅᑎᓪᓗᒍ ᐃᖅᑲᓇᐃᔮᖓ GLO-
ᒧᑦ ᐱᔭᐅᓂᐊᕐᒪᑦ Liaison Officer-ᖑᓗᓂ. 
ᐃᒪᓐᓇᐃᓕᖓᓚᐅᕋᓗᐊᕐᒪᑦ MLO ᑖᓐᓇ 
ᕼᐋᒻᓚᒃᑯᓐᓃᑦᑐᖅ CGS-ᑯᓐᓂᑦ 
ᐊᑭᓕᖅᓱᖅᑕᐅᓪᓗᓂ ᑳᓐᑐᓛᒃᑯᑦ. 
 
ᑕᕝᕙᓕ ᑖᒃᑯᓄᖓ ᒐᕙᒪᒃᑯᓐᓄᑦ 
ᑐᓴᕋᓱᒃᑎᐅᓂᐊᕐᒪᑦ ᕼᐋᒻᓚᒃᑯᑦ ᒥᒃᓵᓅᖓᔪᓂᒃ, 
ᐃᒥᖅᑕᐃᑎᑦ, ᐊᒃᑕᐅᑎᑦ, ᑭᓱᒃᑭᐊᖅ, ᑮᓇᐅᔭᑦ 
ᒐᕙᒪᒃᑯᓐᓃᓐᖔᖅᑐᑦ. GLO Executive-ᑯᑎᒎᓪᓗᓂ 
ᑕᐃᒪᓐᓇᑦᑕᐃᓐᓇᖅ ᐱᓕᕆᓂᐊᕐᒪᑦ Liaison-
ᖑᓗᓂ? 
 
ᑖᒃᑯᐊᓕ MLO ᐃᖅᑲᓇᐃᔮᖏᑦ 
ᐊᑑᑎᖃᕈᓐᓃᕐᓗᑎᒃ? ᖃᓄᕐᒪᑯᐊ 
ᐊᑑᑎᖃᕈᓐᓃᕐᓗᑎᒃ? ᑖᓐᓇ ᐱᓯᒪᔭᐅᖏᓐᓇᓕᖅᐸᑦ 
ᕼᐋᒻᓚᒃᑯᓐᓂᑦ ᖃᓄᐊᓗᒃ ᑕᒻᒪᖅᑐᖅᓯᐅᖅᑎᖅᔪᐊᖅ 
ᑕᑯᓐᖏᓴᐃᓐᓇᖅᑎᓐᓇᓱᖕᓂᐊᕐᒥᒐᑦᑎᒍᑦ  

ᔭᒐᑐᐃᓐᓇᖅᑐᓂᒃ ᑮᓇᐅᔭᓂᒃ ᐊᑐᓚᐅᖏᓂᑦᑎᓐᓄᑦ 
ᐅᖃᓪᓚᒋᐊᖃᕋᑦᑕ. ᐅᓂᒃᑳᕆᐊᖃᓛᕆᓪᓗᑕᓗ 
Public Accounts ᐱᓕᕆᓕᖅᐸᑕ.  
 
ᐅᖃᐅᑎᔭᐅᔪᓐᓇᖅᐹᖓᖃᐃ ᑖᒃᑯᐊ MLO 
ᐊᔾᔨᒌᖏᑕᖏᓐᓂᒃ ᕼᐋᒻᓚᒃᑯᑦ ᐱᔪᒪᑉᐸᒋᑦ ᑮᓇᐅᔭᑦ 
ᐊᔾᔨᒋᖏᑕᖏᓐᓂᒃ ᐃᖅᑲᓇᐃᔮᒃᓴᓂᒃ 
ᑐᓂᔭᐅᔭᕆᐊᖃᕐᓂᐊᕐᒪᑦ ᑮᓇᐅᔭᑦ 
ᔭᒐᑐᐃᓐᓇᖁᓇᒋᑦ. ᑕᕝᕙ 
ᑮᓇᐅᔭᖃᖅᑎᑕᐅᖏᓐᓇᕈᓐᓇᕋᔭᖅᐸ CGS-ᑯᓐᓄᑦ 
ᕼᐋᒻᓚᒃᑯᑦ ᐊᔾᔨᒋᓐᖏᑕᖓᓂᒃ ᐃᖅᑲᓇᐃᔮᒃᓴᒥᒃ 
ᓴᖅᑭᔾᔪᔾᔭᐅᒃᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᐃᒃᓯᕙᐅᑖᖅ, ᑕᐃᒃᑯᐊ 
ᑮᓇᐅᔭᐃᑦ ᐱᓯᒪᐃᓐᓇᕈᓐᓇᕐᓂᐊᕐᒪᒋᑦ ᕼᐋᒻᓚᒃᑯᑦ 
ᑕᕝᕙᓐᖓᑦ ᒐᕙᒪᒃᑯᓐᓂᒃ ᐱᓲᖏᑦ ᑭᓯᐊᓂ 
ᑐᓂᔪᒪᒃᐸᒋᑦ ᐃᓱᒪᒃᓲᑎᒋᓂᐊᕆᓪᓗᓂᒋᑦ. 
 
ᑐᓴᐅᒪᖃᑦᑕᐅᑎᓂᖅ ᐱᕕᒡᔪᐊᕆᒻᒪᕆᒃᑲᑦᑎᒍᑦᑕᐅᖅ 
ᑕᐃᒃᑯᓂᖓ ᖃᓄᒃᑲᓐᓂᕐᒥᒃ ᓈᓚᑐᐃᓐᓇᖅᖢᑕ 
ᑕᒪᓐᓇ ᓴᖅᑭᒃᑲᑦᑎᒍ. ᖃᓄᒃᑲᓐᓂᕐᒥᒃ 
ᓴᖅᑭᖁᔭᐅᓚᐅᕐᒪᑦ ᐊᒻᒪ ᐊᖏᓚᐅᖅᖢᑎᒍ 
ᒪᓕᒐᓕᐅᖅᑎᐅᔪᓕᒫᑎᒍᑦ. ᑕᒪᓐᓇ 
ᓴᖅᑭᑦᑕᕆᐊᖃᕐᓂᖓ ᐱᒻᒪᕆᐅᓂᖓ 
ᑐᓴᐅᒪᖃᑦᑕᐅᑎᓂᕐᒥᑦ ᓄᓇᕗᑦ ᒐᕙᒪᒃᑯᓐᓂᑦ 
ᐃᓄᖕᓄᑦ, ᓄᓇᓕᖕᓄᑦ ᐊᒻᒪᑦᑕᐅᖅ ᐃᓄᖕᓂᑦ 
ᓄᓇᓕᖕᓂᑦ ᒐᕙᒪᒃᑯᓐᓂᑦ ᑐᓴᐅᒪᖃᑦᑕᐅᑎᓗᑎᑦ. 
 
ᐱᓕᕆᔭᒃᓴᖏᑦ ᐅᓄᖅᑐᒻᒪᕆᐊᓘᖕᒪᑕ ᐅᕙᓂ, 
ᖃᐅᔨᓴᖅᓯᒪᔭᖅᑎᒍᑦ ᑕᐅᑐᓐᖑᐊᕐᓗᒍ.  

ᕼᐋᒻᓚᒃᑯᓐᓂᑦ ᐃᖅᑲᓇᐃᔭᖅᑎᐅᖃᑦᑕᖅᑐᖅ, 
ᕼᐋᒻᓚᒃᑯᓄᓪᓗ ᐃᖅᑲᓇᐃᔭᖅᖢᓂ ᐊᒻᒪᓗ ᓴᓂᕌᒍᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᑐᕌᖓᔪᐊᖅᔪᖕᓂᑦ 
ᐱᖃᑦᑕᕐᒪᑦ ᐊᖏᖏᑦᑑᒐᓗᐊᓂᑦ. ᑖᓐᓇ ᐊᑕᐅᓯᖅ 
ᕼᐋᒻᓚᒃᑯᓐᓂᑦ ᐊᒥᒐᓗᐊᕐᒪᑦ, ᐅᓄᖅᑐᒻᒪᕇᑦ 
ᐱᔭᒃᓴᕆᖕᒪᒋᑦ ᐊᕕᑦᑎᐊᕋᔭᖅᑐᓪᓕ ᐱᓕᕆᐊᒃᓴᖏᑦ 
ᐊᔾᔨᒌᖕᓂᐊᖏᒻᒪᑎᒃ ᐱᓕᕆᐊᒃᓴᕆᔭᖏᑦ. 
 
ᐊᒻᒪᓗ ᑕᐃᒃᑯᐊ ᑮᓇᐅᔭᐃᑦ 
ᐱᓯᒪᐃᓐᓇᕈᓐᓇᖅᑕᐅᓂᐊᖅᖢᑎᑦ ᕼᐋᒻᓚᒃᑯᓐᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 
ᐊᖏᕈᑎᒋᕙᕋ ᑕᒡᒐ, ᕿᓯᐊᓂ ᑳᓐᑐᕌᖅᑕᖃᕐᖓᑦ 
ᕼᐋᒻᓚᒃᑯᓐᓄᑦ ᐊᒻᒪᓗ ᓄᓇᓖᑦ ᒐᕙᒪᓕᕆᔨᖏᓐᓂᑦ. 
ᕼᐋᒻᓚᒃᑯᑦ ᐱᓕᕆᐊᖃᕐᓂᐊᖅᑎᓪᓗᒋᑦ 
ᐱᓕᕆᐊᔅᓴᕆᖁᔭᐅᔪᓂᑦ. ᑖᒃᑯᐊ ᑲᒪᓂᐊᕐᓗᓂ 
ᒐᕙᒪᒃᑯᑦ ᐊᐅᓚᓂᖏᓐᓂᑦ ᕼᐋᒻᓚᒃᑯᓪᓗ. 
ᐃᒪᐃᓕᕖᑦ ᐊᖏᕈᑎᖃᕐᓂᐊᖅᑮᑦ ᑖᒃᑯᐊ 
ᑳᓐᑐᕌᕆᔭᐅᔪᑦ ᐊᓯᔾᔨᖅᑕᐅᓗᑎᑦ? ᑐᓴᖅᑎᑦᑎᔨᒥᓂᒃ 
ᐱᓯᒪᐃᓐᓇᕈᓐᓇᓂᐊᕐᖓᑕ. ᐃᖅᑲᓇᐃᔮᖅᑖᕐᓗᓂ 
ᓄᓇᑖᒥᓪᓘᓐᓃᑦ ᕼᐋᒻᓚᒃᑯᑦ ᐃᓗᐊᓂ? ᖁᔭᓐᓇᒦᒃ 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐃᓚᒋᓪᓗᒍ ᑕᒪᓐᓇ 
ᑮᓇᐅᔭᖃᖅᑎᑦᑎᓂᐅᕙᑦᑐᖅ ᑳᓐᑐᕌᖑᔪᖅ 
ᐊᓯᔾᔨᕋᔭᖅᑐᑦ, ᑕᐃᒃᑯᐊ ᑭᓯᐊᓂ ᐱᓕᕆᐊᔅᓴᖏᑦ 
ᐊᓯᔾᔨᕋᔭᖅᑐᑦ ᐅᖃᖅᑲᐅᒐᒪ ᐅᐊᑦᑎᐊᖅ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 
ᐅᕿᓪᓕᑲᓐᓂᖅᑯᖓ ᑕᐃᒃᑯᐊ 
ᐊᑐᖅᑕᒻᒪᕆᐊᓘᕙᒻᒪᑕ ᕼᐋᒻᓚᒃᑯᓐᓂᓕ 
ᓄᓇᑦᑎᓐᓂᓖᓛᒃ, ᓱᒍᒪᔪᖃᓕᕋᐃᒻᒪᑦ ᑕᐃᑯᖓ 
ᐅᐸᑦᑕᐅᒐᔪᒻᒪᑕ. ᑖᓐᓇ 
ᑮᓇᐅᔭᖃᖅᑎᑕᐅᖃᑦᑕᕈᓐᓇᓂᐊᕐᖓᑕ 
ᖁᕕᐊᓇᖅᑐᖅ. 
 
ᑕᐃᓐᓇ ᐃᖅᑲᓇᐃᔮᖅ ᑭᓯᐊᓂ ᐃᑲᔪᖅᑐᐃᖏᑦᑐᖓ 
ᓱᓕ ᓴᖅᑮᓂᕐᒧᑦ ᒐᕙᒪᒃᑯᓐᓂᑦ ᑐᑦᑕᕐᕕᐅᒐᔭᖅᑐᓂᑦ 
ᐃᖅᑲᓇᐃᔮᖃᒍᒪᖏᓂᕐᒨᖏᑦᑐᖅ ᑭᓯᐊᓂ ᑮᓇᐅᔭᑦ 
$4 ᒥᓕᐊᓐᑎᐊᕙᒻᒪᕆᐊᓘᒐᓗᐊᕐᖓᑕ ᐊᑐᕈᓐᓇᑕᒃᑲ 
ᐊᓯᐊᓄᑦ. ᑕᑯᔅᓴᐅᓂᖅᓴᓄᑦ 
ᐃᑲᔪᖅᐹᓪᓕᐅᑎᒐᔭᖅᑐᑦ ᓄᓇᓕᓐᓄᑦ. 
ᑐᓴᐅᒪᖃᑦᑕᐅᑎᓂᒧᑐᐃᓐᓇᐅᖏᑦᑐᖅ. ᑮᓇᐅᔭᓂᑦ 
ᕿᓗᖅᑭᑖᓚᑦᑏᓇᖅᑎᓪᓗᑕ. 
 
ᐃᒫᒃ ᑐᓴᐅᒪᖃᑦᑕᐅᑎᒻᒪᑕ ᑕᒪᒃᑯᐊ ᓄᓇᓕᐅᔪᑦ. 
ᓄᓇᕗᑦ ᐱᒋᐊᓕᓚᐅᖅᑎᓪᓗᒍ 1999-ᒥᓂᑦ 
ᑐᓴᐅᒪᖃᑦᑕᐅᑎᑦᑎᐊᖏᓐᓇᕈᓘᔭᖅᐸᑦᑐᒍᑦ 
ᖃᕋᓴᐅᔭᒃᑯᑦ, ᑕᓚᕖᓴᒃᑯᑦ, ᓈᓚᐅᑎᒃᑯᑦ ᑕᒪᒃᑯᐊ 
ᐊᖅᑯᑎᒋᓪᓗᒋᑦ ᑎᑎᕋᖅᐸᑦᑐᑕᓗ ᒐᕙᒪᒃᑯᓂᓪᓗ 
ᐊᖏᕋᖏᓐᓂᑦ ᖃᕋᓴᐅᔭᒃᑯᑦ ᑎᑎᕋᕈᓐᓇᐸᑦᑐᑎᑦ.  
 
ᐳᐃᔾᔪᕋᕐᕕᖃᖏᑦᑐᑦ ᓄᓇᓕᓐᓂᑦ, ᐅᕕᒃᑲᕐᓂᑦ 
ᑐᕌᖓᔪᓂᑦ ᐱᓕᕆᐊᖑᓂᐊᖅᑐᓂᑦ ᓄᓇᑦᑎᓐᓂᑦ. 
ᐃᓐᓇᐃᓐᓈᓗᓐᓂᑦ ᐃᑉᐱᒍᓱᑦᑑᔮᓕᕋᑦᑕ. 
ᓂᕈᐊᕈᓐᓇᕐᖓᑕᖃᐃ ᑕᐃᒫᖑᔪᔅᓴᐅᔪᖅ ᖃᓄᑭᐊᖅ. 
 
ᑭᓯᐊᓂ ᐃᑲᔪᖅᑐᐃᖏᓐᓇᒪ ᓴᖅᑮᓂᕐᒧᑦ 
ᒐᕙᒪᒃᑯᓐᓂᑦ ᑐᑦᑕᕕᓪᓗᐊᑕᐅᒐᔭᖅᑐᓂᑦ ᑕᐃᒃᑯᐊ 
ᑮᓇᐅᔭᑦ ᐊᓯᐊᓄᑦ 
ᐊᑐᖅᑕᐅᑦᑎᐊᑲᓐᓂᕈᓐᓇᕕᐅᑎᒃᑲᓗᐊᕐᖓᑕ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᐅᖃᕈᒪᕖᑦ ᑖᔅᓱᒧᖓ ᐅᖃᐅᓯᕆᔭᖓᓄᑦ? 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᐊᕙᓂ ᖃᓄᒃᑲᓂᕐᒥ ᑖᓐᓇ 
ᑐᓴᓚᐅᖅᑕᕗᑦ ᑐᓴᐅᒪᖃᑦᑕᐅᑎᑦᑎᖏᓐᓂᐅᕙᒻᒪᑦ 
ᐅᖃᓚᐅᖅᑐᑦ. ᐃᒪᐃᓕᐅᓚᐅᕐᖓᑕ 
ᐅᖃᖃᑦᑕᐅᑎᓐᖏᓗᐊᖃᑦᑕᕐᖓᑕ 
ᓯᕗᒧᐊᒃᑎᑦᑎᔪᒪᒐᑦᑕ ᑕᒪᒃᑯᐊ ᐋᖅᑭᓱᕋᓱᒍᒪᒐᑦᑎᒍ 
ᑐᓴᐅᒪᖃᑦᑕᐅᑎᖃᑦᑕᕐᓃᑦ. 
ᑐᓴᐅᒪᖃᑦᑕᐅᑎᓂᕐᒧᑐᐃᓐᓇᐅᒐᔭᓐᖏᑦᑐᖅ 
ᑭᓯᐊᓂᑦᑕᐅᖅ ᐱᔨᑦᑎᖃᑦᑕᕋᔭᕐᒥᔪᑦ ᓄᓇᓕᓐᓂ 
ᐊᒻᒪᓗ ᒐᕙᒪᒃᑯᑦ ᑐᓴᖃᑦᑕᕐᓗᑎᑦ. 
 
ᐊᑲᖅᓴᖏᑦᑐᓂᑦ ᐅᖃᖅᑐᖃᖅᐸᓕᕐᒥᒻᒪᑦ 
ᐱᓇᓱᐊᕈᓯᕐᒥ ᐊᐱᓱᕐᓇᐅᑎᓪᓗᒍ 
ᑲᑎᒪᑐᐃᓐᓇᑎᓪᓗᒋᑦ ᑕᒪᒃᑯᐊ ᓄᓇᓕᓐᓂ 
ᒥᑭᓂᖅᓴᐅᔪᓂᑦ ᑐᑭᓯᐅᒪᑎᑕᐅᓐᖏᓗᐊᖃᑦᑕᕐᖓᑕ 
ᑭᖑᕙᖅᓯᒪᔪᑦ ᑕᒪᒃᑯᓄᖓ. ᐊᒻᒪᓗ 
ᐃᖅᑲᓇᐃᔮᖅᑖᕈᒪᔾᔪᑎᑦ ᓴᖅᑭᔮᖅᑎᑕᐅᔪᑦ 
ᐅᕝᕙᓘᓐᓃᑦ ᐊᑐᐃᓐᓇᖃᓐᖏᒻᒥᔪᑦ ᐊᐅᔭᒃᑯᑦ 
ᐃᓕᓐᓂᐊᖅᑎᓄᑦ ᐃᖅᑲᓇᐃᔭᕋᔭᖅᑐᓂᑦ.  
 
ᑕᐃᒪᓕ ᒐᕙᒪᒃᑯᓐᓄᑦ ᑐᑦᑕᕐᕕᐅᔪᒥᑦ 
ᐅᖃᑲᐅᑎᒋᖃᑦᑕᖅᑲᑦ ᒐᕙᒪᒃᑯᓐᓄᑦ ᑕᒪᒃᑯᐊ 
ᐱᔭᐅᖃᑦᑕᑎᓐᓇᒋᑦ ᓄᓇᓕᓐᓂ ᐊᔾᔨᒌᓐᖏᑦᑐᓄᑦ 
ᑐᓴᖅᑕᐅᒐᔭᖅᑐᓂᑦ ᐃᖅᑲᓇᐃᔮᔅᓴᖅ 
ᓴᖅᑭᔮᖅᑎᑕᐅᓂᖓ? ᐊᖁᑦᑐᖅᓯᐅᑏᑦ ᐃᒫᒃ 
ᑭᖑᕙᖅᓯᒪᖃᑦᑕᕐᖓᑕ.  
 
(ᑐᓵᔨᑎᒎᕈᓐᓃᖅᑐᖅ) ᑕᐃᔅᓱᒪᓂ ᒐᕙᒪᓕᕆᔩᑦ 
ᑐᖅᑲᖅᑕᕝᕕᓪᓚᕆᐊᓘᓚᐅᕐᒪᑕ ᑕᐃᒪᓐᖓᒡᒎᖅ  

ᑕᐃᓐᓇ ᐃᓂᒋᔭᐅᔪᖅ ᐲᖅᓯᒪᓕᖅᑎᓪᓗᒍ 
ᐅᐸᒡᕕᒃᓴᖃᖃᑦᑕᕈᓐᓃᕐᒪᑕ ᓄᓇᓕᖕᒥᐅᑕᐃᑦ 
ᐃᓄᐃᑦ.  
 
ᑕᐃᓐᓇ ᐊᑑᑎᖃᒻᒪᕆᓚᐅᖅᑎᓪᓗᒍ 
ᖃᐅᔨᒋᐊᕐᕕᐅᓪᓗᓂ ᑭᓱᒥᑦ ᓄᓇᕗᑦ ᒐᕙᒪᑯᓐᓄᑦ 
ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓄᑦ ᑐᕌᖓᔪᓂᑦ 
ᐃᓛᓐᓂᓪᓗ ᐃᓐᓇᐃᑦ ᖃᓪᓗᓈᑎᑐᑦ 
ᐅᖃᕈᓐᓇᖏᑦᑐᑦ ᑎᑎᖅᑲᐅᓯᐊᕈᑎᑦ ᒐᕙᒪᒃᑯᓐᓂ, 
ᓇᒧᓐᖓᕐᓂᐊᓕᖅᐳᖓᓕᓚᖃᑦᑕᕐᒪᑕ. 
 
ᑕᐃᒪᓕ ᑕᐃᑯᖓ GLO-ᒨᕈᓐᓇᖅᓯᒐᔭᖅᐳᖅ 
ᐅᖃᐅᔾᔭᐅᔪᓐᓇᕋᔭᕐᒪᓪᓕ ᓇᒧᑦ ᓇᖕᒥᓂᖅ 
ᐃᑲᔪᔾᔮᖏᑉᐸᒍ ᐃᑲᔪᕋᓱᐃᓐᓇᕐᓂᐊᖅᑑᒐᓗᐊᖅ 
ᓇᓗᓇᓐᖏᑦᑐᖅ ᑭᓯᐊᓂ ᖃᐅᔨᒪᔭᖃᕈᓂ 
ᐃᑲᔪᕈᓐᓇᕐᓂᐊᖅᑐᓂᑦ 
ᓇᒧᓐᖓᖅᑎᑦᑎᔨᐅᔪᓐᓇᑦᑎᐊᕐᓂᐊᕐᒪᑦ ᑕᐃᓐᓇ 
ᐃᓅᔪᖅ. 
 
ᐊᔾᔨᒌᓐᖏᑐᒻᒪᕆᖕᓂᑦ ᐱᓕᕆᐊᖃᕋᔭᕐᒪᑦ ᑕᕝᕙᓂ 
ᓄᓇᓕᖕᓂ ᓲᕐᓗ ᒐᕙᒪᒃᑯᑦ ᐊᒻᒪᓗ ᓄᓇᓖᑦ 
ᓂᐳᑎᖓ ᑲᑎᒪᔾᔪᑎᒋᓂᐊᕐᒪᒍ ᑖᓐᓇ 
ᐊᔾᔨᒌᓐᖏᑦᑐᕈᓘᔭᖅᑎᒍᑦ. ᑕᐃᒪᓐᓇ ᒪᓕᒃᖢᑕ 
ᖃᓄᒃᑲᓐᓂᖅ ᐱᔪᒪᔭᐅᓚᐅᖅᑐᒥᑦ ᑕᒪᓐᓇ 
ᐱᓕᕆᐊᕆᓕᓚᐅᕋᑦᑎᒍ. ᓈᓚᒃᑲᑦᑕ 
ᑭᒡᒐᖅᑐᖅᑕᑦᑎᓐᓂ ᓄᓇᕗᒻᒥᐅᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᑕᐃᒫᖅᑰᖅᑲᐅᒐᕕᑦ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᓂᕐᓗᐸᓪᓚᐃᒻᒪᖓ ᓯᕗᓕᖅᑎᐅᑉ. ᑖᓐᓇ 
ᓄᓇᑦᑎᓂᑦᑕᐅᖅ ᑕᐃᒪᐃᑦᑐᖃᖁᔨᒐᓗᐊᕐᒥᔪᖓ 
ᑭᓯᐊᓂᓕ ᐃᖅᑲᓇᐃᔮᖑᔪᖅ ᓴᖅᑭᔮᓐᖏᒃᑲᓗᐊᖅᑲᑦ 
ᖃᓄᐃᒃᑲᔭᖅᐸᓚᐃᓐᖏᑦᑐᖅ ᐃᓚᖏᑦ 
ᐊᒃᓱᕈᓐᓇᓂᖅᓴᐃᑦ ᐱᓕᕆᐊᔅᓴᐅᔪᑦ 
ᑮᓇᐅᔭᖃᖅᑎᑕᐅᔭᕆᐊᖃᕐᖓᑕ ᓄᓇᓕᓐᓂ.  
 
ᓯᕗᓕᔾᔭᐅᔭᕆᐊᖃᖅᑑᑎᒋᖏᓇᒃᑭᑦ 
ᑮᓇᐅᔭᖃᖅᑎᑕᐅᓯᒪᓐᖏᑦᑐᓄᑦ 
ᑮᓇᐅᔭᖃᖅᑎᑕᐅᒐᔭᓐᖑᐊᖅᑑᒐᓗᐊᓄᑦ ᐊᒥᓱᓪᓗ 
ᐊᒥᒐᖅᓯᕙᖅᑐᒍᑦ ᓄᓇᑦᑎᓐᓂ ᐊᑭᑐᔪᖅᑐᕈᑎᓂᑦ 
ᕿᒥᕐᕈᓕᕐᒥᒍᑦᑕ ᐱᖁᑎᖅᔪᐊᓄᑦ 
ᖃᑦᑏᓐᓇᕈᖅᐸᓪᓕᐊᖏᓐᓇᓕᒫᖅᑐᖅ. ᐱᓗᐊᖅᑐᒥᑦ 
ᑭᓐᖒᒪᔭᐅᔪᓄᑦ ᐋᓐᓂᐊᕐᕕᐅᔪᑦ, ᓄᓇᓕᓐᓂ 
ᐋᓐᓂᐊᕕᓗ, ᓄᓇᓕᓐᓄ ᐱᔨᑦᑎᕈᑕᐅᕙᑦᑐᑦ 
ᐃᒥᖅᑕᓂᕐᒧᑦ. 
 
ᐃᓱᒪᒐᒪᓕ ᑖᓐᓇ ᐱᑕᖃᓐᖏᒃᑲᓗᐊᖅᑲᑦ 
ᖃᓄᐃᒃᑲᔭᖅᑑᑎᒋᓚᐅᓐᖏᒃᑲᓗᐊᕋᒃᑯ 
ᑮᓇᐅᔭᖃᖅᑎᑕᐅᑲᐅᑎᒋᓪᓗᓂ. (ᑐᓵᒃᑰᕈᓐᓃᖅᑐᖅ) 
ᐅᖃᐅᓯᑐᐃᓐᓇᖅ ᑖᓐᓇ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᔅᓯᕙᐅᑖᖅ. ᐊᖏᖅᑐᖓ ᑕᒪᒃᑯᐊ 
ᐱᔭᐅᔭᕆᐊᖃᒻᒪᕆᑦᑐᑦ ᒐᕙᒪᒃᑰᓪᓗᑕ ᐊᒻᒪᓗ 
ᑕᐃᒪᐃᑦᑐᒍᑦ ᑲᒪᒋᓇᓱᒃᑕᕗᑦ. ᐊᑐᓂᒃ ᐱᓕᕆᕕᐅᔪᑦ 
ᓯᕗᓪᓕᐅᔾᔨᔭᔅᓴᖃᒻᒪᑕ ᑖᓐᓇᑦᑕᐅᖅ ᐃᓚᖓ  

ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᒃ ᑲᒪᒋᓇᓱᒃᑕᕗᑦ 
ᑐᒃᓯᕋᐅᑕᐅᓚᐅᖅᑐᖅ. ᑕᐃᒪᐃᖁᔭᐅᓚᐅᕋᑦᑕ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. 
ᐊᑎᓕᐅᖅᓯᒪᔪᖃᓐᖓᑦ ᐅᐊᑦᑎᐊᕈᒃᑲᓂᐅᖅᑲᐅᔪᖅ. 
ᒪᓕᒐᓕᐅᖅᑏᑦ ᐃᖅᑲᐅᒪᓗᓯ ᑲᒪᒋᔭᐅᕙᒌᖅᓯᒪᔪᓂᒃ 
ᐅᖃᐅᓯᖃᖏᓪᓗᓯ ᐊᐱᖅᓱᖅᑎᖃᑦᑕᓂᐊᖅᑲᑦᓯ. ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᖁᔭᓐᓇᒦᒃᑲᓂᖅᑐᖓ ᑖᒃᑯᐊ 
ᐊᐱᖅᓱᕈᓐᓇᖅᓯᑎᒐᓱᖅᑲᐅᒐᒃᑭᑦ. ᐃᒃᓯᕙᐅᑖᖅ, 
ᐊᔪᓐᓇᖏᑉᐸᑦ ᐅᖃᐅᓯᕆᕋᑖᖅᑕᓐᓄᑦ 
ᐊᐱᖅᑯᑎᐅᔪᖅ ᓯᕗᓕᖅᑎᐅᔪᖅ ᐊᐱᕆᖅᑲᐅᒐᒃᑯ 
ᑕᒪᑦᓱᒧᖓ ᑕᐃᒃᑯᓄᖓ 6-ᖑᔪᓂᒃ. ᓇᐃᓈᕐᓗᒍ, 
ᐃᒃᓯᕙᐅᑖᖅ. 
 
ᑖᒃᑯᐊ ᑭᒡᒐᕕᐅᑉ ᒥᒃᓵᓄᑦ 
ᐊᑎᓕᐅᖅᑕᐅᓚᐅᖅᓯᒪᒻᒪᑦ ᐊᐅᓚᑦᑎᔨᓂᒃ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ, ᕖᕗᐊᓕ 17, 
2009-ᖑᑎᓪᓗᒍ. ᑖᓐᓇᓕ ᐃᖅᑯᓪᓕᐅᑎᒋᔭᕋ 
ᓴᖅᑭᓚᐅᖅᓯᒪᒐᒃᑯ ᑕᖅᑭᐅᓚᐅᖅᑐᒥ ᐃᓛᒃ ᑕᒫᓂ 
ᑕᖅᑭᒻᒥ, ᑎᑎᖅᑲᐅᔪᖅ ᑭᒡᒐᕕᒻᒥ ᐱᑦᔪᑎᖃᑦᑐᖅ. 
 
ᐊᐱᖅᑯᑎᒐᐃᓛᒃ ᖃᓄᖅ ᓈᒻᒪᑦᑑᑎᒋᒐᒃᑯ ᑖᒃᑯᐊᒎᖅ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 
ᐋᖅᑭᒃᓱᐃᕙᓪᓕᐊᒻᒪᑕ ᑭᒡᒐᕕᒻᒧᑦ. ᓯᕗᓕᖅᑎ 
ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᖃᑦᑕᓂᐊᕐᒪᖔᑕ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ 
ᐊᖏᕆᐊᖃᑦᑐᖃᑦᑎᓪᓗᒍ? ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 
ᐊᑐᐊᒐᓕᕆᔨᒃᑯᑦ ᓄᖑᓱᐃᑦᑐᒨᖏᑐᕐᓕ. 
ᐱᕙᓪᓕᐊᔪᓕᕆᔨᒃᑯᑦ ᐊᒃᑐᐊᓂᖃᑦᑐᑦ 
ᐅᔭᕋᓐᓂᐊᖅᑎᓕᒫᓄᑦ. ᑖᓐᓇ 
ᓇᓗᓇᐃᑦᑎᐊᖅᑳᕈᒪᓪᓗᒍ. 
 
ᐅᕙᒍᓪᓕ ᒥᓂᔅᑕᐅᓪᓗᑕ, ᓯᕗᓕᖅᑎᐅᓪᓗᖓ 
ᐱᓕᕆᖃᑎᖃᑉᐸᑦᑐᒍᑦ ᒥᓂᔅᑕᐅᔪᓂᒃ ᑕᕝᕙᓐᖓᑦ 
ᐅᕙᖓᓗ ᐱᓕᕆᕙᖏᑦᑐᖓ ᐃᓄᑑᓗᖓ. 
ᐊᔪᓐᖏᑦᑐᖁᑎᐊᓗᒃᑲ ᒥᓂᔅᑕᐅᔪᑦ 
ᐱᓕᕆᖃᑎᒋᑦᑎᐊᖅᐸᑦᑕᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᐱᕆᓚᕿᖅᑲᐅᔭᕋ ᐅᖃᖅᓯᒪᒻᒪᑦ 
ᑎᑎᖅᑲᐅᔪᒥ ᐅᔭᕋᓐᓂᐊᕐᓂᕐᒧᑦ, 
ᓄᖑᔪᐃᑦᑐᓕᕆᓂᕐᒧᑦ ᒐᕙᒪᒃᑯᓐᓂ ᐊᖏᖅᑕᐅᓯᒪᔪᑦ 
ᔫᓐ 4-ᖑᑎᓪᓗᒍ, 2007 ᑎᑎᕋᖅᓯᒪᓪᓗᑎᓪᓗ 
ᓇᓗᓇᐃᖅᓯᒪᓪᓚᕆᒻᒪᑦ ᓄᖑᔪᐃᑦᑐᒧᑦ. ᑕᐃᒪᓕ 
ᐊᐱᖅᑯᑎᒋᖅᑲᐅᔭᕋ ᑖᒃᑯᐊ ᓕ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᖃᓄᖅ ᑲᒪᖃᑕᐅᕙᑦ, 
ᐊᖏᓐᓂᕐᒧᑦ ᑖᒃᓱᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᐃᒃᓯᕙᐅᑖᖅ, ᑕᒪᓐᓇ 
ᐱᓕᕆᐊᖑᕙᓪᓕᐊᔪᖅ. ᑕᐃᒃᑯᐊ 6 ᐅᒃᐱᕆᔭᐅᔪᑦ 
ᐅᖃᖅᑕᖏᑦ ᒐᕙᒪᐅᓚᐅᓐᖏᑎᓪᓗᑕ 
ᓴᓇᔭᐅᕙᒌᓚᐅᕐᒪᑕ. ᐅᕙᒍᑦ ᒫᓐᓇ ᐊᑐᓚᐅᑲᒃᑕᕗᑦ. 
ᑭᓯᐊᓂᑦᑕᐅᖅ ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ 
ᐃᖅᑲᓇᐃᔭᕐᕕᐅᔪᑦ ᐱᓕᕆᐊᕆᔭᖓᑦ.  

ᐱᔭᕇᕐᓂᖅᐸᔾᔪᒃ ᑖᒃᑯᓄᖓ ᐅᕙᑦᑎᓐᓄᑦ 
ᒥᓂᔅᑑᔪᑎᒍᑦ ᑐᓂᔭᕆᐊᖃᓛᕐᒥᔭᖓ 
ᖃᓄᐃᒋᖕᒪᖔᑦᑎᒍ ᐊᒻᒪ ᐊᖏᖅᑕᐅᒃᐸᑦ 
ᑖᒃᑯᓇᓐᖓᑦ ᒥᓂᔅᑕᒃᑯᓐᓂᑦ ᐃᓕᔅᓯ ᑐᓴᓛᕐᒥᔭᓯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᑏ. 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. 
ᑕᖅᑲᒃᑯᐊᓕ ᐃᓄᐃᑦ ᖃᒪᓂᖅᑐᐊᕐᒥᐅᓪᓘᓐᓃᑦ 
ᓇᓗᓕᖁᓐᖏᓇᒃᑭᑦ. ᐊᑭᕋᖅᑐᓐᖏᑕᕋᓗᐊᕋ 
ᐃᖅᑲᓇᐃᔮᔅᓴᐅᒍᓐᓇᖅᑐᓂ. ᐃᑲᔪᖅᑐᐃᑦᑎᐊᖅᑐᖓ 
ᐱᕙᓪᓕᐊᔪᓕᕆᔨᒃᑯᓐᓂᓗ 
 
ᑕᒪᒃᑯᐊ ᐃᖅᑲᓇᐃᔭᖅᐸᑦᑐᑦ ᐃᑲᔪᖅᑐᑎᓪᓗ ᐄ, 
ᖁᕕᐊᒋᔭᒃᑲ ᐃᖅᑲᓇᐃᔮᖃᓐᖑᐊᑕᖅᓯᓇᕐᖓᑕ ᐊᒻᒪ 
ᓂᕈᐊᖅᑎᒋᓯᒪᔭᕗᑦ ᐃᓱᒫᓗᒍᑎᖃᕐᒪᑕ ᐊᕙᑎᒧᑦ. 
ᑖᓐᓇ ᓇᓗᓇᐃᒃᑲᓐᓄᕈᒪᒐᒃᑯ. 
 
ᖁᔭᓐᓇᒦᖅᑐᒋᑦ ᐃᒃᓯᕙᐅᑖᖅ, ᖁᔭᓐᓇᒦᖅᑐᒍᓗ 
ᓯᕗᓕᖅᑎᐅᔪᖅ ᑭᐅᒍᓐᓇᕋᑖᕐᖓᑦ. 
ᐅᖃᐅᓯᔅᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᑦᑐᖅ. 
 
ᒥᔅᑕ ᐃᐊᓕᐊᑦ. ᐊᐱᖅᑯᓯᕆᖅᑲᐅᓐᖏᑕᕐᓂᑦ 
ᐊᐱᖅᓱᕈᓐᓇᕈᕕᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᔪᓐᓇᕈᒃᑯ. ᑖᒃᑯᐊ ᐋᖅᑭᔅᓯᒪᓂᖓᓄᑦ 
ᐃᓅᓯᓕᕆᓂᕐᒧᑦ ᐃᑲᔪᖅᑏᑦ ᑎᓴᒪᐅᒻᒪᑕ  

ᐱᓕᕆᖃᑎᒌᑉᐸᑉᐹᑦ ᐊᑕᐅᓯᕐᒥᑦ ᐊᓪᓚᕕᒻᒥ 
ᐊᐅᓚᑦᑎᓪᓗᑎᒃ? ᐃᓅᓯᓕᕆᓂᕐᒧᑦ ᑕᕝᕙᓂ 
ᐃᖅᑲᓇᐃᔭᖅᑐᑦ ᐊᑕᐅᓯᕐᒥᑦ ᑲᑎᓐᖓᔫᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᒃᑲᓐᓂᕈᒪᖅᑲᐅᒐᓗᐊᕐᒥᔪᖓ 
ᓂᕈᐊᖅᑕᐅᖃᑎᒋᓯᒪᔭᒪ ᐅᖃᐅᓯᕆᖅᑲᐅᔭᖓᑕ 
ᐃᓚᖓᓄᑦ, ᐅᐊᑦᑎᐊᕈᖃᐃ ᐱᕕᖃᕐᓂᐊᖅᐳᖓᐃ. 
 
ᑖᓐᓇ ᐊᐱᖅᑯᑎᒋᔭᖓ ᓂᕈᐊᖅᑕᐅᖃᑎᒋᓯᒪᔭᒪ, ᐄ 
ᓱᓕᔪᖅ ᑕᕝᕙᓂ ᐃᖅᑲᓇᐃᔭᖃᑎᒌᒃᑐᐃᑦ ᑕᐃᒃᑯᐊ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑎᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᓄᖓ ᐊᐱᖅᑯᑎᖃᖅᑲᐅᒐᓗᐊᕋᒪ ᓱᕈᓯᕐᓄᑦ 
ᐊᒻᒪᓗ ᐅᕕᒃᑲᕐᓄᑦ ᑭᒡᒐᑐᖅᑎᒧᑦ ᑕᐃᒃᑯᓄᖓ. 
 
ᑭᐅᔭᐅᒍᓐᓇᕐᓂᐊᕋᒪ, ᖃᐅᔨᒍᒪᔪᖓᓕ 
ᐱᓇᓱᐊᕈᓰᓐᓂᒃ ᒪᕐᕉᓐᓂᒃ ᔫᓂᒥ ᓄᕕᐱᕆᒥᓗ 
ᐊᐱᖅᓱᖃᑦᑕᓚᐅᕋᒪ ᖃᓄᐃᓕᐅᕐᒪᖔᑕ ᑕᐃᒃᑯᐊ 
ᐃᓅᓯᓕᕆᓂᕐᒧᑦ ᐃᑲᔪᕐᓂᕐᒧᑦ ᐊᓪᓚᕝᕕᖓᓐᓂᑦ 
ᐊᒻᒪᓗ ᐅᕕᒃᑲᕐᓂᒃ. ᐅᖃᐅᔾᔭᐅᖃᑦᑕᓚᐅᕋᒪ 
ᖃᐅᔨᓴᖅᐸᓚᐃᒻᒪᑕ ᓇᓗᓇᐃᖅᓯᒍᓐᓇᖅᑭᖅᑲᐃ 
ᖃᓄᐃᑦᑐᓂᒃ ᖃᐅᔨᓴᖅᓯᒪᓕᕐᒪᖔᑕ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃᑕᐅᖅ, 
ᐃᒃᓯᕙᐅᑖᖅ. ᑕᒪᓐᓇ ᖃᐅᔨᓴᕐᓂᓕᕆᓂᕋᖅᑕᖓ 
ᐃᓄᐃᑦ ᐃᓕᖅᑯᓯᖓᓂ 
ᐃᓚᐅᑎᑦᑎᑦᑎᐊᕋᓗᐊᕐᒪᖔᑕ ᐱᒻᒪᕆᐅᔾᔪᑎᒋᒐᑦᑎᒍ 
ᖃᐅᔨᒪᖅᑰᓕᖅᑕᖓ ᑐᓴᖃᑦᑕᖅᑰᓕᕐᒪᒍ 
ᐊᒥᓱᐊᖅᑎᖅᖢᓂᐅᒃ ᑖᓐᓇ. ᑕᒪᓐᓇ 
ᖃᐅᔨᓴᖅᑕᐅᓂᖓ. ᐊᒻᒪᓗ (ᑐᓵᔨᑎᒍᑦ) 
ᓴᖅᑭᑕᐅᓛᖅᑐᖅ ᑕᐃᓐᓇ ᓱᕈᓯᕐᓄᑦ ᐅᕕᒃᑲᓄᑦ 
ᐃᖅᑲᓇᐃᔮᖅ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᓱᓕ ᐊᐱᖅᑯᑎᔅᓴᐃᑦ. ᒥᔅᑕ ᐃᐊᓕᐊᑦ  
 
ᐃᐊᓕᐊᑦ (ᑎᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᒍᓪᓗᐊᖑᓕᕐᖓᓂᓛᒃ ᑖᒃᑯᐊ ᑎᓴᒪᐅᔪᐃᑦ 
ᐃᖅᑲᓇᐃᔮᖑᔪᐃᑦ ᐊᓯᖏᓐᓂᑦ, ᒪᕐᕉᒃ ᐃᓕᔅᓯᓐᓂᒃ 
ᒪᕐᕉᒃ ᐊᓯᐊᓂ ᐱᓕᕆᕕᐅᔪᓂᒃ ᐃᖅᑲᓇᐃᔮᖑᔫᒃ. 
ᑭᐅᔭᐅᕙᓪᓚᐃᕋᑖᓐᖏᓐᓇᒪ ᖃᓄᐃᑦᑐᓂᒃ 
ᖃᐅᔨᓴᖅᓯᒪᓂᖃᓕᕐᒪᖔᑕ ᐊᕐᕌᒍᓂᑦ ᐊᓂᒍᖅᑐᓂᒃ. 
ᓇᓗᓇᐃᖅᓯᒋᐊᕈᕕᓐᖓᖃᐃ 
ᐃᓗᓕᖃᓈᓗᐊᓐᖏᒃᑲᓗᐊᕐᓗᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᐃᓅᓯᓕᕆᓂᕐᒧᑦ ᑐᕌᖓᔪᓂᑦ, 
ᐃᓄᑑᔾᔨᖃᑦᑕᖏᓐᓇᑦᑐᑦ ᐱᓕᕆᕝᕕᐅᔪᒍᑦ, 
ᐱᓕᕆᖃᑎᖃᕋᑦᑕ ᐊᔾᔨᒌᓐᖏᑦᑐᓂᒃ ᐱᓕᕆᕝᕕᓂᒃ 
ᐱᓗᐊᖅᑐᒥ ᐋᓐᓂᐊᖅᑐᓕᕆᔨᒃᑯᓐᓂᒃ 
ᐱᓕᕆᖃᑎᒋᖕᒥᒐᑦᑎᒍ. 
 



ᐊᐃᑉᐱᖅ, ᒫᑦᓯ 23, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1936

ᑕᐃᒪ ᑲᑎᒪᖃᑎᖃᓚᐅᕐᒪᑦ ᑐᓴᕋᓱᒃᖢᓂ ᐃᓄᐃᑦ 
ᐃᓕᖅᑯᓯᖏᓐᓂᑦ ᓱᕈᓯᓕᕆᓂᐅᑉ ᒥᒃᓵᓄᑦ, ᓱᕈᓯᕐᓂᑦ 
ᒥᒃᓵᓄᑦ ᐊᒻᒪᓗ ᐊᓯᖏᓐᓂᑦ ᑕᒪᒃᑯᓂᖓ ᑎᓯᐱᕆ 
2009-ᖑᑎᓪᓗᒍ. ᑕᒪᓐᓇ ᓱᓕ ᐱᔭᕇᓐᖏᒻᒪᑦ 
ᐱᓗᐊᖅᑐᒥ ᐃᓄᐃᑦ ᐃᓕᖅᑯᓯᖏᑦ ᒐᕙᒪᐅᑉ 
ᐊᑐᐊᒐᖏᓐᓄᑦ ᐃᓚᐅᓂᐊᖅᑎᓪᓗᒋᑦ 
ᑐᓴᑦᑎᐊᕆᐊᖃᕋᑦᑕ ᐃᓄᖕᓂᑦ ᐃᓕᖅᑯᓯᖅᐳᑦ 
ᐃᓚᐅᑎᑕᐅᓂᖓᓄᑦ ᑕᒪᒃᑯᓄᖓ 
ᐊᑐᐊᒐᓕᕆᔭᐅᔪᓂᑦ. 
 
ᒫᓐᓇ ᐅᕙᓐᓂᖔᖅ ᐅᖃᐅᓯᕆᔪᒪᔭᕋ 
ᐃᓚᒋᐊᒃᑲᓐᓂᕐᓂᐊᕐᒪᒍ, ᒫᑲᔅ ᕙᐃᐸ 
ᑐᑭᓯᓇᖅᓯᑎᑲᓐᓂᕆᐊᕐᓗᓂᐅᒃ ᐅᖃᐅᓯᕆᓐᖏᑕᕐᓂᑦ 
ᑭᑭᑦᑎᓐᓂᕈᒪ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᒥᔅᑕ ᕙᐃᐸ.  
 
ᕙᐃᐸ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐊᐅᓚᑦᑎᔨᒋᔭᖓ ᐃᓅᓯᓕᕆᓂᕐᒧᑦ ᐃᑲᔪᖅᑎᑦ 
ᐃᖅᑲᓇᐃᔭᖅ ᑖᒃᑯᐊ ᐊᓪᓚᕝᕕᐅᔪᑦ 
ᖃᓄᐃᓕᐅᖅᓯᒪᔪᑦ ᐊᐅᓚᔾᔪᑎᓪᓗᐊᐸᑦᑐᑦ. ᑕᐃᒃᑯᐊ 
ᐊᕐᓇᐃᑦ ᑖᓐᓇᓴᐃᓐᓇᐅᒐᓗᐊᖅ ᑭᓯᐊᓂ 
ᓄᑖᖑᔪᓂᑦ ᐱᓕᕆᓪᓗᑎᑦ. ᑕᐃᒃᑯᓇᓐᖓᓪᓗ 
ᐊᕐᓇᐃᑦ ᑲᑎᒪᔨᖏᓐᓂ ᐱᓕᕆᐊᕆᕙᑦᑕᖏᓂᓪᓗ. 
 
ᐊᒻᒪᓗ ᐃᓅᓯᓕᕆᓂᕐᒧᑦ ᐃᑲᔪᖅᑎᐅᔪᑦ ᑮᓇᐅᔭᓂᑦ 
ᐊᑐᖅᑐᑎᑦ ᐊᐅᓚᑦᑎᔨᒥᑦ 
ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ 
ᖃᐅᔨᒪᔨᑕᕆᔭᐅᓂᐊᖅᑐᒥᑦ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑲᒪᓂᕐᒧᑦ. ᑕᐃᓐᓇ 
ᐊᐅᓚᑦᑎᓯᒪᓕᖅᑐᖅ ᐱᓕᕆᔨᖃᖅᑐᓂ ᐸᓖᓯᒃᑯᑦ 
ᐱᖃᑕᐅᓪᓗᑎᑦ. ᐱᔭᕇᖅᑕᐅᒌᓛᖅᑐᔅᓴᐅᓕᖅᑯ.  

ᐊᒻᒪᓗ ᑕᐃᒃᑯᐊ ᐃᓕᓐᓂᐊᑎᑦᑎᖃᑦᑕᓚᐅᕐᖓᑕ 
24-ᖑᔪᓂᑦ ᓄᓇᕗᒻᒥᐅᓂᑦ 
ᐃᑲᔪᕈᓐᓇᖅᓯᖃᑦᑕᖁᓪᓗᒋᑦ. ᐱᓕᕆᐊᖑᕙᑦᑐᑦ 
ᑕᕝᕙᓂ ᐃᓅᓯᓕᕆᓂᕐᒥᑦ ᐃᑲᔪᖅᑎᓂᑦ. 
 
ᑖᒃᑯᐊᑦᑕᐅᖅ ᐊᑐᖅᐸᓪᓕᐊᓯᒪᒻᒥᔭᕗᑦ 
ᖃᐅᔨᓴᖅᑕᐅᓯᒪᔪᑦ ᓱᕈᓯᕐᓄᑦ ᑐᕌᖓᔪᑦ 
ᓄᐊᑦᑎᓯᒪᓪᓗᑕᓗ ᖃᐅᔨᓴᖅᑕᐅᖃᑦᑕᖅᓯᒪᔪᓂᑦ 
ᐊᓯᖏᓐᓂ ᐊᒻᒪᓗ ᐊᑐᖅᑕᐅᕙᑦᑐᓂᑦ ᐊᒻᒪᓗ 
ᐅᓐᓂᓗᕐᕕᐅᔪᒥᑦ. ᑭᓯᐊᓂ 
ᖃᐅᔨᓴᖅᓯᒪᓪᓚᕆᓐᖏᑦᑐᒍᑦ ᐊᑕᖏᕐᓗᒋᑦ 
ᐋᖅᑭᓱᑦᑎᐊᕆᐊᖃᕐᓂᐊᕋᑦᑎᒍ ᓄᓇᕗᒻᒧᑦ 
ᑐᕌᖓᓕᖅᑎᓪᓗᒋᑦ. 
 
ᑕᐃᒫᒃ ᓯᕗᓕᖅᑎ ᐅᖃᖅᑲᐅᕗᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑖᔅᓱᒧᖓ ᑲᒪᓪᓗᐊᑕᕐᖓᑕ ᓱᕈᓯᕐᓄᑦ 
ᓴᐳᑎᔭᐅᓯᒪᓂᖏᓐᓄᑦ. ᐊᕐᕌᒍᓐᓂᒃ ᒪᕐᕉᓐᓂᒃ 
ᒪᓕᒐᐅᔫᒃ ᓴᖅᑭᕋᔭᕐᒥᔫᒃ. ᑕᐃᒪ ᓴᖅᑮᒐᔭᖅᐳᑦ 
ᓱᕈᓯᕐᓄᑦ, ᐅᕕᒃᑲᓂᑦ ᑭᒡᒐᐅᔪᓂᑦ ᑖᒃᑯᐊ ᒐᕙᒪᒃᑯᑦ 
ᓄᖅᑲᓚᐅᖅᑎᓐᓇᒋᑦ. 
 
ᑭᓯᐊᓂ ᐊᐅᓪᓚᔾᔨᒋᐊᖃᖅᑐᑦ ᓄᓇᕗᒻᒥ 
ᑭᓐᖒᒪᔭᐅᔪᓂᑦ ᓄᓇᕗᒻᒥ ᐃᓄᐃᓪᓗ 
ᐅᒃᐱᕆᔭᖏᓐᓂ. ᑕᒪᒃᑯᐊ ᐃᓗᓕᕆᔭᕆᐊᖃᕐᒪᒋᑦ. 
ᑕᐃᔅᓱᒧᖓ ᓯᕗᓕᖅᑎᖃᓐᖏᑯᑦᑕ ᐅᕝᕙᓘᓐᓃᑦ 
ᓄᓇᕗᒻᒥᐅᑦ ᐅᖃᖅᑐᐃᓐᓇᐅᖃᑦᑕᕋᑎᑦ ᖃᓄᖅ  

ᓴᖅᑮᓂᕐᒧᑦ ᑭᒡᒐᑐᖅᑎᐅᒐᔭᖅᑐᒥᑦ ᐱᓯᒪᓕᕋᑦᑎᒍ 
ᓄᓇᕗᒻᒥᐅᓂᑦ ᑕᐃᒪᐃᒃᑲᔭᖅᑑᒐᓗᐊᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕙᐃᐸ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᓇᓗᓇᐃᖅᓯᒐᕕᑦ. 
 
ᐅᕙᖓᓕ, ᑎᓴᒪᐅᓪᓗᑎᑦ ᐃᖅᑲᓇᐃᔮᖑᔪᑦ, 
ᐊᑕᐅᓯᕐᓗ ᓅᓚᐅᖅᓯᒪᒐᓂ $186,000 
ᑐᓂᔭᐅᓚᐅᖅᑐᑦ ᐊᕐᕌᓂ ᑕᐃᒪ 
ᐱᒃᑲᓐᓂᕈᒪᓕᕐᒥᒐᔅᓯ. 
 
ᑕᑯᔅᓴᐅᑎᑦᑎᑦᑎᐊᕋᓱᓐᓂᕐᒧᑦ ᑮᓇᐅᔭᑦ 
ᐊᑐᖅᑕᐅᑦᑎᐊᕋᓗᐊᕐᒪᖔᑕ. ᑖᒃᑯᐊ $860,000 
ᓴᖅᑭᑕᐅᓐᓂᖏᑉᐸᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓅᓚᐅᖅᑲᑦ 
ᐃᓄᓕᕆᔨᒃᑯᓐᓄᑦ ᐱᓕᕆᐊᕆᓚᐅᖅᑕᖏᓐᓄᑦ 
ᑕᐃᒃᑯᓄᖓ ᑎᓯᕝᕙᒥ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑎ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᒫᑲᔅ ᕙᐃᐸ 
ᑭᐅᓂᐊᕐᒪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᒥᔅᑕ ᕙᐃᐸ.  
 
ᕙᐃᐸ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐃᓅᓯᓕᕆᓂᕐᒧᑦ ᐃᑲᔪᖅᑏᑦ ᐊᓪᓚᕝᕕᖓ 
ᒪᕐᕈᐃᓐᓈᓐᓂᑦ ᐃᓄᖃᕐᖓᑦ ᑭᓯᐊᓂ 
ᐊᑭᓕᖅᓱᐃᕙᑦᑐᒍᑦ ᑮᓇᐅᔾᔭᔅᓵᖏᓐᓄᑦ ᐊᒻᒪᓗ 
$250,000 ᖁᓪᓕᑯᓐᓅᐸᑦᑐᑦ ᐊᕐᓇᐃᑦ  

ᑲᑎᒪᔨᖏᓐᓄᑦ. $50,000 ᐊᕐᓇᓄᑦ 
ᐃᑲᔪᕈᑕᐅᕙᑦᑐᑦ, ᑐᓂᕐᕈᑕᐅᕙᑦᑐᑦ. 
 
ᐊᒻᒪᓗ ᑮᓇᐅᔭᖃᑦᑎᑦᑎᕙᒻᒥᔪᑦ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᕐᕌᓂᐅᓚᐅᖅᑐᒥᒃ 
ᐊᒻᒪᓗ ᐃᓕᓐᓂᐊᖅᑎᑦᑎᔪᖃᓚᐅᖅᑎᓪᓗᒍ. 
ᑕᐃᒃᑯᐊᓕ ᐊᑭᖏᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐃᓄᓕᕆᔨᒃᑯᓐᓂᑦ ᐊᑭᓕᖅᑕᐅᓚᐅᖅᑐᑦ 
ᑮᓇᐅᔭᖃᑦᑎᑕᐅᒋᓪᓗᑎᓪᓗ ᐊᓯᖏᓐᓂᒃ. ᑕᐃᓐᓇ 
ᐊᔪᓐᓇᖁᓇᒍ ᑭᓯᐊᓂ ᑕᕝᕙ ᑕᐃᒪᐃᓕᖓᓚᐅᖅᑐᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕙᐃᐸ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓕᖅᑎᐅᖃᐃ ᓂᕆᐅᒋᖅᑲᐅᔭᖓ 
ᐊᐱᖅᓱᖅᑲᐅᒐᒪ ᐅᐊᑦᑎᐊᕈ ᖃᓄᐃᓕᐅᓚᐅᕐᒪᖔᑕ 
ᑕᒪᒃᑯᓄᖓ ᑎᒥᒥᒍᑦ ᐱᒡᒐᕈᑎᖃᑦᑐᓄᑦ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐃᓗᐊᓂᑦᑐᒃᓴᓕᒫᕌᓗᐊᑦ ᐊᑕᐅᑦᑎᒃᑯᐊᓗᒃ 
ᓴᖅᑭᓪᓗᑎᒃ ᐱᔪᒥᓇᖅᑑᒐᓗᐊᑦ ᑭᓯᐊᓂ ᑕᐃᒪᓐᓇ 
ᐊᔪᓐᓇᕐᒪᑦ. ᑕᒪᒃᑯᐊ ᐱᓕᕆᐊᖑᕙᓪᓕᐊᔪᑦ ᓱᓕ 
ᒫᓐᓇᒧᑦ ᐃᖅᑲᓇᐃᔭᖅᑎᑖᕋᓱᒃᖢᑕ ᑕᒪᒃᑯᐊᓗ 
ᖃᐅᔨᓴᕆᐊᓖᑦ ᐱᓕᕆᐊᖑᓇᓱᒃᑐᑎᒃ 
ᓯᕗᓪᓕᐅᔾᔭᐅᖕᒪᑕ ᑕᒪᓐᓇ ᐃᓗᐊᓃᖃᓯᐅᑎᖏᒻᒪᑦ 
ᐱᓕᕆᐊᖑᔫᒥᓂᐊᕐᒥᔫᒐᓗᐊᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ.  

ᓯᕗᓕᖅᑏ, ᒥᔅᑕ ᐊᐅᐸᓗᒃᑐᖅ ᐅᖃᓪᓚᓚᐅᖅᑎᓐᓇᒍ 
ᑲᔪᓯᑎᑲᐃᓐᓇᕈᓐᓇᖅᐱᒋᑦ? 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒻᒪᕆᐊᓗᒃ 
ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᐸᕋ ᑖᒃᓱᒥᖓ, 
ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ, ᐊᐅᐸᓗᒃᑐᖅ 
ᑖᔅᓱᒥᖓ ᐅᖃᖅᑲᐅᒻᒪᑦ ᐅᔭᕋᖕᓂᐊᕐᓂᐅᑉ ᒥᒃᓵᓄᑦ. 
ᑕᒪᓐᓇ ᐱᒻᒪᕆᐊᓗᒋᔭᐅᖕᒪᑦ ᐱᒻᒪᕆᐅᖕᒪᑦ 
ᓄᓇᕗᑦᒥ. 
ᓇᓗᓇᐃᕆᑦᑎᐊᒃᑲᓐᓂᕈᒪᑐᐃᓐᓇᖅᑲᐅᔪᖓ ᑕᒪᒃᑯᐊ 
ᐅᔭᕋᖕᓂᐊᕐᓂᕐᒧᑦ ᑐᕌᖓᔪᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ ᑕᑯᓇᒃᑕᐅᖕᒪᑕ 
ᐊᑐᓃᖅᖢᑎᒃ ᑕᐃᒪᓐᖓᑦ ᐅᔭᕋᖕᓂᐊᕐᓂᖅ 
ᓴᖅᑭᑦᑕᕌᖓᑦ. (ᑐᓵᔨᑎᒍᑦ) ᐅᔭᕋᓐᓂᐊᕐᓂᐅᔪᖅ 
ᑕᒪᒃᑯᐊ ᐃᓱᒪᒋᔭᐅᖃᓯᐅᔾᔭᐅᕙᒻᒥᔪᑦ 
ᐃᓛᒃᑰᑎᖅᑐᑎᒃ. ᑖᓐᓇ 
ᓇᓗᓇᐃᕆᐊᒃᑲᓐᓂᕈᒪᑐᐃᓐᓇᖅᑕᕋ 
ᑐᑭᓯᐅᒪᑦᑎᐊᕐᓂᐊᕐᖓᒍ, 
ᑐᑭᓯᐅᒪᔭᐅᑦᑎᐊᕐᓂᐊᕐᖓᑦ. (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. 
B4-ᒥ, ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ, 
ᑲᑎᑦᑐᒋᑦ $5,322,000.00 ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᕕᔾᔪᐊᕌᓗᒃ. 
 
>>ᐃᓪᓚᖅᑐᑦ 
 
(ᑐᓵᔨᒃᑯᑦ) B-5, ᑭᓪᓕᓯᓂᐊᖅᑐᓕᕆᓂᕐᒧᑦ ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ, $824,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. B-6. 
ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ 
ᐊᑐᐊᒐᓕᕆᓂᕐᒧᑦ ᐊᒻᒪᓗ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ, ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᒪᑭᒪᓂᖏᓐᓄᓪᓗ, $2,916,000. 
ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. B-7. 
ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᓄᓇᕗᑦᒥ 
ᒥᓂᔅᑕᐅᔪᑦ ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᑦ 
$4,624,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. B-8, 
ᑲᒥᓴᓇᒧᑦ ᓄᓇᕗᑦᒥ ᐊᐅᓚᓂᖏᓐᓄᑦ ᑲᑎᑦᑐᒋᑦ, 
$290,000. ᐊᖏᖅᐱᓰ? ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᔪᒪᑐᐃᓐᓇᖅᑕᕋ ᓯᕗᓕᖅᑎ 
ᑐᓴᖅᓯᒪᓕᕐᒪᖔᑦ ᖃᐅᔨᒪᓕᖅᑳ ᑭᓇ 
ᑲᒥᓴᓇᐅᓛᕐᒪᖔᑦ ᐃᐳᕈ 12-ᒥ 
ᐃᓱᓕᒃᕕᒃᓴᖃᑉᐸᓪᓚᐃᓕᕐᖓᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑎ. 
 
ᓯᕗᓕᖅᑎ ᐋᕆᐊᒃ: ᐃᒃᓯᕙᐅᑖᖅ, ᑕᐃᒪ 
ᐊᐱᕆᓚᐅᕋᒪ ᓂᕈᐊᖅᑕᐅᓯᒪᔪᓕᒫᓄᑦ ᑕᒪᑐᒪ 
ᓄᓇᕗᑦ ᑲᒥᓴᓇᐅᑉ ᒥᒃᓵᓄᑦ. ᑕᖅᑲᒃᑯᐊ 
ᒐᕙᒪᑐᖃᒃᑯᑦ ᑐᓐᓂᕆᔭᐅᓲᖒᖕᒪᑕ ᐊᑎᕐᓂᒃ 
ᓂᕈᐊᕐᕕᒃᓴᖏᓐᓂᒃ. ᓂᕈᐊᒐᒃᓴᖏᓐᓂᒃ ᑐᒃᓯᕋᓚᐅᕋᒪ 
ᐃᓕᔅᓯᓐᓂᒃ ᑕᒪᕐᒥᒃ ᓂᕈᐊᖅᑕᐅᓯᒪᔪᑦ ᐊᓱᐃᓛᒃ 
ᖃᐃᑦᑎᔭᐅᒐᒪ ᑐᓂᓚᐅᖅᐸᒃᑲ ᒐᕙᒪᑐᖃᒃᑯᓐᓄᑦ. 
ᑭᓯᐊᓂ ᐅᓪᓗᒥᒧᑦ ᑎᑭᖦᖢᒍ ᑐᓴᓚᐅᓐᖏᑦᑐᖓ 
ᓂᕈᐊᖅᓯᒪᓕᕐᒪᖔᑕ. ᑕᒪᑐᒪᓂ ᐱᓇᓱᐊᕈᓯᕐᒥᑦ 
ᐅᖄᓚᕕᒃᓴᖃᕆᕗᖓ ᑖᒃᑲᓄᖓ ᒐᕙᒪᑐᖃᒃᑯᓐᓄᑦ 
ᐊᐱᕆᓇᓱᒃᐳᖓ ᑕᒪᓐᓇ ᖃᓄᐃᑉᐸᓪᓕᐊᒻᒪᖔᑦ. 
ᑕᐃᒪᓐᖓᑦ ᐊᐱᕆᕙᓪᓕᐊᖏᓐᓇᖅᑕᕋᓗᐊᒃᑲ ᓱᓕ 
ᐅᓪᓗᒥᒧᑦ ᑐᓴᓚᐅᓐᖏᓐᓇᒪ ᓇᓗᓇᐃᕆᓪᓚᕆᒃᑐᒥᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᐊᑎᓕᐅᖅᓯᒪᔪᖁᑎᖃᒃᑲᓂᓐᖏᓐᓇᒪ. ᐊᐅᓚᑦᑎᔨᒃᑯᑦ  

ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᓄᓇᕗᒻᒥ ᑲᒥᓴᓇ. 
ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ. 
$290,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): B-9. 
ᒐᕙᒪᐅᖃᑎᒌᑦᑐᓕᕆᓂᕐᒧᑦ. ᑲᑎᑦᑐᒋᑦ. 
$1,893,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): B-10. ᐊᐅᓚᑦᑎᔩᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᓄᓇᖃᖅᑳᖅᓯᒪᔪᑦ 
ᐅᑭᐅᖅᑕᖅᑐᒥᓗ ᐱᓕᕆᓂᕐᒧᑦ ᓯᓚᖅᔪᐊᕐᒥ. 
ᑲᑎᑦᑐᒋᑦ. $478,000. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᐃᓕᖓᓕᖅᑲ ᑕᐃᒃᑯᐊ 
ᑭᓪᓕᒋᔭᖓᓄᑦ ᐊᓪᓚᐅᔪᑦ ᖁᓕᒃᐸᓯᐊᓂ ᓵᔅᑳᑦᓱᐋᒥ 
ᒪᓂᑑᕝᕙᒥᓗ ᐊᒻᒪᓗ ᖃᓄᖅ ᓄᓇᕗᒻᒥᐅᑦ ᓲᕐᓗ 
ᐊᕐᕕᐊᕐᒥᐅᑦ ᑐᓴᐅᒪᑎᑦᑎᖃᑦᑕᖅᑲᑦ ᑕᐅᕙᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᓯᕗᓕᖅᑎ.  
 
ᓯᕗᓕᖅᑎ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᔅᓱᒪ ᒥᔅᑕ ᐅᒪᕈᐃᑦᑑᑉ ᑭᐅᓂᐊᕐᒪᒍ ᑖᒃᑯᓂᖓ 
ᑲᒪᔨᐅᖃᑎᒋᖃᑦᑕᖅᑕᕗᑦ ᑖᒃᑯᓄᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᒥᔅᑕ ᐅᒪᕈᐃᑦᑐᖅ.  
 

ᐅᒪᕈᐃᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐅᖃᖃᑎᒌᓐᓂᐅᕙᑦᑐᖅ ᑲᓇᑕᒥ ᐊᒻᒪᓗ 
ᐊᖏᖃᑎᒌᔅᓯᒪᒻᒥᒐᑦᑕ ᐅᖃᐅᓯᕆᕙᑦᑕᕋᓗᐊᕗᑦ 
ᓴᖅᑭᕚᓐᖏᑕᕗᑦ. ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᓲᕐᓗ 
ᑕᑯᓐᓈᖅᑎᐅᒻᒪᑕ. 
 
ᒐᕙᒪᒃᑯᑦ ᐊᖏᖅᓯᒪᓕᖅᑑᒐᓗᐊᑦ ᒫᓂᑑᐸᒥ 
ᐃᓄᓐᓂᑦ ᑕᐅᓇᓂ 60 ᑭᓪᓕᓐᖑᐊᖓᓂ ᑕᐅᓇᓂ 
ᒫᓂᑑᐸᒥ ᓂᒋᐊᓃᑦᑐᑦ. ᑕᐃᒃᑯᐊ 
ᐱᔭᔅᓴᖃᖅᑎᑦᑎᓕᖅᑐᑦ ᐋᔩᖃᖅᑎᑎᓪᓗᑎᑦ ᐊᒻᒪᓗ 
ᑖᓐᓇ ᐅᖃᐅᓯᕆᓯᒪᓕᖅᑕᕋ ᓄᓇᕗᒻᒥ ᑐᓐᖓᕕᒃᑯᑦ 
ᐋᔩᖃᑎᒌᑦᑐᓕᕆᔨᖓᓄᑦ. 
 
ᑐᓴᕈᒪᑎᑦᑎᓂᕐᒧᓪᓕ ᖃᐅᔨᒪᑦᑎᐊᕆᐊᖃᕋᑦᑕ 
ᖃᓄᖅ ᑐᓴᖅᑎᑦᑎᕙᒻᒪᖔᑕ. ᑖᒃᑯᐊ 
ᐋᔩᖃᑎᒌᓐᓂᐅᕙᑦᑐᑦ ᑭᓯᐊᓂ ᐃᓛᓐᓂᒃᑯᑦ 
ᓴᖅᑭᑕᐃᓐᓇᕆᒋᐊᖏᑕ ᑕᐃᒪᐃᓕᖓᖃᑦᑕᕐᖓᑦ 
ᑕᐃᒪᐃᓕᖓᓗᒍ. 
 
ᑕᐃᒪᐃᓕᖓᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᒪᕈᐃᑦᑐᖅ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. 
ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ. 
ᓄᓇᖃᖅᑳᖅᓯᒪᔪᑦ ᓯᓚᖅᔪᐊᕐᒥ ᐅᑭᐅᖅᑕᖅᑐᒥ 
ᐱᓕᕆᓂᕐᒧᑦ. ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ 
$478,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): B-11. ᐊᐅᓚᑦᑎᔩᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᓴᓐᖏᓂᖅᑖᑎᑦᑎᓂᕐᒧᑦ.  

ᐊᐅᓚᓂᖏᑦ ᑲᑎᑦᑐᒋᑦ. ᐊᐅᓚᓂᖏᓐᓄᑦ 
$1,219,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): B-3-ᒧᑦ. 
ᓇᐃᓪᓕᒋᐊᖅᓯᒪᔪᖅ ᐊᐅᓚᑦᑎᔨᒃᑯᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᓇᓗᓇᐃᖅᓯᒪᓂᖏᑦ 
ᖃᓄᖅ ᐊᑐᖅᑕᐅᓂᐊᕐᒪᖔᑕ. ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ. $17,566,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ 
ᐱᔭᕇᕋᑦᑎᒍ ᐊᐅᓚᑦᑎᔨᒃᑯᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᓯᕗᓕᖅᑎ 
ᐋᕆᐊᒃ ᒪᑐᓯᔾᔪᑎᖏᓐᓂ ᐅᖃᕈᒪᒻᒪᖔᖅ?  
 
ᓯᕗᓕᖅᑎ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒻᒪᕆᑉᐸᒃᑲ ᑖᒃᑯᐊ 
ᐊᐱᖅᓱᑦᑎᐊᖃᑦᑕᕋᑖᕐᒪᑕ ᐊᐱᖅᓲᑎᑦᑎᐊᕙᖕᒥᑦ 
ᑐᓴᐅᒪᑎᑦᑎᓂᖅ ᑕᒪᓐᓇ ᐱᕕᒡᔪᐊᕆᒐᑦᑎᒍ 
ᖃᓄᐃᒋᓐᖏᑦᑎᐊᕋᑖᖅᑕᒃᑲ ᐊᐱᖅᓲᑎᒋᔭᐅᔪᑦ.  
ᐊᒻᒪᓗᑦᑕᐅᖅ, ᑖᒃᑯᐊ ᐃᖅᑲᓇᐃᔭᖅᑏᒃᑲᒃ 
ᖁᔭᓐᓇᒦᑦᑎᐊᕆᕚᒃᑲ ᐊᒃᓱᕈᖅᖢᑎᑦ 
ᐃᖅᑲᓇᐃᔭᖃᑦᑕᕐᒪᑕ ᒫᑲᔅ-ᓗ ᐊᒻᒪᓗ ᑕᐃᕕᑦ 
ᐊᒻᒪᓗ ᑕᑲᓇᓂ ᐊᒡᓚᒡᕕᖕᒥᐅᑕᐃᑦ 
ᖁᔭᓐᓇᒦᒻᒪᕆᒃᐸᒃᑲ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 
ᐊᒻᒪ ᐃᖅᑲᓇᐃᔭᖃᑎᑎᑦ. ᖁᔭᓐᓇᒦᒃ, ᐃᖅᓱᖅᑏᑦ, 
ᑖᒃᑯᐊ ᐃᑲᔪᕈᓐᓇᕈᕕᒋᑦ. 
 
ᒫᓐᓇ ᐊᑕᐅᓯᐊᖅᑕᕐᓗᒋᑦ ᒪᓕᒐᒃᓴᖅ 22, 
ᑲᔪᓯᒋᐊᓐᓂᐊᕋᑦᑕ, ᒥᔅᑕ ᓯᐊᓪ, 
ᐃᒃᓯᕙᐅᑕᐅᑲᐃᓐᓇᕐᓂᐊᕐᓕᕐᒥᒻᒪᑦ. ᖁᔭᓐᓇᒦᒃ.  

 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᒃᑯᑦ): ᑕᐃᒪ 
ᒪᓕᒐᓕᐅᖅᑏᑦ ᑕᕝᕗᖓ ᓇᒻᒪ 22-ᒨᕐᓗᓯ 
ᐱᖁᔭᔅᓴᓄᑦ. ᐱᖁᔭᔅᓴᖅ 22, ᑮᓇᐅᔭᔅᓴᑦ 
ᐊᑐᕈᒫᓐᓂᐊᖅᑐᑦ ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ 
ᐱᖁᔭᖅ 2010-2011. ᓯᕗᓪᓕᖅᐹᖓᓅᕐᓗᓯ 
ᓈᓴᐅᑎᖓᓄᑦ, ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 2, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 3? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᕝᕗᖓ ᐃᓚᖓᓅᕐᓗᒍ 
ᒪᑉᐱᒐᕐᒥ 2. ᑖᒃᑯᐊ ᐊᒥᓲᓂᖏᑦ ᐊᕐᕌᒍᓕᒫᒧᑦ ᒫᑦᓯ 
31, 2010-2011. ᒪᒥᐊᓇᖅ. ᒐᕙᒪᒃᑯᓐᓂᒃ 
ᑮᓇᐅᔭᖃᓐᓂᐊᖅᑐᑦ ᐊᐅᓚᓂᖏᓐᓄᑦ, 
$1,089,413.000 ᑲᑎᓕᒫᖅᑐᒋᑦ $1,089,413. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐋᒡᒐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): $1 ᐱᓕᐊᓐ, ᒪᒥᐊᓇᖅ. 
 
>>ᐃᓪᓚᖅᑐᑦ 
 
ᑭᐱᓗᐊᖃᑖᕋᒃᑯ. $1,089,413,000. ᑲᑎᓪᓗᒋᑦ 
$1,089,413,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪ ᓈᓴᐅᑎᓕᒃ 4,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᓴᐅᑎᓕᒃ 5. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

1941

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓰ ᒪᓕᒐᒃᓴᖅ 22 
ᐊᑕᖏᕐᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪ ᒪᓕᒐᓕᐅᖅᑏᑦ 
ᒪᓕᒐᒃᓴᖅ 22, ᐊᖏᖅᑕᐅᒻᒪᑦ ᒪᓕᓪᓗᒍ 62(2) 
ᒪᓕᒐᒃᓴᖅ 22 ᑲᑎᒪᔾᔪᑎᔅᓴᓅᕈᓐᓇᓕᖅᑐᖅ 
ᐱᖓᔪᐊᓂ ᐅᖃᓕᒫᖅᑕᐅᔪᔅᓴᐅᓗᓂ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 23 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
ᓈᓴᐅᑎᓕᒃ 2, 2009-2010 - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 23-ᒨᕐᓗᓯ 
ᐃᓚᒋᐊᕈᑎᔅᓴᐅᔪᑦ ᐊᐅᓚᔾᔪᑎᓪᓄᑦ, ᓈᓴᐅᑖ 2, 
2009-2010. ᐃᒃᓯᕙᐅᑖᖅ… ᒥᓂᔅᑕᐅᔪᖅ 
ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ, 
ᒪᑐᐃᖅᓯᔾᔪᑎᖃᒻᒪᖔᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᐅᓐᓄᓴᒃᑯᑦ, ᐅᓐᓄᓴᑯᑖᕈᓘᒻᒪᑦ. 
 
ᒪᓕᒐᒃᓴᖅ 23  ᐱᕕᖃᑦᑎᑦᑎᔪᖅ $12,081,000-
ᓂᒃ ᐊᑐᖅᑕᐅᓂᖏᓐᓄᑦ. ᑖᒃᑯᐊ ᐊᒥᓲᓂᖅᓴᐅᔪᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ. ᑕᕝᕙᓐᖓᑦ $9,191,000-
ᖑᔪᐃᑦ ᓴᓂᕐᕙᒃᑕᐅᓇᓱᒃᑐᓂᒃ ᐃᓄᓕᕆᔨᒃᑯᓐᓄᑦ 
$5,991,000 ᐊᑕᐅᓯᐊᖅᑐᒥᒃ ᑕᐃᒃᓱᒧᖓ 
ᓄᕙᓐᓂᖅᔪᐊᖑᓚᐅᖅᓯᒪᔪᒧᑦ 
ᑲᐱᔭᐅᔭᕆᐊᖃᑦᑎᓪᓗᒋᑦ. ᐊᒥᐊᒃᑯᖏᓪᓕ 
$3,200,000 ᓂᕆᐅᒋᔭᐅᔪᓄᑦ 
ᐊᒥᒐᔅᓯᔾᔪᑕᐅᒋᐊᖃᓐᓂᐊᖅᑐᓄᑦ. ᐊᖏᕐᕋᕆᖏᓐᓂ 
ᑲᒪᒋᔭᐅᕙᑦᑐᓄᑦ ᐊᒻᒪᓗ ᓄᓇᕗᑦ ᓯᓚᑖᓂ 
ᐋᓐᓂᐊᕕᓕᐊᖅᑐᓄᑦ. 
 
ᐊᒻᒪᓗᒃᑕᐅᖅ ᐊᓯᖏᑦ 23-ᒥ ᒪᓕᒐᒃᓴᒥᒃ  

• ᐃᒪᐃᒻᒥᔪᖅ $1 ᒥᓕᐊᓐ 
ᑮᓇᐅᔭᓕᕆᔨᒃᑯᓐᓄᑦ ᓄᓇᕗᑦᒥ 
ᐊᐅᓚᐅᔾᔨᔨᐅᕙᑦᑐᑦ 
ᓇᓪᓕᐅᒃᑯᒫᖃᑦᑎᑦᑎᓂᕐᒧᑦ ᒐᕙᒪᒃᑯᓐᓂᒃ 
ᐊᖏᖅᑕᐅᓚᐅᖅᑐᑦ 2008-09. 

 
• $700,000 ᑮᓇᐅᔭᓕᕆᔨᒃᑯᓐᓄᑦ, 2009-

2010. ᓇᒻᒥᓂᖅ ᐃᓪᓗᖃᖅᑐᓄᑦ 
ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᔾᔪᑎᐅᔪᓂᒃ 
ᐅᑎᖅᑎᑦᑎᓂᕐᒧᑦ ᐱᔾᔪᑎᒋᓪᓗᒍ ᑕᒪᒃᑯᐊ 
ᐊᖏᕐᕋᕆᔭᐅᔪᑦ ᐊᑭᑐᔪᐊᓘᖃᑦᑕᕐᖓ 
ᐅᖅᑰᓴᕋᓱᑦᑐᒋᑦ. 

 
• $670,000 ᐊᕙᑎᓕᕆᔨᒃᑯᓐᓄᑦ ᑕᐃᒃᑯᐊ 

ᖁᔭᓈᖅᓯᔪᓐᓇᖁᓪᓗᒋᑦ 
ᐊᑭᓕᖅᑕᐅᔭᕆᐊᖃᖅᑐᒥᓂᐅᔪᓂᒃ 
ᐊᖑᓇᓱᑦᑎᓄᑦ ᐱᔾᔪᑎᖃᖅᑐᑦ ᐊᑭᖏᓐᓄᑦ. 

 
• $270,000 ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ 
ᐱᓕᕆᐊᖃᐃᓐᓇᕐᓂᐊᕐᖓᑕ 
ᐃᓕᓐᓂᐊᖅᑎᑦᑎᖃᑦᑕᕐᓗᑎ 
ᐅᔭᕋᓐᓂᐊᕐᓂᕐᒧᑦ ᐊᒻᒪᓗ ᑲᑎᒪᔨᕋᓛᓄᑦ 
ᑮᓇᐅᔭᖃᖅᑎᑕᐅᓗᑎᒃ ᓄᓇᓕᓐᓂ 
ᐱᕙᓪᓕᐊᓂᕐᒧᑦ ᑎᒍᒥᐊᑦᑕᐅᔪᓂᒃ. 

 
• $150,000 ᓄᓇᕗᒻᒥ 

ᐃᓪᓗᓕᕆᔨᖅᔪᐊᒃᑯᓐᓄᑦ 
ᐊᐅᓚᔾᔪᑕᐅᖃᑦᑕᕐᓂᐊᖅᑐᓄᑦ ᐅᖂᑕᖅ 
ᐊᖏᕐᕋᖃᓐᖏᑦᑐᓄᑦ ᐊᖏᕐᕋᕆᔭᐅᔪᒥᑦ 
ᐃᖃᓗᓐᓂ. 

 
• $100,000 ᒪᓕᒐᓕᕆᔨᒃᑯᓐᓄᑦ 

ᓄᑦᑎᖅᑕᐅᓗᑎᒃ. ᒪᓕᒐᓕᕆᓂᕐᒧᑦ 
ᑮᓇᐅᔭᖃᖅᑎᑕᐅᔪᑦ ᐊᑐᐃᓐᓇᖃᕐᓂᕐᒧᑦ 
ᐃᖅᑲᖅᑐᐃᕕᒃᑯᑦ ᐊᖏᖃᑎᒌᓐᓂᖏᑦ. 

 
ᑕᕝᕙ ᐅᖃᐅᓯᔅᓴᕆᔭᒃᑲ. 
ᐊᐱᖅᓱᖅᑕᐅᔪᓐᓇᓂᐊᖅᑐᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᖃᐃᖅᑯᔨᔪᒪᕖᑦ ᑕᑲᓄᖓ 
ᐊᐱᖅᓱᖅᑕᐅᕕᒻᒧᑦ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᕙᓃᓐᖏᑦᑐᑦ ᒫᓐᓇ, ᐃᒃᓯᕙᐅᑖᖅ. 
 
>>ᐃᓪᓚᖅᑐᑦ 
 
ᑕᕝᕗᖓᕇᕐᓂᐊᖅᑑᒐᓗᐊᖅ. ᑕᕝᕙ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 
ᑕᕝᕗᖓ ᐃᖏᒍᓐᓇᕐᓂᐊᕐᖓᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᖅᑏ. 
ᐅᕗᓐᖓᐅᑎᓚᐅᒃᑭᑦ, ᐃᓯᖅᑎᓚᐅᒃᑭᑦ ᐃᖅᓱᖅᑎ. 
 
ᒥᓂᔅᑖ ᑖᓐᓇ ᓇᓗᓇᐃᑲᐃᓐᓇᕈᒃ ᖃᐃᖁᓯᒪᔭᐃᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᒡᓕᕋ ᑮᓇᐅᔭᓕᕆᓂᕐᒧᑦ, ᒥᔅᑕ 
ᒫ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐄ, ᑕᐃᒪ ᐊᐱᖅᓱᖃᑦᑕᕐᓂᐊᖅᑐᑦ ᑖᒃᑯᐊ 
ᒪᑉᐱᒐᐃᑦ ᒪᓕᓪᓗᒋᑦ. ᒫᓐᓇ 
ᐅᖃᐅᓯᔅᓴᖃᖅᑐᖃᖅᐹ? ᒪᑉᐱᒐᖅ 4-ᒨᕐᓗᑕ, 
ᑮᓇᐅᔭᓕᕆᓂᕐᒧᑦ ᐊᐅᓚᔾᔪᑏᑦ 
ᐊᖏᖅᑕᐅᓚᐅᓐᖏᑦᑐᑦ ᑲᑎᓪᓗᒋᑦ $1.7 ᒥᓕᐊᓐ. 
ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. $1.7 
ᒥᓕᐊᓐ ᑲᑎᓪᓗᒋᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 5. ᑖᒃᑯᐊ 
ᑲᑎᓪᓗᒋᑦ $100,000. ᐊᖏᖅᐱᓰ? ᒪᒥᐊᓇᖅ 
ᐊᖏᖅᑕᐅᓚᐅᓐᖏᑦᑐᑦ ᓱᓕ. ᑲᑎᓪᓗᒋᑦ $100,000.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᓕᕆᕕᒃ ᑲᑎᓪᓗᒍ. 
$100,000 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 6-ᒨᕐᓗᒍ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᓚᔾᔪᑎᖏᑦ 
ᒪᑭᒪᔾᔪᑎᖏᓪᓗ ᐊᖏᖅᑕᐅᓚᐅᓐᖏᑦᑐᑦ 
ᐊᖏᔪᖅᑳᖃᕐᕕᒻᒧᑦ $204,000. ᐊᖏᕈᑎᒋᒋᕕᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐋᓐᓂᐊᓯᐅᖅᑎᒃᑯᑦ. 
ᓈᓴᐅᑖ 2. ᑲᑎᓪᓗᒋᑦ ᐋᓐᓂᐊᓯᐅᖅᑎᒃᑯᓐᓄᑦ 
ᑲᑎᓪᓗᒋᑦ $348,000. ᐊᖏᖅᑕᐅᓚᐅᓐᖏᑦᑐᑦ. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 3. 
ᐃᓗᐊᖅᓴᐃᓂᖅ ᐊᖏᖅᑕᐅᓚᐅᓐᖏᑦᑐᑦ. 
$5,439,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᓄᓕᕆᓂᖅ ᐊᖏᖅᑕᐅᓚᐅᓐᖏᑦᑐᖅ. 
$1,769,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓇᓪᓕᐅᒃᑯᒫᖃᕐᓂᖅ 
ᐊᖏᖅᑕᐅᓯᒪᓐᖏᑦᑐᑦ. $1,431,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓪᓗᒋᑦ 
ᐱᓕᕆᕕᒻᒧᑦ. $9,191,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 7. 
ᐊᕙᑎᓕᕆᓂᕐᒧᑦ ᐊᖏᖅᑕᐅᓚᐅᓐᖏᑦᑐᑦ 
ᐱᓕᕆᐊᓄᑦ ᐊᐅᓚᑦᑎᔾᔪᑎᔅᓴᑦ. $670,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᕕᐅᑉ 
ᐊᖏᖅᑕᐅᓯᒪᖏᑦᑐᖅ, $670,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 8. 
ᐱᕙᓪᓕᐊᔪᓕᕆᔩᑦ ᐃᖏᕐᕋᔪᓕᕆᔩᓪᓗ 
ᐊᐅᓚᔾᔪᑎᖏᑦ ᒪᑭᒪᔾᔪᑎᖏᓪᓗ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 
ᖁᔭᓐᓇᒦᕈᒪᓪᓗᒍ ᑖᓐᓇᑦᑕᐅᖅ ᒥᓂᔅᑕ ᑕᕝᕙᓃᒻᒪᑕ 
ᑭᐅᓂᐊᖅᑐᑎᑦ ᐊᐱᖅᑯᑎᓂᑦ.  
 
ᑕᕝᕙᓂ 8-ᒥᑦ ᐱᕙᓪᓕᐊᔪᓕᕆᓂᕐᒥᑦ ᐅᖃᖅᓯᒪᒻᒪᑦ 
ᐱᑕᖃᖅᑎᑦᑎᓪᓗᑎᑦ $270,000-ᓂᑦ ᑲᔪᓯᓂᐊᕐᖓᑕ 
ᐅᔭᕋᓐᓂᐊᓂᕐᒧᑦ ᐃᓕᓐᓂᐊᑎᑦᓯᔾᔪᑕᐅᔪᑦ ᐊᒻᒪᓗ 
ᐃᓅᓯᒃᑯᑦ ᑮᓇᐅᔭᓕᐅᕈᑕᐅᔪᓂᑦ ᕿᒥᕐᕈᒐᓱᐊᖅᑏᑦ. 
ᐊᐱᖅᑯᑎᒐᓕ ᑖᓐᓇ ᒥᓂᔅᑕᒧᑦ. ᑭᐊᖑᑯᐊ 
ᑲᑎᒪᔨᕋᓛᖁᑎᖏᑦ? ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑖᖅ ᐊᒻᒪ ᒥᔅᑕ ᐊᐅᐸᓗᒃᑐᖅ. ᑖᓐᓇ 
ᐊᐱᕆᓚᐅᕐᒥᒻᒪᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ  

ᐅᖃᐅᑎᓚᐅᕋᒃᑯᑦ. ᑕᐃᒪ ᒥᓂᔅᑕᑕᖃᕐᒪᑦ, ᒥᓂᔅᑕ 
ᑕᑉᑑᓇ ᐊᐱᕆᔭᐅᒍᓐᓇᖅᑐᖅ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑖᖅ. ᐊᐱᖅᑯᑎᑦᑎᐊᕙᒃ ᑖᒃᑯᐊ 
ᐃᓕᓐᓂᐊᑎᑦᑎᓂᕐᒧᑦ ᑲᑎᒪᖃᑎᒌᓚᐅᖅᑐᑦ 
ᖃᑦᓯᑲᓪᓚᐅᓪᓗᑎᑦ ᑲᑐᔾᔨᖃᑎᒋᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᓯᕗᒃᑲᑕᖅᑎᐅᓚᐅᖅᓱᑎᑦ. 
ᐃᓚᐅᓂᖃᕈᒪᔪᓪᓗ ᐅᔭᕋᓐᓂᐊᓂᕐᒧᑦ. ᓲᕐᓗ 
ᓄᓘᔮᖕᓂ ᐃᖅᑲᓇᐃᔭᖅᐸᒃᑐᑦ ᐹᕕᓐᓛᓐ 
ᑲᑎᒪᔨᓃᖃᑕᐅᔪᖅ ᐃᓛᒃ ᑲᑎᒪᔨᓂᑦ. ᓂᐅ ᐄᒍ 
ᐊᒻᒪ ᓂᐅ ᒫᓐᑦ-ᑯᑦ ᐊᒻᒪ ᐃᓄᓕᕆᔨᑐᖃᒃᑯᑦ 
ᓯᓚᑦᑐᓴᕐᕕᓪᓗ. ᑖᒃᑯᓇᓂᑦ ᑲᑐᔾᔨᖃᑎᒌᓂᑦ ᑭᓱᓂᑦ 
ᐃᓕᓐᓂᐊᕈᑎᖃᕆᐊᖃᕐᓂᐊᕐᒪᖔᑕ 
ᐃᓱᒪᖅᓴᖅᓯᐅᕈᑎᖃᓚᐅᖅᑐᑦ. ᓯᕗᓂᒃᓴᒥᓪᓗ 
ᖃᓄᐃᓘᖅᐸᓪᓕᐊᓂᐊᕐᒪᖔᑕ ᐱᓕᕆᐊᔅᓴᓂᑦ 
ᓄᓇᕗᒥᑦ ᐅᔭᕋᓐᓂᐊᕐᓂᖅ ᐱᓪᓗᒍ. 
 
ᑖᒃᑯᐊ ᐃᓅᓯᓕᕆᓂᕐᒧᑦ ᑮᓇᐅᔭᓕᐅᕈᑎᖃᓂᕐᒧᑦ 
ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᓯᕗᓪᓕᐅᑎᔭᖓᑦ. 
ᐊᕕᑦᑐᖅᓯᒪᓂᒃᑯᑦ ᐊᒻᒪᓗ ᓄᓇᓕᖁᑎᕗᑦ ᑕᐃᒃᑯᐊ 
ᐱᓗᐊᖅᑐᒥᑦ ᐊᑦᑐᖅᑕᐅᓯᒪᔪᑦ ᐅᔭᕋᓐᓂᐊᓂᕐᒧᑦ. 
ᐃᓱᒫᓘᑎᖏᑦ ᐅᖃᐅᓯᔅᓴᖏᓪᓗ 
ᓴᖅᑭᑎᑕᐅᖃᑦᑕᖅᑐᑦ ᑲᑎᒪᔨᓄᑦ 
ᐊᑐᓕᖃᑦᑕᕆᓪᓗᑎᒍᑦ. ᑐᑭᓯᒋᐊᕈᑎᔅᓴᑦ ᖃᐃᑕᐅᔪᑦ 
ᒐᕙᒪᒃᑯᓐᓂᑦ ᖃᓄᐃᑦᑐᓂᑦ 
ᐊᖏᖃᑎᒌᒐᓱᐊᕈᑎᖃᕐᓂᐊᕐᒪᖔᑦᑕ ᑭᓱᓂᓪᓗ. 
ᐊᒻᒪᓗ ᑭᓱᓪᓚᕆᓐᓂᑦ ᐊᖏᖃᑎᒌᒐᓱᐊᓂᐊᕐᒪᖔᑦᑕ 
ᐊᖏᕈᑎᓂᑦ ᐋᖅᑭᒃᓱᐃᕙᓪᓕᐊᑎᓪᓗᑕ. ᖁᔭᓐᓇᒦᒃ 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑕᑉᑑᓇ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 
ᖁᔭᓐᓇᒦᕆᕙᕋ ᑖᓐᓇ ᒥᓂᔅᑕ ᐲᑕᓴᓐ 
ᐃᖏᕐᕋᔪᓕᕆᔨᒃᑯᓐᓄᑦ ᑭᐅᔭᐅᖁᔨᖅᑲᐅᒻᒪᑦ. 
ᑕᐃᒃᑯᐊ ᑎᑎᕋᖅᑕᐅᓯᒪᖁᑐᐃᓐᓇᖅᑐᒍ, 
ᐃᓅᓯᓕᕆᓂᕐᒧᑦ ᕿᒥᕐᕈᔨᐅᔪᑦ ᐅᖃᖅᑲᐅᒐᕕᑦ 
ᐱᕙᓪᓕᐊᔪᓕᕆᔨᒃᑯᑦ ᑲᒪᔨᐅᓂᖏᓐᓂᑦ. 
ᐊᐱᖅᑯᑎᒋᓂᐊᖅᑲᐅᔭᕋᓂᑦ ᑭᐅᒻᒪᑕ. 
 
ᑎᑎᕋᖅᑕᐅᓯᒪᖁᓪᓗᒍ ᓇᓪᓕᐊᒃ ᐱᓕᕆᐊᔅᓴᐃᑦ. 
ᑖᒃᑯᐊ ᓯᕗᓕᖅᑎᐅᒻᒪᑕᐃᓛᒃ ᑲᒪᒻᒪᑕ 
ᐱᕙᓪᓕᐊᔪᓕᕆᔨᒃᑯᑦ. ᐊᐱᕆᒍᒪᖅᑲᐅᒐᒪ ᑕᕝᕙᓂ 
ᒪᓕᒐᓕᐅᕐᕕᐅᑉ ᐃᓗᐊᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᑕ 
ᐊᐅᐸᓗᒃᑐᖅ. ᒥᓂᔅᑕ ᑕᑉᑑᓇ 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑖᖅ. ᖁᔭᓐᓇᒦᕆᕙᕋ ᑕᐃᓐᓇ 
ᐊᐱᖅᓱᖅᑐᖅ. ᑖᒃᑯᓇᓂ ᐱᖓᓱᓂᑦ 
ᐊᕕᑦᑐᖅᓯᒪᓂᐅᔪᓂᑦ ᕿᑭᖅᑖᓗᒻᒥ 
ᑐᑭᒧᐊᖅᑎᑦᑎᔨᖃᕋᑦᑕ ᑕᐃᑲᓂ ᒥᑦᑎᒪᑕᓕᒻᒥ. 
ᐹᕙᓐᓛᓐᑯᑦ ᑕᑉᐹᓂ ᓴᓂᐊᓃᒻᒪᑕ. ᑭᕙᓪᓕᕐᒥᑦ 
ᑐᑭᒧᐊᖅᑎᑦᑎᔪᖅ ᑲᑎᒪᔨᕋᓛᑦ. ᖃᔅᓯᑲᓪᓚᓐᓄᑦ 
ᐱᓕᕆᐊᖑᔪᓄᑦ ᒫᓐᓇ. ᐃᐊᑦ ᓃᒍ, ᑕᐃᓐᓇ ᒥᐊᑐ 
ᐹᖕᒃᒦᑦᑐᖅ. ᕿᑎᕐᒥᐅᓂᓕ ᑐᑭᒧᐊᖅᑎᑦᑎᔨᐅᔪᖅ 
ᖁᓪᓗᖅᑑᒥᑦ ᐱᓕᕆᖃᑎᖃᖅᑐᖅ ᕼᐅᑉ ᐸᐃᒥᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᐊᓯᖏᓐᓂ ᐊᐱᖅᑯᑎᔅᓴᖃᖅᑲ? ᐅᑎᕐᓗᑕ 
ᐱᕙᓪᓕᐊᔪᓕᕆᓂᕐᒧᑦ ᐊᐅᓚᔾᔪᑎᖏᑦ 
ᒪᑭᒪᔾᔪᑎᖏᓪᓗ. ᐊᖏᖅᑕᐅᓚᐅᖅᓯᒪᓐᖏᑦᑐᖅ.  

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ. 
$270,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ 
ᐊᖏᖅᑕᐅᓚᐅᓐᖏᑦᑐᑦ. $270,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐ 9-ᒨᕐᓗᓯ. 
ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ. ᐊᐅᓚᔾᔪᑎᖏᑦ 
ᒪᑭᒪᔾᔪᑎᖏᓪᓗ. ᐊᖏᖅᑕᐅᓚᐅᓐᖏᑦᑐᑦ. ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ. ᑲᑎᓪᓗᒋᑦ $150,000. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ 
ᐊᖏᖅᑕᐅᓚᐅᓐᖏᑦᑐᑦ ᐱᓕᕆᕕᓕᒫᒧᑦ $150,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ 1 ᒪᒃᐱᒐᖅ 2-
ᒥ. ᐊᐅᓚᔾᔪᑏᑦ ᒪᑭᒪᔾᔪᑏᓪᓗ. $12,081,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᒨᕆᕗᒍᑦ 23. 
ᐃᓚᒋᐊᕈᑏᑦ ᑮᓇᐅᔭᓄᑦ ᐊᐅᓚᔾᔪᑎᓄᑦ 
ᐋᖅᑭᐅᒪᔾᔪᑎᓄᓪᓗ. 2. 2009-2010. 1. ᑖᓐᓇ 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 2. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): 3. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 3-ᒧᑦ ᐅᑎᕐᓗᑕ. ᑖᒃᑯᐊ 
ᐊᕐᕌᒍᒧᑦ ᐃᓱᓕᓪᓗᒍ ᒫᑦᓯ 31, 2010. ᐊᐅᓚᔾᔪᑏᑦ 
ᒪᑭᒪᔾᔪᑏᓪᓗ. ᑲᑎᓪᓗᒋᑦ. $12,081,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᓪᓗᒋᑦ. 
ᐃᓚᒋᐊᕈᑖ $12,081,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐊᖏᖅᐱᓰ 
ᒪᓕᒐᒃᓴᖅ 23. ᐊᖏᖅᐱᓰ ᒪᓕᑦᓱᒍᓗ 62(2) 
ᒪᓕᒐᒃᓴᖅ 23 ᑲᑎᒪᔾᔪᑎᔅᓴᓅᖅᑕᐅᒍᓐᓇᓕᖅᑐᖅ 
ᐱᖓᔪᐊᓐᓄᑦ ᐅᖃᓕᒫᖅᑕᐅᓂᐊᕐᓗᓂ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᔪᒪᒐᒃᑯ ᒥᓂᔅᑕ 
ᒪᑐᐃᖅᓯᔾᔪᑎᔅᓴᖃᕐᒪᖔᑦ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 
ᖁᔭᓐᓇᒦᕈᒪᕙᒋᑦ ᐊᒻᒪᓗ ᑲᑎᒪᔨᕋᓛᖁᑎᑎᑦ 
ᑖᒃᑯᓂᖓ ᐱᖁᔭᒃᓴᖅ 23-ᒥᑦ ᐱᓇᓱᐊᕈᓰ 
ᒪᕐᕉᓪᓗᑭᐊᖅ ᐊᐱᖅᑯᑎᔅᓴᖃᑦᑎᐊᓚᐅᕐᖓᑕ ᐊᒻᒪᓗ 
ᑖᓐᓇ ᑭᐅᔪᓐᓇᑦᑎᐊᓚᐅᕐᖓᑦ ᐅᕙᓐᓄᑦ 
ᐃᓇᖐᓯᒪᑲᐃᓐᓇᖅᑐᖅ. 
 
ᖁᔭᓐᓇᒦᕈᒪᕙᒃᑲ ᐊᒻᒪᓗ ᐲᑕ ᒫ ᖁᔭᓐᓇᒦᖅᑐᒍ 
ᐊᒻᒪᓗ ᑖᒃᑯᐊ ᑕᒫᓂ ᐃᒃᓯᕚᖅᑲᐅᔪᑦ ᐳᓛᕐᕕᒻᒥ. 
ᖁᔭᓐᓇᒦᒻᒪᕆᐊᓗᒃ.  
 
ᖁᔭᓐᓇᒦᕌᓗᒃ ᐱᕕᖃᑦᑎᑦᑎᓂᑦᑎᓐᓄᑦ. ᒐᕙᒪᒃᑯᑦ 
ᑮᓇᐅᔭᖏᓐᓂᑦ ᕿᒥᕐᕈᔭᐅᒐᐃᒻᒪᑕ ᖁᔭᓇᖅᐸᒃᑐᑦ. 
ᐊᑎᖃᖅᐸᓪᓚᐃᓕᕋᒪ ᓄᑖᒥ ᑐᐱᑲᓴᒻᒪᕆᑉᐳᖓ. 
ᑖᓐᓇ ᐅᖃᐅᓯᕆᓐᖑᐊᖃᑦᑕᓚᐅᖅᓯᒪᔭᖓ ᑕᐃᒪᓗ 
ᖁᕕᐊᓱᒃᑐᖓ ᑕᕝᕙᓂ ᐊᐱᖅᓱᖃᑦᑕᕈᓐᓇᖅᑲᐅᒐᔅᓯ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᖁᔭᓐᓇᒦᓪᓗ ᑭᐅᖃᑦᑕᕋᑖᕋᕕᑦ. ᐃᖅᓱᖅᑏ, 
ᐅᑯᐊ ᐊᓂᑎᑲᐃᓐᓇᓚᐅᕐᒥᒃᑭᑦ ᒥᓂᔅᑐ 
ᐃᑲᔪᖅᑎᖓᓗ ᐃᖅᓱᖅᑎ. 
 
ᒪᓕᒐᒃᓴᖅ 14, ᑕᐃᓐᓇ ᐊᓪᓚᑦᑎ ᒪᓕᒐᓕᕆᔨ 
ᑕᐅᓄᓐᖓᑲᐃᓐᓇᕐᓕ, ᐊᐱᖅᓱᖅᑕᐅᕕᒻᒧᑦ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᒪᓕᒐᒃᓴᖅ 14 - ᐊᓯᖏᑦ ᒪᓕᒐᐃᑦ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᖅ, 2009, 
ᓈᓴᐅᑎᓕᒃ 2 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᒍᒪᒐᒃᑯ ᒥᓂᔅᑕ 
ᐱᓕᕆᐊᖃᑦᑐᑦ ᒥᔅᑕ ᐲᑕᓴᓐ 
ᒪᑐᐃᖅᓯᔾᔪᑎᖃᖁᓪᓗᒍ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕕᐊᓱᑉᐳᖓ ᑐᒃᓯᕋᐅᑏᑦ 
ᐋᖅᑭᒋᐊᕈᑎᔅᓴᑦ ᒪᓕᒐᒃᓴᖅ 14-ᒧᑦ. 
 
ᐊᔾᔨᒌᖏᑦᑐᓄᑦ ᐊᓯᖏᓐᓂᒃ ᐊᕕᑦᑐᖅᓯᒪᔪᓄᑦ 
ᐊᑐᖅᑕᐅᖃᑦᑕᖅᑐᑦ ᑕᒻᒪᖅᑐᒥᓂᕐᓄᑦ 
ᐋᖅᑭᒋᐊᕈᑕᐅᓪᓗᓂ ᐊᒻᒪᓗ ᐊᑭᕋᑦᑑᑕᐅᖏᑦᑐᓄᑦ 
ᐊᓯᔾᔨᕆᐊᖃᑦᑐᓄᑦ. ᐊᒥᓱᑦ ᐊᕕᑦᑐᖅᓯᒪᓂᐅᔪᑦ 
ᑕᐃᒪᓐᓇᖃᑦᑕᕐᒪᑕ ᐊᕐᕌᒍ ᐊᑕᐅᓯᐊᖅᖢᒍ. ᓄᓇᕗᑦ 
ᖃᑦᓯᖃᓪᓚᓐᓂᒃ ᐊᒥᓱᐊᓗᓐᓂᒃ ᐱᖁᔭᕐᓂᒃ 
ᐱᓚᐅᕐᒪᑕ ᐃᓚᖏᓪᓗ ᓄᓇᑦᓯᐊᕐᒦᓐᖔᖅᓯᒪᔪᑦ 
ᑕᒪᒃᑯᐊ ᑕᒻᒫᖅᓯᒪᔪᑦ. 
 
ᒪᓕᒐᒃᓴᖅ 14 ᑕᑭᓂᖅᓴᒻᒪᕆᒃ 
ᐋᖅᑭᒃᓯᒋᐊᕈᑎᑦᑎᓐᓂ ᒪᓕᒐᓄᑦ 21-ᓄᑦ 
ᐋᖅᑭᒋᐊᕈᑕᐅᓂᐊᖅᑐᑦ ᒪᓕᒐᕐᓄᑦ. ᐃᓚᖏᑦ 
ᑕᒻᒪᖅᓯᒪᑐᐃᓐᓇᖅᑐᕈᓗᐃᑦ ᐊᒻᒪᓗ ᓄᓇᑦᓯᐊᓚᔪᐃᑦ. 
ᑖᓐᓇ ᐱᖁᔭᔅᓴᖅ ᐱᐅᓯᕚᓪᓕᑎᑦᓯᓂᐊᕐᒥᔪᖅ 
ᑎᑎᕋᖅᑕᐅᖃᑦᑕᕐᓂᖏᓐᓂᒃ ᒪᓕᒐᒃᓴᐃᑦ 
ᐱᓗᐊᖅᑐᒥᒃ ᑐᑭᖏᑦ ᐱᓪᓗᒋᑦ, ᒥᓂᔅᑕᐃᓪᓗ 
ᑕᐃᔭᐅᔾᔪᑎᖏᑦ. 
 
ᖁᔭᓐᓇᒦᖅᐸᒃᑲ ᑲᑎᒪᔨᕋᓛᑦ 
ᐃᓱᒪᔅᓴᖅᓯᐅᕈᑎᖃᕐᓂᐊᖅᑎᓪᓗᒋᑦ ᑖᒃᓱᒥᖓ 
ᐱᐅᓯᕚᓪᓕᑎᑦᓯᒐᓱᐊᖅᑎᓪᓗᑕ ᒪᓕᒐᕐᓂᒃ ᓄᓇᕗᑦᒥ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᑕ ᐲᑕᓴᓐ. 
ᓵᒨᖃᑎᖃᕈᒪᕖᑦ ᐊᐱᖅᓱᖅᑕᐅᕕᒻᒧᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᐄᒡᓗᐊᕕᒃ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓯ ᑖᒃᑯᐊ 
ᐊᐱᖅᓱᖅᑕᐅᓂᐊᖅᑐᖅ ᓵᒨᖅᑎᑕᐅᓗᑎᒃ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᖅᑏ, ᑖᒃᑯᐊ 
ᐃᓯᖅᑎᑲᐃᓐᓇᒃᑭᑦ ᐃᖅᓱᖅᑎ. 
 
ᒥᓂᔅᑕ ᑖᓐᓇ ᐊᐃᑉᐸᕆᔭᐃᑦ ᓇᓗᓇᐃᑲᐃᓐᓇᕈᒃ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓇᓗᓇᐃᕈᒪᒐᒃᑯ ᒥᔅᑕ, ᑖᓐᓇ 
ᒪᓕᒐᓐᓂᒃ ᑎᑎᕋᖅᐸᓪᓕᐊᔨ ᒪᓕᒐᓕᕆᔨᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᒃᑯᐊ ᑲᑎᒪᔨᕋᓛᑦ 
ᐅᖃᐅᓯᒃᓴᖃᖅᑳᑦ ᑖᒃᑯᓄᖓ ᒪᓕᒐᓐᓄᑦ. 
ᑲᔪᓯᒋᐊᕆᑦ. 
 
ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑕᐅᖃᑕᐅᓪᓗᖓ ᑖᒃᑯᓄᖓ 
ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓂᒃ ᓇᐃᓈᕐᓗᒍ 
ᒪᑐᐃᖅᓯᓂᐊᖅᑐᖓ ᑖᒃᑯᓂᖓ 
ᐃᓱᒪᔅᓴᖅᓯᐅᕐᓂᐊᖅᑎᓪᓗᑕ ᒪᓕᒐᒃᓴᖅ 14, 
ᐊᔾᔨᒌᖏᑦᑐᓂᒃ ᒪᓕᒐᕐᓂᒃ ᐋᖅᑭᒋᐊᕈᑦ ᒪᓕᒐᖅ, 
2009, ᓇᒻᒪ 2. 
 
ᑲᑎᒪᔨᕋᓛᑦ ᐃᓕᓴᖅᓯᒻᒪᑕ ᒪᓕᒐᐃᑦ ᒪᓕᒐᒃᓴᓂ 
ᐊᑭᕋᖅᑑᑎᓐᖏᒻᒪᑕ ᓴᓗᒻᒪᔅᓴᐃᔾᔪᑎᑐᐃᓐᓇᐅᒻᒪᑕ. 
ᒪᓕᒃᑐᒋᑦ ᑲᑎᒪᔨᕋᓛᑦ ᐊᑐᓕᖁᔭᖏᑦ ᑖᓐᓇ 
ᐊᖏᖅᑕᐅᖁᔭᐅᔪᖅ ᒪᓕᒐᒃᓴᖅ 14 ᐃᓘᓐᓇᖏᓐᓄᑦ 
ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ 
ᓂᑭᑦᑖᕐᓂᐊᕋᑦᑎᒍ ᑎᑎᕋᖅᓯᒪᔪᑦ. ᒪᑉᐱᒐᖅ 1-ᒥ, 
ᓈᓴᐅᑎᓕᒃ 1, ᐊᖏᖅᐱᓯᐅᒃ? ᒪᒥᐊᓇᖅ, 
ᐱᖁᔭᒃᓴᖅ 14, ᑖᒃᑯᐊ ᐋᖅᑭᒋᐊᕈᑕᐅᔪᑦ. 
ᓈᓴᐅᑎᓕᒃ 1.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᖓ 2? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᖓ 3? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᖓ 4? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᖓ 5? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᖓ 6? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᖓ 7? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᖓ 8? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᖓ 9? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᖓ 10? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᖓ 11? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᓴᐅᑎᖓ 12? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᖓ 13? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 14?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 15? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 16? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 17?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 18?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 19?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 20? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 21?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᓄᖓ 9-ᒧᑦ 
ᐅᑎᕐᓗᑕ. ᑖᒃᑯᐊ ᓈᓴᐅᑎ A. ᐸᐃᑉᐹᑐᖃᓕᕆᓂᖅ 
ᒪᓕᒐᖅ. ᐸᐃᑉᐹᑐᖃᓕᕆᓂᖅ ᐱᖁᔭᖅ 
ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): B-ᒨᕈᑦᑕ 10, 11. 
ᑖᒃᑯᐊ ᑐᖁᖓᔪᓕᕆᔨᐅᑉ. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): C. ᐊᕙᑎᓕᕆᓂᕐᒧᑦ 
ᓴᐳᔾᔨᓯᒪᓂᕐᒧᑦ ᐱᖁᔭᖅ. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): D-ᒨᕐᓗᑕ. 14, 15. 
ᑖᒃᑯᐊ ᐃᓚᒋᐊᕆᓂᕐᒧᑦ. ᑐᓂᐅᖅᑲᐃᓂᕐᒧᑦ 
ᐱᖁᔭᐃᑦ. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): E. 16. ᐃᓄᐃᑦ 
ᐱᔪᓐᓇᐅᑎᖏᓐᓄᑦ ᐱᖁᔭᐃᑦ. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): F. 17-ᒥ. ᐃᓐᑲᒻ 
ᑖᒃᓯᓕᕆᓂᕐᒧᑦ ᐱᖁᔭᐃᑦ. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 18-ᒨᕈᕕᑦ. G. ᑖᒃᑯᐊ 
ᐊᕕᑦᑐᖅᓯᒪᓂᐅᖃᑎᒌᖏᑦᑐᐃᑦ ᐃᒪᓐᓇ 
ᖃᐃᖁᔨᔾᔪᑎᖃᕐᓂᕐᒧᑦ ᐱᖁᔭᖏᑦ. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): H. 19-ᒥ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ ᐱᖁᔭᖓᑦ. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): I. 20-ᒥᑦ. ᐊᕙᑎᓂ 
ᑖᒃᑯᐊ ᐱᓂᕐᓗᒃᑕᐅᓯᒪᔪᐃᑦ ᐱᕋᔭᓐᓂᒃᑯᑦ 
ᐱᖁᔭᖓᑦ. ᐊᖏᖅᐱᓯᐅᒃ?  
  
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯᐅᒃ ᑖᓐᓇ 
ᒪᓕᒐᒃᓴᖅ 14 ᐃᓘᓐᓇᖓᓂ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒋᐊᓕᒃ 
62(2) ᒪᓕᓪᓗᒍ ᑖᓐᓇ ᒪᓕᒐᒃᓴᖅ 14 
ᑲᑎᒪᔾᔪᑎᔅᓴᓅᖅᑕᐅᔪᓐᓇᖅᓯᔪᖅ ᐱᖓᔪᐊᓐᓂ 
ᐅᖃᓕᒫᖅᑕᐅᓂᐊᕐᓗᓂ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 
ᒪᑐᔾᔪᑎᔅᓴᖃᖅᑳ?  
 
ᐊᖓᔪᖅᑳᖅ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᔅᓯ ᑲᑎᒪᔨᕋᓛᑦ 
ᑖᒃᑯᓂᖓ ᕿᒥᕐᕈᓚᐅᕐᖓᑕ ᒪᓕᒐᒃᓴᖅ 14-ᒥᑦ. 
ᒪᓕᒐᕗᑦ ᐅᓪᓗᒥᒧᑦ ᐊᖑᒻᒪᑎᑎᒋᐊᖃᕋᑦᑎᒍ ᓱᓕ 
ᐱᓕᕆᐊᔅᓴᖃᒃᑲᓐᓂᕋᓗᐊᖅᑐᒍᑦ ᑕᒪᒃᑯᓄᖓ 
ᐊᕐᕌᒎᓛᖅᑐᖅ. 
 
ᐱᓕᕆᐊᕆᓂᐊᖅᑖᓗᒋᒻᒥᔭᕗᑦ. ᖃᓄᖅ ᑕᐃᓐᓇ 
ᐱᓕᕆᖃᑦᑕᖅᑐᖅ ᐸᑦᑕᑐᖅᑕᐅᒋᐊᓕᒃ 
ᐱᓕᕆᒃᑲᒻᒪᕆᐊᓘᒻᒪᑦ ᐊᒻᒪᓗ ᐊᓯᖏᑦ 
ᒪᓕᒐᓕᕆᔨᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᕙᕗᑦ 
ᒪᓕᒐᓕᕆᔨᑦ ᒥᓂᔅᑕᖓᑦ ᒪᓕᒐᓕᕆᔨᒃᑯᑦ. 
ᐊᐱᖅᓲᑎᔅᓴᖃᖅᑲᐅᖏᑦᑑᒐᓗᐊᑦ 
ᑕᑯᔅᓴᕈᕈᓘᔭᕋᑖᕐᖓᑦ ᖁᔭᓐᓇᒦᒃ. ᑖᒃᑯᐊ ᐃᖅᓱᒃᑏ 
ᐊᓂᑎᑲᐃᓐᓇᓚᐅᕐᒥᒃᑭᑦ. ᑕᐃᑲᓐᖓᑦ 
ᓅᖏᑎᐊᒻᒪᕆᒃᑯᕕᖅᑲᐃ. 
 
ᒪᓕᒐᒃᓴᖅ 25 ᑲᒪᒋᔪᓐᓇᖅᓯᒋᕙᕗᑦ. ᒥᓂᔅᑕ ᐲᑕᓴᓐ  

ᒪᑐᐃᖅᓯᔾᔪᑎᒥᓂᒃ ᐅᖃᕈᓐᓇᓯᒻᒥᔪᖅ.  
 
ᒪᓕᒐᒃᓴᖅ 25 - ᒪᓕᒐᐃᑦ ᐊᔾᔨᒌᓐᖏᑦᑐᑦ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ, 2010 - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᐅᑎᕋᑖᓐᖏᓇᒪ 
ᐱᓱᑐᐃᓐᓇᓚᖓᕋᑖᖅᑐᖓ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑖᖅ, ᖁᕕᐊᓱᒃᑲᒪ ᐊᓯᔾᔨᕈᒪᔭᕗᑦ ᒪᓕᒐᒃᓴᖅ 
25-ᒧᑦ. 
 
ᐊᑐᖅᑕᐅᒐᔪᒃᑐᑦ ᐋᖅᑭᒋᐊᕈᑕᐅᓪᓗᑎᑦ 
ᑕᒻᒪᖅᓯᒪᔪᓂᑦ ᑖᒃᑯᓂᖓ ᐊᑭᕋᖅᑑᑕᐅᓐᖏᑦᑐᓂᑦ. 
 
ᒪᓕᒐᒃᓴᖅ 25 ᐋᖅᑭᒋᐊᕆᒐᔭᖅᐳᖅ ᑕᒻᒪᖅᓯᒪᔪᓂᑦ 
ᑕᐃᒍᐃᔪᓂᓪᓘᓐᓃᑦ ᓄᓇᑦᑎᐊᕐᒥ ᐊᒻᒪᓗ ᑲᒥᓴᓇᒥ 
30-ᖑᔪᑦ ᐊᓯᖏᑦ ᒪᓕᒐᕐᓂᑦ. 
 
ᖁᔭᓐᓇᒦᖅᐸᒃᑲ ᑲᑎᒪᔨᕋᓛᑦ 
ᐃᓱᒪᔅᓴᖅᓯᐅᕈᑎᖃᕐᒪᑕ ᐊᒻᒪᓗ ᐃᑲᔪᐃᓐᓇᕐᒪᑕ 
ᑕᒪᑐᒧᖓ ᒪᓕᒐᖏᓐᓄᑦ ᓄᓇᕗᒻᒥ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 25, 
ᑭᓱᑐᐃᓐᓇᕐᓄᑦ ᐱᖁᔭᕐᓄᑦ ᐋᖅᑭᒋᐊᕈᑦ. 
ᐊᖏᖅᐱᓯᐅᒃ ᐃᓚᖓ 1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): A-ᒥ. ᑖᒃᑯᐊ ᒪᑉᐱᒐᖅ 
9-ᒥ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 
ᓇᒻᒪ 2. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᖓ B-
9-ᒥ. ᑖᒃᑯᐊ ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᖓ 3. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕗᖓ C-
ᒧᑦ 10-ᒧᑦ ᐅᑎᕐᓗᑕ. C ᐊᖏᕈᑎᕕᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 
4. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): D-ᒧᑦ 10-ᒥ. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑖ 5? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑖ 6? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᖓ E-
11-ᒥ. ᑖᒃᑯᐊ ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑖ 7? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 11-ᒨᕈᕕᑦ 
ᐃᒪᖓ F. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑖ 8 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᖓ G-12-
ᒥ. ᑖᒃᑯᐊ ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑖ 9. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᖓᓅᕐᓗᓯ 
H, ᐃᓚᖓᓂ 13-ᒥ. H ᐊᖏᖅᑕᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓯᐅᒃ 
ᑎᑎᕋᖅᓯᒪᓂᖓ 10? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 15-ᒦᑦᑐᖅ 
ᐃᒪᖓ I ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 11.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓴᐅᑖ 12. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᖓ 19-ᒧᑦ 
ᐅᑎᕐᓗᑎᑦ. ᐃᓚᖓ J. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 13. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᓚᖓᓅᕐᓗᓯ K, ᒪᑉᐱᒐᖅ 20-ᒥ. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑖ 14. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. L-ᒨᕐᓗᓯ, 
ᐃᓚᖓ L 21-ᒥ. ᐃᓚᖓ L ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑖ 15 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᖓᓅᕐᓗᓯ 
M 22-ᒥ. ᐃᓚᖓ M ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑖ 16? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᖓ N. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑖ 17. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑖ 18. 
ᐊᒋᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑖ 19. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 20 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. O-ᒧᕐᓗᑎᑦ, 
23-ᒥ. 0, ᐊᖏᖅᑕᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑖ 21, 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 24-ᒧᕐᓗᓯ, P, 
ᐊᖏᖅᑕᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑖ 22, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 23, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 24, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 25, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᖓ Q-
24-ᒥ. ᑖᒃᑯᐊ ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑖᖅ 26, 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): R-ᒥ, 25 ᒪᑉᐱᒐᖓᓂ, 
ᑖᓐᓇ ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 27-ᒧᕐᓗᓯ. ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): S-ᒥ, 25 ᒪᑉᐱᒐᖓᓂ, 
ᑖᓐᓇ ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 28, 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 29, 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᓗᓇᐃᒃᑯᑎᓕᒃ T, 
ᒪᑉᐱᒐᖅ 25. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 30, 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᓗᓇᐃᒃᑯᑎᓕᒃ U, 
ᒪᑉᐱᒐᖅ 26. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᓐᓇ ᒪᓕᒐᒃᓴᖅ Bill 25 
ᐃᓘᓐᓇᖓ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᓪᓗᒍ 62(2), ᑖᓐᓇ 
ᒪᓕᒐᒃᓴᖅ 25 ᑲᑎᒪᔾᔪᑎᔅᓴᓅᕈᓐᓇᓕᖅᑐᖅ, 
ᐱᖓᔪᐊᓂ ᐅᖃᓕᒫᖅᑕᐅᓛᕐᓗᓂ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒥᓂᔅᑕ 
ᐃᓱᓕᔾᔪᑎᖃᖅᑲ. 
 
ᐊᖓᔪᖅᑳᖅ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. 
ᖁᔭᓐᓇᒦᕈᒪᕙᒃᑲ ᑲᑎᒪᔨᕋᓛᑦ ᕿᒥᕐᕈᓚᐅᕐᖓᑕ  

ᒪᓕᒐᒃᓴᖅ 25-ᒥ. 150-ᓃᒻᒪᑕ ᑖᒃᑯᐊ ᒪᓕᒐᐃᑦ 
ᐅᓪᓗᒥᒧᑦ ᐊᓐᖑᑎᑎᒋᐊᖃᑦᑕᕗᑦ. ᖁᔭᓕᑦᑎᐊᖅᑯᖓ 
ᕿᒥᕐᕈᖃᑦᑕᕐᓂᐊᕋᑦᓯ ᓯᕗᓂᒃᓴᒥ 
ᐱᖁᔭᐅᓂᐊᖅᑐᓂᒃ, ᐱᖁᔭᕐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ 
ᐃᖅᓱᖅᑏ, ᑖᒃᑯᐊ ᐃᑲᔪᓚᐅᒃᑭᑦ ᐊᓂᒐᓱᐊᖅᑎᓪᓗᒋᑦ 
ᐃᖅᓱᖅᑎ. 
 
ᑖᓐᓇ ᐆᒪᖅᑯᑎᓕᕆᓂᕐᒧᑦ, ᐆᒪᖅᑯᑏᑦ ᐊᑭᖏᓐᓄᑦ 
ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔭᖓ.  
 
ᒪᓕᒐᒃᓴᖅ 21 - ᒪᓕᒐᖅ ᐋᖅᑭᒋᐊᕆᔾᔪᑕᐅᔪᖅ 

ᐆᒻᒪᖅᑯᑏᑦ ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ 
ᕿᒥᕐᕈᔭᐅᓂᖏᓐᓄᑦ ᒪᓕᒐᖅ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕕᐊᓱᑉᐳᖓ ᑕᕝᕙᓂ 
ᓵᑦᓯᓐᓃᒋᐊᒃᓴᖅ ᑐᑭᓯᒋᐊᖅᑎᑦᑎᓗᖓ 
ᐋᖅᑭᒋᐊᕈᑕᐅᔪᓂᒃ ᐆᒪᖅᑯᑏᑦ ᐊᑭᖏᑕ 
ᕿᒥᕐᕈᔨᖏᓐᓄᑦ ᑲᑎᒪᔨᖏᓐᓄᑦ.  
 
ᑕᒪᒃᑯᐊ ᐃᓚᖏᑦ ᐊᓐᖑᑎᓂᖅᓴᐅᔫᒐᓗᐊᑦ 
ᐊᓯᔾᔨᕆᐊᖃᓐᓂᐊᖅᑕᓯ ᑭᓯᐊᓂᓕ 
ᐅᖃᐅᓯᖃᑦᑕᐅᑎᒋᒐᔭᖅᑐᑦ ᐱᖓᓲᔪᓂᒃ 
ᓴᖅᑭᑕᐅᓯᒪᔪᓂᒃ ᐅᕙᑦᑎᓐᓂᒃ. 
 
ᑖᒃᑯᐊ ᐋᖅᑭᒋᐊᕆᓂᐊᖅᑐᑦ ᑖᒃᑯᓂᖓ ᐊᒻᒪᓗ 
ᐊᖏᔫᓂᖓ ᐊᒻᒪᓗ ᑖᒃᑯᐊ ᒥᓂᔅᑕᐅᔪᑦ 
ᐅᓂᒃᑳᓕᐅᕆᐊᖃᓐᖓᑦ ᖃᓄᐃᑦᑐᑐᐃᓐᓇᕐᓄᑦ 
ᐊᑐᓕᖅᑎᑕᐅᓂᖏᓐᓄᑦ ᐊᒻᒪᓗ ᐅᑎᕈᓐᓇᖅᑐᓄᑦ 
ᐊᑭᖏᓐᓄᑦ ᑲᑎᒪᔨᐅᔪᑦ ᑭᐅᔪᓐᓇᖃᑦᑕᓂᐊᕐᖓᑕ 
ᑐᐊᕕᓐᓇᑐᒃᑯᑦ ᑐᒃᓯᕋᐅᑕᐅᔪᓂᒃ. 
 
ᐃᒃᓯᕙᐅᑖᖅ, ᖁᔭᓐᓇᒦᕈᒪᔭᒃᑲ ᑲᑎᒪᔨᕋᓛᖑᔪᑦ 
ᒪᓕᒐᓕᕆᓂᕐᒧᑦ ᐊᐱᖅᑯᑎᖏᓐᓄᑦ 
ᐅᖃᐅᓯᒃᓴᖏᓐᓄᑦ ᐃᓱᒫᓗᒍᑎᒋᔭᖏᓐᓄᓪᓗ  

ᓵᖓᓃᑎᓪᓗᑕ ᑖᒃᓱᒧᖓ ᒪᓕᒐᒃᓴᒧᑦ. ᐊᒃᓱᐊᓗᒃ 
ᐃᑲᔪᖅᐹᓪᓕᕉᓐᓇᓚᐅᕐᖓᑦ ᑲᑎᒪᔨᓄᑦ 
ᐊᐱᖅᓱᖅᑐᓂ ᐊᐱᖅᑯᑎᓂᒃ ᐅᓂᒃᑳᓂ 
ᐃᓱᒫᓕᒍᑕᐅᔪᓂᒃ ᐊᒻᒪᓗ 
ᐃᓱᒪᒋᖃᓯᐅᑎᕙᓐᓂᐊᖅᑕᕗᑦ 
ᐱᓕᕆᑦᑎᐊᕐᓂᖃᑦᑎᓪᓗᒋᑦ ᐅᕙᑦᑎᓐᓂᒃ 
ᑭᒡᒐᑐᕐᓗᑎᒃ.  
 
ᐃᒃᓯᕙᐅᑖᖅ, ᖁᔭᓐᓇᒦᖅᑕᐃᓐᓇᕆᔪᒪᒋᔅᓯ ᐅᓪᓗᒥ 
ᐃᓕᔅᓯ ᓵᖓᓃᒍᓐᓇᕐᓂᐊᕋᒪ ᐊᒻᒪᓗ 
ᑭᐅᓇᓱᓐᓂᐊᕆᕗᖓ ᐊᐱᖅᑯᑎᔅᓴᖃᕈᔅᓯ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᑕᑲᓄᖓ ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᑦ?  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 
ᐊᐱᖅᓱᖅᑕᐅᓂᐊᖅᑐᓂᑦ ᐃᓯᖅᑐᖃᖁᓪᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐃᖅᓱᒃᑏ, ᑖᓐᓇ 
ᐃᓯᖅᑎᓚᐅᕐᒥᒃᑭᑦ ᑕᑲᓄᖓ. 
 
ᒥᓂᔅᑕ ᑭᒃᑰᒻᒪᖔᑎᒃ ᐅᖃᐅᓯᕆᓚᐅᒃᑭᒃ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 
ᓴᐅᒥᓐᓃᑦᑐᖅ, ᒥᔅᑕ ᑰᒃ ᔭᐃᓂᔅ, ᑎᑎᕋᖅᑎᐅᔪᖅ 
ᑖᒃᑯᓄᖓ, ᑕᓕᖅᐱᓃᑦᑐᖅ ᑖᒪᔅ ᒍᕇᓐ, 
ᖃᐅᔨᒪᔭᐃᓐᓇᐅᕙᓪᓚᐃᓕᖅᑐᖅ ᑲᑎᒪᔨᕋᓛᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ 
ᐃᒃᓯᕙᐅᑕᐅᖃᑕᐅᔪᖅ ᒪᓕᒐᓕᕆᓂᕐᒧᑦ 
ᐅᖃᐅᓯᔅᓴᖃᖅᑳ? ᑲᔪᓯᓚᐅᕆᑦ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᓄᖓ ᐃᒃᓯᕙᐅᑕᐅᓪᓗᖓ ᒪᓕᒐᓕᕆᓂᕐᒧᑦ 
ᖁᕕᐊᓱᒃᐳᖓ ᐃᓱᒪᔅᓴᖅᓯᐅᕈᑎᖃᖅᑎᓪᓗᑕ  

ᒪᓕᒐᒃᓴᒥᑦ 21, ᒪᓕᒐᖅ ᐋᖅᑭᒋᐊᕆᓂᕐᒧᑦ 
ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔭᐅᓂᖏᓐᓄᑦ 
ᒪᓕᒐᕐᒧᑦ.  
 
ᒥᓂᔅᑕᐅᔪᖅ ᓵᑦᑎᓐᓃᑎᓪᓗᒍ ᐃᓛᒃᑯᑦ 
ᕿᒥᕐᕈᓇᖃᖅᑎᓪᓗᑕ ᒪᓕᒐᒃᓴᖅ 21-ᒥ 
ᒪᓕᒐᓕᐅᖅᑎᐅᔪᑦ ᐊᐱᖅᓱᖃᑦᑕᓚᐅᖅᑐᑦ 
ᐃᓱᒫᓗᒍᑎᔭᖏᓪᓗ ᐅᖃᖅᑳᖅᑐᑎ. 
 
ᓄᕕᕝᕙ 30, 2009-ᖑᑎᓪᓗᒍ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᑭᖑᓪᓕᒥᒡᒎᖅ 
ᑐᓂᓯᓂᐊᕐᓂᕋᖅᑐᑎᑦ ᐊᑭᑦᑐᕆᐊᖁᔨᔾᔪᑕᐅᔪᒥᑦ 
2010 ᒪᓕᒐᒃᓴᖅ 21 ᐊᒥᓱᕈᕆᐊᕆᔪᒪᓪᓗᑎᑦ 
ᑕᓪᓕᒪᓄᑦ. ᑕᐃᒪᓕ ᑖᔅᓱᒧᖓ 
ᖃᓄᐃᔅᓴᓗᐊᓐᖏᑦᑑᒐᓗᐊᑦ ᐊᖏᓪᓕᒋᐊᖅᑲᑕ 
ᑭᓯᐊᓂ ᖃᐅᔨᒪᔭᕆᐊᖃᖅᐳᑦ ᑎᒃᑯᐊᖅᓯᓂᐅᔪᑦ 
ᑲᑎᒪᔨᐅᔪᑦ ᖃᑦᑎᐅᓂᖏᓐᓂ ᐃᓱᓕᓛᕐᖓᑦ ᐋᒡᒋᓯᒥ 
ᑕᒫᓂ ᐊᒻᒪᓗ ᒥᓂᔅᑕᐅᔪᖅ ᐱᓴᕋᐃᒋᐊᖃᕐᓂᐊᕐᒪᑦ 
ᑲᑎᒪᔨᐅᔪᑦ ᑎᒃᑯᐊᖅᑕᐅᓯᒪᒐᓗᐊᕐᒪᖔᑕ ᐊᒻᒪᓗ 
ᕿᒥᕐᕈᔪᓐᓇᖅᓯᒐᔭᕐᓗᑎᑦ ᑕᐃᔅᓱᒥᖓ 
ᑐᒃᓯᕋᐅᑕᐅᔪᒥᑦ.  
 
ᖃᐅᔨᒪᒐᑦᑕᓗ ᒪᓕᒐᒃᓴᖅ 21 ᐊᐅᓚᑦᑎᔨᑖᕈᒪᒻᒥᔪᑦ 
ᐊᒻᒪᓗ ᑐᑭᓯᐅᒪᓪᓗᑕ ᑖᓐᓇ ᑕᕝᕙᓂᑦᑐᖅ 
ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᓂᕐᒧᑦ ᑲᑎᒪᔨᓄᑦ 
ᑎᑎᕋᖅᑎᓚᐅᕐᓗᓂ ᑲᒪᓂᐊᕐᖓᑦ. ᑕᐃᓐᓇ ᑕᕝᕙᓂ 
ᐊᓪᓚᕕᒻᒦᑦᑐᖅ ᐃᖅᑲᓇᐃᔭᕐᖓᑦ ᑖᒃᑯᓄᖓ 
ᐊᐅᓚᑦᑎᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. 
ᑖᓐᓇ ᖃᐅᔨᒪᔭᕆᐊᖃᖅᐳᑦ 
ᐱᓕᕆᖃᑎᒌᓐᓂᖃᑎᒋᕙᑦᑕᖏᑦ ᑲᑎᒪᔨᓄᑦ 
ᐋᖅᑭᓯᒪᓂᐊᕐᒪᑦ ᑖᒃᑯᐊ ᐃᓛᒃᑰᕐᓂᖏᓐᓂ 
ᑲᑎᒪᔨᐅᔪᑦ.   
 

ᐊᒻᒪᓗ ᑲᑎᒪᔨᕋᓛᖑᔪᑦ ᖃᐅᔨᓚᐅᖅᐳᑦ ᒪᓕᒐᒃᓴᖅ 
21 ᓴᓐᖏᓂᖅᑖᑎᑦᑎᓪᓗᑎᑦ ᑕᒪᒃᑯᓄᖓ 
ᐊᑑᑎᖃᖅᑐᓄᑦ ᑐᒃᓯᕋᐅᑎᒋᔭᖏᓐᓄᑦ ᑲᑎᒪᔨᐅᔪᑦ. 
ᑐᑭᓯᑦᑕᐅᑎᒋᓚᐅᓐᖏᒃᑲᓗᐊᖅᑐᒍᑦ 
ᖃᓄᐃᓕᐅᖃᑦᑕᖅᓯᒪᒻᒪᖔᑕ ᐅᐊᑦᑎᐊᕈ ᑭᓯᐊᓂ 
ᑕᐃᒪ ᐋᖅᑭᒋᐊᕆᐊᓚᕿᓯᒪᕗᖅ. ᑲᑎᒪᔨᕋᓛᖑᔪᑦ 
ᐃᓕᓴᖅᓯᕗᑦ ᐆᒻᒪᖅᑯᑎᓄᑦ ᐊᑭᖏᓐᓂ 
ᕿᒥᕐᕈᓇᐅᔾᔪᑏᑦ ᑲᑎᒪᔨᖏᔭᖏᑦ ᐱᔭᕇᖅᓯᒪᒻᒪᑕ 
ᐱᔭᕇᖅᓯᒪᔭᕆᐊᖃᕐᖓᑕ ᑕᐃᒃᑯᓄᖓ 
ᐱᔭᔅᓴᕆᔭᖏᓐᓄᑦ ᐃᓚᓗᑎᑦ ᐃᓗᐊᓃᑦᑐᓂᑦ. 
ᐱᒻᒪᕆᐅᒻᒪᑦᑕᐅᖅ ᑖᒃᑯᐊ ᑕᖅᑲᒃᑯᓄᖓᑐᐃᓐᓇᖅ 
ᑐᓴᖅᑕᐅᒋᐊᖃᕐᓂᖏᓐᓄᑦ ᐱᔾᔪᑎᖃᖅᑐᓂ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖏᓐᓄᑦ 
ᐃᖅᑲᓇᐃᔭᖅᑎᖏᓐᓄᑦ.  
  
ᑎᓯᕝᕙ 18, 2009- ᖑᑎᓪᓗᒍ ᖁᓪᓕᕐᒥ 
ᐆᒻᒪᖅᑯᑎᓕᕆᔨᒃᑯᑦ ᐊᖏᖅᑕᐅᔪᒪᓚᐅᕐᒪᑕ 
ᐊᑭᑐᓗᐊᖅᔭᐃᒃᑯᑎᒋᔭᖏᓐᓄᑦ ᐅᖅᓱᐋᓗᒃ 4.68 
ᑲᐃᕙᑦᑐᖓᓄ ᑕᕝᕙᓂᔅᓴᐃᓐᓇᖅ ᑖᒃᑯᐊ 
ᑐᓂᔭᐅᓚᐅᖅᓯᒪᔪᑦ ᐆᒻᒪᖅᑯᑏᑦ ᐊᑭᖏᑕ 
ᕿᒥᕐᕈᔭᐅᓂᖓᓄᑦ ᑲᑎᒪᔨᖏᓐᓄᑦ. ᐅᓪᓗ 
ᐊᒥᓲᓐᖏᑦᑐᑦ ᐊᓂᒍᖅᑎᓪᓗᒋᑦ ᒥᓂᔅᑕᐅᔪᐃᑦ 
ᐊᖏᓚᐅᖅᑐᑦ ᑖᔅᓱᒧᖓ 
ᐊᑭᑦᑐᓗᐊᖅᔭᐃᒃᑯᑕᐅᓂᐊᖅᑐᒥ 
ᐊᑐᖅᑕᐅᑲᐃᓐᓇᓂᐊᖅᑐᒥ ᑕᕝᕙᓐᖓᑦ ᒥᓂᔅᑕᐅᔪᑦ 
ᐱᔭᕇᖅᑎᓪᓗᒋᑦ ᑖᒃᑯᐊ ᑲᑎᒪᔩᑦ 
ᕿᒥᕐᕈᓇᓚᐅᖅᑎᓪᓗᒋᑦ. ᑖᒃᑯᐊ ᒪᓕᒐᓕᐅᔪᑦ 
ᓴᖅᑭᑕᐅᓚᐅᖅᑐᑦ ᐃᓚᖓᓂ 2 ᑎᓯᕝᕙ 2009 
ᑎᑎᕋᖅᑕᐅᓯᒪᔪᒥᑦ ᓄᓇᕗᒻᒥ ᒪᓕᒐᖏᓐᓂ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑐᓂᓯᓚᐅᓐᖏᑦᑐᑦ 
ᑐᓴᖅᑎᑎᔾᔪᑎᒻᒥᓐᓂᑦ ᑐᒃᓯᕋᐅᑎᒥᓂᑦ ᑭᓯᐊᓂ 
ᕕᕗᐊᕆ 4, 2010-ᖑᓕᕐᖓᑦ. 
 
ᐃᓚᖓ 8 ᑕᕝᕙᓂ ᒪᓕᒐᒃᓴᖅ 21-ᒥ 
ᐱᑕᖃᖅᑎᑦᓯᖕᒪᑦ. ᑖᓐᓇ ᒥᓂᔅᑕ 
ᑎᓕᐅᕆᓚᐅᖅᑎᓪᓗᒍ ᑕᒪᓐᓇᓗ ᓴᖅᑭᑎᑦᓯᓗᓂ 
ᐊᖏᖅᑕᐅᖏᓐᓂᖓᓂᒃ ᐊᑭᑦᑐᕆᐊᕈᑕᐅᒍᒪᔪᖅ, 
ᐅᕝᕙᓘᓐᓃᑦ ᒥᑭᓂᖅᓴᒥᒃ ᒫᓐᓇ ᐅᑭᓕᐅᑕᐅᕙᒃᑐᒥᒃ, 
ᑕᒪᒃᑯᐊ ᐊᑭᓕᖅᑐᐃᔩᑦ ᐊᑐᖅᑐᐊᖅᑏᑦ 
ᐅᑎᖅᑎᑦᑎᕕᐅᓂᐊᖅᐳᑦ 
ᐊᑭᓖᒍᑎᒋᓗᐊᖅᑕᕕᓂᖏᓐᓂᒃ. ᑕᒪᓐᓇ 
ᐊᑐᖅᑕᐅᔪᖅ ᐃᓚᐅᑎᑕᐅᓯᒪᔪᖅ ᒪᓕᒐᒃᓴᓂ 
ᐊᖏᕈᑕᐅᓯᒪᔪᓂᒃ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ 
ᐱᓪᓗᒋᑦ ᖁᓪᓕᖅ ᑯᐊᐳᕇᓴᒃᑯᑦ 
ᑐᒃᓯᖃᐅᑎᒋᓯᒪᔭᖏᑦ ᐅᖅᓱᐊᓗᖕᓄᑦ 
ᐊᑭᑦᑐᓗᐊᖅᑕᐃᓕᒪᔾᔪᑎᓄᑦ ᐊᑭᓕᐅᑕᐅᕙᒃᑐᑦ. 

ᐱᒻᒪᕆᐅᕗᖅ ᐊᑐᖅᑐᐊᖅᑏᑦ ᐊᒻᒪ ᑕᖅᑲᒃᑯᐊ 
ᐃᓄᐃᑦ ᑐᓴᖅᑎᑕᐅᓗᑎᒃ ᓇᓗᓇᐃᖅᓯᒪᑦᓯᐊᖅᑐᒥᒃ 
ᑐᑭᓯᒋᐊᕈᑎᒃᓴᓂᒃ ᐱᓪᓗᒋᑦ ᒥᓂᔅᑕᐅᑉ 
ᑎᓕᐅᕆᔾᔪᑎᖏᑦ ᐊᒻᒪ ᑖᒃᑯᐊ ᖁᓪᓕᖅ 
ᑯᐊᐳᕇᓴᒃᑯᑦ ᓴᖅᑭᑎᑦᓯᓗᑎᒃ ᐅᑎᖅᑎᑕᐅᓂᖏᓐᓂᒃ 
ᐊᑭᓕᐅᑕᐅᓗᐊᖅᑐᕕᓃᑦ. 
 
ᐱᒻᒪᕆᐅᓂᐊᕆᕗᖅ ᖁᓪᓕᖅ ᑯᐊᐳᕇᓴᒃᑯᑦ 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᐊᒻᒪ 
ᑮᓇᐅᔭᓕᕆᔾᔪᑎᕕᓂᕐᓂᒃ ᐱᑕᖃᖅᑎᑦᓯᓗᑎᒃ 
ᓇᓗᓇᐃᖅᓯᒪᑦᓯᐊᖅᑐᓂᒃ ᐊᒻᒪ 
ᑐᑭᓯᒋᐊᕈᑎᒃᓴᑦᓯᐊᓂᒃ ᐱᓪᓗᒋᑦ ᑖᒃᑯᐊ 
ᐊᐅᓚᔾᔪᑎᖏᑦ ᐅᖅᓱᐊᓗᖕᓄᑦ 
ᐊᑭᑦᑐᓗᐊᖅᑕᐃᓕᒪᔾᔪᑏᑦ ᑮᓇᐅᔭᖁᑎᖏᑦ. 
 
ᐃᒃᓯᕙᐅᑖᖅ, ᑖᒃᑯᐊ ᑕᒡᕙ ᑲᑐᐃᖅᓯᔾᔪᑎᒃᑲ. 
ᑳᑎᒪᔨᕋᓛ ᐊᖏᖅᑕᐅᖁᔨᕗᑦ ᑖᑦᓱᒥᖓ ᒪᓕᒐᒃᓴᖅ 
21-ᒥᒃ ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᒥᔅᑕ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᐅᓯᔅᓴᑐᐃᓐᓇᐃᑦ. ᐱᑕᖃᖏᑉᐸᑦ ᑕᕝᕗᖓ 
ᐃᓛᒃᑰᓕᖅᑎᓪᓗᒍ ᐱᒋᐊᕐᓗᒍ. ᒪᐱᒐᖓᓂᑦ 1, 
ᒪᓕᒐᒃᓴᖅ 22 ᐋᖅᑭᒋᐊᕈᑕᐅᔪᖅ ᐃᓚᖓ 1. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 8, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 11, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 12, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 13, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 14, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᓯ ᐅᐃᒍᖏᓐᓂᑦ 
ᒪᑉᐱᒐᕐᒥᑦ 5. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓴᖅ 21 
ᐊᑕᖏᕐᓗᒍ ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᓪᓗᒍ 62(2) 
ᒪᓕᒐᒃᓴᖅ 21 ᖃᑎᒪᔾᔪᑎᔅᓴᓅᕈᓐᓇᖅᓯᖁᓪᓗᒍ 
ᐱᖓᔪᐊᓂᑦ ᐅᖃᓕᒫᖅᑕᐅᔪᔅᓴᐅᓗᓂ ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᒥᓂᔅᑕᐅᔪᖅ 
ᒪᑐᓯᔾᔪᑎᖃᕈᒪᒻᒪᖔᖅ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᓯ ᑖᒃᑯᐊ 
ᐊᖏᖃᑦᑕᕋᑖᕋᔅᓯᐅᒃ ᐋᖅᑭᒋᐊᕈᑕᐅᔪᑦ ᐊᒻᒪᓗ 
ᐱᓕᕆᖃᑎᒋᔪᒫᕐᓂᐊᖅᑲᓯ. ᐊᒻᒪᑦᑕᐅᖅ ᑕᐃᓐᓇ 
ᐃᔅᓯᕙᐅᑕᐅᔪᖅ ᒫᓐᓇᐅᔪᖅ ᑲᖏᕐᖠᓂᕐᒦᒻᒪᑦ. 
ᐅᕙᓃᒍᓐᓇᓚᐅᖏᒻᒪᑦ ᑕᐃᒪᓗ 
ᐱᓕᕆᔪᓐᓇᕐᓂᐊᓕᕐᖓᑦ ᐃᑲᔪᖅᑕᐅᔪᓐᓇᕐᓗᓂᓗ. 
ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᐅᔪᖅ 
ᖁᔭᓐᓇᒦᕈᒪᔭᕋ ᐃᑲᔪᖅᑎᖏᓪᓗ. ᐃᖅᓱᖅᑏ, ᑖᒃᑯᐊ 
ᒥᓂᔅᑕ ᐊᒻᒪᓗ ᐃᑲᔪᖅᑎᖏᑦ ᐊᓂᑎᓚᐅᕐᒥᒃᑭᑦ. 
 
ᐊᑏᒎᖅ ᒥᔅᑕ ᐊᐅᐸᓗᑦᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᒫᓐᓇᐅᔪᖅ ᓄᖅᑲᕆᐊᕈᒪᓕᖅᑐᖓ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ 
ᑕᐃᒪᓈᒻᒪᓴᖅᑭᓰ? ᐱᖁᔨᕗᖔᕈᑦ ᑲᔪᓯᔪᖅ. 
ᐅᓂᒃᑳᕆᐊᓂᐊᓕᕋᑦᑕ ᐊᓂᔭᕆᐊᖃᕋᒪ. 

 
>>ᐃᓪᓚᖅᑐᑦ 
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 
(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᔅᓴᓂᑦ 20. ᐅᓂᒃᑳᖏᑦ 
ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑐᑦ. ᒥᔅᑕ ᓯᐊᓪ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᖁᑎᖃᖅᑲᐅᒻᒪᑕ 
ᒪᓕᒐᒃᓴᐃᑦ 14, 21, 22, 23 ᐊᒻᒪ 25 ᐊᒻᒪᓗ 
ᐅᓂᒃᑳᕈᒪᓪᓗᑎᑦ ᑖᒃᑯᐊ ᒪᓕᒐᒃᓴᐃᑦ ᑖᒃᑯᐊ 14, 
21, 22, 23 ᐊᒻᒪ 25 ᒫᓐᓇᑲᐅᑎᒋ ᐱᖓᔪᐊᓐᓂ 
ᐅᖃᓕᒫᖅᑕᐅᔪᓐᓇᖅᓯᔪᑦ. ᐅᖃᖅᑏ, ᓅᑦᓯᒋᐊᖅᐳᖓ 
ᑖᒃᑯᐊ ᐅᓂᒃᑳᖏᑦ ᑲᑎᒪᔨᑐᐃᓐᓇᐃᑦ 
ᐊᖏᖅᑕᐅᖁᓪᓗᒋᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᐱᖁᔨᕗᖔᕈᑎᑕᖃᕐᖓᑦ ᐊᐃᐱᖅᑕᐅᓪᓗᓂ ᒥᔅᑕ 
ᐊᕐᕚᕐᓗᒃ. ᑖᓐᓇ ᓈᒻᒪᓈᕐᖓᑦ ᐱᖁᔨᕗᖔᕈᑦ. 
ᐊᖏᖅᑐᑦ? ᐊᑭᕋᖅᑐᖅᑐᑦ? ᑲᔪᓯᕗᖅ.  
 
ᑲᑎᒪᔾᔪᑎᔅᓴᓂᑦ 21. ᐱᖓᔪᐊᓐᓂ ᐅᖃᓕᒫᕐᓂᖅ. 
ᒥᓂᔅᑕ ᑮᑦ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 
ᐊᕐᕕᐊᓄᑦ ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 22, 
ᐊᐅᓚᔾᔪᑏᑦ ᒪᑭᒪᔾᔪᑏᓪᓗ, 2010-2011-ᒥ 
ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ 
ᓈᒻᒪᓈᖅᑐᖅ. ᐊᖏᖅᑐᓕᒫᑦ? ᐊᑭᕋᖅᑐᖅᑐᑦ? ᑖᓐᓇ 
ᐱᖁᔨᕗᖔᕈᑦ ᐊᖏᖅᐳᑦ 22 
ᐊᖏᖅᑕᐅᒍᓐᓇᖅᓯᕗᖅ.  
 



ᐊᐃᑉᐱᖅ, ᒫᑦᓯ 23, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1956

ᐱᖓᔪᐊᓐᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ, ᒥᓂᔅᑕ ᑮᑦ 
ᐲᑕᓴᓐ.  
 
ᒪᓕᒐᒃᓴᖅ 14 - ᐊᓯᖏᑦ ᒪᓕᒐᐃᑦ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᖅ, 2009, ᓇᒻᒪ 
2 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 
ᐊᕐᕕᐊᓄᑦ ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 14, 
ᐊᔾᔨᒌᓐᖏᑦᑐᑦ ᒪᓕᒐᒃᓴᓄᑦ ᐋᖅᑭᒋᐊᕈᑎᔅᓴᑦ 
ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐱᖁᔨᕗᖔᕈᑦ 
ᓈᒻᒪᒻᒪᑦ. ᑖᔅᓱᒥᖓ ᓈᒻᒪᓴᖅᑐᑦ ᐃᓵᓪᓕᑦ? 
ᓈᒻᒪᓴᓐᖏᑦᑐᓪᓕᑭᐊᖅ? ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪ ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 14-ᒥᑦ 
ᐱᖁᔭᓐᖑᖅᑎᑕᐅᔪᓐᓇᖅᓯᓪᓗᓂ.  
 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕ ᑕᒑᖅ ᑰᓕ.  
 
ᒪᓕᒐᒃᓴᖅ 21 - ᒪᓕᒐᖅ ᐋᖅᑭᒋᐊᕆᔾᔪᑕᐅᔪᖅ 

ᐆᒻᒪᖅᑯᑏᑦ ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ 
ᕿᒥᕐᕈᔭᐅᓂᖏᓐᓄᑦ ᒪᓕᒐᖅ - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑲᖅ ᑕᒑᖅ ᑰᓕ (ᑐᓵᔨᑎᒍᑦ):  
ᓅᑦᓯᒋᐊᖅᐳᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᐊᕐᕕᐊᓄᑦ, ᑖᓐᓇ ᒪᓕᒐᒃᓴᖅ 21, 
ᒪᓕᒐᖅ ᐋᖅᑭᒋᐊᕈᑎᔅᓴᖅ ᐆᒻᒪᖅᑯᑎᑦ ᐊᑭᖏᓐᓄᑦ 
ᕿᒥᕐᕈᓂᕐᒧᑦ ᑲᑎᒪᔩᑦ ᒪᓕᒐᖓᓂᑦ, ᐱᖓᔪᐊᓐᓂ 
ᐅᖃᓕᒫᖅᑕᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑰᓕ. ᑖᓐᓇ 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ ᐃᓵᓪᓕᑦ? 
ᓈᒻᒪᓴᓐᖏᑦᑐᓪᓕᑭᐊᖅ? ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪ ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 21-ᒥᑦ 
ᐱᖁᔭᓐᖑᖅᑎᑕᐅᔪᓐᓇᖅᓯᓪᓗᓂ.  
 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕ ᑮᑦ ᐲᑕᓴᓐ.  

 
ᒪᓕᒐᒃᓴᖅ 23 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
ᓈᓴᐅᑎᓕᒃ 2, 2009-2010 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓅᑦᑎᒋᐊᖅᑯᖓ ᐊᐃᑉᐱᖅᑕᐅᓪᓗᓂ 
ᐊᕐᕕᐊᓄᑦ ᑎᑭᕋᖅᔪᐊᒧᑦ ᒪᓕᒐᓕᐅᖅᑎᒥ, ᑖᓐᓇ 
ᒪᓕᒐᒃᓴᖅ 23, ᐊᐅᓪᓚᔾᔪᑎᓄᑦ ᒪᑭᒪᔾᔪᑏᓪᓗ 2, 
2009 ᑎᑭᓪᓗᒍ 2010 ᐅᖃᓕᒫᖅᑕᐅᖁᓪᓗᒍ 
ᐱᖓᔪᐊᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐱᖁᔨᕗᖔᕈᑦ 
ᓈᒻᒪᒻᒪᑦ. ᐱᖁᔨᕗᖔᕈᒻᒥᑦ ᓈᒻᒪᓴᖅᑐᑦ ᐃᓵᓪᓕᑦ. 
ᓈᒪᓴᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪ 
ᑖᓐᓇ ᐱᖁᔭᔅᓴᖅ ᓈᓴᐅᑎᓕᒃ 23-ᒥᑦ 
ᐱᖁᔭᓐᖑᖅᑎᑕᐅᒍᓐᓇᖅᓯᒋᓪᓗᓂ. 
 
ᐱᖓᔪᐊᓐᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᒥᓂᔅᑕ ᑮ ᐲᑕᓴᓐ. 
 
ᒪᓕᒐᒃᓴᖅ 25 - ᒪᓕᒐᐃᑦ ᐊᔾᔨᒌᓐᖏᑦᑐᑦ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ, 2010 - 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ, ᐅᖃᖅᑏ, ᓅᑦᑎᒋᐊᖅᐳᖓ 
ᐊᐅᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ 
ᑲᖏᕐᖠᓂᕐᒧᓪᓗ ᑎᑭᕋᖅᔪᐊᒧᓪᓗ ᑖᓐᓇ ᒪᓕᒐᒃᓴᖅ 
25, ᐊᔾᔨᒌᖏᑦᑐᓄᑦ ᐱᖁᑎᖅᔪᐊᓄᑦ 
ᐋᖅᑭᒋᐊᕈᑎᔅᓴᓄᑦ ᒪᓕᒐᐃᑦ, ᐱᖓᔪᐊᓐᓂᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ 
ᓈᒻᒪᒻᒪᑦ. ᐱᖁᔨᕗᖔᕈᒻᒥᑦ ᓈᒻᒪᓴᖅᑐᑦ ᐃᓵᓪᓕᑦ. 
ᓈᒪᓴᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪ 
ᑖᓐᓇ ᐱᖁᔭᔅᓴᖅ ᓈᓴᐅᑎᓕᒃ 25-ᒥᑦ 
ᐱᖁᔭᓐᖑᖅᑎᑕᐅᒍᓐᓇᖅᓯᒋᓪᓗᓂ. 
 
(ᑐᓵᔨᑎᒍᑦ) ᐱᖓᔪᐊᓐᓂᑦ ᐅᖃᓕᒫᖅᑕᐅᓂᖏᑦ 
ᐱᖁᔭᔅᓴᐃᑦ.  
 
ᑲᔪᓯᓚᐅᖏᓂᑦᑎᓐᓂᑦ ᑲᑎᒪᔾᔪᑎᔅᓴᓄᑦ, ᑎᑎᕋᖅᑏ,  



ᐊᐃᑉᐱᖅ, ᒫᑦᓯ 23, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1957

ᑲᒥᓴᓄ ᑕᕝᕗᖓᖅᑎᑲᐃᓐᓇᕈᒃ ᐊᖏᕐᓂᐊᕐᖓᑦ 
ᒪᓕᒐᒃᓴᓂᑦ. 
 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 14 - ᐊᓯᖏᑦ ᒪᓕᒐᐃᑦ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᖅ, 2009, ᓇᒻᒪ 
2 - ᐊᖏᖅᑕᐅᓂᖓ 

 
ᒪᓕᒐᒃᓴᖅ 21 - ᒪᓕᒐᖅ ᐋᖅᑭᒋᐊᕆᔾᔪᑕᐅᔪᖅ 

ᐆᒻᒪᖅᑯᑏᑦ ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ 
ᕿᒥᕐᕈᔭᐅᓂᖏᓐᓄᑦ ᒪᓕᒐᖅ - 
ᐊᖏᖅᑕᐅᓂᖓ 

 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᐊᖏᖅᑕᐅᓂᖓ 

 
ᒪᓕᒐᒃᓴᖅ 23 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ) ᒪᓕᒐᖅ, ᓈᓴᐅᑎᓕᒃ 2, 
2009-2010 - ᐊᖏᖅᑕᐅᓂᖓ 

 
ᒪᓕᒐᒃᓴᖅ 24 - ᒪᓕᒐᖅ ᒪᓕᒐᓕᐅᕐᕕᐅᑉ 

ᒪᓕᒐᖁᑎᖏᑦᑕ ᐋᖅᑭᒋᐊᖅᑕᐅᓂᖏᑦ, 
2010 - ᐊᖏᖅᑕᐅᓂᖓ 

 
ᒪᓕᒐᒃᓴᖅ 25 - ᒪᓕᒐᐃᑦ ᐊᔾᔨᒌᓐᖏᑦᑐᑦ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ, 2010 - 
ᐊᖏᖅᑕᐅᓂᖓ 

 
ᑲᒥᓴᓇ ᐋᓐ ᒥᑭᔾᔪᒃ ᕼᐊᓐᓴᓐ: ᖁᔭᓐᓇᒦᒃ. 
ᒪᓕᒐᓕᐅᖅᑎᑦ, ᐃᓘᓐᓇᑕ ᑕᒪᓐᓇ ᑲᒥᓴᓇᐅᓂᕋ 
ᓄᓇᕗᒻᒥ ᐊᑐᕐᓗᒍ ᐅᑯᐊ ᐱᖁᔭᔅᓴᑦ ᐊᖏᖅᑕᒃᑲ: 
 

• ᐱᖁᔭᔅᓴᖅ 14, ᖃᓄᐃᑦᑐᑐᐃᓐᓇᑦ 
ᐱᖁᔭᐃᑦ ᐋᖅᑭᒋᐊᖅᑕᐅᓂᖏᓐᓄᑦ 
ᐱᖁᔭᖅ 2009, ᓈᓴᐅᑎᖓ 2; 

 
• ᐱᖁᔭᔅᓴᖅ 21, ᐱᖁᔭᖅ ᐋᖅᑭᒋᐊᕆᓂᕐᒧᑦ 

ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᓄᓪᓗ 
ᐱᖁᔭᔅᓴᖅ; 

 
• ᐱᖁᔭᔅᓴᖅ 22, ᐊᑐᖅᑐᔅᓴᐃᑦ 

ᐊᐅᓚᔾᔪᑎᓄᑦ ᒪᑭᑕᔾᔪᑎᓄᓪᓗ, ᐱᖁᔭᔅᓴᖅ 
ᐅᑭᐅᖓ 2010 ᑕᐃᑯᖓ 2011-ᒧᑦ; 

 
• ᐱᖁᔭᔅᓴᖅ 23, ᐃᓚᒋᐊᕈᑏᑦ ᐊᑐᖅᑐᓴᓄᑦ 

ᐊᐅᓚᔾᔪᑎᓄᑦ; 

 
• ᐱᖁᔭᒃᓴᖅ 24, ᒪᓕᒐᓕᐅᖅᑎᓄᑦ 

ᐱᖁᔭᒃᓴᐃᑦ, ᐋᖅᑭᒋᐊᖅᑕᐅᒋᐊᖃᕐᓂᕐᒧᑦ 
ᐱᖁᔭᒃᓴᖅ, 2010; ᐊᒻᒪᓗ 

 
• ᐱᖁᔭᒃᓴᖅ 25, ᖃᓄᐃᑦᑐᑐᐃᓐᓇᐃᑦ 

ᐱᖁᔭᐃᑦ ᐋᖅᑭᒋᐊᖅᑕᐅᒋᐊᖃᕐᓂᖏᓐᓄᑦ 
ᐱᖁᔭᖅ, 2010  

 
ᑕᕝᕗᖓ ᑖᒃᑯᐊ ᐃᓱᓕᒻᒪᑕ.  
 
ᐃᒪᐃᓕᑲᐃᓐᓇᕈᒪᔪᖓ ᖁᔭᓕᓪᓗᖓ ᐃᓕᔅᓯᓐᓄᑦ 
ᐃᓘᓐᓇᑦᓯᐊᓯᓐᓄᑦ ᓄᓇᑦᓯᓐᓅᕋᐃᒐᒪ 
ᑐᓐᖓᓱᑦᑎᑕᐅᖏᓐᓇᖃᑦᑕᓚᐅᕋᒪ ᑕᐃᑲᓐᖓᑦ 
ᐱᒋᐊᔪᒐᒪᓂᑦ ᐅᑭᐅᑦ ᑕᓪᓕᒪᑦ ᓈᒌᖅᑐᒥᓂᐅᒻᒪᑕ. 
ᑕᐃᒪ ᑕᒪᓐᓇ ᐊᑕᐅᓯᐊᕈᑎᒋᓕᕋᒃᑯ ᐅᓇ 
ᑭᖑᓪᓕᖅᐹᖑᑦᑎᐊᓕᕐᖓᑦ ᓈᒻᒪᑦᓯᒍᔾᔭᐅᓛᓕᕋᒪ 
ᐊᐃᐳᕈᓪ 11, ᑕᖅᑭᕆᓛᖅᑕᑎᓐᓂ. 
 
ᑖᓐᓇ ᑕᒡᒐ ᓄᖅᑲᕈᑎᒋᔭᕋ ᑕᕝᕗᖓ. ᖁᔭᓕᓪᓗᖓ 
ᐊᖏᔪᐊᓗᒻᒥ ᐃᓘᓇᑦᓯᐊᓯᓐᓂ 
ᑐᓐᖓᓇᐃᓐᓇᖃᑦᑕᓚᐅᕋᔅᓯ ᓄᓇᓯᓐᓅᕋᐃᒐᒪᓗ 
ᐊᒻᒪᓗ ᐅᕗᓐᖓᕋᐃᒐᒪ ᑐᓐᖓᓱᖃᑦᑕᕋᒪ 
ᐃᓕᔅᓯᓐᓄᑦ ᖁᔭᓕᓪᓗᖓ. ᐃᓘᓐᓇᑦᓯᐊᓯ 
ᑎᒎᑎᓚᖓᔭᔅᓯ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᖏᓪᓗᓯ. ᖁᔭᓐᓇᒦᒃ. 
ᐱᖁᔭᒃᑖᑲᓐᓂᕆᕗᒍᑦ.  
 
ᑲᑎᒪᔾᔪᑎᑦᑎᓐᓂ 22. ᑲᑎᒪᔾᔪᑎᔅᓴᐃᑦ. ᑲᑎᒪᔨᓄᑦ 
ᑎᑎᕋᖅᑎ, ᓯᑏᕙᓐ ᐃᓄᒃᓱᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎᐅᑉ ᐃᑲᔪᖅᑎᖓ (ᐃᓄᒃᓱᒃ): 
ᑲᑎᒪᔾᔪᑎᒃᓴᐃᑦ ᔫᓂ 1, 2010-ᒥ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 



ᐊᐃᑉᐱᖅ, ᒫᑦᓯ 23, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1958

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᓴᖅᑭᑎᑕᖅ ᑎᑎᖅᑲᒃ 13 – 3(2) 

• ᓴᖅᑭᑎᑕᖅ ᑎᑎᖅᑲᒃ 55 – 3(2) 

• ᓴᖅᑭᑎᑕᖅ ᑎᑎᖅᑲᒃ 66 – 3(2) 

• ᓴᖅᑭᑎᑕᖅ ᑎᑎᖅᑲᒃ 99 – 3(2) 

• ᓴᖅᑭᑎᑕᖅ ᑎᑎᖅᑲᒃ 100 – 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᕌᓗᒃ. ᑖᓐᓇ ᑕᕝᕙ 
ᑲᑎᒪᓂᖅ ᓄᖅᑲᖓᑐᖃᐅᔭᑲᐃᓐᓇᕐᓂᐊᓕᕆᕗᖅ 
ᑎᑭᓪᓗᒍ ᓇᒡᒐᔾᔭᐅᓕᖅᑭᕐᒥᒃ, ᔫᓂ 1, 2010. 1:30-
ᐸᑦ ᐱᒋᐊᓛᕐᒥᔪᒍᑦ ᑲᑎᒪᓂᖅᐳᑦ. 
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᑐᖅ 17:52ᒥ



 

 

 


